
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᐅᑐᐱᕆ 23, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ  ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ 

ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ 

ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᑉᓛᒃᑯᑦ ᐅᑉᓗᒃᑯᑦ. ᐱᒋᐊᕐᓂᐊᓕᖅᑎᓪᓗᑕ ᒥᔅᑕ ᓯᒪᐃᓚᒃ ᑐᒃᓯᐊᕐᓂᒃᑯᑦ 

ᐊᒻᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᑎᑦ. ᑲᑎᒪᔨᐅᖃᑎᒃᑲᑦ. (ᑐᓵᔨᑎᒎᓕᖅᑐᖅ) ᐱᓇᓱᐊᕈᓯᐅᑉ ᓄᙳᐊᓂ 

ᐊᓕᐊᓇᐃᒍᓱᑦᑎᐊᓚᐅᖅᑐᔅᓴᐅᕗᓯ ᑕᒪᕐᒥᒃ ᑕᒪᑐᒪᓂ ᐱᓇᓱᐊᕈᓯᕐᒥ ᐱᓕᕆᐊᕆᓂᐊᖅᑕᕗᑦ 

ᑲᒪᒋᔪᓐᓇᑎᐊᕐᓂᐊᕋᑦᑎᒍᑦ. 

 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 276 - 6(2): ᐅᖃᖅᑎ ᑐᙵᓴᐃᔪᖅ ᓯᕗᓕᖅᑎᒥᒃ ᐅᖅᓱᖅᑑᕐᒧᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᓄᓇᕗᒻᒥᐅᑕᐃᑦ ᓈᓚᑦᑐᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑲᒪᓇᖅᑐᐊᓘᒌᓐᓇᐅᔭᖅᐸᕋ ᑲᔾᔮᕐᓇᕐᓂᖓᓄᑦ ᓄᓇᕗᑦ ᐱᖓᓐᓇᖅᐸᓯᐊ. 

ᖃᖓᑦᑎᐊᖅ ᐳᓛᕆᐊᕐᓂᕆᓚᐅᖅᑕᕋ ᕿᑎᕐᒥᐅᑦ ᓄᓇᓕᖓᓐᓄᑦ ᐅᖅᓱᖅᑑᕐᒧᐊᓚᐅᖅᑕᕋ 

ᐊᔾᔨᐅᙱᑦᑑᓚᐅᙱᑦᑐᖅ.  

 

ᑐᙵᓱᒃᑎᑦᑎᑎᓪᓗᑎᑦ ᐅᖃᖅᑎᑦᑎᔩ, ᐅᖅᓱᖅᑑᓕᐊᓚᐅᕋᒪ ᐋᒡᒌᓯ 1−ᒥ ᐊᒻᒪ 2-ᒥ. ᖁᔭᓐᓇᒦᕈᒪᕙᒋᑦ ᓄᓕᐊᓪᓗ 

ᐋᓂ ᑐᙵᓇᑦᑎᐊᓚᐅᕋᔅᓯᒃ.  

 

>>ᐸᑦᑕᑐᖅᑐᑦ 

 

ᐅᖅᓱᖅᑑᒥ ᑐᙵᓱᒃᑎᑕᐅᓚᐅᖅᐳᒍᑦ ᒪᐃᔭ ᒦᒐᓐ ᐳᐊᑕᒧᑦ. ᐅᖅᑰᔪᒻᒪᕆᐅᓚᐅᖅᐳᖅ ᓯᕿᓐᓂᑦᑎᐊᖅᖢᓂᓗ, ᐊᒻᒪ 

ᐅᐱᒍᓱᓚᐅᖅᐳᖓ ᓂᕆᑎᑦᑎᔪᓐᓇᓚᐅᕋᒪ ᐅᖅᓱᖅᑑᕐᒥᐅᓂᒃ ᓂᕆᕕᒡᔪᐊᕆᐊᖅᑐᓚᐅᖅᑐᓂᒃ.  

 

ᐅᖃᖅᑎᑦᑎᔩ, ᐊᐅᓚᑦᑎᓂᔅᓯᓐᓄᑦ ᐅᐸᒍᑎᓚᐅᕋᒪ ᕼᐋᒻᒪᓚᒃᑯᑦ ᑲᑎᒪᔨᖏᓐᓄᑦ ᓈᓚᒋᐊᖅᑐᖅᖢᖓ 

ᑭᐅᔭᖅᑐᖅᖢᖓᓗ ᐊᐱᖅᑯᑕᐅᔪᒥᒃ. ᐃᒃᓯᕚᖃᑎᒋᓚᐅᖅᐸᒃᑲ ᕿᑭᖅᑕᖅ ᐃᒡᓗᓕᕆᔨᒃᑯᑦ ᓇᖏᖃᑎᒋᓪᓗᒋᑦ 

ᓄᓇᖃᕐᕕᐅᔪᓂᒃ ᓄᓇᕗᑦ 3000-ᓂᒃ ᐃᒡᓗᓕᐅᖅᐸᓪᓕᐊᓕᖅᑎᓪᓗᒋᑦ ᐊᐅᔭᐅᓚᐅᖅᑐᖅ. ᐳᓛᕆᐊᓚᐅᕋᒃᑯ 

ᐆᒻᒪᕆᒃᑐᖅ ᐋᓐᓂᐊᕕᒃ ᐊᐅᓚᑕᐅᓪᓗᓂ ᐱᓕᕆᒃᑲᒻᒪᕆᖕᓄᑦ ᐃᖅᑲᓇᐃᔭᖅᑎᓄᑦ. 

ᑲᒪᒋᔭᐅᖏᓐᓇᕆᐊᖃᖅᑐᒃᑯᕕᖕᒥ, ᐃᓐᓇᕐᓂᒃ ᐅᖃᖃᑎᖃᓚᐅᖅᐳᖓ ᓄᓇᓕᖕᓂᙶᖅᑐᓂᒃ ᖃᐅᔨᓚᐅᖅᐳᖓᓗ 

10-ᓂᒃ ᐃᒡᓕᓕᒃ ᐅᐸᒃᑕᕐᕕᒃ ᓄᓇᓕᖕᓂ ᐃᖅᑲᓇᐃᔭᕐᕕᓪᓗᐊᑕᐅᓂᖓᓂᒃ.  

 

ᐱᒻᒪᕆᐅᓂᖅᓴᒃᑯᑦ, ᐳᓛᕆᐊᓚᐅᕋᒪ ᓄᓇᓕᖕᓂ ᑐᖁᖓᔪᒃᑯᕕᖕᒧᑦ, ᐃᒡᓗᑐᖃᐅᔪᖅ ᐅᖅᑰᓇᕐᓂᖃᕋᓂ. ᑖᓐᓇ 

ᐆᒃᑑᑎᐅᔪᖅ ᖃᓄᖅ ᐊᑯᓂᐅᑎᒋᔪᖅ ᓄᓇᕗᒻᒥ ᓄᓇᓖᑦ ᐊᐅᓚᔪᓐᓇᐅᑎᖏᓐᓄᑦ ᐊᑭᓕᒃᓴᐃᑦ ᑎᑭᐅᑎᔪᓐᓇᕐᒪᖔᑕ, 

ᐊᒃᑐᐃᔾᔪᑕᐅᔪᓐᓇᕋᓗᐊᕐᓗᓂ ᐃᓅᔪᓐᓃᖅᑐᒧᑦ ᑲᒪᒋᔭᐅᓂᖓᓄᑦ. 

 

ᐃᓕᓴᕆᓂᐊᖅᐸᕋ ᐅᖃᖅᑎᑦᑎᔩ, ᓂᐅᕐᕈᓯᒪᓚᐅᕋᒪ ᓄᓇᓕᖕᒥᐅᑦ ᕿᒃᓵᖕᓇᖅᑐᒃᑰᓵᖅᑎᓪᓗᒋᑦ 

ᐃᓅᔪᓐᓃᖅᑐᖃᓚᐅᖅᑎᓪᓗᒍ ᓄᓇᖅᑲᑎᒋᓚᐅᖅᑕᖓᓐᓂᒃ. ᓄᒫᓇᕋᓗᐊᖅᑎᓪᓗᒍ, ᐅᖅᓱᖅᑑᕐᒥᐅᑦ 

ᑐᙵᓇᑦᑎᐊᓚᐅᖅᐳᑦ ᐊᒻᒪ ᓴᐱᓕᓚᐅᙱᖦᖢᑎᒡᓗ. ᐃᓄᐃᑦ ᐃᓕᖅᑯᓯᖓ ᐆᒪᖕᒪᑦ ᐊᒻᒪᓗ ᖃᓄᐃᙱᑎᐊᖅᖢᑎᒃ 

ᑕᕝᕙᓂ ᓄᓇᖅᑲᑎᒌᑦ. ᖁᔭᓐᓇᒦᒃ ᑕᐃᓃᑦ ᐊᔮᔮᖅᑏᑦ ᕿᓚᐅᔾᔭᖅᑎᓕᒫᓪᓗ, ᒪᒃᑯᒃᑐᓂᒃ ᐃᓐᓇᕐᓄᑦ, ᑕᒪᑐᒥᖓ 

ᐊᑐᓚᐅᖅᑐᑦ ᐱᖅᑯᓯᑐᖃᒃᑯᑦ.   

 

ᑕᐃᒪᓐᓇ ᐅᖃᐃᓐᓇᖃᑦᑕᕋᑦᑕ, ᑭᓯᐊᓂ ᖃᐅᔨᐊᓪᓚᓚᐅᖅᑎᓪᓗᑎᒍᑦ ᑐᙵᓇᑦᑎᐊᕐᓂᖏᑦ ᑲᔾᔮᕐᓇᖅᑐᐊᓘᓂᖓᓗ 

ᐅᖅᓱᖅᑑᖅ, ᐅᖃᕕᒃᖢᖓ ᐅᖃᖅᑐᖓ:  

 

ᖁᔭᓐᓇᒦᒃ, ᐅᖃᖅᑎᑦᑎᔩ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᓯᐊᓄᐊᙱᓂᓐᓂ ᒥᓂᔅᑕᐃᑦ ᐅᖃᐅᓯᖏᓐᓄᑦ, ᐅᖃᕈᒪᑐᐃᓐᓇᖅᑐᖓ 

ᐳᓛᕐᓂᕆᓚᐅᖅᑕᖓ ᐅᖅᓱᖅᑑᕐᒧᑦ ᐅᓐᓄᒃ ᐃᓅᔪᓐᓃᖅᑐᖃᓚᐅᕐᒪᑦ ᓄᓇᓕᑉᑎᓐᓂ. ᐃᓱᒪᒋᕙᕗᑦ ᓄᓇᖃᖅᑐᑦ 

ᐅᖅᓱᖅᑑᕐᒥ.  

 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐋᓐᓂᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 277 - 6(2): ᓄᕙᒡᔪᐊᕐᓇᖅ 19 ᐅᑭᐊᒃᓵᒃᑯᑦ ᑲᐴᑏᓪᓗ ᓄᕙᖕᓂᕐᒧᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑳ. ᐅᖃᖅᑎᑦᑎᔩ, ᒫᓐᓇ ᓄᓇᕗᒻᒥ 

ᐋᓐᓂᐊᓕᖅᑐᑦ ᐊᒥᓱᙳᖅᐸᓪᓕᐊ’ᒪᑕ ᓄᕙᓐᓇᕐᔪᐊᕐᒥᒃ ᐋᓐᓂᐊᓇᖅᑖᖅᐸᓪᓕᐊᔪᑦ ᐊᒻᒪᓗ ᓄᕙᓐᓇᑐᐃᓐᓇᕐᒥᒃ, 

ᐊᓯᖏᑦᑕᐅᖅ ᓄᕙᓐᓇᐃᑦ ᐊᒥᓱᙳᖅᐸᓪᓕᐊᒋᓪᓗᑎᒃ. ᑕᐃᒪ ᑕᒪᓐᓇ ᒪᓕᒃᖢᒍ ᓄᓇᕗᒻᒥᐅᑦ 

ᐊᔭᐅᖅᑐᑲᓐᓂᕈᐊᕋᓗᐊᖅᐸᒃᑲ ᐊᔭᐅᖅᑐᑲᓐᓂᕈᐊᖅᐸᕗᑦ ᑲᐴᑎᓂᒃ ᐋᓐᓂᐊᓕᕇᒃᑯᑕᐅᔪᓂᒃ ᓄᕙᓐᓇᕐᔪᐊᕐᒧᑦ 

ᐊᒻᒪᓗ ᓄᕙᓐᓂᑐᐃᓐᓇᕐᒧᑦ ᐊᑐᐃᓐᓇᖅᑕᖃᓕᕐᒪᑦ. ᑲᐱᔭᐅᒋᐊᖅᑐᕈᒫᖅᐳᓯ.  

 

(ᑐᓵᔨᑎᒍᓕᖅᑐᖅ) ᐅᑭᐅᕐᓂᐊᓕᖅᑎᓪᓗᒍ, ᓄᑖᙳᕆᐊᖅᓯᒪᔪᖅ ᓄᕙᒡᔪᐊᕐᓇᖅ-19−ᒧᑦ ᑲᐱᔭᐅᓂᖅ 

ᓄᕙᓗᐊᕐᓇᙱᑦᑐᒧᓪᓗ ᑲᐱᔭᐅᓂᖅ ᐃᑲᔪᖅᐸᒃᐳᖅ ᓴᐳᔾᔨᓯᒪᓂᕐᒥᒃ ᖁᐱᕐᕈᓂᒃ ᐊᐃᑦᑐᐃᓐᓇᖅᑐᓂᒃ ᐅᕙᑦᑎᓐᓂᒃ 

ᐋᓐᓂᐊᓕᖅᑎᑦᑎᔪᓐᓇᖅᑐᓂᒃ, ᑕᒪᓐᓇᓗ ᐋᓐᓂᐊᕕᖕᒧᐊᖅᑎᑦᑎᔪᓐᓇᖅᖢᓂ, ᑐᐊᕕᕐᓇᖅᑐᒃᑯᓪᓘᓐᓃᑦ 

ᐊᐅᓪᓚᖅᑎᑕᐅᔭᕆᐊᖃᓕᕐᓗᑕ ᑐᐊᕕᕐᓇᖅᑐᒃᑯᑦ ᑲᒪᒋᔭᐅᓂᐊᕐᓗᑕ. 

 

ᑕᒪᕐᒥᒃ ᓄᕙᒡᔪᐊᕐᓇᖅ-19−ᒧᑦ ᑲᐱᔭᐅᓂᖅ ᐊᒻᒪ ᓄᕙᓗᐊᕐᓇᙱᑦᑐᒧᑦ ᑲᐱᔭᐅᓂᖅ, ᑐᑭᖃᖅᐳᖅ 

ᓯᐊᒻᒪᒃᑎᕆᙱᓐᓂᖅᓴᐅᓗᓂ ᐋᓐᓂᐊᓕᕈᑕᐅᔪᓐᓇᖅᑐᒥᒃ ᓄᓇᓕᖕᓂ. ᑖᓐᓇ ᓴᐳᔾᔨᔾᔪᑕᐅᕗᖅ ᐃᓄᖕᓄᑦ ᐊᒻᒪ 

ᐃᓚᒌᓄᑦ, ᑭᓯᐊᓂ ᖃᐅᔨᒪᔭᐅᑎᑦᑎᕙᒃᑭᓪᓗᓂ ᓴᐳᔾᔨᔾᔪᑕᐅᒐᓗᐊᕐᒪᖔᑦ ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᓕᕆᔾᔪᓯᕐᒧᑦ − ᑲᒪᒋᔪᓐᓇᕐᓂᐊᕋᑦᑎᒍᑦ ᑕᐃᒃᑯᐊ ᑲᒪᒋᔭᐅᒋᐊᖃᖅᐸᒃᑐᑦ ᖃᐅᑕᒫᑦ.  

 

ᓄᓇᕗᒻᒥ ᐅᑭᐊᒃᓵᒃᑯᑦ ᓄᕙᒡᔪᐊᕐᓇᒧᑦ ᑲᐱᔭᐅᓂᖅ ᑐᙵᕕᖃᖅᐳᖅ ᐊᔪᕆᖅᓲᔾᔨᓯᒪᔪᓂᒃ ᑲᓇᑕᒥ 

ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᓂᒃ ᐋᓐᓂᐊᕇᒃᑯᓯᖅᑕᐅᓂᕐᒧᑦ. ᐃᓄᐃᑦ ᒪᓕᖁᔭᐅᓪᓚᕆᒃᐳᑦ 'ᐊᕐᕕᓂᓕᖕᓂᒃ 

ᒪᓕᒋᐊᖃᖅᑎᑕᓂᒃ' − ᑕᖅᑭᑦ ᐊᕐᕕᓂᓕᑦ ᐊᓂᒍᖅᓯᒪᓕᖅᐸᑕ ᓄᕙᒡᔪᐊᕐᓇᖅ-19−ᒧᑦ ᑲᐱᔭᐅᓚᐅᖅᑎᓪᓗᒋᑦ, 

ᐅᕝᕙᓘᓐᓃᑦ ᑕᖅᑭᑦ ᐊᕐᕕᓂᓕᑦ (6) ᐊᓂᒍᓚᐅᖅᑎᓪᓗᒋᑦ ᓄᕙᒡᔪᐊᕐᓇᖅ-19−ᒧᑦ ᑲᐱᔭᐅᓚᐅᖅᑎᓪᓗᒋᑦ, 

ᓄᕙᒡᔪᐊᕐᓇᖅ-19−ᒧᑦ ᑲᐱᔭᐅᓪᓗᐊᖅᐳᑎᑦ.  

 

ᓄᕙᓗᐊᕐᓇᙱᑦᑐᒧᑦ ᓄᕙᒡᔪᐊᕐᓇᖅ-19−ᒧᓪᓗ ᑲᐱᔭᐅᓃᑦ ᓱᓕ ᐊᑐᐃᓐᓇᐅᕗᑦ ᑕᒪᐃᓐᓂ ᐋᓐᓂᐊᕕᖕᓂᒃ 

ᓄᓇᕗᒻᒥ. ᐊᑦᑕᕐᓇᙱᑦᑐᖅ ᐱᖁᔭᐅᓪᓗᓂᓗ ᑕᒪᐃᓐᓄᑦ ᓄᕙᖕᓇᒧᑦ ᓄᕙᒡᔪᐊᕐᓇᒧᓪᓗ 

ᐋᓐᓂᐊᓕᕇᒃᑯᑎᒧᑦ ᑕᐃᑲᓂᑦᑕᐃᓐᓇᖅ ᐃᓂᒃᓴᓕᐅᖅᑕᐅᓯᒪᑎᓪᓗᒋᑦ. 

 

ᐅᖃᖅᑎᑦᑎᔩ, ᒪᓕᒐᓕᐅᕐᕕᖕᒥ ᐅᓪᓗᒥ ᐱᕕᒃᓴᖅᑕᖃᖅᐳᖅ ᑲᐱᔭᐅᔪᓐᓇᕐᓂᕐᒥᒃ ᓴᐳᑎᓯᒪᓗᒋᓪᓗ ᓇᒡᓕᒋᔭᕗᑦ 

ᓄᓇᖅᑲᑎᕗᓪᓗ ᓄᕙᒡᔪᐊᕐᓇᖅ-19−ᒧᑦ ᐊᒻᒪ ᓄᕙᒡᔪᐊᕐᓇᒧᑦ. ᐅᓐᓄᒃᓴᒃᑯᑦ ᓄᖅᑲᖓᓐᓇᒥ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᔨᖏᑦ ᐱᓇᔪᖃᑕᐅᓂᐊᖅᑐᑦ ᐊᐅᓚᑦᑎᔭᖅᑐᕐᓗᑎᒃ ᓄᕙᒡᔪᐊᕐᓇᖅ-19−ᒧᑦ 

ᓄᕙᓗᐊᕐᓇᙱᑦᑐᒧᓪᓗ ᑲᐱᔭᐅᓂᕐᒥᒃ. ᒪᓕᒐᓕᐅᖅᑎᓕᒫᑦ ᒥᓂᔅᑕᐃᓪᓗ ᐃᓚᐅᖁᕙᒃᑲ.  

 

(ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ ᑲᐴᑎᑦ ᐋᓐᓂᐊᓕᕇᒃᑯᑕᐅᔪᑦ ᐅᓗᕆᐊᓇᙱᒻᒪᑕ 

ᖃᐅᔨᓴᖅᑕᐅᕌᓂᒃᓯᒪᑦᓯᐊᖅᑐᑎᓪᓗ ᐊᒻᒪ ᐊᑑᑎᖃᑦᓯᐊᖅᑐᑎᒃ. ᐊᑏ, ᓄᓇᕗᒻᒥᐅᑦ ᐊᑐᐃᓐᓇᖅᑕᖃᓚᐅᕐᓂᖓᓂᒃ 

ᑲᐱᔭᐅᒋᐊᖅᑐᕈᒫᖅᐳᓯ ᓄᕙᓐᓇᕐᔪᐊᕐᒧᑦ ᓄᕙᓐᓇᑐᐃᓐᓇᕐᒧᓪᓗ ᐋᓐᓂᐊᓕᕇᒃᑯᑕᐅᔪᓂᒃ ᑲᐴᑎᓂᒃ. ᐊᑏ, 

ᑲᐱᔭᐅᒋᐊᖅᑐᕈᒫᖅᐳᓯ. ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 278 - 6(2): ᓄᑖᖅ ᐊᖓᔪᖅᑳᖓ ᐊᒻᒪ ᐊᐅᓚᑦᑎᔨᒻᒪᕆᖓ ᑎᑎᕋᕐᕕᖕᒥ (ᓇᑲᓱᒃ) 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ, 

ᐸᓐᓂᖅᑑᒥᐅᑕᐃᓪᓗ.  

 

ᐅᖃᖅᑎᑦᑎᔩ, ᓇᓗᓇᐃᖅᓯᕗᖓ ᐅᓐᓄᓴ ᕆᒃ ᕼᐊᓐᑦ, ᐊᖏᔪᖅᑳᕆᔭᐅᓂᐅᓴᔪᖅ ᐊᒻᒪ (ᑐᓵᔨᑎᒎᓕᖅᑐᖅ) 

ᐊᐅᓚᑦᑎᔨᒻᒪᕆᒃ (ᑐᓵᔨᑎᒎᕈᓐᓃᖅᑐᖅ) ᐋᓐᓂᖅᑐᓕᕆᔨᒃᑯᓐᓄᑦ. ᑖᓐᓇ ᒥᔅᑕ ᕼᐊᓐᑦ ᐃᓚᒋᔭᐅᓕᖅᑐᖅ 

ᐋᓐᓂᖅᑕᐃᓕᒪᔪᓕᕆᔨᒃᑯᓐᓄᑦ ᐱᓕᕆᓯᒪᕗᖅ 20-ᓂᒃ ᐊᕐᕌᒍᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᑖᔅᓱᒪ 

ᐃᖅᑲᓇᐃᔭᕐᓂᕆᓯᒪᔭᖓ ᖃᐅᔨᒪᓂᖓᓗ ᐊᔅᓱᐊᓗᒃ ᐃᑲᔫᑎᕗᖅ ᐅᕙᑦᑎᓐᓄᑦ ᐱᓗᐊᖅᑐᒥᒃ 

ᑐᑭᒧᐊᑦᑎᑦᑎᔨᐅᖃᑕᐅᑎᓪᓗᒍ ᑖᒃᑯᓄᖓ ᐆᒻᒪᖅᑯᑎᓕᕆᔨᒃᑯᓐᓄᑦ.  

 

(ᑐᓵᔨᑎᒎᓕᖅᑐᖅ) ᑖᓐᓇ ᓇᓗᓇᐃᖅᓯᕗᖅ ᓯᕗᓪᓕᖅᐹᑦᑎᐊᕐᒥᒃ ᑲᑎᒪᔨᖏᑦ ᐊᖓᔪᖅᑳᖓ 

ᐃᖃᓗᓐᓃᓐᓂᐊᕐᓂᖓᓂᒃ ᔭᓗᓇᐃᒥᐅᙱᖔᖅᑐᖅ. ᒪᓕᒐᓕᐅᖅᑎ ᐹᓕ ᓯᓐᓇ, ᓄᓇᑦᑎᐊᕐᒥ ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᒃ, ᐊᒻᒪ ᐃᑲᔪᖅᑐᐃᑦᑎᐊᕐᒥᔪᖓ ᒥᔅᑕ 

ᕼᐃᓐᑦ ᑎᒃᑯᐊᖅᑕᐅᓂᖓᓂᒃ ᐊᒻᒪ ᐅᒃᐱᕈᓱᒃᖢᖓ ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑕᐃᓕᒪᑎᑦᑎᓂᐊᕐᓂᖓᓂᒃ 

ᑕᒪᐃᓐᓂᒃ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ 

ᑕᐃᕕᑎ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 279 - 6(2): ᐃᒥᑦᑎᐊᕙᖕᒥᒃ ᐊᑐᐃᓐᓇᖃᖅᑎᑦᑎᓂᖅ ᓄᓇᓕᖁᑎᑦᑎᓐᓂᒃ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ, ᐊᒻᒪᓗ ᓄᓇᖅᑲᑎᓯ ᐃᓱᒪᒋᕙᕗᑦ. ᐅᓪᓗᒃᑯᑦ ᓄᓇᕗᒻᒥᐅᑦ. 

ᐅᖃᖅᑏ, ᑲᑎᒪᓕᓵᖅᑎᓪᓗᑕ ᓴᖅᑭᑦᑎᓚᐅᕋᒪ ᐅᓂᒃᑳᕐᒥᒃ ᕿᒥᕐᕈᔭᐅᓯᒪᔪᒥᒃ ᑐᐊᕕᕐᓇᖅᑐᓕᕆᓂᕐᒧᑦ 

ᐱᓕᕆᐊᖑᓯᒪᔪᒥᒃ ᐱᓕᕆᕝᕕᑦᑎᓐᓂᒃ. ᑖᒃᑯᐊ ᑭᐅᔾᔪᑕᐅᑎᓪᓗᑎᒃ 2021-ᒥ ᐃᒪᕐᒧᑦ ᓱᕈᕐᓇᖅᑐᖃᓚᐅᖅᑐᒧᑦ 

ᐃᖃᓗᓐᓂ.  



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4 

 

ᑕᒪᓐᓇ ᖃᓄᐃᙱᓐᓂᕆᔭᐅᔪᖅ ᓇᓗᓇᐃᖅᓯᓚᐅᖅᑐᖅ ᐃᒥᑦᑎᐊᕙᒻᒥᒃ ᐃᒥᖃᖁᓐᓇᕐᓂᖅ ᐱᒻᒪᕆᐅᒻᒪᑦ ᓄᓇᓖᑦ 

ᐃᓅᓯᖏᓐᓄᑦ ᓴᙱᒃᑎᒋᐊᖅᑎᑦᑎᑲᓐᓂᖅᑐᓂᓗ ᐱᒻᒪᕆᐊᓘᓂᖓᓂᒃ ᑲᔪᓰᓐᓇᖅᑐᒥᒃ ᐃᓕᐅᖅᑲᐃᓂᐊᖁᕐᓗᓂ 

ᐃᒥᕐᒧᑦ ᓴᓗᒻᒪᖅᓴᐃᕕᖃᖅᑎᑦᑎᓂᕐᒧᑦ ᓄᓇᓕᑦᑎᓐᓂᒃ.  

 

(ᑐᓵᔨᑎᒍᓕᖅᑐᖅ) ᐅᖃᖅᑏ, ᐃᒥᕆᕙᒃᑕᕗᑦ ᐊᖑᒻᒪᑎᑦᑎᐊᖁᓪᓗᒍ ᐃᓄᒋᐊᔅᓯᕙᓪᓕᐊᔪᓄᑦ ᐊᒻᒪᓗ ᑲᓇᑕᒥ 

ᐊᑐᐊᒐᐃᑦ ᑲᓇᑕᒥ ᐃᒪᐅᑉ ᐱᐅᓂᕆᔭᖓ ᐱᑕᖃᕆᐊᖃᕐᓂᐊᕐᒪᑦ ᐊᖏᔪᒻᒪᕆᒻᒥᒃ, ᑲᔪᓯᔪᒥᒃ ᐱᕈᕐᓴᐃᓗᑎᒃ 

ᑭᖑᕝᕕᖅᓯᓂᕐᒥᒃ, ᐱᐅᓯᒋᐊᖅᓯᓗᑎᒃ ᐊᒻᒪᓗ ᐋᖅᑭᐅᒪᑎᑦᑎᓗᑎᒃ ᐃᒥᕐᒧᑦ ᓴᓗᒻᒪᖅᓴᐃᕕᐅᑉ ᒪᑭᒪᐅᑎᖏᓐᓂᒃ 

ᓄᓇᓕᓕᒫᓂ ᓄᓇᕗᒻᒥ. 

 

2024-25−ᒥᑐᐊᖅ, ᐱᓕᕆᕕᒐ ᑐᒃᓯᕋᖅᑐᖅ ᐱᓕᕆᐊᖑᔪᓐᓇᖅᑐᓂᒃ ᐃᒪᕐᒧᑦ ᓴᓗᒻᒪᖅᓴᐃᕕᖕᓂᒃ 

ᓄᑖᙳᕆᐊᖅᑕᐅᖁᔨᓪᓗᑎᒃ ᐊᕐᕕᓂᓕᖕᓂᒃ ᓄᓇᓕᖕᓂ ᖃᐅᔨᒪᖁᓪᓗᒋᑦ ᐃᒪᕐᒧᑦ ᓴᓗᒻᒪᖅᓴᐃᕕᖏᑦ 

ᐃᒪᑦᑎᐊᕙᖕᒥᒃ ᐃᒥᖅᑕᕈᓐᓇᑦᑎᐊᖁᓪᓗᒋᑦ ᐊᖏᕐᕋᖏᓐᓂᒃ, ᓇᖕᒥᓂᖃᕐᕕᐅᔪᓂᒃ ᐊᒻᒪ ᒐᕙᒪᒃᑯᑦ 

ᐃᓪᓗᖁᑎᖏᓐᓂᒃ.  

 

ᐅᖃᖅᑏ, ᑖᒃᑯᐊ ᐸᕐᓇᑕᐅᓯᒪᔪᑦ ᓄᑖᙳᕆᐊᖅᑕᐅᓂᐊᖅᑐᑦ ᓄᓇᓕᓐᓂ ᐃᒥᕐᒧᑦ ᓴᓗᒻᒪᖅᓴᐃᕕᖕᒧᑦ 

ᓈᒻᒪᑦᑎᐊᖁᓪᓗᒋᑦ ᓯᕗᓂᑦᑎᓐᓂᒃ ᓄᓇᓖᑦ ᐱᕈᖅᐸᓪᓕᐊᑎᓪᓗᒋᑦ, ᐊᒻᒪᓗ ᖄᒃᑲᓐᓂᐊᒍᑦ ᐋᖅᑭᐅᒪᐃᓐᓇᖁᓪᓗᒋᑦ 

ᐊᒻᒪᓗ ᓄᑖᕈᕆᐊᖅᑕᐅᓗᑎᒃ ᐃᒥᕐᒧᑦ ᓴᓗᒻᒪᖅᓴᐃᕖᑦ ᓄᓇᑦᑎᓐᓂ. 

 

ᐅᖃᖅᑏ, ᑕᑯᒃᓴᐅᑎᑦᑎᔪᖃᓐᖏᑦᓚᖅ ᖃᓄᑎᒋ ᐱᒻᒪᕆᐅᑎᒋᒻᒪᖔᖅ ᐊᑦᕐᑕᓇᓐᖏᑦᑐᒥᒃ ᐃᒥᑦᑎᐊᕙᖃᕐᓂᖅ 

ᐱᑕᖃᖅᑎᓐᓇᒍᑦ. ᑕᖅᑭᑦ ᐊᕐᕕᓂᓕᑦ ᐊᓂᒍᖅᑐᓂᒃ, ᐱᓕᕆᕝᕕᒐ ᐱᓕᕆᐊᖃᓯᑲᐅᑎᒋᓯᒪᕗᖅ 

ᓴᓇᔭᐅᒃᑲᓐᓂᕆᐊᓕᖕᓄᑦ ᐊᒻᒪ ᐱᐅᓯᒋᐊᕈᑎᓄᑦ ᐃᒪᕐᒧᑦ ᓴᓗᒻᒪᖅᓴᐃᕕᖕᒧᑦ ᐊᐅᓚᔪᓐᓇᐅᑎᓂᒃ 8−ᓂᒃ ᓄᓇᓕᖕᓂ. 

ᑖᒃᑯᐊ ᐱᓕᕆᐊᖑᓚᐅᖅᑐᑦ ᐅᑯᓂᖓ ᐃᓚᖃᓚᐅᖅᐳᑦ: ᐊᕐᕕᐊᓂ ᐃᒥᖅᑕᕐᕕᖓᑕ ᐊᕙᓗᐊ, 

ᓄᑖᙳᕆᐊᖅᑕᐅᓗᑎᒃ ᖃᒪᓂ'ᑐᐊᕐᒥ ᐊᒻᒪ ᐊᐅᓱᐃᑦᑐᒥ ᐃᒥᖅᑕᕐᕕᖏᑦ, ᖁᕐᓗᖅᑑᕐᒥᐅᑦ ᐃᒥᖅᑕᕐᕕᖓ 

ᓴᓇᔭᐅᓗᓂ, ᒥᓪᓗᐊᕈᑎᖓ ᐊᓯᔾᔨᖅᑕᐅᓗᓂ ᐃᒡᓗᓕᒑᕐᔪᖕᒥ ᐸᓐᓂᖅᑑᒥᓗ, ᐊᒻᒪ ᓄᑭᓪᓚᐅᑎᖏᑦ ᐃᒃᐱᐊᕐᔪᖕᒥ.  

 

ᑭᖑᓪᓕᖅᐹᒥᒃ, ᓴᓇᔭᐅᑦᑕᐅᑎᒋᓪᓗᓂ ᒥᓪᓗᐊᕈᑎᖃᕐᕕᒃ ᐊᒻᒪᓗ ᐃᒥᕐᒧᑦ ᓴᓗᒻᒪᖅᓴᐃᕕᒃ ᓂᕈᐊᖅᑕᐅᕕᒋᓯᒪᔭᓐᓂ 

ᑭᙵᕐᓂ ᓱᕋᖃᑦᑕᑎᓪᓗᒍ ᐊᒻᒪᓗ ᓱᓇᒃᑯᑖᖏᑦ ᓱᕋᑦᑐᖃᖅᑐᒥᓂᐅᑎᓪᓗᒍ ᑮᓇᐅᔭᓂᒃ ᐊᑐᕆᐊᖃᖅᓯᒪᒻᒪᑕ 

ᐃᒥᖅᑕᖅᑕᐅᒍᓐᓇᖁᓪᓗᒍ ᑕᒫᓂ ᐅᑭᐅᒥ. ᐱᓕᕆᕝᕕᒐ ᐃᑲᔪᖅᑐᐃᖏᓐᓇᕐᓂᐊᖅᑐᖅ ᖃᐅᔨᒪᔭᐅᖁᓪᓗᒍ 

ᐃᒪᑦᑎᐊᕙᖕᒥᒃ ᐃᒪᑦᑎᐊᕙᖃᕋᓗᐊᕐᒪᖔᑦ ᓄᓇᓕᖕᓂ ᑭᐅᑲᐅᑦᑐᕈᓐᓇᕐᓗᑎᒡᓗ ᐊᐅᓚᓂᕆᔭᐅᔪᑦ 

ᐃᑲᔪᖅᑕᐅᔭᕆᐊᖃᕌᖓᑕ. 

 

ᐅᖃᖅᑎᑦᑎᔩ, ᐱᓕᕆᕝᕕᒐ ᐊᖏᖅᓯᒪᕗ ᓄᓇᕗᒻᒥᐅᑦ ᐃᒪᑦᑎᐊᕙᖕᒥᒃ ᐊᑐᐃᓐᓇᖃᐃᓐᓇᖁᓪᓗᒋᑦ ᕿᓚᒻᒥᐅᔪᒃᑯᑦ, 

ᐊᑯᓐᓂᖅᓱᖅᑐᒃᑯᑦ ᐊᑯᓂᐅᔪᒃᑯᓪᓗ. ᐃᓕᓴᕆᔪᒪᕙᒃᑲ ᓄᓇᓕᖕᓂ ᒐᕙᒪᐅᖃᑎᕗᑦ ᐱᓕᕆᐊᖃᓪᓚᕆᓚᐅᕐᓂᖏᓐᓄᑦ 

ᐊᐅᓚᑦᑎᓂᕐᒥᒃ ᐃᒪᕐᒧᑦ ᓴᓗᒻᒪᖅᓴᐃᓂᕐᒥᒃ ᑐᓂᐅᖅᑲᐃᕙᖕᓂᕐᒥᓪᓗ ᓄᓇᓕᓐᓂ ᐊᒻᒪ ᓴᐱᓕᖅᓴᕋᐃᖏᓐᓂᖏᓐᓂᒃ 

ᕿᓄᐃᓵᕈᓐᓇᕐᓂᖏᓐᓂᓪᓗ ᓄᓇᓕᖕᒥᐅᖁᑎᕗᑦ. (ᑐᓵᔨᑎᒎᕈᓐᓃᖅᑐᖅ) ᓇᑯᕐᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓕᓐᓂᐊᕐᓕᕆᔨᒃᑯᓐᓄᑦ, ᒥᔅ ᒍᕌᔅ.  

 

ᐊᖓᔪᖅᑳᑉ ᐅᖃᐅᓯᖓ 280 - 6(2): 2023-24 ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ ᐅᒃᑑᑕᐅᓂᖓᓄᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᕐᕕᒦᑦᑐᑦ ᐊᒻᒪᓗ 

ᓄᓇᕗᒻᒥᐅᑕᐃᑦ.  

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐃᓕᓐᓂᐊᕐᓂᓕᕆᔨᒃᑯᑦ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᓂᒃ 

ᖃᐅᔨᓴᖅᑎᑦᑎᓂᖓ ᐱᒋᐊᖅᑎᑕᐅᓯᒪᓕᕐᓂᖓᓂᒃ ᑕᓪᓕᒪᓂᒃ ᓄᓇᓕᖕᓂ ᓄᓇᕘᓕᒫᒥ.  

ᐃᓕᓐᓂᐊᕐᕖᑦ ᓂᐊᖁᙴᒥ, ᐃᒡᓗᓕᒑᕐᔪᖕᒥ, ᑭᒻᒥᕈᒻᒥ, ᖁᕐᓗᖅᑐᕐᒥ, ᐊᒻᒪ ᑎᑭᕋᕐᔪᐊᕐᒥ ᐃᓕᓐᓂᐊᓕᓵᖅᑐᓂᒃ 

ᐅᓪᓗᓕᒫᖅ ᐃᓕᓐᓂᐊᖅᑎᑦᑎᖃᑦᑕᓕᖅᐳᑦ. 

 

ᐅᖃᖅᑎᑦᑎᔩ, ᖁᕕᐊᓱᒃᐳᒍᑦ ᓴᖅᑭᑎᑕᐅᓂᖓᓂᒃ ᑖᓐᓇ ᐆᒃᑑᒪᔭᒍᑕᐅᔪᖅ. ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ 

ᐃᓕᓐᓂᐊᖅᑎᓂᒃ ᐱᕕᒃᓴᖃᖅᑎᑦᑎᕙᒃᐳᑦ ᐃᓕᓐᓂᐊᖅᑎᑦᑎᒃᑲᓐᓂᕐᓂᕐᒧᑦ ᐱᕕᒃᓴᒥᒃ ᐊᖏᒡᓕᕙᓪᓕᐊᑎᑦᑎᔪᒪᓪᓗᑎᒃ 

ᖃᐅᔨᒪᓂᕆᔭᒥᓂᒃ ᐊᔪᕈᓐᓃᖅᓯᒪᔭᒥᓂᒡᓗ ᐊᒃᑐᐊᓂᓕᖕᓂᒃ ᐃᓄᐃᑦ ᐅᖃᐅᓯᖏᓐᓄᑦ ᐃᓕᖅᑯᓯᖏᓐᓄᓪᓗ, 

ᐅᖃᓕᒫᕈᓐᓇᕐᓂᕐᒧᑦ/ᑎᑎᕋᕈᓐᓇᕐᓂᕐᒧᑦ, ᓈᓴᐅᓯᕆᓂᕐᒧᓪᓗ, ᑕᐃᒪᐃᓕᐅᕐᓂᕐᒥᓂᓗ ᐅᔾᔨᕐᓇᖅᓯᑎᑦᑎᐅᔮᕐᔪᒃᖢᑎᒃ 

ᑎᒥᒃᑯᑦ ᐃᓅᖃᑎᒌᖕᓂᕐᒧᓪᓗ−ᐃᒃᐱᒋᔭᖃᕐᓂᕐᒧᑦ ᖃᓄᐃᙱᑦᑎᐊᕈᓐᓇᕐᓂᕐᒥᒃ ᖃᓄᐃᙱᑦᑎᐊᕈᓐᓇᕐᓂᕐᒥᒡᓗ.  

 

ᖃᐅᔨᓴᕈᑎᑦ ᑕᑯᒃᓴᐅᑎᑦᑎᕗᑦ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᓂᒃ  ᐃᓕᓐᓂᐊᖅᑎᓂᒃ 

ᑐᙵᕕᖃᑦᑎᐊᕈᑕᐅᓲᖑᓂᖓᓂᒃ ᐱᐅᔪᒃᑯᑦ ᐊᒃᑐᐃᔾᔪᑕᐅᓲᓂᒃ ᓯᕗᓂᒃᓴᒥᒃ ᐃᓕᓐᓂᐊᖃᑦᑕᓛᖅᑕᖏᓐᓂᒃ. 

ᖄᒃᑲᓐᓂᐊᒍᓪᓗ ᐊᒥᓱᑦ ᐱᕚᓪᓕᕈᑕᐅᕙᒃᑐᑦ ᐃᓕᓐᓂᐊᖅᑎᓄᑦ, ᐱᑎᑦᑎᕙᒃᑭᕗᖅᑕᐅᖅ ᐊᖓᔪᖅᑳᓂᒃ ᖄᒃᑲᓐᓂᐊᒍᑦ 

ᐸᐃᕆᕝᕕᖃᕈᓐᓇᕐᓂᕐᒥᒃ.  

 

ᐅᖃᖅᑎᑦᑎᔩ, 2023-24 ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ ᓯᕗᓪᓕᖅᐹᒥᒃ ᖃᐅᔨᓴᕐᖓᐅᑎᖓ ᓯᕗᓪᓕᖅᐹᖑᕗᖅ 

ᐃᑲᔪᕐᓂᐊᕐᓗᓂ ᐊᑐᖅᑕᐅᕙᓪᓕᐊᔪᒥᒃ ᐊᑕᖐᔪᒥᒃ ᐊᑐᖅᑕᐅᕙᓪᓕᐊᔪᒥᒃ. ᖃᐅᔨᓴᕈᑕᐅᓂᐊᖅᑐᖅ ᐅᓪᓗᓕᒫᖅ  

ᐃᓕᓐᓂᐊᓕᓵᖅᑐᑦ ᐃᓕᓐᓂᐊᕈᓐᓇᕐᒪᖔᑦ ᑕᓪᓕᒪᓂᒃ ᓂᕈᐊᖅᑕᐅᓯᒪᔪᓂᒃ ᐃᓕᓐᓂᐊᕐᕕᖕᓂ 

ᓇᓗᓇᐃᖅᓯᔾᔪᑕᐅᓂᐊᖅᐳᑦ ᐃᓚᒋᐊᖅᑕᐅᔪᑦ ᐱᓕᕆᐊᒃᓴᐃᑦ ᐃᑲᔪᕐᓂᖃᕐᒪᖔᑦ ᐃᓕᓐᓂᐊᖅᑎᓄᑦ 

ᐃᖅᑲᓇᐃᔭᖅᑎᓄᓪᓗ.  

 

ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᕐᓂᐊᖅᐳᑦ ᖃᐅᔨᓴᕈᑕᐅᔪᖅ ᖃᓄᐃᑉᐸᓪᓕᐊᓂᖓᓂᒃ ᐃᓕᓐᓂᐊᕐᓇᒥ ᐊᕐᕌᒍ 

ᐊᑐᖅᑎᓪᓗᒍ. ᖃᐅᔨᓴᕈᑕᐅᔪᒥᒃ ᐃᓕᑕᐅᔪᑦ ᐊᑐᖅᑕᐅᓂᐊᖅᐳᑦ ᑐᓴᖅᑎᑦᑎᔾᔪᑕᐅᓗᑎᒃ ᐃᓕᓐᓂᐊᖅᑐᓕᕆᔨᒃᑯᓐᓂ 

ᐊᑯᓂᐅᔪᒧᑦ ᐸᕐᓇᐅᑎᖓᓂᒃ ᐊᒻᒪᓗ ᓇᓗᓇᐃᖅᓯᓗᑎᒃ ᐊᑐᓕᖅᑎᑕᐅᖏᓐᓇᕈᓐᓇᕐᒪᖔᑦ ᐅᓪᓗᓕᒫᖅ 

ᐃᓕᓐᓂᐊᓕᓵᖅᑐᑦ ᐃᓕᓐᓂᐊᖃᑦᑕᓕᕐᓗᑎᒃ ᐃᓕᓐᓂᐊᕐᕕᓕᒫᓂ ᓄᓇᕗᒻᒥ. 

 

ᐅᖃᖅᑎᑦᑎᔩ, ᖁᔭᓕᕙᒃᑲ ᐃᓚᒋᔭᐅᔪᑦ ᑕᕝᕙᓂ ᒪᓕᒐᓕᐅᕐᕕᖕᒥ ᑭᒡᒐᖅᑐᐃᓂᖏᓐᓄᑦ, ᐃᓚᒋᔭᐅᓪᓗᑎᒃ 

ᐱᓪᓗᐊᑕᐃᑦ ᖃᓄᐃᓕᐅᖁᔭᐅᓯᒪᔪᑦ ᐃᓚᒋᔭᐅᔪᓂᒃ ᐱᑐᐃᓐᓇᐅᙱᑦᑐᓂᒃ ᑲᑎᒪᔨᕋᓛᓂᒃ ᕿᒥᕐᕈᐊᒃᑲᓐᓂᕐᓂᕐᒧᑦ 

ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᒥᒃ ᐃᑲᔪᓚᐅᖅᑐᒥᒃ ᐋᖅᑭᒃᓱᐃᓂᕐᒥᒃ ᑕᒪᑐᒥᖓ ᐊᑐᖅᑕᐅᖃᑦᑕᕐᓂᐊᖅᑐᒥᒃ 

ᑕᒪᒃᑯᓄᖓ ᒪᒃᑯᒃᑐᓄᑦ ᐃᓕᓐᓂᐊᖅᑎᓄᑦ ᓯᕗᓂᒃᓴᒥᓗ ᓯᕗᓕᖅᑎᒃᓴᓄᑦ. (ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑎᖅᑎᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᔅᑕ 

ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 281 - 6(2): ᐃᖃᓗᓐᓂ ᐅᒥᐊᕐᔪᐊᑦ ᐅᓯᖏᐊᕐᕕᖓ ᒪᑐᐃᖅᑕᐅᓂᖓ (ᐊᕿᐊᕈᖅ, 

ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᐅᓪᓗᒥ ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒪᕙᒃᑲ ᖁᕕᐊᓇᑦᑎᐊᖅᑐᒥᒃ ᐱᓕᕆᐊᒃᓴᒥᒃ − ᐃᖃᓗᖕᓂ 

ᐃᑎᔪᒥᒃ  ᐃᒪᕕᖕᒧᑦ ᑐᓚᒃᑕᕐᕕᒃ. ᐊᕐᕌᒍᒐᓵᓗᖕᓄᑦ ᐱᓕᕆᓚᐅᖅᑎᓪᓗᒋᑦ ᑳᓐᑐᓛᒃᑎᑦᑎᔨᓄᑦ, ᑎᑎᕋᐅᔭᖅᑎᓄᑦ 

ᐊᒻᒪ ᐱᓕᕆᐊᒃᓴᓄᑦ ᐊᐅᓚᑦᑎᔨᓄᑦ, ᐱᓕᕆᕝᕕᒋᔭᒃᑲ ᖁᕕᐊᓲᑎᖃᓚᐅᖅᐳᑦ ᐃᖃᓗᖕᓂ ᐅᒥᐊᕐᔪᐊᒃᑯᑦ ᑐᓚᒃᑕᕐᕕᒃ 

ᒪᒃᐱᖅᑕᐅᑦᑎᐊᓚᐅᕐᓂᖓᓂᒃ ᔪᓚᐃ25-ᖑᑎᓪᓗᒍ ᑕᒪᑐᒪᓂ ᐊᕐᕌᒍᒥ.  

 

ᒪᑐᐃᖅᑕᐅᑎᓪᓗᒍ ᐅᐸᒃᑕᐅᑦᑎᐊᓚᐅᖅᑐᖅ ᑭᒃᑯᑐᐃᓐᓇᕐᓄᑦ, ᓴᓇᕕᐅᔪᓄᑦ, ᐊᒻᒪᓗ ᐊᖓᔪᖅᑲᐅᑎᐅᔪᓄᑦ. 

ᒪᑐᐃᖅᓯᓂᖃᖅᑎᓪᓗᒋᑦ ᐃᖃᓗᖕᒥᐅᓂᒃ ᑕᑯᔪᓐᓇᖅᓯᓚᐅᖅᑐᑦ ᐃᓪᓗᒥᒃ ᒪᑐᔪᒥᒃ, ᐊᒻᒪᓗ ᐅᒥᐊᕐᔪᐊᒃᑯᑦ 

ᐅᓯᑲᑦᑕᖅᑎᓂᒃ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑕᑯᒃᓴᐅᑎᑦᑎᓗᑎᒃ ᑐᓚᑦᑕᕐᕕᐅᑉ 

ᐊᐅᓚᓂᖓᓂᒃ. ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᐃᓚᐅᖃᑕᐅᓚᐅᖅᑐᑦ ᒪᑐᐃᖅᑕᐅᑎᓪᓗᒍ, ᐊᒻᒪᓗ 

ᐃᖅᑲᓇᐃᔭᖅᑏᑦ ᐱᓕᕆᕕᖕᒥ ᐊᐅᓚᑦᑎᓚᐅᕐᒪᑕ ᑕᒪᑐᒥᖓ. ᖁᔭᓐᓇᒦᕈᒪᖕᒥᔭᒃᑲ ᒐᕙᒪᑐᖃᒃᑯᑦ ᐱᓕᕆᖃᑎᖏᑦ 

ᐊᓯᖏᓪᓗ ᐱᓕᕆᕝᕖᑦ ᐃᑲᔪᓚᐅᖅᑐᑦ ᐱᔭᕇᕋᓱᒡᓗᒍ ᑖᓐᓇ ᐱᓕᕆᐊᒃᓴᖅ.  

 

ᐅᖃᖅᑏ, ᐱᓇᓱᐊᕈᓯᐅᓂᐊᖅᑐᓂᒃ ᓯᕗᓪᓕᖅᐹᖓᓂᒃ ᐊᐅᓚᓂᐅᑉ ᐃᖃᓗᐃᑦ ᐃᑎᔪᒥᒃ ᑐᓚᒃᑕᕐᕕᖕᒥᒃ ᒪᑐᓛᓕᕐᒪᑦ. 

ᑮᓇᐅᔭᒃᑯᕕᓕᒫᓄᑦ, ᐊᕐᕌᒎᑉ ᐃᓚᖓᓂᒃ ᑲᔪᓯᑦᑎᐊᖅᓯᒪᔪᖅ.  

 

ᑕᐃᒪᓕ, ᐅᒥᐊᕐᔪᐊᒃᑯᑦ ᐅᓯᑲᖅᑕᖅᑏᑦ ᐊᒻᒪᓗ ᐅᖅᓴᒃᓴᐃᔩᑦ ᑎᑭᒍᓐᓇᖅᑐᑦ ᐊᒻᒪᓗ ᓂᐅᕋᐃᓗᑎᒃ ᓯᔾᔭᒥ 

ᐅᕝᕙᓘᓐᓃᑦ ᓱᓪᓗᓕᖕᒧᑦ, ᑕᑯᓯᒪᔪᑦ ᐃᑲᔫᑎᒻᒪᕆᐅᔪᓂᒃ. ᑐᓚᒃᑕᕐᕕᖕᒦᓐᓂᖏᑦ ᒥᒃᖠᒋᐊᖅᑕᐅᓯᒪᓕᖅᑐᑦ 2/3-ᒧᑦ 

ᑎᑭᖦᖢᒍ.  

ᐊᐅᓚᓂᕆᔭᐅᔪᑦ ᓴᖅᑭᕈᓐᓇᙱᑦᑐᑦ ᑐᓚᒃᑕᕐᕕᐅᑉ ᓴᓂᐊᒍᑦ ᑕᑯᕙᓪᓕᐊᖕᒥᔪᑦ ᐃᑲᔫᑎᕐᔪᐊᓂᒃ. ᓯᓕᒃᑐᖅ, 

ᓯᕕᖓᓂᖓ, ᓯᑲᐅᑦ ᓯᕕᖓᓂᖓ ᓯᕕᖓᓪᓗᓂ ᑎᓂᙵᑎᓪᓗᒍ, ᐊᒻᒪ ᐅᒥᐊᕐᔪᐊᖃᕐᕕᒃ ᓱᒃᑲᔪᒥᒃ 

ᐃᖏᕐᕋᑦᑎᐊᕈᓐᓇᖅᑎᑦᑎᓪᓗᓂ ᐅᓯᔭᐅᔪᑦ ᐃᓄᖕᓄᑦ.  

 

ᐅᖃᖅᑏ, ᑖᓐᓇ ᐅᒥᐊᕐᔪᐊᒃᑯᑦ ᑎᑭᓚᐅᖅᑐᖅ ᑎᓯᐱᕆᐅᓚᐅᖅᑐᒥ ᒪᕐᕉᒃ ᐅᖅᓱᐊᓗᖃᕐᕖᒃ ᑎᑭᒻᒪᑎᒃ ᐊᕐᕌᒎᑉ 

ᓄᕐᖑᐊᓂ ᐊᒻᒪᓗ ᐱᔭᕇᑦᑎᐊᕈᓐᓇᖅᓯᓪᓗᑎᒃ. ᑕᖅᑭᐅᑉ ᓄᕐᖑᐊᓂ, ᒪᕐᕉᒃ ᐅᒥᐊᕐᔪᐊᒃ ᐊᒻᒪ ᐅᖅᓱᐊᓗᖃᐅᑎᑦ 

ᐊᑕᐅᑦᑎᒃᑯᑦ ᑐᓚᒃᑕᕐᕕᖕᒦᓐᓂᐊᖅᑑᒃ. ᐃᓱᒪᒋᓪᓗᒍ ᐊᓯᔾᔨᒐᒃᓴᐅᓂᖓ ᐊᒻᒪ ᐊᑑᑎᖃᑦᑎᐊᕐᓂᖓ ᐃᒡᓗᕐᔪᐊᖅ 

ᒫᓐᓇᒧᑦ ᑎᑭᖦᖢᒍ, ᓇᓗᙱᓚᖓ ᑖᓐᓇ ᐃᒡᓗᕐᔪᐊᖅ ᑕᒪᑐᒥᖓ ᐊᒃᓱᕈᕐᓇᖅᑐᒥᒃ ᓴᖅᑭᑦᑎᓂᐊᕐᓂᖓᓂᒃ.  

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ.  

 

ᐊᖓᔪᖅᑳᑉ ᐅᖃᐅᓯᖓ 282 - 6(2): ᑲᔪᓯᑦᑎᐊᕐᓂᖓ ᐊᐅᓱᐃᑦᑐᕐᒥ ᐃᓕᓐᓂᐊᖅᑎᓂᒃ ᐊᐅᔭᒃᑯᑦ 

ᐃᖅᑲᓇᐃᔭᑲᐃᓐᓇᖅᑐᓂᒃ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ: ᓇᑯᕐᒦᒃ, ᐅᖃᖅᑏ. ᐃᓱᒪᒋᓚᖓᕙᕗᑦ ᓄᓇᓕᕆᔭᐃᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, (ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐊᐅᓱᐃᑦᑐᖅ ᓄᓇᓕᕋᓛᖑᒐᓗᐊᖅᖢᓂ 

ᓄᓇᕗᒻᒥ, ᐱᓕᕆᕝᕕᒋᔭᕋ ᒪᕐᕈᐃᖅᓱᓪᓗᐊᖅᑐᒥᒃ ᐃᓚᐅᔪᓐᓇᓚᐅᖅᐳᑦ ᑕᒪᑐᒪᓂ ᐊᐅᔭᒥ ᖁᔭᓐᓇᒦᒃ ᐊᐅᔭᒃᑯᑦ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᕙᖕᓂᕐᒧᑦ ᐱᓕᕆᐊᖑᕙᒃᑐᑦ.   

 

ᐅᖃᖅᑎᑦᑎᔩ, ᐸᓖᓯ ᑯᕆᔅᑎᐊᓐᓴᓐ ᑲᔪᖏᖅᓴᐃᔨᒋᔭᐅᓚᐅᖅᐳᖅ ᑕᐃᕕᑦ ᐅᐊᑦᔅᑯ ᓄᑲᖅᖠᕐᒧᑦ, ᑕᐃᔭᐅᕙᒃᑭᓪᓗᓂ 

"ᑏᔭᐃ" ᐱᒻᒪᕆᐅᓂᖏᓐᓂᒃ ᐃᖅᑲᓇᐃᔭᖅᓯᓐᓈᑦ ᐱᓕᕆᖃᑦᑕᖅᓯᒪᓂᑰᓪᓗᓂ. ᑏᔭᐃ ᐊᐅᓱᐃᑦᑐᒥᐅᑕᒃᓴᔭᖅ ᐊᕐᕌᒍᒥ 

ᑐᒡᓕᐊᓂᒃ ᐃᓕᓐᓂᐊᖃᑕᐅᓪᓗᓂ ᐊᕙᑎᓕᕆᓂᕐᒧᑦ ᐃᓕᓐᓂᐊᒐᒃᓴᒥᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᖃᓗᖕᓂ.   

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑏᔭᐃ ᐱᔪᓐᓇᓚᐅᖅᑐᖅ ᐃᖅᑲᓇᐃᔭᖅᓯᓐᓈᑦ ᐱᓕᒻᒪᒃᓴᓂᕐᒥᒃ ᐊᒻᒪᓗ 

ᖃᐅᔨᕚᓪᓕᕈᓐᓇᓚᐅᖅᑐᖅ ᑕᒪᐃᓐᓂᒃ ᑎᑎᕋᕐᕕᖕᒥ ᐊᒻᒪᓗ ᓄᓇᐃᓐᓇᕐᒥ ᐱᓕᕆᐊᖑᔪᒃᓴᓂᒃ. ᑏᔭᐃ 

ᐃᑲᔪᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᓐᓂᒃ ᐆᒪᔪᓂᒃ ᖃᐅᔨᓴᕐᓂᓕᕆᔪᓂᒃ ᐅᒥᖕᒪᖕᓂᒃ ᐊᐅᓱᐃᑦᑑᑉ ᕿᑭᖅᑖᓗᐊᓂ.  

 

ᐅᖃᖅᑎᑦᑎᔩ, ᓇᓗᓇᐃᖅᓯᔪᒪᕗᖓ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᖃᑦᑕᕐᓂᖅ 

ᐱᕕᒃᓴᐅᔪᓐᓇᖅᑐᓂᒃ ᓲᕐᓗ ᐃᖅᑲᓇᐃᔭᖅᓯᓐᓇᕐᓗᑎᒃ ᐊᔪᕈᓐᓃᖅᓴᖅᑎᑕᐅᓂᕐᒥᒃ. ᑏᔭᐃ ᓂᕆᐅᒋᔭᖃᖅᑐᖅ 

ᐃᓚᐅᖃᑕᐅᓂᐊᕐᓂᕐᒥᒃ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑕᐅᓕᕐᒥᒃᐸᑕ ᐊᐅᔭᐅᒃᑲᓐᓂᓛᖅᑐᖅ 

ᑲᔪᓯᖁᓪᓗᒍ ᐃᖅᑲᓇᐃᔮᖓ ᐊᕙᑎᓕᕆᔨᒃᑯᓐᓂᒃ.  

ᓇᑯᕐᒦᒃ, ᐅᖃᖅᑎᑦᑎᔩ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 373 - 6(2): ᐃᓄᓪᓚᕇᑦ ᐱᔪᓐᓇᐅᑎᖏᓂᒃ ᐱᓕᒻᒪᒃᓴᐃᔪᑦ ᐃᒡᓗᓕᐅᑉ 

ᖁᑦᑎᖕᓂᖅᓴᐅᑉ ᐃᓕᓐᓂᐊᕐᕕᖓᓂ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑲᑎᒪᔨᐅᖃᑎᒃᑲ. ᐅᓪᓗᒃᑰᖅᐸᒃᑲᓗ ᐃᒡᓗᓕᖕᒥᐅᑦ. ᐅᖃᖅᑎᑦᑎᔩ, 

ᓯᕗᓪᓕᕐᒥᒃ ᖁᔭᒋᔪᒪᔭᒃᑲ ᑕᐃᒃᑯᐊ ᑭᓪᓕᖅᐹᒥᒃ(?) ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ ᐱᓇᓱᐊᕈᓯᐅᓚᐅᖅᑑᖕᓂᒃ 

ᒪᕐᕉᖕᓂᒃ ᐃᓕᓐᓂᐊᖅᑎᑕᐅᓵᕐᒪᑕ ᓯᑯᓵᖅᑎᓪᓗᒍ ᑕᓯᖅ ᑐᒐᓕᐊᕐᓂᕐᒥᒃ.  

 

ᑐᒐᓕᐊᕐᓂᕐᒥᒃ ᐃᓕᓐᓂᐊᖅᑎᑕᐅᓚᐅᖅᐳᑦ ᐃᓄᖕᓄᑦ ᓂᓚᖕᓂᒃ ᐱᔭᐅᖃᑦᑕᕈᓐᓇᕐᓂᐊᖅᑐᓂᒃ ᐃᓄᐃᑦ ᓂᓚᖕᓂᒃ 

ᑏᑐᕈᒪᓲᖑᓂᖏᑦ ᐱᓪᓗᒋᑦ. ᐃᓕᓐᓂᐊᖅᑎᑕᐅᓂᕆᓚᐅᖅᑕᖏᑦ ᖃᓄᖅ ᐅᓗᕆᐊᓇᙱᑦᑐᒦᓪᓗᑎᒃ 

ᑐᒐᓕᐊᕈᓐᓇᕆᐊᒃᓴᖏᓐᓂᒃ ᓂᓚᖕᓂᒃ.  

 

ᑖᒃᑯᐊ ᐅᐱᒋᑦᑎᐊᐸᒃᑲ ᐃᓕᓐᓂᐊᖅᑎᑕᐅᑦᑎᐊᓚᐅᕐᒪᑕ. ᑲᑎᒪᔨᐅᖃᑎᓐᓄᑦ ᐅᐱᒍᓱᖃᑎᒋᔭᐅᔪᒪᕗᖓ ᑖᒃᑯᓂᖓ 

ᑭᓪᓕᖅᐹᓂᒃ ᐃᓕᓐᓂᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 374 - 6(2): ᐃᓕᓴᖅᓯᓂᖅ ᐃᓐᓇᑐᖃᕐᒥᒃ ᒪᕇ ᐊᖑᑎ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ ᓂᕈᐊᖅᑎᒋᓯᒪᔭᒪ 

ᐃᓚᖓᓂᒃ ᐃᓐᓇᒻᒪᕆᐅᔪᖅ ᒪᕇ ᐊᖑᑎ, ᑰᒑᕐᔪᒻᒥᐅᑕᖅ. ᐱᒻᒪᕆᐊᓕᒻᒥᒃ ᐱᖃᑕᐅᓂᖃᖅᓯᒪᒻᒪᑦ 

ᓵᙵᑎᑦᑎᒋᐊᖅᑐᓂ ᐃᓄᐃᑦ ᐅᖃᐅᓯᖏᓐᓂᒃ, ᖃᐅᔨᒪᔭᖏᓐᓂᒃ, ᐃᓕᖅᑯᓯᖏᓐᓂᓪᓗ. 

 

ᐅᖃᖅᑏ, ᑖᓐᓇ ᒪᕇ ᐊᖑᑎ ᐃᓅᓚᐅᖅᓯᒪᔪᖅ 1943-ᖑᑎᓪᓗᒍ ᓄᓇᓕᕋᓛᕐᒥ ᐊᒻᒪ ᐱᕈᖅᓴᓪᓗᓂ ᑰᒑᕐᔪᒻᒥ. 

ᑖᓐᓇ ᐃᓐᓇᒻᒪᕆᒃ ᐊᖑᑎ ᐃᓕᓴᖅᑎᑦᑎᖃᑦᑕᖅᓯᒪᔪᖅ ᓴᖅᑭᔮᕆᐊᖅᑎᑦᑎᖃᑦᑕᖅᑐᓂ ᐃᓄᐃᑦ ᐅᖃᐅᓯᖏᓐᓂᒃ 

ᐅᓂᒃᑳᓂᒃᑯᑦ ᑲᑕᔾᔭᓂᒃᑯᓪᓗ ᐊᒻᒪ ᐃᙱᖃᑦᑕᓂᒃᑯᑦ ᐊᒻᒪᑦᑕᐅᖅ ᕿᓚᐅᔾᔭᓂᒃᑯᑦ. ᐅᖃᖅᑏ, ᑖᓐᓇ ᐃᓐᓇᒻᒪᕆᒃ 

ᐊᖑᑎ ᕿᓚᐅᔾᔭᖅᑐᓂ ᐱᖃᑕᐅᖃᑦᑕᖅᓯᒪᓕᖅᑐᖅ ᐊᕐᕌᒍᒐᓛᓗᓐᓂᒃ ᓄᓇᕗᒻᒥ ᐊᒻᒪᑦᑕᐅᖅ ᓄᓇᕐᔪᐊᓕᒫᒥᑦᑕᐅᖅ 

ᐱᖃᑕᐅᖃᑦᑕᖅᓯᒪᒻᒥᔪᖅ ᓄᓇᓕᖅᐹᓗᓐᓂᒃ ᐱᖃᑕᐅᓪᓗᑎᒃ, ᕗᕌᓐᓯᒥᓗ, ᒫᓇᑯᒥᓗ.  

 

ᐅᖃᖅᑏ, ᒪᕇ ᐊᖑᑎᐅᓇᑦᑕᐅᖅ ᐃᓕᓴᕕᑦᑎᓐᓄᑦ ᐳᓛᕆᐊᖃᑦᑕᖅᓯᒪᒻᒥᔪᖅ ᐃᓕᓴᖅᑎᑦᑎᔭᖅᑐᖅᑐᓂ 

ᐃᓕᓐᓂᐊᖅᑎᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᑦᑕᐅᖅ ᐃᓄᑦᑎᑐᑦ ᒥᖅᓱᕆᐅᖅᓴᑎᑦᑎᖃᑦᑕᖅᑐᓂ. ᐅᖃᖅᑏ, 

ᑖᓐᓇ ᐃᓐᓇᒻᒪᕆᒃ ᐊᖑᑎ ᑎᒃᑯᐊᖅᑕᐅᓚᐅᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᖏᓐᓄᑦ 2021-ᒥ. ᑖᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦ ᐃᑲᔪᖃᑦᑕᓲᖑᒻᒪᑕ ᐊᑐᓕᖁᔭᓕᐅᖃᑦᑕᖅᑐᑎᒃ ᐃᓄᐃᑦ ᖃᐅᔨᒪᓂᖏᑕ 

ᐊᔪᙱᓐᓂᖏᑕᓗ ᒥᔅᓵᓄᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ. ᒪᕇ ᐊᖑᑎᐅᑉ ᐃᓅᓯᕆᓯᒪᔭᖏᓪᓗ, 

ᐊᑐᓕᖁᔭᓕᐊᕆᓯᒪᔭᖏᓪᓗ ᐊᒻᒪᓗ ᐃᓕᓴᑎᑦᑎᓂᕆᓯᒪᔭᖏᑦ ᐊᑑᑎᖃᕐᔪᐊᖅᓯᒪᔪᐊᓗᐃᑦ.  

 

ᐅᖃᖅᑏ, ᐅᖃᐅᓯᖃᕈᒪᔪᖓ ᖁᔭᓕᓯᒪᓂᕐᒥᒃ ᒪᕇ ᐊᖑᑎᒥᒃ ᐱᒻᒪᕆᐊᓗᒻᒥᒃ ᓴᙱᓕᖅᑎᑦᑎᒋᐊᖅᓯᒪᒻᒪᑦ ᐃᓄᐃᑦ 

ᐅᖃᐅᓯᖏᓐᓂᒃ, ᐱᖅᑯᓯᖏᓐᓂᓪᓗ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ ᐃᓕᓴᖅᓯᖃᑎᒋᔪᒪᕙᒃᑲ ᒪᕇ ᐊᖑᑎᒥᒃ. ᖁᔭᓐᓇᒦᒃ, ᐅᖃᖅᑏ.  

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 375 - 6(2): ᓲᖑᓴᓲᑦ ᐋᓐᓂᖅᓯᕆᖃᑦᑕᖅᑐᓪᓗ ᐃᓕᓐᓂᐊᕐᕕᑦᑎᓐᓂ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᓄᓇᕗᒻᒥᐅᑦ, ᑭᒡᒐᖅᑐᖅᑕᒃᑲ ᓴᓪᓕᕐᒥᐅᑕᑦ, ᓇᐅᔮᕐᒥᐅᓪᓗ, 

ᒪᓕᒐᓕᐅᖅᑎᐅᖃᑎᒃᑲ. ᐊᓕᐊᓇᐃᑦ ᑕᒫᓃᑦᑐᓐᓇᖅᓯᖕᒥᒐᒪ, ᑎᑭᑦᑐᓐᓇᓚᐅᙱᓐᓇᒪ ᑲᑎᒪᓂᐅᑉ ᑐᖔᒍᑦ.  

 

ᐅᖃᖅᑎᑦᑎᔩ, ᐅᖃᐅᓯᖃᕈᒪᔪᖓ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᖕᒧᑦ ᖃᓄᖓᓴᖅᑕᐅᖃᑦᑕᖅᑐᐃᑦ ᒥᒃᓵᓄᑦ. 

ᐱᒻᒪᕆᐅᖕᒪᑦ ᐅᓗᕆᐊᓱᖃᑦᑕᕐᒪᑕ ᐊᖓᔪᖅᑳᑦ ᐃᓕᓐᓂᐊᖅᑐᖁᑎᖏᓐᓂᒃ ᐃᓕᓐᓂᐊᕆᐊᖅᑎᑦᑎᓂᐊᕐᒪᖔᑕ 

ᐱᔾᔪᑎᒋᓪᓗᒍ (ᑐᓵᔨᑎᒎᓕᖅᑐᖅ) ᐃᓕᓐᓂᐊᕐᕕᖕᒥ ᓲᖑᓴᕐᓂᖅ.  

 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐱᒻᒪᕆᐊᓗᒻᒥᒃ ᐅᖃᐅᓯᖃᕆᐊᖅᑐᖅᑐᖓ ᐊᒥᓱᓄᑦ ᓂᕈᐊᖅᑎᒋᓯᒪᔭᓐᓄᑦ 

ᐅᖃᐅᓯᐅᓯᒪᓕᖅᑐᒥᒃ.  

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᒪᓕᑭ. ᒫᓐᓇ ᐊᐱᖅᓱᕐᓇᐅᙱᒻᒪᑦ, ᒪᓕᒐᓕᐅᖅᑏᑦ 

ᐅᖃᐅᓯᔅᓴᖃᕐᕕᑐᐃᓐᓇᕆᒻᒪᒍ. ᒪᓕᒐᓕᐅᖅᑎᐅᓗᓂ ᐅᖃᐅᓯᔅᓴᖃᖅᑮᑦ, ᒥᔅᑕ ᒪᓕᑭ?  

 

ᒪᓕᑭ: ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᑎᒥᒃ ᐅᖃᐅᓯᔅᓴᖅ (ᑐᓵᔨᑎᒎᕈᓐᓃᖅᑐᖅ) 

- ᖃᕋᓱᒃᑲᓗᐊᖅᑐᖓ.  

 

(ᑐᓵᔨᑎᒎᓕᖅᑐᖅ) ᓂᕈᐊᖅᑎᒋᓯᒪᔭᒃᑲ ᐊᒥᓱᐃᑦ ᐃᓕᓐᓂᐊᖅᑏᑦ, ᐊᖏᔪᖅᑳᖏᓪᓗ ᐃᓱᒫᓘᑎᖃᓪᓚᕆᓕᕐᖓᑕ 

ᐱᕋᔭᑦᑕᐅᓂᐅᖃᑦᑕᖅᑐᓂᒃ ᐃᓕᓴᕕᐅᑉ ᐃᓗᐊᓂ. ᑕᐃᒫᒃ ᐱᐅᙱᓪᓚᕆᒻᒪᑦ.  

 

ᐊᓈᓇᒋᔭᐅᔪᖅ, ᐊᑖᑕᒋᔭᐅᔪᖅ ᐃᓕᓐᓂᒃ ᖃᐅᔨᒃᑲᐃᑉᐸᑦ ᐊᔾᔨᙳᐊᖁᑎᖃᖅᑐᓂᒃ 12−ᓂᒃ ᐅᑭᐅᓕᒻᒥᒃ 

ᐃᕐᓂᖓᓂᒃ ᐊᔅᓱᕐᔪᐊᕌᓗᒃ ᐋᓐᓂᑎᖅᑕᐅᓯᒪᔪᒥᒃ, ᐋᓐᓂᐊᕕᓕᐊᖅᑎᑕᐅᓗᓂ 

ᐅᐊᓪᓚᖅᑎᑕᐅᒋᐊᖃᖅᓯᒪᔪᒥᓂᒻᒪᕆᐅᔪᒥᒃ.  

 

ᐅᖃᖅᑎ, ᖁᓅᒻᒥᓇᓪᓚᕆᓲᖑᒻᒪᑦ ᐃᓚᖏᑦ ᐊᖏᔪᖅᑳᕆᔭᐅᔪᑦ ᐃᓕᓐᓂᐊᕆᐊᖁᔨᖃᑦᑕᕈᓐᓃᓲᖑᒻᒪᑕ 

ᐃᓱᒫᓗᓗᐊᕐᓂᑯᒧᑦ ᐊᒻᒪᑦᑕᐅᖅ ᑐᓴᕈᒥᓇᖏᓐᓂᖅᓴᒻᒪᕆᐅᒻᒥᔪᖅ ᒪᒃᑯᑦᑐᖁᑎᕗᑦ ᐃᓕᓴᔭᖅᑐᕆᐊᔅᓴᖅ 

ᑲᑉᐱᐊᓱᖃᑦᑕᓕᖅᑐᑦ ᑕᑯᓐᓈᖃᑦᑕᕐᖓᑕ ᐋᓐᓂᑎᖅᑕᐅᔪᓂᒃ, ᐋᓐᓂᑎᖅᑕᐅᑕᑉᐱᐊᕐᖓᑕᑦᑕᐅᖅ.  

 

ᐅᖃᖅᑎ, ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᕆᐊᖃᕋᓗᐊᖅᑐᑎᒃ ᐃᓕᓐᓂᐊᑦᑎᐊᕈᓐᓇᖃᑦᑕᕈᓐᓃᖅᑐᑦ 

ᐱᕋᔭᑦᑕᐅᓗᐊᖃᑦᑕᒧᑦ ᐃᓕᓴᕕᐅᑉ ᐃᓗᐊᓂ ᐊᓯᖏᓐᓄᑦ. ᐃᓕᓴᖅᓯᓯᒪᒻᒥᒐᒻᒪᑦᑕᐅᖅ ᖃᐅᔨᒪᒐᒪ 

ᐃᓕᓐᓂᐊᖅᑐᓕᕆᔨᒃᑯᑦ ᐱᒋᐊᖅᑎᑦᑎᓯᒪᒻᒪᑕ ᓄᐊᑦᑎᖃᑦᑕᖅᑐᑎᒃ, ᓈᓴᐃᖃᑦᑕᖅᑐᑎᒃ, 

ᐱᑦᑎᐊᖏᓐᓂᐅᖃᑦᑕᖅᑐᓂᒃ ᐃᓕᓴᕕᓐᓂᒃ, ᑖᓐᓇ ᐱᒋᐊᕈᑎᔅᓴᐅᔪᖅ.  

 

ᐅᖃᖅᑎ, ᓱᒃᑲᐃᕕᐅᑎᑦᑐᓂ ᑖᓐᓇ ᐱᒋᐊᕐᖓᑦ, ᐊᒻᒪᓗ ᐅᖃᐅᔾᔪᐃᑎᐊᕐᓂᐅᖏᑦᑎᐊᖅᑐᓂ ᐃᓕᓐᓂᐊᖅᑎᓂᒃ, 

ᐊᖏᔪᖅᑳᖏᓐᓂᓪᓗ, ᐃᑲᔪᕆᐊᖅᑕᐅᓂᐊᕐᓂᕋᐃᔪᖃᖏᑎᐊᖅᑑᔮᖅᑐᓂᓗ, ᐊᒻᒪᓗ ᑕᐃᒃᑯᐊ ᓵᖓᔭᐅᓂᐊᖅᑑᔮᕋᑎᒃ 

ᓵᖓᔭᐅᖃᑦᑕᖅᑐᐃᑦ. ᐱᓇᓱᐊᕈᓯᑕᒫᑦ ᓂᙵᐅᑎᔪᖃᖃᑦᑕᓕᕐᖓᑦ ᖁᑦᑎᓂᖅᓴᒥᒃ ᐃᓕᓴᕕᑦᑎᓐᓂᒃ. ᕿᑐᕐᖓᕗᑦ 

ᖃᓄᐃᖁᓇᒋᑦ ᐊᒻᒪᓗ ᐃᓱᒪᖏᑦ ᐊᑦᑐᖅᑕᐅᖁᓇᒋ ᑕᒪᓐᓇ ᓄᖅᑲᖅᑎᑕᐅᒋᐊᓕᒃ ᐃᓕᓐᓂᐊᑦᑎᐊᖁᓪᓗᒋᑦ, 

ᓯᕗᓂᖃᑦᑎᐊᖁᓪᓗᒋᓪᓗ ᑕᒪᓐᓇ ᓄᖅᑲᖅᑎᑕᐅᒋᐊᖃᓕᖅᑐᖅ. ᒐᕙᒪᒃᑯᑦ ᐱᓕᕆᒋᐊᖁᓪᓚᕆᓕᖅᑕᒃᑲ ᑕᒪᓐᓇ 

ᓄᖅᑲᖅᑎᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑐ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 376 - 6(2): ᓄᓇᓕᑦᑎᓐᓂ ᖃᒪᓂᑦᑐᐊᕐᒥ ᓂᕈᐊᕐᓂᖏᑦ (ᓯᒪᐃᓚᒃ)  



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᒪᐃᓚᒃ: ᒪᓕᒐᓕᐅᖅᑎᐅᖃᑎᒃᑲ ᐅᑉᓗᑦᓯᐊᖅ, ᐱᓕᕆᔨᓗ. ᖃᒪᓂ’ᑐᐊᕐᒥᐅᑕᑦ ᑕᐃᒪ ᐅᑉᓗᒥ ᓂᕈᐊᕐᓇᐅᒻᒪᑦ, 

ᕼᐊᒻᒪᓚᑦᒧᑦ ᓂᕈᐊᒐᒃᓴᐅᔪᑦ, ᓂᕈᐊᖅᖠᕆᐊᖅᑐᖅᑑᑉᓗᐊᕋᔭᕋᑉᓯ ᖁᕕᐊᓇᕋᔭᑯᓂ. ᐊᒻᒪᓗ ᓂᕈᐊᒐᒃᓴᐅᔪᑦ ᑭᐊᕙᓐ 

ᐃᑉᓯᑖᕋᔪᒃ, ᐊᒻᒪᓗ ᔭᐃᒻᔅ ᑕᐃᐸᓈᖅ, ᐊᒻᒪᓗ ᕼᐊᒻᒪᓚᓐᓂᒃ ᑲᒪᔨᙳᕐᓂᓗᑦᑐᖅ 12−ᖑᔪᑦ ᐋᑕᒻ ᐊᐃᑑᔅ, ᒪᐃᑭ 

ᐊᑭᓚᒃ, ᐊᑯᐃᓚ ᐊᒪᕈᖅ, ᑐᕋᕗ ᐊᑭᖓᓛᖅ, ᓯᕚᓐ ᑐᕉᑎ ᐃᑉᓯᑖᕐᔪᒃ, ᐄᕙ ᐃᓚᐃᑦᑐᖅ, ᒪᐃᑯ ᒧᐊᑕᕆ’ᓈᖅ, 

ᑕᐃᕙᑦ ᐅᕕᖓᔮᖅ, ᓵᓚᒨᓂ ᐳᑐᒍ, ᕗᕋᐃᑦ ᑕᒍᓐᓈᖅ, ᐃᐅᕆᒃ ᔮᓐ ᑖᐸᑕᐃ, ᐊᒻᒪᓗ ᕙᑭ ᑐᑐ. ᑖᒃᑯᐊ 

ᐆᑦᑐᕋᕐᓂᓗ’ᒪᑕ ᓂᕈᐊᒐᒃᓴᐅᖕᒪᑕ, ᖁᕕᐊᓇᑯᓂ ᐊᒥᓲᒻᒫᕐᒪᑕ, ᖃᒪᓂ’ᑐᐊᕐᒥᐅᑕᑦ ᓂᕈᐊᖅᖠᖅᑑᑉᓗᐊᕋᑉᓯ 

ᖁᕕᐊᓇᕋᔭᑯᓂ.  

 

ᑖᑉᑯᐊ ᑕᐃᑉᑯᐊ ᓂᕈᐊᒐᐅᓂᐊᖅᑐᑦ ᐱᓕᕆᖃᑎᒋᓱᐊᕐᒫᕋᑉᑭᑦ ᖃᐅᔨᒪᓂᐊᖅᐳᓯ ᑕᐃᑉᑯᐊ ᑭᑐᒥᐊᑦ ᓂᕈᐊᒐᐅᔪᑦ, 

ᑕᒡᕙᑐᐊᓗᐊᖅ. ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑐᓄᓂᖅ ᒪᓕᒐᓕᐅᖅᑎᖓ ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 377 - 6(2): ᐱᑕᖃᖏᑦᑎᐊᕐᓂᖓ ᐃᓱᒪᓕᕆᓂᕐᒧᑦ ᐱᔨᑦᑎᐅᑎᓂᒃ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓪᓗᑰᖅᐸᒃᑲ ᐊᒻᒪ ᑲᑎᒪᔨᐅᖃᑎᒃᑲ, ᓄᓇᕗᒻᒥᐅᓪᓗ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑎ. ᐊᑦᑑᕝᕙ 10−ᐅᑎᓪᓗᒍ ᐃᓱᒪᓕᕆᓂᕐᒧᑦ ᐅᓪᓗᒋᔭᐅᓚᐅᕐᖓᑦ ᓄᓇᕐᔪᐊᓕᒫᑦᑎᐊᒥ, ᐊᒻᒪ ᑕᕝᕙᓂ 

ᐊᕐᕌᒍᑦᑎᓐᓂ ᐃᓱᒪᓕᕆᓂᕐᖑᓇ ᑭᒃᑯᓕᒫᓄᑦ ᐱᔪᓐᓇᐅᑎᒋᔭᐅᔪᖅ. 

 

ᐅᖃᖅᑎ, ᐅᓇ ᓄᓇᕐᔪᐊᓕᒫᒧᑦ ᐅᖃᐅᓯᖃᖅᓯᒪᔪᖅ, ᓄᓇᕗᒻᒧ ᐊᑕᓂᐊᕐᒪᖔᖅ ᓇᓗᒋᖅᑲᐅᔭᕋᓗᐊᕋ. ᑭᓯᐊᓂ 

ᓄᓇᕗᒻᒥ ᐃᓱᒪᓕᕆᔨᖃᑦᑎᐊᖏᓐᓂᕗᑦ ᑖᓐᓇ ᑐᐊᕕᕐᓇᓯᒻᒪᑦ, ᑕᒪᓐᓇ ᑭᒃᑯᓕᒫᓄᑦ ᐱᔪᓐᓇᐅᑎᐅᒐᓗᐊᖅᑐᓂᒃ 

ᑕᒪᐃᙱᒻᒪᑦ.  

 

ᐅᖃᖅᑎ, ᖁᐊᖅᓵᕐᓂᐅᖃᑦᑕᖅᓯᒪᔪᐃᑦ ᐊᓂᒍᖅᓯᒪᔪᓂᒃ ᐅᖓᓯᑦᑐᒥᒃ ᐊᐅᓚᑕᐅᓕᕐᓂᕆᓯᒪᔭᕗᓪᓗ 

ᐃᓗᓐᓂᐊᕆᐊᖅᑕᐅᑎᑕᐅᖃᑦᑕᖅᓯᒪᓂᕗᓪᓗ, ᒐᕙᒪᑐᖃᑯᓄᓪᓗ ᐃᓕᓐᓂᐊᖅᑎᑕᐅᖃᑦᑕᖅᓯᒪᓂᖓ ᑕᕝᕙᙵᑦ ᓱᓕ 

ᓴᖅᑭᔮᕐᖓᑦ. ᖁᐊᖅᓵᖅᓯᒪᓂᐅᔪᐃᑦ, ᖁᐊᖅᓵᖅᓯᒪᔪᐃᑦ ᐃᑲᔪᖅᓯᑕᐅᑦᑎᐊᕆᐊᓖᑦ ᐱᔨᑦᑎᕋᖅᑕᐅᑦᑎᐊᕆᐊᓖᑦ, 

ᐱᔨᑦᑎᕋᐅᑎᖃᙱᑉᐸᑕ ᑕᐃᒪᐃᑦᑐᓂᒃ ᐃᓄᐃᑦ ᓵᔮᓲᖑᒻᒪᑕ ᐃᒥᐊᓗᓐᓄᑦ, ᐋᖓᔮᕐᓇᖅᑐᓄᓪᓗ 

ᐋᓐᓂᐊᒍᓐᓃᕋᓱᐊᖅᑐᑎᒃ. 

 

ᒥᑦᑎᒪᓕᒻᒥᐅᑕᐃᑦ ᐃᓱᒪᓕᕆᔨᖃᙱᑎᑕᐅᖃᑦᑕᓲᑦ ᐱᖓᓱᓄᑦ ᑕᖅᑭᓄᑦ, ᑖᒃᑯᐊ ᒥᑦᑎᒪᓕᒻᒥᐅᑕᐃᑦ 

ᐊᒥᐊᓱᐊᖅᑎᐅᓗᐊᖅᑐᐊᓗᒃ ᐱᕐᕈᓗᐊᕿᓯᒪᓕᕐᖓᑦ, ᐃᒻᒥᓂᒃ ᓱᕋᖅᑎᕆᔪᖃᖃᑦᑕᓕᕐᖓᑦ.  

 

ᐅᖃᖅᑎ, ᑎᑎᕋᖃᑦᑕᖅᓯᒪᔪᖓ ᖃᕆᓴᐅᔭᒃᑯᑦ ᒐᕙᒪᑦᑎᓐᓄᑦ ᑖᓐᓇ ᐅᖃᐅᓯᕆᓪᓗ, ᑭᓯᐊᓂ ᐃᓱᒪᓕᕆᓂᕐᒧᑦ 

ᐃᑲᔫᑏᑦ ᐊᒥᒐᓗᐊᖅᐳᑦ. ᐅᖃᖅᑎ, ᐱᒡᒐᓇᕆᓪᓚᕆᓲᕆᒐᒃᑯᐃᓛᒃ ᐃᓱᒪᓪᓗᖓ ᐋᖅᑭᑦᑎᕆᓂᖅ ᐱᐅᔪᒥᒃ 

ᐃᓱᒪᓕᕆᔾᔪᑎᐅᔪᒥᒃ ᐃᓚᒋᔭᓪᓚᕆᐅᒋᐊᖃᖅᑐᒋᒐᓗᐊᒃᑯ ᒐᕙᒪᒃᑯᑦ ᓯᕗᓪᓕᐅᑎᑕᐅᑎᑕᖏᓐᓄᑦ ᓄᓇᕗᑦ 

ᓴᖅᑭᖅᑕᐅᑎᓪᓗᒍ, ᓴᙱᔪᒥᒃ ᓯᕗᒧᑦ ᐊᖅᑯᓯᐅᖅᑕᐅᓂᐊᖅᑐᒋᓚᐅᖅᓯᒪᒐᒃᑭᑦ. ᑖᓐᓇ ᐱᔭᕇᖅᑕᐅᓂᖓ 

ᓂᕆᐅᒋᑦᑎᐊᖅᑕᕋᓗᐊᕋᐃᓛᒃ ᓄᓇᕗᒻᒥ ᒪᒥᓴᕐᕕᔅᓴᖅ, ᑭᓯᐊᓂ ᐊᕐᕌᒍᓂᒃ ᖃᑦᑎᓂᒃᑭᐊᖅ ᐊᓂᒍᓚᐅᕐᓗᓂ 

ᐃᓯᖅᑕᐅᖃᑦᑕᕈᓐᓇᓛᕐᖓᑦ ᐃᑲᔪᖅᑕᐅᔭᖅᑐᖅᑐᓄᑦ.  

 

ᑕᐃᒪᐃᒃᑲᓗᐊᖅᑎᓪᓗᒍ ᐅᖃᖅᑎ, ᐊᔪᓕᕈᑎᖃᖅᓯᒪᔪᓄᑦ ᐃᑲᔪᕐᓂᐅᖃᑦᑕᖅᑐᐃᑦ ᖄᖏᓐᓇᑯᓗᐊᓂ 

ᐃᑲᔪᕐᓂᖃᓲᒻᒪᑦ, ᖁᐊᖅᓵᖅᓯᒪᓂᐊᓗᒃ, ᓱᔪᒃᓯᒪᓂᖅ ᐃᓗᑐᔪᔅᓵᓘᒻᒪᑦ ᐊᒻᒪ ᐱᓕᕆᐊᖑᑦᑎᐊᓪᓚᕆᒋᐊᖃᖅᑐᓂ 

ᐊᒻᒪᑦᑕᐅᖅ ᓄᓇᑎᓐᓂᒃ ᐊᖏᕐᕋᑎᓐᓂᒃ ᐱᓕᕆᐊᖑᔭᕆᐊᖃᖅᑐᓂᒃ ᓇᒻᒥᓂᖅ ᓵᖓᑦᑎᒐᓱᒋᐊᖃᕋᑦᑕ ᑕᒪᒃᑯᓂᖓ. 

 

ᐅᖃᖅᑎ, ᐃᓱᒪᓕᕆᓂᖅ, ᐃᓱᒪᒃᑯᑦ ᐃᑲᔪᖅᑕᐅᓂᖅ ᑭᒃᑯᓕᒫᓄᑦ ᐱᔾᔪᓐᓇᐅᑎᒋᔭᐅᑉᐸᑦ ᑕᐃᒪᓕ ᒐᕙᒪᑉᐳᑦ 

ᐱᓕᕆᑦᑎᐊᕐᓂᖅᓴᐅᒋᐊᓕᒃ ᓴᐳᒻᒥᔭᐅᑦᑎᐊᕐᓂᖅᓴᐅᑎᓪᓗᓂᐅᒃ, ᓴᖅᑭᔮᕆᐊᖅᑎᑕᐅᑦᑎᐊᕐᓗᓂᓗ. 

 

ᐊᐱᖅᑯᑎᔅᓴᖃᒃᑲᓐᓂᖃᑦᑕᕐᓂᐊᕐᒥᔪᖓ ᑖᔅᓱᒪ ᒥᔅᓵᓄᑦ, ᖁᔭᓐᓇᒦᒃ ᐅᖃᖅᑎ. 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᖅᑯᒻᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 378 - 6(2): ᓂᕈᐊᖅᑕᐅᓯᒪᕝᕕᖕᓂ ᐳᓛᕆᐊᕐᓂᖅ ᑲᖏᖅᑐᒑᐱᖕᒧᑦ 

(ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒫᓐᓇ ᓇᖏᖅᓯᔾᔪᑎᖃᖅᑐᖓ ᒫᓐᓇ ᓯᕗᓪᓕᕐᒥᒃ ᐅᓪᓗᒃᑯᑦ ᐃᖃᓗᒻᒥᐅᑦ, 

ᑲᖏᖅᑐᒑᐱᒻᒥᐅᓪᓗ, ᕿᑭᖅᑕᔪᐊᕐᒥᐅᓪᓗ. 

 

ᓇᖏᖅᓯᔾᔪᑎᒋᔭᕋ ᒫᓐᓇ ᐅᓇ ᑭᒡᒐᖅᑐᐃᓂᖅ, ᑭᒡᒐᖅᑐᐃᓪᓗᑕ ᑕᕝᕗᖓᕐᔪᑎᖃᖅᓯᒪᒐᑦᑕ ᒪᓕᒐᓕᖅᑎᐅᕝᕕᒻᒧᑦ, 

ᑕᐃᒪ ᐊᑐᓚᐅᖅᑕᓐᓂᒃ ᐅᖃᑲᐃᓐᓇᒐᓛᒍᒪᓪᓗᖓ ᐃᓕᔅᓯᓐᓄᑦ ᓇᓗᓇᐃᖅᓯᓗᖓ ᐸᕐᓇᓯᒪᓯᒪᔭᓐᓂᒃ ᑕᐃᑲᓂ 

ᓂᕈᐊᖅᑕᐅᕚᓪᓗᑎᓪᓗᖓ. 

 

ᒪᕐᕉᒃ ᐊᕐᕌᒎᒃ ᐊᓂᒍᖅᑲᑎᒃ ᐃᓚᒋᔭᐅᔪᓂᒃ ᓂᕈᐊᖅᑎᐅᔪᓂᒃ ᑲᑎᒪᑎᑦᑎᓛᕈᒪᓪᓗᖓ ᓄᓇᓖᓐᓂᒃ ᑭᒡᒐᑐᖅᑕᓐᓂᒃ, 

ᓈᓚᐅᑎᒃᑰᖏᑦᑐᖅ ᑕᑯᔅᓴᐅᖃᑦᑕᐅᑎᓗᑕ ᐃᓄᓕᒫᖅᑎᑦᑎᓂᕐᒥᒃ ᐊᑐᓚᐅᕋᒃᑯ ᑕᒪᓐᓇ, ᑐᙵᓱᑦᑎᑕᐅᓪᓚᕆᓚᐅᕋᒪ 

ᑲᖏᖅᑐᒑᐱᒻᒥ. 

 

ᐅᖃᖅᑎᑦᑎᔨ, ᑭᒡᒐᖅᑐᐃᔨᐅᑎᓪᓗᖓ ᐅᖅᑯᕐᒥᐅᓄᑦ ᑕᒪᓐᓇ ᐅᐱᒋᒐᒃᑯ, ᑲᔪᓯᓂᕆᓚᐅᖅᑕᖓ ᓇᓗᒐᓗᐊᖅᑐᖓ 

ᐃᓚᖓ ᐊᑐᓚᐅᖅᓯᒪᖏᓐᓂᑯᒧᑦ ᓂᕈᐊᖅᑎᒋᓯᒪᔭᒃᑲ ᑭᒡᒐᑐᖅᑕᒃᑲ ᓄᓇᓖᑦ ᑲᑎᒪᑎᒋᐊᒥᑦ ᑭᓯᐊᓂ ᖁᕕᐊᔅᓯᒪᒐᒪ. 

 

ᐅᖃᖅᑎ, ᐅᐱᒍᓱᑦᑐᖓ ᑕᒪᓐᓇ ᐱᒡᒐᓇᖅᓯᒪᒐᓗᐊᖅᑎᓪᓗᒍ ᓄᓇᓖᓐᓄᑦ ᒪᕐᕉᓄᑦ ᑭᒡᒐᖅᑐᐃᓪᓗᓂ, ᐃᓚᖏᑦ 

ᓄᓇᓕᓐᓂᒃ ᐱᖓᓱᓂᒃ ᓄᓇᓕᓐᓂᒃ ᑭᒡᒐᖅᑐᐃᓪᓗᑎᒃ ᑕᐃᒪᐃᓕᖓᒻᒪᑦ. ᑕᒪᓐᓇ ᐃᓕᓴᕆᓯᒪᔭᕆᐊᖃᕐᒥᒐᑦᑎᒍᑦ 

ᐱᒡᒐᓇᕈᓐᓇᕐᓂᖓᓂᒃ ᓲᖃᐃᒻᒪ ᓄᓇᖅᑲᑎᒌᓐᓇᑕ ᐃᓕᖅᑯᓯᕗᑦ ᐃᓚᖓᓂᒃ ᐃᓅᖃᑎᒌᑦᑎᐊᕋᓗᐊᖅᑐᑕ 

ᐃᓚᖓᓂᒃ ᐊᔾᔨᒌᙱᓐᓂᖃᐅᓲᖑᒥᒻᒪᑦ ᐊᐅᓚᓂᕆᔭᖓ. 

 

ᑕᐃᒪᓕ ᐳᓚᕋᓐᓂᖃᖅᑎᓪᓗᖓ ᓯᓚᕈᔫᑎᓪᓗᒍ, ᑕᒪᒃᑯᖑᓲᖑᒻᒪᑦ ᖃᖓᑕᓲᕐᓗ ᐊᑲᐅᓈᖅᑎᓐᓇᒋᑦ, ᐅᖃᖅᑎ, 

ᐃᓕᓴᕆᔪᒪᓪᓗᒋᑦ ᖃᐃᔪᓐᓇᑦᑎᐊᓚᐅᕐᒪᑕ ᑲᖏᖅᑐᒑᐱᒻᒥᐅᑦ ᐃᓐᓇᐃᑦ, ᒪᒃᑯᑐᓪᓗ, ᐃᓄᑐᖃᐃᑦ, ᐅᖃᐅᓯᖏᓐᓂᒃ 

ᐅᖃᖅᑕᖏᓐᓂᒃ ᐃᓱᒫᓘᑎᖏᓐᓂᒃ ᐱᕕᖃᕐᓂᖏᓐᓂᒃ ᐊᔅᓱᐊᓗᒃ ᐱᕚᓪᓕᓂᐊᕐᓂᑎᓐᓂᒃ ᓂᕆᐅᒃᑲᒪ ᒪᕐᕉᓐᓄᒃ 

ᐊᕐᕌᒎᓐᓄᒃ ᓱᓕ ᑕᕝᕙᓃᓐᓂᐊᑎᓪᓗᖓ. ᑖᓐᓇ ᓇᓗᓇᐃᕈᒪᑲᐃᓐᓇᖅᑐᒍ ᐃᓕᔅᓯᓐᓄᑦ.  

 

ᐱᐅᓗᐊᕐᓂᖓᓂᒃ, ᑲᔪᖏᖅᓴᐃᔾᔪᑎᒋᒋᓪᓗᒍᓗ ᑕᖅᑲᒃᑯᐊ ᓂᕈᐊᖅᑎᒋᔭᕗᑦ ᑲᑎᒪᖃᑎᒋᔪᓐᓇᕈᑦᑎᒍ ᐊᔪᙱᒃᑯᑦᑕ 

ᐊᑐᕈᓐᓇᕆᐊᖃᕐᓂᑎᓐᓂᒃ, ᐱᐅᔫᓂᖓᓂᒃ ᑐᑭᓯᔾᔪᑎᒋᓚᐅᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅᑐ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 379 - 6(2): ᑭᐳᒥᒃ ᐊᓇᐅᓕᒑᖅᑎᑦ ᖁᕐᓗᖅᑑᕐᒦᙵᖅᑐᑦ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕐᓗᖅᑐᕐᒥᐅᑦ ᓄᓇᕗᒻᒥᐅᓪᓗ ᖁᔭᓐᓇᒦᖅᐸᒃᑲ.  

 

ᐅᓪᓗᒥ ᓂᑯᕕᑉᐳᖓ ᐃᓕᓴᖅᓯᒪᔪᒪᓪᓗᖓ ᑕᐃᒃᑯᐊ ᓵᒥ ᐊᓇᐅᓕᒑᖃᑦᑕᖅᑐᑦ ᖁᕐᓗᖅᑐᕐᒥ. ᒪᐃ ᑲᒥᙳᐊᖅ, 

ᒪᑭᐅᓪᐳ ᓅᓚᓐ ᐳᐊᓯ, ᑲᐃ ᐋᑕᒫᑦᔅ, ᐃᑲᔪᖅᑎᖓ ᕌᐳᑦ ᓕᖕᒃ, ᐊᒻᒪ ᒨᕆᔭ ᐊᓐᑎᓇᐃᒃ ᑲᓴᐅᐸ. 

ᒪᑐᐃᖔᖅᑎᑦᑎᓚᐅᖅᑐᑦ ᐱᙳᐊᕐᕕᔾᔪᐊᖅᑎᑦᑎᑦᑎᓪᓗᒋᑦ ᐊᒻᒪ ᓯᕗᒧᐊᑦᑎᐊᖁᕙᒃᑲ ᑕᐃᑲᓂ 

ᐱᙳᐊᕕᔾᔪᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐅᖃᐅᓯᖏᑦ. ᖁᑦᑎᑦᑐᕐᒧᑦ ᒪᓕᒐᓕᐅᖅᑎ, ᒥᔅᑐ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 380 - 6(2): ): ᑭᐳᒥᒃ ᐊᓇᐅᓕᒑᖅᑎᑦ ᐃᒃᐱᐊᕐᔪᖕᒦᙶᖅᑐᑦ (ᐊᕿᐊᕈᖅ, ᑕ)  

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ ᐱᒋᐊᓚᐅᙱᓂᓐᓂᑦ 

ᓂᖏᐅᖑᓛᖁᑎᑯᓗᑉᐳᑦ ᐃᒃᐱᐊᕐᔪᒻᒥ ᖄᐱᒃ ᕿᑐᕐᖓᐃᖅᑐᑯᓘᓚᐅᕐᒪᑦ ᑕᒫᓂ ᐱᓇᓱᐊᕈᓯᐅᑉ ᓄᙳᐊᓂ, 

ᓇᒡᓕᒋᕙᒃᑲ ᐊᒻᒪᓗ ᐃᓱᒪᒋᓪᓗᒋᓪᓗ ᑐᔅᓯᐊᕐᓂᒃᑯᓪᓗ ᐅᐸᔅᓯᒪᕙᒃᑲ ᒫᓐᓇᐅᔪᖅ. 

 

ᐅᖃᖅᑎᑦᑎᔨ, ᑖᒃᑯᐊᖏᓛᒃ ᐃᒃᐱᐊᕐᔪᕐᒥᐅᑕᐃᑦ (ᓵᒥ ᐊᓇᐅᓕᒐᕆᐊᓚᐅᕐᒪᑕ) ᐱᖕ ᐹᖕᕆᐊᓚᐅᕐᒪᑕ, 

ᐅᓪᓗᑐᐃᓐᓇᕐᒥ. ᐲ ᐹᖑᓚᐅᖅᑑᒐᓗᐊᖅ, ᒫᓐᓇ ᐱᖕ ᐹᖑᓕᖅᑐᑦ. ᐱᙳᐊᖅᑎᐊᖅᑐᓪᓛᓘᓚᐅᕐᒪᑕ ᐊᒃᓱᐊᓗᒃ 

ᑕᑯᒥᓇᑦᓱᑎᒃ. ᑖᒃᑯᐊ 7−ᐅᖂᖅᑐᐃᑦ ᑕᐃᑲᓃᓚᐅᕐᒪᑕ, ᑖᒃᑯᐊ ᐊᖏᔪᖅᑳᕆᔭᐅᔪᐃᑦ ᑰᑎ ᕿᓚᕝᕙᖅ ᐊᒻᒪᓗ 

ᑯᕆᔅᑐ ᐃᓄᒍᖅ ᐱᓇᓱᓪᓚᕆᓱᑎᒃ ᑕᒪᐅᙵᖅᑎᑦᑎᓇᓱᓚᐅᕐᒪᑕ ᑮᓇᐅᔭᓂᒃ ᐱᕈᖅᓴᐃᓪᓗᑎᒡᓗ ᐊᒻᒪᓗ ᑖᒃᑯᓂᖓ 

ᐊᔪᕈᓐᓃᖅᑎᑦᑎᕙᓪᓕᐊᓇᓱᒃᓯᒪᐃᓐᓇᖅᓱᑎᒃ ᑕᐃᒪᓐᓇᐃᓚᐅᕐᒪᑕ.  

 

ᑕᐃᒪᓐᓇᐃᑎᓪᓗᒍ ᑲᑐᔾᔨᖃᑎᒌᕋᐃᒻᒪᑕ ᑭᓱᓕᒫᑦ ᐊᔪᕈᓐᓃᕐᓇᖃᑦᑕᕐᒪᑦ, ᑕᐃᒪᓐᓇ ᐅᐱᒋᔪᒪᓪᓗᒋᑦ ᑖᒃᑯᐊ ᑕᒪᐅᖓ 

ᐱᙳᐊᕆᐊᖅᑐᖅᑐᐊᐃᓐᓅᓚᐅᖅᑐᐃᑦ, ᑭᐊᓐ ᐊᐅᓚ, ᓯᐅᑕᓐ ᐊᓗᕈᖅ, ᑎᐅᕋ ᐃᓄᒍᖅ, ᓗᐊᓇ ᑲᓪᓗᒃ, ᕙᐃᓚᑦ 

ᓇᕿᑕᕐᕕᒃ. 

 

ᐊᒻᒪᓗ ᑖᒃᑯᐊ ᐅᐱᒋᔪᒪᓪᓗᒋᑦ ᐊᓛᔅᑲᓕᐊᓛᓕᖅᑐᐃᑦ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖅᑎᓪᓗᒋᑦ, ᑐᕉᑎ ᖃᐅᓐᓇᖅ, 

ᐴᑲ ᐊᓗᕈᑦ, ᑏᒐᓐ ᖃᒪᓂᖅ, ᑖᒃᑯᐊ ᑎᓴᒪᐃᑦ ᐱᙳᐊᕐᕕᔾᔪᐊᕆᐊᖅᑐᓛᖅᑐᓂᒃ ᓂᕈᐊᖅᓯᓚᐅᕐᒪᑕ ᐱᖓᓲᔪᐃᑦ 

ᐃᒃᐱᐊᕐᔪᒻᒦᖔᖅᓯᒪᓂᐊᖅᓱᑎᒃ ᖁᕕᐊᒋᑦᑎᐊᕋᒃᑭᑦ. ᑕᓪᓕᒪᓂ ᒎᓗᑖᖅᓱᑎᒃ, ᐊᑕᐅᓯᕐᒥᒃ ᓯᐅᓪᕗ, ᐊᑕᐅᓯᕐᒥᒃ 

ᕗᕌᓐᔅ. 

 

ᑖᒃᑯᐊ ᐃᖅᑲᖅᑐᐃᔨᓕᕆᔨᒃᑯᑦ ᑲᑎᒪᔨᕋᓛᖏᑦ, ᐆᒪᔪᕐᓂᐊᖅᑎᒃᑯᑦ, ᐊᒻᒪᓗ ᐃᒃᐱᐊᕐᔪᒻᒥ, ᐃᒃᐱᐊᕐᔪᒻᒥᐅᑕᐃᑦ 

ᑮᓇᐅᔭᓂᒃ ᐊᑐᐃᓐᓇᖃᖅᑎᑦᑎᓚᐅᖅᑐᐃᑦ ᖁᕕᐊᒋᑦᑎᐊᕆᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᖠᓂᐅᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑐ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 381 - 6(2): ᕼᐋᑭᖅᑎᓄᑦ ᐋᓐᓂᔾᔭᐃᒃᑯᑎᓂᒃ ᐱᓇᓱᖕᓂᖏᑦ ᐊᒻᒪᓗ 

ᐃᓕᓐᓂᐊᖅᑎᑦᑎᓂᖏᑦ ᐊᔪᕈᓐᓃᖅᓴᐅᑎᓄᑦ ᑲᖏᖅᖠᓂᕐᒥ (ᑯᓱᒐᖅ)  

 

ᐊᖏᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔨ. (ᑐᓵᔨᑎᒍᑦ) ᐅᖃᖅᑎ, ᖃᐅᒪᔨᔪᐃᓐᓇᒐᑦᑕ ᑲᖏᖅᖠᓂᖅ 

ᑕᐃᓐᓇ ᖃᐅᔨᒪᔭᐅᓪᓚᕆᒻᒪᑦ ᓄᓇᓕᓐᓂ ᐱᙳᐊᕈᓘᔭᖃᑦᑕᕐᒪᑕ, ᐱᙳᐊᖅᑎᒻᒪᕆᐅᒻᒪᑕ ᑲᖏᖅᖠᓂᕐᒥ 

ᐱᓇᓱᕈᐊᓯᐅᑉ ᓄᙳᐊᓂᒃ ᐊᔾᔨᒋᔭᐅᒻᒪᑦ ᓄᓇᓕᖓᓂᒃ ᕼᐊᑭᖅᑎᓂᒃ, ᕼᐊᑭᕈᑎᒃᓴᓂᒃ ᑕᐃᒃᑯᐊ 

ᐊᑎᓕᐅᖃᑕᐅᓯᒪᔪᑦ ᕼᐊᑭᕈᑎᒃᓴᓂᒃ ᐱᔪᓐᓇᖅᓯᓚᐅᕐᒪᑕ. ᕼᐊᑭᕈᒪᔪᑯᓘᒐᓗᐊᑦ ᐃᓚᖏᑦ ᕼᐊᑭᕈᑎᓂᒃ 

ᐊᓐᓄᕌᖃᓚᐅᙱᒻᒪᑕ, ᐃᓚᖏᓪᓗ ᐊᓐᓄᕌᖅᑖᑐᖅᑎᐊᖅᖢᑎᒃ ᐊᒃᓱᕈᑦᑎᐊᖅᖢᑎᒃ ᐱᓕᕆᓯᒪᓚᐅᕐᒪᑕ ᑕᐃᒃᑯᐊ 

ᓄᓇᓕᓐᓂᒃ ᐃᑲᔪᖅᑎᐅᔪᑦ. 

 

ᐊᒻᒪᑦᑕᐅᖅ ᓄᓇᓕᓐᓂᒃ ᑕᐃᒃᑯᐊ ᐊᑐᕈᓐᓃᖅᑐᑦ ᕼᐊᑭᕈᑎᒥᓂᒃ ᐊᑐᕈᓐᓃᖅᑕᒥᓐᓂᒃ ᒥᑭᒋᔭᖏᓐᓂᒃ ᐊᓯᖏᓐᓂᒃ 

ᐱᑖᕈᓐᓇᖅᖢᑎᒃ ᓄᑖᓂᑦ, ᐊᑐᖅᓯᒪᔪᓂᒡᓘᓐᓃᑦ. ᑖᒃᑯᐊ ᐱᔭᕇᒻᒪᑦ, ᐱᓇᓱᐊᕈᓯᐅᑉ ᓄᙳᐊᓂᒃ 

ᐃᓕᓐᓂᐊᖅᑎᑦᑎᓕᓚᐅᕐᒪᑕ ᕼᐊᑭᓕᒻᒪᒃᓴᖅᑎᑦᑎᓪᓗᑎᒃ ᐅᓪᓛᒃᑯᑦ ᐱᒋᐊᖅᑐᑎᒃ ᐃᓐᓄᑐᐃᓐᓄᒃᑯᑦ. 

ᓯᐊᕐᕆᔮᓕᒻᒪᒃᓴᑐᐃᓐᓇᖏᑦᑐᑦ, ᑭᓯᐊᓂ ᓲᕐᓗ ᑎᑎᕋᕆᐅᖅᓴᖅᑐᑎᒃ, ᐃᖅᑲᒍᓱᓐᓂᕐᒥᒃ ᐃᓅᖃᑎᒻᒥᓂᒃ, 

ᐊᒻᒪᓗᑦᑕᐅᖅ ᑕᒪᒃᑯᐊ ᑕᐃᒪᓐᓇ ᐱᓕᒻᒪᒃᓴᖅᑎᑕᐅᖃᑦᑕᕐᒪᑕ. ᑕᐃᒪᓐᓇ ᐊᔪᕐᓇᕋᔭᕐᒪᑦ ᐃᑲᔪᖅᑐᖃᑦᑕᖏᑉᐸᑕ 

ᓄᓇᓕᑦᑎᓐᓂᒃ, ᐊᔪᕐᓇᕋᔭᖅᑐᑦ ᐊᓈᓇᒋᔭᐅᔪᑦ, ᐊᑖᑕᒋᔭᐅᔪᓪᓗ ᑖᒃᑯᐊ ᕼᐋᑭᖅᑐᓂᒃ ᕿᑐᕐᖓᖃᙱᑦᑑᒐᓗᐊᑦ 

ᐃᓚᐅᖃᑦᑕᕐᒪᑕ.  

 

ᑖᓐᓇ ᖁᔭᒋᔾᔪᑎᒋᑦᑎᐊᖅᑕᕋ ᐃᓘᓐᓈᓗᖏᓐᓄᑦ ᖁᔭᓕᕗᖓ, ᑕᐃᒃᑯᓄᖓ ᐊᑭᓕᖅᓱᖅᑕᐅᓇᑎᒃ ᐃᑲᔪᓚᐅᖅᑐᓄᑦ 

ᖁᔭᒋᕙᒃᑲ. 

 

ᐅᖃᖅᑎ, ᐊᕐᕌᒍᒋᔭᑦᑎᓐᓂᒃ ᐊᐅᔭᖅ ᑲᖏᖅᖠᓂᕐᒥ ᐊᕿᓚᐅᕐᒥᒻᒪᑕ ᐊᒻᒪᓗᑦᑕᐅᖅ ᐊᓇᐅᓕᒑᖅᖢᑎᒃ ᑕᐃᒪᙵᑦ 

ᐊᑭᑦᑐᕋᐃᑎᖃᑦᑕᓚᐅᕐᒪᑎᒃ, ᐊᒻᒪ ᕚᓯᑭᕝᕙᖃᑦᑕᖅᖢᑎᒡᓗ ᐊᑐᖅᑕᐅᖏᓐᓇᐅᔭᖅᖢᑎᒃ ᐊᐅᔭᓕᒫᖅ ᐅᓐᓄᐊᒃᑯᑦ, 

ᐅᓪᓗᒃᑯᑦ. 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗᑦᑕᐅᖅ ᐃᓐᓇᐅᓕᖅᑐᑦ ᐅᖃᖅᑎ, ᐊᓇᐅᓕᒑᖃᑦᑕᕐᒥᒻᒪᑦ ᐃᓐᓇᑐᖃᐃᑦ ᑕᐃᒃᑯᐊ ᓯᕗᓪᓕᖅᐹᑦ ᑲᖏᖅᖠᓂᕐᒥ 

ᕗᕇᒃᔅ−ᖑᓂᕋᖅᑕᐅᔪᑦ ᑕᐃᒃᑯᐊ ᐅᐃᓂᐸᒡᒻᒧᙵᐅᓪᓗᑎᒃ ᐃᓚᐅᔭᖅᑐᓚᐅᖅᑐᑦ ᑲᓇᑕᓕᒫᒥᒃ ᐊᓇᐅᓕᒑᖅᑎᓪᓗᒋᑦ. 

ᐅᖃᖅᑎ, ᐊᒃᓱᐊᓗᒃ ᐅᐱᒋᒐᒃᑭᑦ, ᓵᓚᒃᓴᓚᐅᕐᒪᑕ ᑲᓇᑕᓕᒫᒥᒃ ᓵᓚᒃᓴᖃᑕᐅᓪᓗᑎᒃ ᐅᖃᖅᑎ, ᐅᐱᒋᑦᑎᐊᖅᑕᒃᑲ 

ᑕᐃᒃᑯᐊ ᐊᓇᐅᓕᒑᖅᑏᑦ. 

 

ᐊᖏᖅᑕᐅᔪᒪᒐᓗᐊᖅᑐᖓ ᐱᕕᒃᓴᖅᑖᑎᑕᐅᒃᑲᓐᓂᕈᒪᓪᓗᖓ ᐅᖃᖅᑕᒃᑲ ᐱᔭᕇᕈᒪᓪᓗᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᐅᖃᑕᐅᔪᖅ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔫᒐᓗᐊᖅ ᐱᔭᕇᕈᓐᓇᖁᓪᓗᒋᑦ 

ᐅᖃᐅᓯᒃᓴᖏᑦ. ᐋᒃᑳᖅᑐᖃᖅᐹ? ᐋᒃᑳᖅᑐᖃᙱᒻᒪᑦ, ᐊᑏ ᑲᔪᓯᑐᐃᓐᓇᕆᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᐊᓇᐅᓕᒑᖅᑏᑦ 

ᑲᖏᖅᖠᓂᕐᒥ ᐊᒃᓱᐊᓗᒃ ᐱᐅᔪᖅ ᖃᓄᑐᐃᓐᓇᖅ ᐊᑭᑦᑐᕋᐅᑎᖃᑦᑕᖅᑐᑦ ᐊᓇᐅᓕᒑᖃᑦᑕᖅᑐᑦ, ᑕᐃᒪᓐᓇ 

ᖃᖓᑐᐃᓐᓇᒃᑯᑦ ᑭᕙᓪᓕᕐᒥᐅᑦ ᑕᐃᑲᓂ ᐃᓚᐅᔭᖅᑐᖃᑦᑕᖅᑐᑦ, ᓱᕈᓯᕐᓄᓪᓗ ᐃᓚᐅᑎᑦᑎᖃᑦᑕᖅᖢᑎᒃ. ᓱᒃᑲᔪᓂᒡᓗ 

ᐊᓇᐅᓕᒑᖅᑎᑦᑎᖃᑦᑕᖅᖢᑎᒃ, ᓱᒃᑲᐃᑦᑐᓂᓪᓗ.  

 

ᐅᖃᖅᑏ, ᑕᐃᒃᑯᓄᖓ ᐅᑎᕐᓗᖓ ᕗᕇᔅ−ᖑᓂᕋᖅᑕᐅᔪᓄᑦ ᓵᓚᒃᓴᓚᐅᖅᑐᓄᑦ ᑲᓇᑕᓕᒫᒥ, ᓄᓇᕗᒻᒥᐅᑕᐃᑦ 

ᐃᓕᓴᕆᔪᒪᔭᒃᑲ ᐅᑯᐊ ᐊᑎᖏᑦ, ᒥᔅᑐ ᔭᐃᒻᔅ ᒥᐅᕆᑦ, ᓵᑦ ᑕᐃᐸᓵ, ᓵᑦ ᒍᕌᒻ, ᑳᓐᑕᔅ ᒍᕌᒻ, ᓄᐊᒪᓐ ᐅᑲᓕᖅ, ᑐᕋᐃᓯ 

ᕉᑦᔅ, ᑳᓗᔅ ᕼᐊᒻᒧᓪᑕᓐ, ᑲᑐᕆᓐ ᐊᔭᕈᐊᖅ, ᓴᐃᒥᔅ ᐊᔭᕈᐊᖅ, ᓇᐅᔾᔪᓪ ᓇᑯᓛᖅ, ᐅᓕᕕᐊ ᑕᕐᕋᓕᖅ, ᓗᐊᓐ ᖃᓗᔾᔭᖅ 

ᐊᒻᒪᓗ ᐃᐊᑦᓇ ᕼᐊᒻᒧᓪᑕ. ᐅᐱᒋᑦᑎᐊᖅᐸᔅᓯ ᐊᓇᐅᔨᒑᖅᖢᓯ ᓵᓚᑦᓴᓚᐅᕋᔅᓯ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ ᒪᓕᒐᓕᐅᖅᑎ, ᒥᔅᑐ 

ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 382 - 6(2): ᓄᓇᓕᑦᑎᓐᓂ ᓂᕈᐊᕐᓂᖏᑦ ᑲᑎᒪᔨᒃᓴᓄᑦ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᐃᒪ ᐅᑉᓗᒥ ᐅᕙᑦᓯᐊᖅ ᑲᑎᒪᔨᐅᖃᑎᒪ ᐅᖃᐅᓯᕆᓚᐅᕋᓗᐊᒑ, 

ᑭᓯᐊᓂ ᖃᐅᔨᒪᓗᑦᑖᕋᑉᑕ ᐅᑉᓗᒥ ᓂᕈᐊᕐᓇᐅᒻᒪᑦ. ᐊᕐᕕᐊᒥᐅᓪᓗ ᑎᑭᕋᕐᔪᐊᕐᒥᐅᑦ ᓂᕈᐊᕆᐊᖅᑐᑦᓯᐊᕈᒫᖅᐳᓯ. 

ᒪᐃᔭᐅᓂᕐᒧᑦ ᓂᕈᐊᕋᑦᓴᖅᑕᖃᕐᒪᑦ ᒪᕐᕉᖕᓂᒃ ᑎᑭᕋᕐᔪᐊᒥ ᐊᒻᒪᓗ ᑲᑎᒪᔨᐅᓂᕐᒧᑦ. ᑕᐃᒃᑯᐊ ᐃᑲᔪᖅᑐᓗᑦᑖᐸᒃᑲ 

ᓂᕈᐊᕋᑦᓴᐅᔪᑦ ᐊᒻᒪ ᐊᕐᕕᐊᓂ ᑲᑎᒪᔨᐅᓂᕐᒧᑦ ᓂᕈᐊᕋᑦᓴᐅᓂᖅᑕᖃᕐᒪᑦ, ᐃᑲᔪᖅᑐᓄᑦᑕᓗᑦᑖᖑᕗᑦ.  

 

ᑭᓯᐊᓂ ᒪᐃᔪᑖᖅᓯᒪᓕᐸᑉᑕ ᐊᕐᕕᐊᓂ ᓄᑖᕐᒥᒃ, ᔫ ᓄᑲᖅᓯᖅ ᓴᕕᑲᑖᖅ, ᖁᕕᐊᓱᖃᑎᒋᕙᒋᑦ, 

ᐱᓕᕆᖃᑎᒌᔭᕋᐅᔭᕐᓂᐊᕐᒥᒐᒻᓄᒃ. ᒪᓕᒐᓕᐅᖅᑎᐅᖃᑎᒋᔭᕋ ᐊᕐᕕᐊᓂ ᐱᓕᕆᖃᑎᖃᕐᓂᐊᕐᒥᔪᖅᑕᐅᖅ ᐃᓕᓐᓂᒃ 

ᓇᓗᓇᖏᑐᖅ. ᓂᕈᐊᕋᑦᓴᐅᔪᓗᑦᑖᑦ ᑕᒪᒃᑯᐊ ᕼᐊᒻᓚᑦᒥᒃ ᑲᑎᒪᔨᐅᔪᑦ ᐅᕝᕙᓘᓐᓃᑦ ᒪᐃᔪᒋᔭᐅᔪᑦ ᐱᓕᕆᕐᔪᐊᓱᒻᒪᑕ, 

ᒪᓕᒐᓕᐅᖅᑎᐅᑉᓗᓂ ᐃᑲᔪᖅᑐᕐᓇᑦᓯᐊᕐᒥᐊᕐᒪᑕ, ᒪ’ᓈᕈᐊᖅᐸᒃᑲ ᓂᕈᐊᕋᑦᓴᐅᔪᓗᑦᑖᑦ ᐅᑉᓗᒥ. 

 

ᐅᖃᖅᑎᑦᓯᔩ, ᓂᕈᐊᕆᐊᖅᑐᑦᓯᐊᕈᒫᖅᐳᓯ. ᒪ’ᓇ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑎᓴᒪᖓᑦ ᑲᑎᒪᔾᔪᑎᑦᓴᑎᓐᓂᒃ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑕᓪᓕᒪᖓᑦ. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐸᖕᓂᖅᑑᒧᑦ ᒪᓕᒐᓕᐅᖅᑎ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᓪᓗᒥ ᐃᓕᓴᖅᓯᔪᒪᔪᖓ ᒥᔅᑐ ᕇᒃ ᕼᐊᑦ, 

ᑖᓐᓇ ᐊᖓᔪᖅᑳᖅᑖᕆᔭᐅᔪᖅ ᐊᐅᓚᑦᑎᔨᒋᔭᐅᓪᓗᓂᓗ ᐃᖅᑲᓇᐃᔭᖅᑏᑦ ᑕᐃᒃᑯᐊ ᐊᑦᑕᕐᓇᖅᑐᓂᒃ 

ᓇᓪᓕᐅᒃᑯᒫᓂᓪᓗ ᖃᐅᔨᓴᖅᑏᑦ, ᑖᓐᓇ ᐊᕐᕌᒍᓄᑦ ᐊᕙᑎᓄᑦ ᑕᒫᓂ ᖁᓪᓕᒃᑯᓐᓃᖃᑦᑕᓚᐅᖅᓯᒪᔪᖅ, ᑖᔅᓱᒥᖓ 

ᓄᑖᓂᒃ ᐃᖅᑲᓇᐃᔭᕐᓂᐊᖅᑐᖅ ᑕᐃᒃᑯᓂᖓ ᓇᓪᓕᐅᒃᑯᒫᓄᑦ ᐊᑭᓕᖅᑕᐅᔭᕆᐊᖃᖅᑐᓂᒃ ᖃᐅᔨᓴᐃᖃᑦᑕᓂᐊᖅᑐᖅ 

ᑖᓐᓇ. 

 

ᓯᕗᓪᓕᖅᐹᑦᑎᐊᒥᒃ ᑕᕝᕙ ᑖᒃᑯᐊ ᑎᒥᖁᑎᒋᔭᖓᓐᓂᒃ, ᓄᓇᕗᒥᓗ, ᓄᓇᑦᑎᐊᒥᓗ ᑖᓐᓇ ᐊᖏᔪᖅᑳᕆᔭᐅᔪᖅ 

ᐊᒻᒪᓗ ᐊᒡᓚᕝᕕᒻᒥ ᑎᑎᕋᕐᕕᖓᑦ ᐃᖃᓗᓐᓃᑦᑕᕆᕐᒪᑦ, ᑐᙵᓱᒋᑦ ᒥᔅᑐ ᕼᐊᑦ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐅᕙᖓᐃᑦ, ᐅᖅᓱᖅᑑᕐᒥᐅᑕᖅ ᑕᐃᓐᓇ 

ᑐᓄᐊᓃᖅᑐᖅ ᓯᕗᓕᖅᑎᐅᑉ ᑐᓄᐊᓂ ᐃᒃᓯᕚᖅᑐᖅ, ᓇᔭᑯᓗᒐ, ᓘᓯ ᑯᓱᒐᖅ, ᐋᖁᐊᖅ. ᐃᖅᑲᓇᐃᔭᖃᑦᑕᖅᑐᖅ 

ᐃᓱᒪᓕᕆᔨᒃᑯᓐᓂ, ᐅᖅᓱᖅᑑᒥ ᑐᙵᓱᒋᑦ ᒪᓕᒐᓕᐅᕐᕕᒻᒧᑦ.  

 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐅᖃᐅᓯᒃᑯᑦ ᐊᐱᖅᑯᑎᒃᓴᐃᑦ. ᐊᐃᕕᓕᒻᒧᑦ ᒪᓕᒐᓕᐅᖅᑎ, ᒥᔅᑐ 

ᒪᓕᑭ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 540 - 6(2): ᓲᖑᓴᓲᑦ ᐋᓐᓂᖅᓯᕙᒃᑐᓪᓗ ᐃᓕᓐᓂᐊᕐᕕᑦᑎᓐᓂ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᑦᑐᔭᕋ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 

ᐅᖃᖅᑏ, ᐅᖃᖃᑎᖃᖅᓯᒪᒐᒪ ᐅᓄᖅᑐᐊᓗᓐᓂᒃ ᖁᕝᕙᓯᑦᑐᐊᓗᓐᓂᒃ ᐋᓐᓂᖅᓯᕆᖃᑦᑕᐅᑎᖃᑦᑕᓕᕐᒪᑕ ᐊᒻᒪ 

ᐱᑦᑎᐊᖃᑦᑕᐅᑎᖃᑦᑕᖏᑦᑐᑦ ᐃᓕᓐᓂᐊᕐᕕᒻᒥ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᐅᔨᒪᒻᒪᖔᑕ ᐋᓐᓂᖅᓯᕆᖃᑦᑕᖅᑐᑦ ᐃᓕᓐᓂᐊᖃᑎᒥᓐᓂᒃ ᑖᒃᑯᐊ 

ᐊᐅᓪᓚᖅᑎᑕᐅᔭᕆᐊᖃᓚᐅᕐᒪᑦ ᓄᓇᓕᖕᓂ ᐋᓐᓂᕐᒪᑦ. ᐅᖃᐅᔾᔪᐃᔪᓐᓇᖅᐹ ᖃᓄᖅ ᑕᒪᒃᑯᐊ ᑲᒪᒋᔭᐅᓕᖅᐸᑦ 

ᐃᖅᑲᓇᐃᔭᖅᑎᖏᓐᓄᑦ ᑕᐃᑲᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑎ. ᖁᔭᓐᓇᒦᑦᑕᐅᖅ ᐊᐱᖅᓱᕋᕕᑦ. ᖃᐅᔨᒪᔪᐃᓐᓇᐅᒐᔅᓯ 

ᓇᔫᑎᓚᐅᖏᓐᓇᒪ ᐊᐅᓪᓚᖅᓯᒪᓚᐅᕋᒪ, ᐃᖅᑲᓇᐃᔭᖏᑲᐃᓐᓇᓚᐅᕋᒪ ᐸᓂᑦᑖᕋᒪ. ᒥᓂᔅᑐ ᔪᐊᓇᓯ ᑖᓐᓇ 

ᑭᖑᕝᕕᖅᑎᒋᓚᐅᕋᒃᑯ.  

 

ᖃᐅᔨᒪᔪᖓ ᑎᑎᖅᑲᓂᒃ ᐊᐅᓪᓚᖅᑎᑦᑎᓚᐅᖅᑐᖅ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓄᑦ ᐱᔾᔪᑎᒋᓪᓗᒍ 

ᐱᑦᑎᐊᖃᑦᑕᖏᑦᑐᖅ ᐋᓐᓂᖅᓯᕆᖃᑦᑕᖅᑐᑦ ᐃᓕᓐᓂᐊᕐᕕᒻᒥ.  

 

ᐅᖃᖅᑏ, ᑕᒪᓐᓇ ᕿᒥᕐᕈᓇᑦᑕᐅᓚᐅᖅᑐᖅ ᖃᐅᔨᓴᖅᑕᐅᓪᓗᓂ. ᐱᓕᕆᕕᕗᑦ ᑖᒃᑯᐊ ᑎᑎᕋᖅᓯᒪᓕᖅᑐᑦ 

ᑕᐃᒃᑯᓄᖓ ᐋᒃᑑᕝᕙ 12-ᖑᑎᓪᓗᒍ ᒪᓕᒐᓕᖅᑎᐅᖅᑎᒧᑦ ᑖᔅᓱᒪ ᒥᒃᓵᓄᑦ. ᐅᖃᐅᓯᕆᔭᖓᓄᑦ. ᐄ, ᖃᐅᔨᒪᔭᕗᑦ 

ᑕᒪᓐᓇ ᖃᓄᐃᓕᖓᒻᒪᖔᑦ ᑕᒪᓐᓇ ᐃᓕᓐᓂᐊᕐᕕᒻᒥ ᐱᑦᑎᐊᖃᑦᑕᖏᑦᑐᑦ.  

 

ᖁᔭᓐᓇᒦᖅᑕᕋᓗ ᑕᒪᒃᑯᓂᖓ ᐅᖃᐅᓯᖃᕐᒪᑦ ᒪᓕᒐᓕᐅᖅᑎ. ᖃᓄᐃᑦᑐᖃᕌᖓᑦ ᓄᓇᓕᓐᓂᒃ ᑐᓴᖃᑦᑕᖅᑐᒍᑦ ᐊᒻᒪ 

ᒪᓕᒐᓕᐅᖅᑎᓂᒃ, ᓂᕈᐊᖅᑎᖏᓐᓂᓪᓗ. (ᑐᓵᔨᒃᑰᖏᑦᑐᖅ) ᖁᐊᓇ (ᑐᓵᔨᒃᑯᑦ) ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓂᔅᑕ ᓇᓗᓇᐃᖅᓯᖏᒻᒪᑦ ᖃᓄᖅ ᐱᓕᕆᐊᖃᖃᑦᑕᕐᒪᖔᑦ. ᑐᓴᖅᑎᑕᐅᓂᕐᒥᒃ 

ᐅᖃᑐᐃᓐᓇᕐᒪᑦ. (ᑐᓵᔨᑎᒍᑦ) ᐅᖃᖅᑏ, ᐄ, ᑐᑭᓯᓪᓗᖓ ᑖᒃᑯᐊ ᐱᓕᕆᕖᑦ ᓄᑖᓂᒎᖅ ᐃᓕᓐᓂᐊᕕᓐᓂ 

ᐱᑦᑎᐊᖃᑦᑕᖏᑦᑐᓂᒃ ᑎᑎᕋᖅᐸᓪᓕᐊᖃᑦᑕᓕᕐᒪᑕ.  

ᖃᓄᑭᐊᖅ ᑖᓐᓇ ᐊᐅᓚᓂᖃᕐᓂᐊᖅᐸ ᐊᒻᒪᓗ ᐅᓄᖅᓯᕙᓪᓕᐊᑐᐃᓐᓇᕐᓂᖏᑦ ᑕᒪᒃᑯᐊ ᖃᓄᐃᓕᐅᖅᑕᐅᕙᑦ 

ᐅᓄᕈᓐᓃᑲᓐᓂᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. 

ᐱᑦᑎᐊᖃᑦᑕᖏᓐᓃᑦ ᑕᒪᒃᑯᐊ ᑎᑎᕋᖅᑕᐅᕙᓪᓕᐊᖃᑦᑕᓂᐊᖅᑎᓪᓗᒋᑦ. ᑲᓇᑕᓕᒫᒥ ᑕᒪᓐᓇ 

ᐊᑲᐅᖏᓪᓕᐅᕈᑕᐅᑎᓪᓗᒍ, ᓯᕗᓪᓕᐅᑎᓯᒪᔭᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓗᐊᓂ ᐊᒻᒪᓗ ᐃᓕᓴᐃᔨᓄᑦ 

ᐋᖅᑭᒃᓯᒪᓪᓗᑎᒃ.  

 

ᐋᒃᑑᕝᕙ 22-ᒥ ᐊᕐᕌᓂ, ᓄᑖᓂᒃ ᐱᑦᑎᐊᖃᑦᑕᖏᓐᓂᕐᒧᑦ ᑐᕌᖓᔪᓂᒃ ᑎᑎᕋᖅᑕᐅᕙᓪᓕᐊᓂᖏᓐᓂᒃ ᑕᒪᒃᑯᓂᖓ 

ᐋᖅᑭᑦᓯᓚᐅᖅᓯᒪᔪᒍᑦ. ᐊᒻᒪᓗ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑕᐃᒃᑯᑎᒎᓈᖅᑎᓪᓗᒋᑦ ᐋᖅᑭᑦᓱᐃᓯᒪᔪᒍᑦ 

ᑎᑎᕋᖅᑕᐅᕙᓪᓕᐊᔪᓐᓇᖃᑦᑕᕐᓂᐊᕐᒪᑕ ᓈᓴᖅᑕᐅᓗᑎᓪᓗ, ᑕᐃᒃᑯᐊ ᐱᑦᑎᐊᖃᑦᑕᖏᑦᑐᑦ ᐃᓕᓐᓂᐊᕐᕖᑦ ᐃᓗᐊᓂ.  

 

ᐃᒪᐃᓕᖓᓪᓗᒍ, ᑕᐃᒃᑯᐊ ᐱᑦᑎᐊᖃᑦᑕᖏᑦᑐᑦ ᐸᕝᕕᓴᐃᔪᓪᓗ ᐃᓚᖃᕋᓲᔾᔨᓯᒪᒋᓪᓗᑎᒃ ᖃᓄᖅ 

ᑕᐃᒪᐃᑦᑕᐃᓕᒪᑎᑦᑎᔾᔪᑎᑦᓴᓂᒃ ᐋᖅᑭᑦᓱᐃᓯᒪᓪᓗᑕ, ᐊᒻᒪᓗ ᐋᖅᑭᒋᐊᕈᑎᑦᓴᓂᒃ ᑕᒪᒃᑯᓂᖓ ᐋᖅᑭᑦᓯᓯᒪᒻᒥᔪᒍᑦ 

ᓯᕗᓂᒃᓴᑦᑎᓐᓂ. ᐃᓛᒃ ᑕᑯᔪᒪᖏᒃᑲᓗᐊᕋᑦᑕ ᐱᑦᑎᐊᖃᑦᑕᐅᑎᖃᑦᑕᖏᓐᓂᕐᒥᒃ ᐃᓕᓐᓂᐊᕐᕖᑦ ᐃᓗᐊᓂ. 

 

ᑭᓯᐊᓂ ᑕᐃᒪᓐᓇ ᑎᑎᕋᖅᑕᐅᕙᓪᓕᐊᔪᑦ ᖃᓄᑎᒋ ᐱᕙᓪᓕᐊᓂᖃᕐᒪᖔᑦ ᐊᒻᒪᓗ ᑖᒃᑯᐊ ᓈᓴᖅᑕᐅᓯᒪᓂᖏᑦ 

ᖃᕆᓴᐅᔭᕐᓄᑦ ᐃᓕᐅᖅᑲᖅᑕᐅᓯᒪᔪᑦ. ᓄᓇᓕᓐᓂ ᐱᒋᐊᖅᑎᑦᑎᖃᑦᑕᕐᓂᐊᕋᑦᑕ ᖃᓄᖅᑑᕈᑎᒋᓚᐅᖅᑳᕐᓗᒋᑦ. 

(ᑐᓵᔨᒃᑰᖏᑦᑐᖅ) ᖁᐊᓇ (ᑐᓵᔨᒃᑯᑦ) ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᔅᓕᐊ ᑭᖑᓪᓕᖅᐹᕐᓗ, ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑭᐅᔭᐅᕙᓪᓕᐊᖏᒃᑲᒪ ᐊᐱᖅᑯᑎᒋᓇᓱᑦᑕᕋᓗᐊᓐᓄᑦ. ᐊᒻᒪᓗ 

ᒪᓕᒐᐅᖅᑎᐅᑉ ᐅᖃᐅᓯᖏᑦᑎᒍᑦ ᓂᓪᓕᐅᑎᒋᖅᑲᐅᒐᒃᑭᑦ ᕿᑐᕐᖓᒥᓐᓂᒃ ᐃᓕᓐᓂᐊᕆᐊᖅᑎᑦᑎᖃᑦᑕᕈᒪᔪᓐᓃᕐᒪᑕ 

ᐅᓗᕆᐊᓱᒧᑦ ᐱᔾᔪᑎᒋᓪᓗᒍ. ᐊᑦᑕᓇᖏᑦᑑᔭᕆᐊᓕᒃ ᐃᓕᓐᓂᐊᕐᕖᑦ ᐅᐸᑦᑕᐅᑦᑎᐊᖃᑦᑕᓂᐊᖅᐸᑕ. 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐋᖅᑭᒋᐊᖅᓯᔪᓐᓇᖅᐸ ᐃᓕᓐᓂᐊᕐᕕᓐᓂ ᐊᑐᖅᑕᐅᓂᐊᖅᑐᓂᒃ, ᑕᐃᒃᑯᐊ ᕿᑐᕐᖓᕗᑦ 

ᐃᓕᓐᓂᐊᖏᓐᓇᖁᓪᓗᒋᑦ ᐊᑦᑕᓇᖏᑦᑐᒦᓪᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒐᖕᓂ. 

ᑕᐃᒪᓐᓇ ᐊᑦᑕᕐᓇᖏᑦᑐᒦᖁᓪᓗᒋᑦ ᐃᓕᓐᓂᐊᕐᕕᓕᒫᑦ, ᐊᔾᔨᓕᐅᕈᑎᓂᒃ ᐃᓕᐅᖅᑲᐃᕕᐅᓯᒪᓕᖅᑐᖅ 

ᕿᒥᕐᕈᓇᖃᑦᑕᕈᓐᓇᕐᓂᐊᕋᑦᑕ ᖃᓄᐃᑦᑐᖃᓚᐅᖅᑎᓪᓗᒍ ᐊᒻᒪ ᑕᐃᒃᑯᐊ ᑐᑦᑕᕐᕕᕗᑦ ᑕᒫᓂ ᐃᖃᓗᖕᓂ 

ᕿᒥᕐᕈᓇᒋᐊᖃᕈᑎᒃ ᐊᔾᔨᓕᐅᖅᑕᐅᓯᒪᔪᓂᒃ−ᒍᓐᓇᖅᑐᑦ ᐊᒻᒪᓘᓐᓃᑦ ᐸᓖᓯᒃᑯᑦ ᐃᓚᒋᔭᐅᖃᑕᐅᓗᑎᒃ, ᑕᐃᒃᑯᐊ 

ᕿᒥᕐᕈᐊᒍᓐᓇᖅᓯᓂᐊᖅᑕᕗᑦ. ᐊᒻᒪᓗ ᐸᓖᓯᒃᑯᓐᓄᑦ ᐊᐅᓪᓚᖅᑎᑦᑎᔭᕆᐊᖃᕌᖓᑦᑕ 

ᐊᐅᓪᓚᖅᑎᑦᑎᔪᓐᓇᖃᑦᑕᓂᐊᖅᑐᒍᑦ.  

 

ᒪᓕᒐᓕᐅᖅᑎ ᐅᖃᓪᓚᖃᑎᒋᔪᓐᓇᕐᓂᐊᖅᑕᕋ, ᖃᓄᖅᑑᕈᑎᒃᓴᓂᓪᓘᓐᓃᑦ ᐱᖃᕈᓂ ᑕᐃᒃᑯᐊ 

ᖃᓄᖅᑑᕈᑎᒃᓴᓕᐊᕆᔪᒪᔭᕗᑦ. ᐊᒻᒪᓗ ᕿᒥᕐᕈᓇᒃᑕᐅᒍᓐᓇᖁᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᓯᒪᐃᓚᒃ. 

 

ᐊᐱᖅᑯᑦ 541 - 6(2): ᐊᓯᔾᔨᖅᑕᖏᑦᑐᖅ ᑮᓇᐅᔭᓕᐊᒃᓴᖅ ᐊᑦᑎᓛᖅ (ᓯᒪᐃᓚᒃ) 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥᐅᑯᐊ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᑯᑎᒋᔪᒪᓂᐊᖅᑕᕋ. 

ᑮᓇᐅᔭᓕᐅᖃᑦᑕᖁᓪᓗᒋᑦ ᑕᐃᒃᑯᐊ ᓄᓇᕗᒻᒥᐅᑕᐃᑦ ᐊᒻᒪᓗ ᑕᒪᓐᓇ ᓂᓪᓕᐅᑎᒋᔭᐅᓚᐅᖅᓯᒪᓪᓗᓂ 

ᖃᖓᑲᓪᓚᐅᓕᖅᑐᖅ. 

ᑖᓐᓇ ᒥᓂᔅᑕᕆᔭᐅᔪᖅ ᐊᑕᐅᓯᐊᕐᓇᓂ ᐅᖃᖃᑦᑕᖅᓯᒪᓕᖅᑐᖅ, ᑕᒪᓐᓇᒎᖅ ᕿᒥᕐᕈᓇᖅᑕᐅᔪᖅ.  

 

ᑖᓐᓇᖃᐃ ᒥᓂᔅᑕ ᐅᖃᐅᔾᔨᔪᓐᓇᖅᐸ, ᐋᖅᑭᒃᓯᓯᒪᓕᕐᒪᖔᑦ ᑮᓇᐅᔾᔭᒃᓴᖅᑎᑕᐅᖃᑦᑕᖁᓪᓗᒋᑦ ᑕᐃᒃᑯᐊ 

ᑮᓇᐅᔾᔭᒃᓴᕈᓐᓇᖅᑐᑦ ᓄᓇᕗᒻᒥᐅᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑕᐃᒃᑯᐊ 

ᖃᐅᔨᓴᕐᓂᐅᓯᒪᔪᑦ ᑖᔅᓱᒧᖓ, ᐊᑕᐅᓯᐅᓯᒪᖏᒻᒪᑕ. ᖃᓄᖅ ᐊᑲᐅᓂᖅᓴᒥᒃ ᐋᖅᑭᔅᓯᒪᒍᓐᓇᕋᔭᕐᒪᖔᖅ, ᑭᓯᐊᓂ 

ᑕᐃᓐᓇ ᒫᓐᓇᓕᓴᖅ ᓄᑖᖑᓛᖅ ᐅᓂᒃᑳᓕᐊᕆᔭᐅᓯᒪᔪᖅ ᐱᔭᕇᖅᓯᒪᓕᖅᑐᖅ, ᑭᓯᐊᓂ ᒫᓐᓇ ᕿᒥᕐᕈᔭᐅᒻᒪᑦ.  

 

ᑖᓐᓇ ᐃᑲᔫᓯᐊᖅᑐᓕᕆᓂᕐᒧᑦ ᑐᕌᖓᓪᓗᓂ, ᖃᓄᖅ ᐋᖅᑭᒋᐊᒃᑲᓐᓂᕈᓐᓇᕐᒪᖔᑦ 

ᕿᒥᕐᕈᔭᐅᕙᓪᓕᐊᓯᒪᐃᓐᓇᕋᓗᐊᕐᖓᑦ ᑖᓐᓇ ᓱᓕ, ᐃᓛᒃ ᐅᖃᕈᓐᓇᖅᑐᖓᓕ ᑖᓐᓇ ᒫᓐᓇ ᕿᒥᕐᕈᔭᐅᔪᖅ, ᐅᓂᒃᑳᕐᓕ 

ᐱᔭᕇᖅᓯᒪᓕᖅᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑏᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓄ ᐃᓱᒪᒋᒻᒪᖔᖅ ᑕᒪᓐᓇ ᐅᖃᐅᓯᕆᖏᒻᒪᒍ. ᑐᒡᓕᐊ 

ᐊᐱᖅᑯᑎᒋᓐᓇᖅᑕᕋ, ᓄᓇᕗᑦ ᒐᕙᒪᒃᑯᑦ ᖃᕆᓴᐅᔭᓕᕆᓂᕐᒧᑦ ᑐᕌᖓᔪᓂᒃ ᑳᓐᑐᕌᖅᓯᓯᒪᖕᒪᑕ 2020-2021, ADE-

ᒥᑦ ᑖᓐᓇ ᑕᐃᔭᐅᓯᒪᓪᓗᑎᒃ ᐊᒻᒪᓗ $892,000−ᑐᖅᖢᓂ ᑮᓇᐅᔭᖅᑐᓂᐊᕐᓂᖓ ᖃᐅᔨᓴᖅᑕᐅᔪᒪᖁᓪᓗᒍᓗ 

ᑮᓇᐅᔭᑦᓴᖅᑎᑦᑎᓂᐊᕈᑎᒃ. 

 

ᑖᓐᓇᖃᐃ, ᑭᓱᓂᑦ ᑐᑭᓯᓚᐅᖅᐸᑦ ᕿᒥᕐᕈᓇᕐᓂᖃᓚᐅᖅᑎᓪᓗᒋᑦ ᐊᒻᒪᓗ ᐅᖃᐅᔾᔨᔪᓐᓇᖅᐹ ᑕᐃᒃᑯᐊ ᐅᓂᒃᑳᑦ 

ᐊᑐᓕᖁᔭᓕᐅᖅᓯᒪᒻᒪᖔᑦ ᑮᓇᐅᔭᒃᓴᖅᑎᑕᐅᔪᓐᓇᖁᓪᓗᒋᑦ ᓄᓇᕗᒻᒥᐅᑕᐃᑦ ᐱᔪᓐᓇᖅᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

ᖃᓪᓗᓈᑎᑐᖅᑲᐃ ᐅᖃᑦᑎᐊᒻᒪᕆᓪᓗᒍ ᑕᐃᓐᓇ (ᑐᓵᔨᑎᒍᑦ) ᑕᐃᒃᑯᐊ ᑮᓇᐅᔾᔭᒃᓵᕆᔭᐅᓂᐊᖅᑐᑦ ᓄᓇᕗᒻᒥᐅᑦ 

ᒪᕐᕈᐃᓕᖓᒻᒪᑎᒃ ᑕᐃᒃᑯᐊ ᐋᖅᑭᒃᓱᖅᑕᐅᓯᒪᓂᖏᑦ, ᓯᕗᓪᓕᖅᐹᖅ ᐅᑎᖅᑐᒃᓴᔭᓕᕆᔨᑎᒍᑦ ᑐᕌᖓᔪᑦ, ᑖᓐᓇ 

ᐊᔾᔨᐸᓗᑦᑎᐊᖓ. ᖃᐅᔨᓴᐃᓯᒪᒐᑦᑕ ᑖᓐᓇ ᐃᓄᒃ ᐅᕝᕙᓘᓐᓃᑦ ᐃᓚᔮᕇᑦ ᑮᓇᐅᔾᔭᒃᓴᕈᓐᓇᕐᓂᐊᕐᒪᖔᑦ ᑕᐃᒃᑯᐊ 

ᐅᑎᖅᑐᒃᓴᔭᓕᕆᔭᐅᓚᐅᖅᑐᑦ ᐅᓄᕐᓂᖏᑦ ᒪᓕᓪᓗᒋᑦ.  

ᒐᕙᒪᒃᑯᓐᓄᑦ ᐊᑭᑐᔪᖁᔅᓲᓂᐊᖅᑐᖅ.  

 

ᐊᒻᒪᓗ ᐊᐃᑉᐸᖓ, ᒫᓐᓇ ᐃᑲᔫᑏᑦ ᑕᐃᒃᑯᐊ ᐋᖅᑭᒋᐊᖅᑕᐅᖁᓪᓗᒋᑦ ᐃᓚᓕᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᒻᒪᓗ ᑐᙵᕕᒋᔭᐅᔪᑦ. ᐃᓚᖏᑦ ᑕᐃᒃᑯᐊ ᓴᖅᑭᔮᖅᑎᓯᖅᒪᔭᕗᑦ ᐃᓚᓕᐅᔾᔭᐅᖃᓯᐅᔾᔭᐅᓯᒪᓇᔭᖅᑐᑦ.  

 

ᐊᒻᒪᓗ ᒪᒥᐊᓇᖅ ᑕᐃᓐᓇ ᐊᐱᖅᑯᑎᒋᒃᑲᓐᓂᖅᑲᐅᔭᐃᑦ ᐳᐃᒍᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ ᓯᒪᐃᓚᒃ.  

 

ᓯᒪᐃᓚᒃ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᖅᖢᑎᑦ ᑭᐅᒐᕕᑦ. ᐅᓇ ᐊᐱᖅᑯᑎᒋᒃᑲᓐᓂᖅᑲᐅᔭᕋ 

ᑖᒃᑯᐊ ᐅᓂᒃᑳᑦ ᐊᑐᓕᖁᔨᓯᒪᒻᒪᖔᑦ ᑮᓇᐅᔾᔭᔅᓴᖅᑎᑕᐅᔪᓐᓇᖁᓪᓗᒋᑦ ᓄᓇᕗᒻᒥᐅᑦ ᐅᕝᕙᓘᖕᓃᑦ ᐋᒃᑲ? 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓇ ᑭᖑᓪᓕᖅᐹᖅ ᑖᒃᑯᐊ ᐅᓂᒃᑳᑦ ᑳᓐᑐᕐᕌᒃᓴᖅᑎᒍᑦ ᐋᖅᑭᑦᑕᐅᔪᒃᓴᐅᓚᐅᕐᒪᑦ ᐃᓄᓕᕆᔨᒃᑯᓐᓄᑦ, ᐊᒻᒪᓗ 

ᐃᓗᓕᖃᐅᖅᑐᒃᓴᐅᒋᓪᓗᓂ ᐊᑐᓕᖁᔭᕐᓂᒃ. ᐊᒻᒪᓗ ᐅᖃᖅᑲᐅᒐᒪ ᐅᐱᕐᖔᖅᓯᐅᒻᒥᒃ ᑲᑎᒪᕐᔪᐊᖅᑎᓪᓗᑕ ᐃᒃᑯᐊ 

ᐃᓚᖏᑦ ᓂᕈᐊᖅᑎᒃᑲ ᖃᒪᓂ’ᑐᐊᒻᒥ ᐊᑐᕆᐊᖃᓛᖅᑐᒃᓴᐅᒻᒪᑦ ᖃᖓᑦᑎᐊᖅ, ᑕᐃᒃᑯᐊ ᑮᓇᐅᔾᔭᒃᓴᕐᓂᕐᒧᑦ ᖃᐅᔨᓵᑦ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᔪᓐᓇᖅᐹ? ᑐᑭᓯᐅᒪᓂᐊᕋᑦᑕ, ᑐᓴᐅᒪᑦᑎᐊᕈᓐᓇᕐᓂᖅᓴᐅᓂᐊᕐᒪᑕᓗ ᑕᖅᑲᒃᑯᐊ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᔅᒥᖓ ᐊᐱᕆᐊᒐᕕᑦ. ᑖᒃᑯᐊ 

ᐅᓂᒃᑳᓕᐊᕆᔭᐅᓯᒪᔪᐃᑦ ᐊᕕᑦᑐᖅᓯᒪᐅᕐᒥᒻᒪᑕ, ᑖᓐᓇᓕ ᑭᖑᓪᓕᖅᐹᖅ (ᑐᓵᔨᑎᒍᑦ) ᑕᐃᒃᑯᐊ ᖃᐅᔨᓵᕆᔭᐅᔪᑦ 

ᐃᓗᓕᖃᐅᕐᒪᑦ 7−ᓂᒃ ᐃᓚᒋᔭᐅᖃᑕᐅᓪᓗᑎᒃ ᑕᐃᒃᑯᐊ ᑮᓇᐅᔾᔭᒃᓵᕆᔭᐅᔪᑦ, ᑮᓇᐅᔭᖁᑕᐃᑦ ᐊᑐᖃᑦᑕᖅᑕᕗᑦ 

ᐃᓅᔾᔪᑎᓄᑦ. (ᑐᓵᔨᑦᑎᒎᓐᓃᖅᑐᖅ) ᐅᖃᖅᑲᐅᒐᒪ ᖃᓄᒃᑲᓐᓂᖅ ᕿᒥᕐᕈᓂᐊᕐᒪᖔᑎᒍᑦ ᓱᓕ ᑲᒪᒋᔭᐅᕙᓪᓕᐊᔪᖅ 

ᑭᓯᐊᓂ ᑕᐃᓐᓇ ᐅᓂᒃᑳᓕᐊᖑᔪᖅ ᓴᖅᑭᑕᐅᓛᖅᑐᖅ ᕿᒥᕐᕈᔭᐅᕙᒌᖅᑲᑦ, ᑕᒫᓂ ᑲᑎᒪᓂᑦᑎᓐᓂᑦ 

ᓴᖅᑭᙱᑐᐃᓐᓇᕆᐊᓕᐅᒐᓗᐊᖅ ᑭᓯᐊᓂ ᒫᓐᓇᒫᒃᑯᑦ ᓴᖅᑭᕈᒫᖅᑐᖅ. 

 

ᑭᓯᐊᓂ ᑖᒃᑯᐊ ᐃᓗᓕᖏᑦ ᐱᑐᐃᓐᓇᐅᖏᓐᓂᖓᓄᑦ ᕿᒥᕐᕈᔭᐅᕙᓪᓕᐊᖏᓐᓇᖅᑑᒐᓗᐊᖅ ᖃᓄᖅ ᐊᑲᐅᓂᖅᓴᒥᒃ 

ᑖᒃᑯᐊ ᕿᒥᕐᕈᔭᐅᒍᓐᓇᕐᒪᖔᖅ ᐱᓗᐊᖅᑐᒥᒃ ᑮᓇᐅᔭᖅᑐᓂᖓᓄᑦ, ᓄᓇᕗᒻᒥᐅᓄᑦ ᖃᓄᒃᑲᓐᓂᖅ 

ᐊᑦᑑᑎᖃᑦᑎᐊᒃᑲᓐᓂᕈᓐᓇᕐᒪᖔᖅ ᑕᕝᕙ ᑖᒃᑯᐊ ᐃᓚᖓᓄᑦ ᐱᔭᕆᐊᑐᔾᔪᑎᒋᖃᑦᑕᕐᖓᒍ ᑭᓯᐊᓂ ᑕᐃᓐᓇ 

ᓴᖅᑭᖅᑕᐅᓯᒪᓕᖅᑲᑦ ᓇᓗᓇᙱᓂᖅᓴᐅᓂᐊᕐᒥᔫᒐᓗᐊᖅ.  

 

ᐊᒻᒪᓗ ᖃᓄᒃᑲᓐᓂᖅ ᓯᕗᓂᑦᑎᓐᓂᒃ ᐸᓐᓈᕆᕙᓪᓕᐊᒍᒪᔭᕗᑦ ᐋᖅᑭᒋᐊᕈᑎᔅᓴᐅᒃᑲᓐᓂᕈᓐᓇᖅᑐᐃᑦ ᑕᐃᑰᓇ, 

ᑕᐃᑲᓂ ᐃᓚᓕᐅᑎᓯᒪᒐᔭᕐᒥᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᕐᒧᑦ ᐅᐊᖕᓇᖓᓄᑦ ᐃᒡᓗᓕᒑᕐᔪᒧᓪᓗ ᒪᓕᒐᓕᐅᖅᑎ, 

ᒥᔅᑐ ᓴᒻᒧᖅᑐᖅ. 

 

ᐊᐱᖅᑯᑦ 542 - 6(2): ᕿᓂᖅᓴᕐᓂᖅ ᐊᖓᔪᖅᑳᙳᐊᒃᓴᓂᒃ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᐅᑉᓗᒃᑯᑦ ᐃᒡᓗᓕᒑᕐᔪᕐᒥᐅᑦ, ᑲᖏᖅᖠᓂᕐᒥᐅᑦ. (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓇ 

ᐊᐱᖅᑯᑎᒋᔪᒪᔭᕋ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎ, ᑕᒪᑐᒪᓂ ᑕᖅᑭᑦᑎᓐᓂᒃ ᓄᓇᕗᒻᒥᐅᓄᑦ ᑐᓴᒐᒃᓴᓂᒃ ᓴᖅᑭᑦᑎᔪᖃᓚᐅᖅᓯᒪᒻᒪᑦ ᑕᐃᒃᑯᐊ ᐅᔭᕋᖅᓯᐅᖅᑏᑦ 

ᑐᙵᓱᑦᑎᑕᐅᖁᓪᓗᒋᑦ, ᐊᒻᒪᓗ ᐃᖃᓗᓐᓂ ᑲᑎᒪᑎᑦᑎᓂᐊᓚᐅᖅᖢᑎᒃ ᐊᑦᑑᕝᕙ 16−ᒥ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ, ᐅᕝᕙᓘᓐᓃᑦ ᑎᒍᐊᙳᐊᖃᕈᓐᓇᖅᑐᓂᒃ ᐱᔪᓐᓇᖅᓯᓚᐅᖅᓯᒪᒻᒪᖔᖅ 

ᓇᓗᓇᐃᖅᓯᔪᓐᓇᖅᐱᓯᖃᐃ? ᖁᔭᓐᓇᒦᒃ ᐅᖃᖅᑎ.. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᓐᓇᓗ ᓄᓇᓕᓐᓂᒃ 

ᓴᖅᑮᒐᓱᐊᖃᑦᑕᕐᖓᑕ ᓄᓇᓕᓐᓂᒃ ᐊᖏᔪᖅᑳᙳᐊᕆᔭᐅᑲᐃᓐᓇᕈᓐᓇᖅᑐᓂᒃ ᑐᔅᓯᕋᐃᓐᓇᖃᑦᑕᕋᑦᑕ ᐱᓗᐊᖅᑐᒥᒃ 

ᐃᓚᖏᑦ ᓄᓇᓖᑦ ᐊᖏᔪᖅᑳᙳᐊᖃᙱᑎᐊᒻᒪᕆᖃᑦᑕᕐᖓᑕ.  

 

ᑖᓐᓇ ᐅᓪᓗᒥᒧᑦ ᐊᔭᐅᕈᑎᒌᓐᓇᖅᑕᕗᑦ ᑭᓯᐊᓂ ᑖᒃᑯᐊ ᑲᑎᒪᑎᑦᑎᑎᓪᓗᒋᑦ ᐃᓄᒋᐊᑲᓪᓚᐃᑦ ᓴᖅᑭᓚᐅᖅᑐᑦ 

ᐊᒥᓲᓂᖏᑦ ᐅᖃᕈᓐᓇᖏᑕᕋᓗᐊᒃᑲ, ᑭᓯᐊᓂ ᑕᐃᒃᑯᐊ ᐊᖏᔪᖅᑳᙳᐊᒧᑦ ᐱᒐᓱᐊᖅᑐᒥᓃᑦ ᐸᐃᑉᐹᖏᑦ ᓱᓕ 

ᐅᓪᓗᒥᒧᑦ ᐱᔭᐅᕙᓪᓕᐊᔪᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᓴᒻᒧᖅᑐᖅ. 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᒻᒧᖅᑐᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᐅᔨᒪᓪᓗᖓ ᓄᑖᓂᒃ ᑎᒍᐊᙳᐊᖃᖃᑦᑕᖅᑐᓂᒃ 

ᐱᔭᕆᐊᖃᖅᑐᒍᑦ ᑕᐃᒃᑯᐊ ᑲᒪᒋᔭᖃᖃᑦᑕᕐᓂᐊᕐᒪᑕ ᓱᕈᓯᕐᓂᒃ ᑎᒍᐊᙳᐊᕆᔭᐅᔭᕆᐊᖃᖅᑐᓂᒃ. ᑭᓯᐊᓂᓕ ᐅᓇ 

ᐃᓱᒫᓘᑎᒋᒻᒪᒍ ᐃᖃᓗᓐᓄᑐᐊᖅ ᑕᒪᓐᓇ ᑎᒍᐊᙳᐊᖅᑖᕋᓱᓐᓂᖅ ᓵᓐᖓᖅᑰᔨᒻᒪᑦ.  

 

ᒥᓂᔅᑕᖃᐃ ᑐᓴᖅᑎᑦᑎᔪᓐᓇᖅᐸᑦ ᑕᐃᒪᐃᑦᑐᓂᒃ ᑐᓴᖅᑎᑦᑎᔾᔪᑎᒃᓴᓂᒃ ᐱᖃᑦᑕᕐᓂᐊᕐᒪᖔᖏᑦ ᐃᓚᓕᐅᖅᖢᒍ 

ᑕᖅᑭᓂᒃ ᐊᒡᒋᖅᑐᓂᒃ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᖃᐅᔨᒪᔭᒃᑯᓪᓕ 

ᑕᐃᒃᑯᐊ ᐊᖏᔪᖅᑳᙳᐊᕐᓂᒃ ᑐᔅᓯᕋᖅᑎᓪᓗᒋᑦ ᓈᓚᐅᑎᒃᑯᑦ ᓂᓪᓕᖅᑐᖃᓲᖑᒥᒻᒪᑦ ᑕᐃᒪᐃᑦᑐᓂᒃ 

ᐱᒃᑲᓐᓂᕈᒪᓪᓗᑎᒃ ᐊᒻᒪᓗ ᖃᕆᓴᐅᔭᑎᒍᑦ ᑕᐃᒫᒃ ᓴᖅᑭᑎᑦᑎᓲᖑᒋᓪᓗᑎᒃ ᓄᓇᓕᐅᑉ ᐃᓗᐊᓂ. 

 

ᓄᓇᓖᑦ ᑕᐃᒪᐃᓕᐅᖅᑐᖃᕐᔫᒥᔭᐃᓐᓇᖅᑐᖅ, ᑲᖏᖅᓯᓂᕐᒥ ᑕᐃᒪᐃᓕᐅᖅᑐᖃᕐᓂᐊᓂᕐᒥᑉᐸᑦ ᒫᓐᓇᒫᒃᑯᑦ 

ᑲᔪᖏᖅᓴᐃᒋᐊᒃᑲᓐᓂᕐᓂᐊᖅᑯᖓ ᐃᖅᑲᓇᐃᔭᖅᑎᓐᓂᒃ. ᑖᒃᑯᐊ ᐊᖏᔪᖅᑳᙳᐊᖅᑖᕆᔭᐅᒐᓱᑦᑐᐃᑦ ᐃᓚᖓᒍᑦ 

ᐅᐱᓐᓇᕋᓂ ᐱᑐᐃᓐᓇᖏᒻᒪᑦ, ᑲᒪᒋᔭᐅᑦᑎᐊᕆᐊᖃᕐᓂᖏᑦ ᓱᕈᓰᑦ, ᑕᑕᑎᖅᑕᐅᒋᖃᕐᓂᖏᑦ ᐃᓚᖓᒍᑦ 

ᐊᑯᓂᐅᖃᑦᑕᕐᖓᑕ ᖃᐅᔨᓴᖅᑕᐅᒋᐊᖃᕐᓂᖏᓐᓄᑦ.  

 

ᑭᓯᐊᓂ ᑲᖏᖅᓯᓂᕐᒥ ᖃᖓ ᑕᐃᒪᐃᓐᓂᐊᓂᕐᒪᖔᖅ ᒫᓐᓇᒫᒃᑯᑦ ᓴᖅᑮᒋᐊᒃᑲᓐᓂᕆᐊᕐᓂᐊᖅᑯᖓ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓕᖅᑯᓯᓕᕆᓂᖅ, ᐃᓄᒃᑎᑑᕈᓐᓇᕐᓂᖅ, 

ᐃᓄᒃᓯᐅᑎᕈᓐᓇᕐᓂᕐᓗ ᐱᒻᒪᕆᐅᒻᒪᑦ ᒪᒃᑯᒃᑐᓄᑦ, ᐃᓄᓐᓄᑦ, ᑕᒪᒃᑯᐊ ᓇᓗᓇᖅᑐᒃᑰᖅᑎᓪᓗᒋᑦ ᐊᖏᕐᕋᒥᓂᒃ 

ᐲᖅᑕᐅᓯᒪᔪᐃᑦ ᑎᒍᖅᐊᑕᐅᓯᒪᑎᓪᓗᒋᑦ ᐊᓯᖏᓐᓄᑦ ᒐᕙᒪᕗᑦ ᑖᒃᑯᐊ ᐱᓕᕆᒃᑲᓐᓂᕋᔭᖅᑐᐃᑦ ᐃᓚᒌᑦ, ᓄᓇᓖᑦ, 

ᐃᖃᓗᐃᑦ ᓯᓚᑖᓂ ᑕᒪᒃᑯᐊ ᒪᑐᐃᕐᓗᑎᒃ ᑎᒍᐊᖃᑦᑕᖃᑕᐅᓗᑎᒃ ᓱᕈᓯᓂᒃ. 

 

ᒥᓂᔅᑐ ᑖᓐᓇ ᑎᒍᐊᕐᓂᕐᒧᑦ ᖃᐅᔨᒪᑎᑦᓯᓂᕐᒥᒃ ᕿᓂᕐᓂᕐᒥᒃ ᐃᖃᓗᐃᑦ ᓯᓚᑖᓂ, ᕿᓂᕐᓂᕐᒥᒃ ᑕᒪᒃᑯᐊ 

ᐊᒥᓱᙳᖅᐹᓪᓕᕈᓐᓇᖁᓪᓗᒋᑦ ᐊᖏᕐᕋᕆᔭᐅᔪᓐᓇᖅᑐᐃᑦ ᓱᕈᓯᓄᑦ ᓄᓇᕗᒥ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐃᓄᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑕᒪᑐᒥᖓ ᐊᐱᕆᒋᐊᕕᑦ ᐊᒻᒪᓗ 

ᑲᔪᖏᖅᓴᐃᒋᐊᕋᕕᑦ ᖁᔭᓐᓇᒦᒃ ᐊᖏᔪᖅᑳᙳᐊᕆᔭᐅᔪᓐᓇᖅᑐᓂᒃ ᑐᔅᓯᕋᒃᑲᓐᓂᖅᑎᓪᓗᑕ. ᑐᔅᓯᕋᐃᓐᓇᖃᑦᑕᕋᑦᑕ 

ᓄᓇᓕᓐᓂᒃ ᐊᒥᒐᐃᓐᓇᕐᓂᖏᑦ ᖃᐅᔨᒪᓪᓗᒋᑦ. 

 

ᑖᒃᑯᐊ ᐅᖃᐅᓯᕆᑲᓂᕐᓗᒋᑦ, ᖃᓄᒃᑲᓂᖅ ᐃᑲᔪᕈᓐᓇᕐᒪᖔᖅᑎᒍᑦ ᐊᖏᔪᖅᑳᙳᐊᕆᔭᐅᔪᐃᑦ 

ᐅᖃᐅᓯᕆᖃᑦᑕᐸᒻᒥᒐᑦᑎᒍ. ᐊᖏᔪᖅᑳᙳᐊᕆᔭᐅᔪᐃᑦ ᐃᓛᓐᓂᒃᑯᑦ ᑲᑎᒪᒌᒃ, ᐃᑲᔪᖅᓱᖃᑎᒌᒋᐊᑲᓂᕐᓂᕐᒥᒃ ᑕᐃᒫᒃ 

ᑲᑎᒪᑎᑕᐅᓲᖑᒥᒻᒪᑕ ᐊᒻᒪ ᖁᕕᐊᓱᕝᕕᕈᔫᓕᕋᐃᒻᒪᑦ ᐃᓛᓐᓂᒃᑯᑦ ᐊᖏᔪᖅᑳᙳᐊᕆᔭᐅᔪᐃᑦ 

ᓂᕆᖃᑎᒌᑦᑎᑕᐅᓲᖑᒋᓪᓗᑎᒃ. ᐃᓛᓐᓂᒃᑯᑦ, ᐃᓛᒃ ᐱᔭᕆᐊᑐᔪᓕᕆᖃᑦᑕᐸᒻᒥᒻᒪᑕ, ᖃᓄᒃᑲᓐᓂᖅ 

ᐃᑲᔪᕈᓐᓇᕐᒪᖔᑎᒍᑦ ᒐᕙᒪᐅᓗᑕ ᐅᖃᐅᓯᕇᓐᓇᖃᑦᑕᕋᑦᑎᒍ.  

 

ᑖᒃᑯᐊ ᑲᔪᖏᖅᓴᐃᒋᐊᒃᑲᓂᕐᓃᑦ ᐱᐅᒋᔭᕋ ᐱᓗᐊᖅᑐᒥᒃ ᑭᙴᒪᑦᑎᖃᑦᑕᕐᓂᕗᑦ ᑕᑯᓐᓇᖅᑐᒍ, ᑭᓯᐊᓂ ᑖᒃᑯᐊ 

ᖃᓄᖅᑑᕈᑎᔅᓴᑲᓐᓂᕐᓂᒃ ᓴᖅᑮᒋᐊᒃᑲᓐᓂᕐᓂᕐᒧᑦ ᐊᔅᓱᕈᐊᕆᑲᓂᕐᓂᐊᖅᐸᕗᑦ ᑕᒪᒃᑯᐊ ᓄᓇᓕᓐᓂᒃ 

ᐱᒃᑲᓐᓂᕆᐊᖃᕐᓂᕗᑦ ᑕᒃᑯᓐᓇᑐᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 543 - 6(2): ᑮᓇᐅᔭᒃᓴᖏᑦ ᓄᓇᕘᑉ ᐃᓕᓐᓂᐊᖅᑎᖁᑎᖏᓐᓄᑦ (Hᐃᒃᔅ) 

 

ᕼᐃᒃᔅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑐ, ᐊᕐᕌᒍ ᐅᖓᑖᓂ 

ᐊᐱᕆᓚᐅᖅᓯᒪᒐᒪ ᐅᑎᕈᑎᒋᓗᒋᑦ, ᐅᑭᐅᒃᓵᖓᓂ ᐃᓕᓐᓂᐊᕆᐊᖃᑦᑕᖅᑐᐃᑦ ᖁᑦᑎᓐᓂᖅᓴᓄᑦ ᐃᓕᓐᓂᐊᖅᑎᓄᑦ 

ᑮᓇᐅᔭᖅᑎᒍᑦ ᐃᑲᔫᑏᓄᑦ ᖃᑉᓯ ᑐᒃᓯᕋᓚᕐᒪᑕ, ᖃᑉᓯ ᐊᖏᖅᑕᐅᓚᐅᖅᐸᑦ, ᖃᑉᓯ ᐋᒃᑳᖅᑕᐅᓚᖅᐸ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖏᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑎ. ᒪᓕᒐᓕᐅᖅᑎ ᖁᔭᓐᓇᒦᒃ ᐊᐱᕆᔪᓐᓇᕐᒪᑦ. ᑖᒃᑯᐊ 

ᒥᒃᓵᓄᑦ ᐊᐱᖅᑯᑎᒋᔮ ᑖᒃᑯᐊ ᐅᑭᐅᒃᓵᖅ 2023 ᐃᑲᔫᓯᐊᕈᒪᔪᐃᑦ ᐃᓕᓐᓂᐊᖅᑐᓄᑦ ᓄᓇᕗᑦ ᐃᓄᐃᑦ 

ᐃᓕᓐᓂᐊᖅᑐᐃᑦ ᓄᓇᕗᒻᒥ 131. ᑖᒃᑯᐊ ᐊᑎᖏᑦ ᐃᓚᐅᔪᐃᑦ ᐃᑲᔪᖅᑕᐅᖃᑦᑕᖅᑐᐃᑦ ᓄᓇᕗᑦ ᓯᓚᑖᓂ 152 

ᐃᓕᓐᓂᐊᖅᑐᑦ, 283 ᑲᑎᖦᖢᒍ ᐃᑲᔫᓯᐊᖃᑦᑕᖅᑐᐃᑦ. ᐃᓅᙱᑦᑐᐃᑦ ᓄᓇᕗᒻᒥ 9, ᐊᒻᒪ ᓯᓚᑖᓂ ᓄᓇᕗᑦ 

49−ᖑᔪᐃᑦ, ᑲᑎᖦᖢᒋᑦ ᑕᒪᕐᒥᒃ 323 ᐃᓕᓐᓂᐊᖅᑐᐃᑦ. 

 

ᑕᒪᒃᑯᐊᓗ ᐊᐱᖅᑯᑎᒋᔮ ᐊᖏᖅᑕᐅᓂᖏᑦ, ᐊᖏᖅᑕᐅᔪᐃᑦ 2023-2024 ᐊᕕᒃᑐᖅᓯᒪᔪᓂᒃ ᑖᒃᑯᐊ 168 ᐃᓄᐃᑦ 

ᓄᓇᕗᒻᒥ, ᓯᓚᑖᓂ 34, ᖃᑉᓗᓈᑦ 12 ᓄᓇᕗᒻᒥ, ᓄᓇᕗᑦ ᓯᓚᑖᓂ 36, ᑲᑎᖦᖢᒋᑦ 447, ᑲᑎᖦᖢᒋᑦ ᑐᒃᓯᕋᐅᑏᑦ 

ᑖᒃᑯᐊ ᓄᕙᖕᓇᕐᔪᐊᖅ ᐊᓂᒍᓚᐅᖅᑎᓪᓗᒍ ᐊᒥᓱᙳᖅᐸᓪᓕᐊᔪᐃᑦ. (ᑐᓵᔨᑎᒎᖏᑦᑐᖅ) ᖁᐊᓇ (ᑐᓵᔨᑎᒍᑦ) 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓕᒋᐊᕈᑦ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᓈᓴᐅᑏᑦ ᐅᖃᓕᒫᒃᑲᓐᓂᕆᐊᖃᕐᓂᐊᖅᑕᒃᑲ ᑕᐅᑐᒃᖢᒋᑦ ᐊᕐᕌᓂᒥᒃ 

ᑭᐅᔾᔪᑎᒋᓚᐅᖅᑖ ᒥᓂᔅᑐ 753 ᐃᓅᙱᑐᐃᓪᓗ ᐃᑲᔫᓯᐊᖑᓂᖏᑦ, ᑕᒪᒃᑯᐊ ᓈᓴᐅᑏᑦ ᑕᑯᓪᓗᒋᑦ 

ᐊᒥᓱᙳᖅᐸᓪᓕᐊᑎᓪᓗᒋᑦ.  

 

ᐊᓯᐊᓄᓪᓕ ᒥᓂᔅᑐ, ᑖᒃᑯᐊ ᐃᓕᓐᓂᐊᖅᑎᓄᑦ ᑮᓇᐅᔭᖅᑎᒍᑦ ᐃᑲᔫᓯᐊᓄᑦ ᐆᑦᑐᕋᖅᑐᐃᑦ ᐊᐳᖅᑕᕈᑎᖃᖃᑦᑕᕐᒪᑕ 

ᐊᒻᒪ ᐃᓕᓐᓂᐊᖅᑐᐃᑦ ᐅᑕᖅᑭᔪᐃᑦ ᓱᓕ ᑕᖅᑳᓃᒻᒪᑕ, ᒥᓂᔅᑐ ᑭᐅᔾᔪᑎᒋᔭᐅᔪᐃᑦ ᑐᐊᕕᕐᓇᕐᓂᖏᓐᓂᒃ ᖃᓄᖅ 

ᑕᒪᓐᓇ ᐋᖅᑭᒃᑕᐅᕙ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖏᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑎ. ᖁᔭᓐᓇᒦᒃ ᐊᐱᖅᑯᑎᒋᔮ, ᒪᒥᐊᓇᖅ ᑭᖑᕙᖃᑦᑕᕐᓂᖏᑦ, 

ᐃᓚᖏᓐᓄᑦ ᑕᒪᓐᓇ ᑕᑯᔪᒪᖃᑦᑕᖏᑕᕗᑦ, ᕿᒥᕐᕈᖃᑦᑕᖅᑕᕗᑦ ᑖᒃᑯᐊ ᖃᓄᖅ ᐊᐅᓪᓛᑦᓯᐊᕐᒪᖔᑕ 

ᐱᐅᓯᕚᓪᓕᕈᑎᒃᓴᓂᓪᓗ.  

 

ᑖᒃᑯᐊᓗ ᓇᐃᑦᑐᒥᒃ ᕿᓚᒥ ᑲᒪᒋᔭᐅᔭᕆᐊᖃᖅᑐᐃᑦ ᐋᖅᑭᒋᐊᕈᑎᒃᓴᖏᓐᓂᒃ, ᑖᒃᑯᐊᓗ ᐃᖅᑲᓇᐃᔭᖅᑏᑦ 

ᑐᐊᕕᕐᓇᖅᑐᒃᑯᑦ ᐃᖅᑲᓇᐃᔭᓚᐅᐱᓪᓚᒃᑐᐃᑦ ᑖᒃᓱᒪ ᐃᓗᐊᓂ ᑲᒪᖃᑦᑕᖅᑐᐃᑦ ᑐᒃᓯᕋᐅᑎᖏᓐᓂᒃ 

ᐱᓕᕆᐊᖃᖅᖢᑎᒃ. ᑕᒪᓐᓇ ᐊᐱᕆᖅᑲᐅᒻᒪᑦ 16 ᐅᑉᓗᐃᑦ ᑐᒃᓯᕋᖅᑐᐃᑦ ᕿᒥᕐᕈᔭᐅᖃᑦᑕᕐᒪᑕ, ᒐᕙᒪᒃᑯᓐᓄᑦ 

ᕿᒥᕐᕈᔭᐅᑎᓪᓗᒋᑦ ᑐᒃᓯᕋᕈᑎᖏᑦ ᒪᓕᒃᖢᒋᑦ ᑮᓇᐅᔭᓕᕆᔨᒃᑯᓪᓗ ᐱᓕᕆᖃᑎᒋᔭᕆᐊᖃᕋᑦᑎᒍ ᐊᒻᒪ 

ᑮᓇᐅᔭᒃᑯᕕᒃᑯᑦ, ᐅᑉᓗᖏᑦ ᑕᓪᓕᒪᐃᑦ ᐅᑉᓗᐃᑦ ᖃᓄᑐᐃᓐᓇᖅ ᑮᓇᐅᔭᒃᑯᕕᒋᔭᖓ ᒪᓕᒃᖢᒍ.  

 

ᑖᒃᑯᐊ ᐃᓚᖏᑦ ᑐᐊᕐᓇᕐᓂᖅᓴᐅᖃᑦᑕᖅᑐᐃᑦ ᑭᓯᐊᓂ ᑕᒪᒃᑯᐊ ᕿᓚᒻᒥᐅᓛᖑᔪᒥᒃ ᑲᒪᒋᒐᓱᖃᑦᑕᖅᑕᕗᑦ, ᑕᒪᒃᑯᐊ 

ᑐᐊᕕᕐᓇᕐᓂᖅᓴᐅᖃᑦᑕᖅᑐᐃᑦ 15 ᐅᑉᓗᐃᑦ ᐃᖅᑲᓇᐃᔭᕐᓇᐅᑉ ᐅᓪᓗᖏᑦ ᑕᒪᓐᓇ ᖃᓄᑐᐃᓐᓇᖅ ᑎᑎᕋᕐᕕᑦᑎᓐᓄᑦ 

ᐃᓕᓐᓂᐊᖅᑎᓄᑦ ᑮᓇᐅᔭᖅᑎᒍᑦ ᐃᑲᔫᓯᐊᓕᕆᔨᒃᑯᓐᓄᑦ ᐅᐸᒍᓐᓇᖅᑐᓯ. (ᑐᓵᔨᒃᑰᖏᑦᑐᖅ) ᖁᐊᓇ (ᑐᓵᔨᑎᒍᑦ) 

ᐅᖃᖅᑎ. 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑐ ᑭᐅᔪᓐᓇᕐᒪᑦ. ᑕᒪᓐᓇ ᓂᕆᐅᓇᖅᑐᖅ, ᐱᐅᓂᖅᓴᒥᒃ 

ᐱᓕᕆᐊᕆᔭᐅᑎᓪᓗᒍ. ᐊᒻᒪ ᐊᕐᕌᒍᑦ 26, ᐊᕐᕌᓂ ᒥᓂᔅᑐ ᑭᐅᓚᐅᕐᒪᑦ, ᕿᒥᕐᕈᓂᐊᓚᐅᕐᒪᑕ ᑖᒃᑯᓂᖓ. ᑕᒪᓐᓇ 

ᕿᒥᕐᕈᓪᓚᕆᒃᑲᑦᑎᒍ ᑮᓇᐅᔭᖅᑖᕈᖃᑦᑕᖅᑐᐃᑦ ᐃᓕᓐᓂᐊᕆᐊᖃᑦᑕᖅᑐᓄᑦ ᖁᑦᑎᓐᓂᖅᓴᓄᑦ ᓄᓇᕗᒻᒥᐅᑕᐅᔪᐃᑦ.  

ᑖᒃᑯᐊ ᐃᖅᑲᓇᐃᔭᖅᑏᑦ ᕿᒥᕐᕈᔪᐃᑦ, ᑖᒃᑯᐊ ᐊᔾᔨᒌᖏᑦᑐᐃᑦ ᐃᑲᔫᓯᐊᖑᔪᐃᑦ ᐃᓕᓐᓂᐊᖅᑐᓄᑦ ᐱᓪᓗᒋᑦ. 

ᐊᕐᕌᒎᓯᒪᓕᕐᒪᑦ, ᑖᓐᓇ ᕿᒥᕐᕈᓂᐊᕐᓂᕋᓚᐅᕐᒪᑦ. ᑕᒪᓐᓇ ᐅᑉᓗᒥᒧᑦ ᖃᓄᐃᓕᖓᓕᕐᒪᖔᑦ.  

 

ᒥᓂᔅᑐ ᖃᓄᐃᓕᖓᒻᒪᖔᑦ ᓇᓗᓇᐃᖅᓯᔪᓐᓇᖅᐹ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᑕᒪᓐᓇ 

ᕿᒥᕐᕈᔭᐅᓂᖓ ᐃᓕᓐᓂᐊᕈᑏᑦ ᐃᑲᔫᓯᐊᖏᓐᓂᒃ.  

 

ᐱᓕᕆᐊᑦᓴᖃᖅᑐᒍᑦ, ᑕᒪᓐᓇ ᓄᑖᖑᖅᑎᖅᐸᓪᓕᐊᑎᓪᓗᒍ. ᐃᓕᓐᓂᐊᖅᑐᓕᕆᓂᕐᒧᑦ ᐊᕕᑦᑐᖅᓯᒪᓂᐅᔪᐃᑦ, ᑖᒃᑯᐊ 

ᐃᑲᔫᓯᐊᒍᖃᑦᑕᖅᑐᐃᑦ ᑮᓇᐅᔭᐃᑦ, ᓄᑖᖑᖅᑎᖅᑕᐅᓚᐅᖅᓯᒪᖏᒻᒪᑕ. ᑕᒪᓐᓇ ᓄᓇᑦᓯᐊᕐᒥ ᐊᐅᓪᓛᖅᑎᓪᓗᒋᑦ 

ᐊᑐᐊᒐᕆᔭᖏᑦ ᓱᓕ ᑖᒃᑯᐊᒃᓴᐃᓐᓇᐅᒻᒪᑕ, ᑖᒃᑯᐊ ᑲᒪᒋᔭᕗᑦ. ᐃᓕᓐᓂᐊᖅᑐᓕᕆᓂᕐᒧᑦ ᕿᒥᕐᕈᑎᓪᓗᑕ ᑖᒃᓱᒥᖓ.  

 

ᑖᒃᑯᐊᑦᑕᐅᖅ ᐊᓯᐊᓂᒃ ᐊᓯᒋᔭᖓᓂᒃ ᑕᐅᑐᕐᕉᖅᑕᕗᑦ. ᑕᒪᓐᓇ ᓄᑖᖑᖅᑎᕆᓂᕐᒧᑦ ᐅᑉᓗᖅᓯᐅᖅᑏᑦ ᒪᓕᒃᖢᒋᑦ. 

ᑖᒃᑯᐊ ᕿᒥᕐᕈᔭᐅᓂᖓ ᐱᓂᐊᓂᒃᓯᒪᔪᒪᔪᒍᑦ. FANS ᕿᒥᕐᕈᔭᐅᓂᖓ, 2025-2026 ᑖᒃᑯᐊ ᐊᔾᔨᒌᖏᑦᑐᐃᑦ 

ᐱᑕᖃᕆᐊᖃᕐᓂᐊᕐᒪᑕ ᐊᑉᓗᕆᐊᖃᖅᑕᕗᑦ.  

 

ᒫᓐᓇᒧᑦ, ᐱᓂᐊᓂᒃᓯᒪᔭᕗᑦ ᕿᒥᕐᕈᓂᕆᔭᕗᑦ ᐊᒻᒪ ᐅᓂᒃᑳᖓᓂᒃ ᑕᐃᑲᓐᖓᓂᒃ ᐱᔪᒍᑦ. ᑖᒃᑯᐊ 

ᓂᕆᐅᕆᑦᑎᐊᖅᑕᒃᑲ, ᖃᓄᕐᓗ ᑕᑯᔪᒪᓇᔭᕐᒪᖔᑕ, ᒫᓐᓇ ᐅᖃᕐᕕᒋᓂᖅ ᐊᔪᕋᒃᑯ. ᐊᓯᖏᓐᓂᒃ ᐱᖁᔭᐃᑦ, 

ᓯᕗᒧᐊᒐᒃᓴᐃᑦ, ᑕᒪᓐᓇ ᐋᖅᑭᒋᐊᖅᑕᐅᓂᖓ ᖃᓄᕐᓗ ᐋᖅᑭᐅᒪᓇᔭᕐᒪᖔᑦ, ᖃᓄᕐᓗ ᐊᐅᓪᓛᕈᑎᖏᑦ ᐊᕐᕌᒍ 

2024-25-ᖓᓂ, 24-2025 ᐊᕐᕌᒍᖓᓂᒃ ᐋᖅᑭᑦᓯᕙᓪᓕᐊᓂᖅ ᓄᑖᖅ ᖃᕆᑕᐅᔭᒃᑯᑦ ᖃᐅᔨᓴᕈᑕᐅᔪᓐᓇᖅᑐᖅ.  

 

ᑕᒪᓐᓇ ᐃᓚᒋᔭᐅᒻᒪᑦ ᐊᖏᓪᓗᓂ, ᐃᓚᒋᔭᐅᓂᐊᖅᑐᐃᑦ ᑕᒪᓐᓇ ᓄᑖᖑᖅᑎᖅᑕᐅᔪᖅ FANS−ᑯᓐᓄᑦ 

ᓈᓴᐃᔪᓐᓇᕐᓂᐊᕐᒪᑦ, ᐱᔾᔪᑎᖃᖅᑐᖅ, ᐊᒻᒪ ᐱᖁᔭᐃᑦ, ᐊᑐᐊᒐᐃᑦ ᖃᕆᑕᐅᔭᕐᒧᑦ ᐱᔾᔪᑎᖃᖅᑐᐃᑦ, ᐊᒻᒪ ᒪᓕᑦᑐᒥᒃ 

ᐊᕐᕌᒎᔪᒥᒃ. ᑖᒃᑯᐊ ᖃᕆᑕᐅᔭᒃᑯᑦ ᐆᑦᑐᕋᕐᓗᒋᑦ ᐊᒻᒪ ᓴᖅᑭᑎᓪᓗᒋᑦ ᓄᑖᖅ FANS−ᑯᑦ ᑮᓇᐅᔭᖅᑑᑎᖏᑦ. ᑕᒪᓐᓇ 

ᐊᑯᓂᐅᖅᑰᔨᔫᒐᓗᐊᖅ ᑭᓯᐊᓂ ᒫᓐᓇ ᕿᓚᒻᒥᐅᓂᖅᓴᖅ ᐊᐅᓪᓛᖅᐸᓪᓕᐊᓂᖓ, ᐱᕙᓪᓕᐊᔪᓂᒃ ᐱᔪᒪᒐᓗᐊᖅᑐᒍᑦ. 

 

ᓄᑖᖑᖅᑎᖅᐸᓪᓕᐊᔭᕗᑦ, ᐃᓕᓐᓂᐊᖅᑐᐃᑦ ᐱᔾᔪᑎᒋᓗᒍ ᑖᒃᑯᐊ ᐱᒻᒪᕆᐅᓂᖏᑦ ᐅᔾᔨᕆᔭᕗᑦ. ᑖᒃᑯᐊ 

ᑭᐅᒪᑦᓯᐊᕈᓐᓇᖅᑐᒥᒃ ᐃᑲᔫᓯᐊᒥᒃ. ᖁᔭᓐᓇᒦᒃ, ᐊᔭᐅᕈᑎᒌᓐᓇᕐᒪᒍ ᑕᒪᓐᓇ, ᑕᒪᓐᓇ ᐱᔾᔪᑎᒋᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 544 - 6(2): ᐱᑕᖃᖏᑦᑎᐊᕐᓂᖓ ᐃᓱᒪᓕᕆᓂᕐᒧᑦ ᐱᔨᑦᑎᐅᑎᓂᒃ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕐᓂᐊᖅᑕᕋ ᐅᓪᓗᒥ ᐋᓐᓂᐊᖃᕐᓇᖏᑦᑐᓕᕆᔨᒧᑦ ᒥᓂᔅᑐ. 

ᐅᖃᖅᑎᑦᑎᔩ, ᖃᖓᑦᑎᐊᖅ ᒥᓂᔅᑐ ᑎᑎᕋᕐᕕᒋᓯᒪᖦᖤᕋᒃᑯ ᐊᒻᒪ ᐃᑭᐊᖅᑭᕕᒃᑯᑦ ᓇᒃᓯᐅᔾᔨᕕᒋᓯᒪᓪᓗᒍ 

ᐱᔾᔪᑎᖃᖅᖢᖓ ᐃᓱᒪᓕᕆᔨᓂᒃ ᒥᑦᑎᒪᑕᓕᖕᒥ ᐃᓱᒪᓕᕆᔨᖃᑦᑎᐊᖃᑦᑕᖏᓐᓂᑦᑎᓐᓂᒃ.  

 

ᐊᐱᕆᔪᒪᕙᕋ ᒥᓂᔅᑐ, ᑖᒃᑯᐊ ᐃᑭᐊᖅᑭᕕᒃᑯᑦ ᐊᐅᓪᓚᖅᑎᓚᐅᖅᑕᒃᑲ ᐊᒻᒪ ᑎᑎᖅᑲᑦ ᐱᓯᒪᖕᒪᒑᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑐ ᒪᐃᓐ.  

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓈᖅᐸᕋᓗ ᒪᓕᒐᓕᐅᖅᑎ ᐊᐱᖅᓱᖅᑑᓪᓗᐊᕐᒪᑦ ᑕᒪᑐᒪ 

ᒥᒃᓵᓄᑦ. ᑕᒪᓐᓇ ᐃᓱᒪᓕᕆᓂᖅ ᐅᖃᐅᓯᐅᑦᑕᒃᑲᓐᓂᕌᖓᑦ, ᑕᕝᕙᓃᓐᓇᐅᖏᑦᑑᒐᓗᐊᖅ ᒪᓕᒐᓕᐅᕐᕕᒻᒥ, ᓇᓂᒥᐊᖅ 

ᓄᓇᕘᑉ ᐃᓗᐊᓂ ᑕᒪᓐᓇ ᐃᑲᔫᑎᖃᖅᑕᖅᑰᕐᒪᑦ, ᑕᐅᑐᑦᑕᒃᑯᑦ. 

 

ᑎᑎᖅᑲᐅᓯᐊᖅᓯᒪᔪᖓ, ᐄ ᑕᖅᑭᐅᓚᐅᖅᑐᒥ ᑎᑎᖅᑲᐅᓯᐊᓚᐅᖅᑐᖓ ᒪᓕᒐᓕᐅᖅᑎᒥᒃ ᓯᑦᑕᕝᕙ 14-ᖑᑎᖦᖢᒍ, 

ᑭᐅᔾᔪᑎᒃᓴᒥᒃ ᐱᓕᕆᐊᖃᖅᑐᒍᑦ ᒫᓐᓇ. ᑭᓯᐊᓂ ᑕᐃᓐᓇ ᖃᕆᑕᐅᔭᖅ, ᐃᑭᐊᖅᑭᕕᒃᑎᒍᑦ ᐱᓯᒪᒐᓗᐊᕐᒪᖔᒃᑯ ᒫᓐᓇ 

ᐅᖃᕐᓂᖅ ᐊᔪᖅᑐᖓ. ᐊᒥᓲᖕᒪᑕ ᑎᑎᖅᑲᐅᓯᐊᖅᑕᕐᓂᕆᔭᒃᑲ ᖃᕆᑕᐅᔭᑎᒍᑦ ᑭᓯᐊᓂ 

ᖃᐅᔨᒋᐊᒃᑲᓐᓂᖅᑑᓪᓗᐊᖅᐳᖓ ᖃᖓᓪᓗᐊᕕᐅᓚᐅᕐᒪᖔᑦ ᐊᒻᒪ ᐱᓯᒪᒻᒪᖔᒃᑰ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ. ᓂᕆᐅᖕᓂᐊᖅᐳᖓ ᑎᑎᖅᑲᓂᒃ. (ᑐᓵᔨᑎᒍᑦ) ᐅᖃᖅᑏ, 

ᐃᓕᓴᖅᓯᔪᖓᐃᓛᒃ ᐃᖅᑲᓇᐃᔭᖅᑎᑖᕐᓂᖅ ᐃᓱᒪᓕᕆᔨᓂᒃ, ᐊᓯᖏᓐᓂᓪᓗ ᐋᓐᓂᐊᓯᐅᖅᑎᓂᒃ 

ᐱᔭᕆᐊᑐᔪᐊᓘᖃᑦᑕᕐᖓᑦ ᐋᓐᓂᐊᖅᑕᐃᓕᓕᕆᔨᒃᑯᓐᓂ. 

 

ᖃᐅᔨᒪᔪᖓ ᑲᓇᑕᓕᒫᑦᑎᐊᒥ ᐊᒥᒐᖅᓯᓯᒪᒻᒪᑕ ᐊᔪᖏᑦᑐᐃᑦ ᐋᓐᓂᐊᖅᑕᐃᓕᓕᕆᔩ. ᐊᒻᒪ 

ᐃᓕᓴᕆᔭᐅᓯᒪᒋᓪᓗᓂᑦᑕᐅᖅ ᐃᓱᒪᓕᕆᔨᓂᒃ ᐃᖅᑲᓇᐃᔭᖅᑎᖃᕆᐊᔅᓴᖅ ᐊᔾᔨᖓᓂᒃ ᐃᓕᖅᑯᓯᓕᓐᓂᒃ 

ᐃᑲᔪᕐᓂᖃᕐᓂᖅᓴᐅᓲᖑᒻᒪᑦ ᐃᑲᔪᕋᓱᒃᑕᖏᓐᓂᒃ.  

ᐊᑑᑎᖃᑦᑎᐊᖑᓂᖅᐹᖑᖃᑦᑕᕐᖓᒡᒎᖅ ᑕᐃᒫᒃ ᐃᑲᔪᖅᑕᐅᔪᖃᖅᑎᓪᓗᒍ.  

 

ᒥᓂᔅᑐ ᐅᓪᓗᒥᒧᑦ ᓇᓗᓇᐃᖅᓯᒍᓐᓇᖅᑳ, ᑭᓱᓂᒃ ᐱᒋᐊᖅᑎᑦᑎᓯᒪᒻᒪᖔᑕ, ᐃᓄᓐᓂᒃ ᐃᖅᑲᓇᐃᔭᖅᑎᑦᑎᒐᓱᑦᑐᑎᒃ 

ᐃᓱᒪᓕᕆᔨᓂᒃ ᓄᓇᓕᖁᑎᑦᑎᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᒪᐃᓐ.  

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᑯᕐᒪᑦ. (ᑐᓵᔨᑎᒍᑦ) ᐄ. 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᖅ ᐱᓪᓗᒍ ᐃᓱᒪᓕᕆᔨᒃᑯᓐᓂᒃ ᑖᓐᓇ ᐊᖏᓛᖅ ᐱᒋᐊᖅᑎᑦᓯᒪᔭᕗᑦ 

ᐋᓐᓂᐊᓯᐅᖅᑎᑎᑐᐸᓗᒃ ᐱᓕᕆᔨᓂᒃ ᐱᒐᓱᐊᖅᑐᑕ. ᐅᖃᖅᑐᖓᐃᓛᒃ, 31−ᖑᒻᒪᑕ ᐃᓱᒪᓕᕆᔩᑦ ᐃᖅᑲᓇᐃᔭᖅᑏᑦ 

ᓄᓇᕗᒻᒥ ᐃᖅᑲᓇᐃᔭᖅᑐᑦ, 25 ᑕᕝᕙᖓᑦ ᐃᓄᖑᔪᐃᑦ.  

 

ᐊᒻᒪᓗᑦᑕᐅᖅ ᑖᓐᓇ ᐋᖅᑭᑦᑕᐅᓯᒪᔪᖅ ᐊᒥᓲᓂᖅᓴᓂᒃ ᐃᓄᓐᓂᒃ ᐱᔨᑦᑕᕋᓕᖅᑎᑦᑎᒐᓱᐊᖅᑐᑎᒃ. ᑖᓐᓇ 

ᐊᓪᓗᖅᑕᐅᓯᒪᔪᖅ ᖃᐅᔨᔪᒐᑦᑎᒍ, ᑕᐃᒪ ᑎᓴᒪᐅᕗᑦ ᐊᔪᖏᑦᑐᑦ ᐃᖅᑲᓇᐃᔭᖅᑎᓄᑦ ᒪᑐᐃᖅᑕᐅᓯᒪᑦᑕᖅᐳᑦ 

ᐊᔪᖏᑦᑐᓄᑦ. ᐋᖅᑭᑎᑦᑕᐅᓯᒪᓪᓗᑎᒃ, ᑖᒃᑯᐊ ᐃᓱᒪᓕᕆᔨᓪᓚᕆᓐᓂᒃ ᐃᖅᑲᓇᐃᔭᖃᖃᑎᖃᖅᑎᑦᑕᕗᑦ ᓄᓇᓕᓐᓂ. 

ᐊᒻᒪᓗ ᐃᖅᑲᓇᐃᔮᖓ ᐋᖅᑭᑦᑕᐅᓯᒪᒻᒥᔪᑦ ᖁᕝᕙᐸᓪᓕᐊᒍᓐᓇᖅᑐᑎᒃ ᐃᖅᑲᓇᐃᔮᖏᓐᓂᒃ.  

 

ᐊᒻᒪᑦᑕᐅᖅ ᓯᕗᓂᑐᖃᑦᑎᓐᓅᓂᖅᓴᕐᓕ ᑕᑯᔪᒪᔪᒍᑦ ᐆᒥᖓ, ᑕᒪᒃᑯᐊ ᐊᔪᖏᑦᑐᖁᑎᕗᑦ, ᐊᔪᖏᓪᓚᕆᑦᑐᐊᓗᓐᓄᑦ 

ᐃᖅᑲᓇᐃᔮᓪᓚᕆᐊᓗᓐᓄᑦ ᐊᐅᓪᓛᖅᑎᓛᕐᓗᑎᒃ, ᓯᕗᓂᑐᖃᑦᑎᓐᓄᑦ ᐸᕐᓇᐅᑎᐅᒐᓗᐊᖅ ᑭᓯᐊᓂ ᑕᒪᓐᓇ 

ᐃᖅᑲᓇᐃᔮᓂᒃ ᖁᕝᕙᐸᓪᓕᐊᑎᑦᑎᖃᑦᑕᕐᓂᖅ ᑕᑯᒍᒪᒐᑦᑎᒍᐃᓛᒃ ᐊᒥᓱᕈᕆᐊᕐᔫᒥᓗᑎᒍᓪᓗ ᐃᓄᐃᑦ 

ᐃᖅᑲᓇᐃᔭᖅᑏᑦ ᐃᓱᒪᓕᕆᔩᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᖅ. ᖁᔭᓐᓇᒦᒃ ᒥᓂᔅᑐ. ᐊᓕᐊᓇᐃᑦ ᑕᒪᒃᑯᐊ ᐱᓕᕆᔭᐅᕙᓪᓕᐊᖕᒪᑕ.  

ᑕᐃᑲᖃᐃ, ᐅᖃᖅᑎᐅᑉ ᓇᔭᑯᓗᐊ ᐃᓱᒪᓕᕆᔨᐅᓂᕐᒥᒃ ᐃᖅᑲᓇᐃᔭᖅᑎᙳᕈᒫᖅᐳᖃᐃ, ᓂᕆᐅᒃᐳᖓ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐅᖃᖅᑏ, ᐃᓕᓴᖅᓯᕕᒃ, ᓄᓇᕗᒻᒥ ᑕᐃᒪ ᑐᙵᕕᖃᖅᑐᐃᑦ ᑎᒥᐅᔪᐃᑦ 

ᐃᓱᒪᓕᕆᖃᑦᑕᓲᖑᒻᒥᒻᒪᑕᑦᑕᐅᖅ, ᐃᑲᔪᖃᑦᑕᓲᖑᓪᓗᑎᓪᓗ ᐊᓯᐊᒍᑦ. ᑕᐃᒃᑯᐊ ᐃᓄᓐᓄᑦ ᐊᐅᓚᑕᐅᓪᓗᑎᒃ, 

ᐃᓄᓐᓄᓪᓗ ᓄᓇᕗᒻᒥᐅᓄᑦ ᑐᕌᖓᑦᑎᐊᓪᓚᕆᑦᑐᑎᒃ. 

 

ᒐᕙᒪᒃᑯᑦ ᑮᓇᔭᓂᒃ ᐃᓕᐅᖅᑲᐃᓂᖅᓴᐅᒋᐊᖃᖅᑐᒋᔭᒃᑲ ᑕᐃᒪᐃᑦᑐᓄᑦ ᐱᒋᐊᖅᑎᑕᐅᖃᑦᑕᖅᑐᓄᑦ, 

ᐱᓕᒻᒪᒃᓴᐃᖃᑦᑕᕐᓗᑎᒃ ᐃᓕᓴᕆᕙᐅᔾᔪᑎᑖᖅᑎᑦᑎᖃᑦᑕᕐᓗᑎᒃ ᐸᐃᑉᐹᓂᒃ ᐃᓱᒪᓕᕆᔨᓂᒃ.  

 

ᒥᓂᔅᑐ ᓇᓗᓇᐃᖅᓯᑦᑎᐊᐳᕈᓐᓇᖅᑲ ᖃᓄᖅ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᖃᑎᖃᓲᖑᒻᒪᖔᖅ 

ᐃᓕᓴᖅᓯᕕᒃᑯᓐᓂᒃ, ᖃᓄᐃᓕᐅᕋᓱᔅᓯᒪᕙᓪᓗ ᖃᓄᕐᓗ ᐃᓕᓴᖅᓯᕕᒻᒥᒃ, ᐃᑲᔪᖅᓱᐃᓯᒪᕕᓯ ᐊᒻᒪᓗ ᖃᓄᖅ 

ᓄᓇᑦᑎᓐᓂ ᐅᓪᓗᓕᒫᖅ ᐃᖅᑲᓇᐃᔭᖃᑦᑕᓂᐊᖅᑐᓂᒃ ᓴᖅᑭᖅᕆᒐᓱᐊᖅᑭᓯ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑐᖓᑦ, ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᒻᑎᑦᓯᔩ ᐊᒻᒪ ᒪ’ᓇ ᐅᖃᖅᑏ ᒪᓕᒐᓕᐅᖅᑎ ᐊᐱᖅᕼᐅᕐᒪᑦ. ᑕᐃᒃᑯᐊ 

ᐃᓕᑕᖅᓯᕕᒃᑯᑦ ᐱᓕᕆᖃᑎᒋᑦᑕ’ᑕᖅᐳᑦ, ᑖᒃᑯᐊ ᐃᓕᑕᕆᕼᐅᐊᖅᖢᒋᑦ ᓇᖕᒥᓂᖅ ᑲᑎᒪᔨᐅᖕᒪᑕ, ᑎᒥᒋᔭᐅᖕᒪᑕ 

ᐃᖕᒥᒍᓪᓗ ᐃᕼᐅᒪᓕᐅᕼᐅᖅᖢᑎᒃ ᐱᓕᕆᐊᖑᔭᕆᐊᖃᖅᑐᓂᒃ, ᐃᑲᔪᖅᑐᕐᓇᓪᓚᕆᒃᑐᑦ ᐃᓕᓴᖅᓯᕕᒃᑯᑦ ᐊᒻᒪ 

ᐊᕼᐃᖏᑦ ᓇᖕᒥᓂᖅ ᑎᒥᒋᔭᐅᔪᑦ ᓄᓇᕘᑉ ᐃᓗᐊᓂ. ᑲᖏᖅᖠᓂᕐᒥ ᐆᒃᑑᑎᒋᓗᒍ ᐳᓛᕐᕕᒃ ᖃᑉᓘᖅ, 

ᐃᖃᓗᒃᑑᑦᓯᐊᕐᒥ department of healthy living, ᐄᑯᓗᒃ ᐃᓄᒃᑐᑦ ᖃᐅᔨᒪᖏᓐᓇᒃᑯ ᐊᑎᖓ. ᐊᔾᔨᒌᖏᑦᑐᑦ 

ᑖᒃᑯᐊ ᑎᒥᐅᔪᑦ ᐃᑲᔪᖅᑐᕋᑉᑎᒍ ᑖᒃᑯᐊ ᐃᓕᓴᖅᓯᕕᒃᑯᑦ ᐊᔨᒌᖏᑦᑐᒃᑯᑦ ᑖᒃᑯᐊ ᐱᓕᕆᖃᑎᒋᔭᕗᑦ. 

 

(ᑐᓵᔨᑎᒍᑦ) ᐊᔾᔨᒌᖏᑦᑐᓂᒃ ᐱᓕᕆᖃᑎᒋᖃᑦᑕᖅᑕᕗᑦ ᑕᐃᒃᑯᐊ ᑲᑐᔾᔨᖃᑎᒋᕙᑦᑐᑎᒍ ᐃᓕᓴᖅᓯᕕᒃᑯᑦ, ᐊᒻᒪᑦᑕᐅᖅ 

ᓄᓇᒧᑦ ᐊᓯᐊᓄᑦ ᐊᐅᓛᖅᑎᖃᑦᑕᕋᔅᓴᐅᔪᐃᑦ ᐃᑲᔪᖅᑏᑦ ᖁᐊᕐᓵᖅᓯᒪᔪᓄᑦ ᐃᑲᔪᕆᐊᖅᑎᐅᖃᑦᑕᖅᑐᐃᑦ ᐊᒻᒪᑦᑕᐅᖅ 

ᐱᕙᓪᐊᑎᑦᑎᓪᓗᑎᒃ ᐃᓄᓐᓄᑦ ᐊᐅᓚᑕᐅᔪᓂᒃ, ᐃᓄᓐᓄᑦ ᑐᕌᖓᔪᓂᒃ, ᐊᔪᓕᕈᑎᖃᖅᓯᒪᔪᓄᑦ ᐃᑲᔫᑎᔅᓴᓂᒃ 

ᐃᓕᓴᖅᓯᕕᒃᑯᓐᓂᒃ ᐱᓕᕆᖃᑎᖃᖅᑐᒍᑦ ᐊᑕᐅᓯᐅᙱᒻᒪᕆᑦᑐᒥᒃ.  

 

ᑖᓐᓇᓗ ᐊᐱᖅᑯᑎᖃᕋᑖᕐᖓᑦ ᐱᓕᒻᒪᔅᓴᐃᓂᐅᑉ ᒥᔅᓵᓄᑦ, ᐃᓕᓴᖅᓯᕕᒃᑯᓪᓗ ᐋᓐᓂᐊᖅᑕᐃᓕᓕᕆᔨᒃᑯᓪᓗ ᖃᓄᖅ 

ᐊᑦᑐᐊᖃᑎᒌᓐᓂᕇᒻᒪᖔᑎᒃ ᐅᖃᐅᓯᕆᒍᓐᓇᙱᑕᕋᓗᐊᕋ ᑭᓯᐊᓂ ᖃᐅᔨᒋᐊᑦᑎᐊᓚᐅᕐᓗᒍ 

ᑭᐅᑦᑎᐊᑲᓐᓂᕈᓐᓇᓛᖅᑕᕋ ᒪᓕᒐᓕᐅᖅᑎ. (ᑐᓵᔨᑎᒎᖏᑦᑐᖅ) ᒪ’ᓇ ᐅᖃᖅᑎᑦᑎᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 

 

ᐊᐱᖅᑯᑦ 545 - 6(2): ᓄᓇᕘᒥ ᓄᓇᖓᑕ ᐊᑐᖅᑕᐅᓂᒃᓵᓄᑦ ᐸᕐᓇᐅᑎᖓ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᙳᓱᑦᑕᒃᑲ ᒥᓂᔅᑐᑖᖅᑲᐅᒧᑦ 

ᐊᕙᑎᓕᕆᔨᒃᑯᓐᓄᑦ. ᐃᓱᒪᑖᑲᐃᓐᓇᕆᐊᖃᕋᑖᕋᒪ ᐅᖃᖅᑏ, ᐊᕐᕌᒍᑦ ᐊᓂᒍᓗᐊᓪᓚᕆᑦᑐᑯᓘᒻᒪᑦ ᐅᓇ 

ᐊᐱᖅᑯᑎᒋᓚᐅᖅᓯᒪᒐᒃᑯ ᓄᓇᕘᑉ ᒐᕙᒪᖓᑕ ᑭᓱᓕᕆᔨᐅᒻᒪᖔᑕ ᓄᓇᕘᒻᒥ, ᓄᓇᐅᑉ ᐊᑐᖅᑕᐅᓂᖓᓄᑦ 

ᐸᕐᓇᐅᑎᖏᓐᓂᒃ.  

 

ᒥᓂᔅᑐ ᖃᐅᔨᒪᒻᒪᑦ ᓄᓇᕗᒥ ᐸᕐᓇᐃᔨᒃᑯᑦ 2023-ᒥ ᐊᑐᓕᖁᔭᓕᐅᓚᐅᖅᓯᒪᒻᒪᑕ ᓄᓇᕘᒻᒥ ᓄᓇᐅᑉ 

ᐊᑐᖅᑕᐅᓂᖓᓄᑦ ᐸᕐᓇᐅᑎᔅᓴᖓᓄᑦ ᓄᓇᕘᑦ ᒥᓂᔅᑕᖓᓄᑦ ᐊᕙᑎᓕᕆᓂᕐᒧᑦ ᐊᒻᒪ ᐊᓯᖏᓐᓄᑦ. 

 

ᐅᖃᖅᑏ, ᒫᓐᓇ ᑕᐃᓯᑲᐃᓐᓇᕈᒪᔪᖓ ᐸᕐᓇᐃᔨᒃᑯᓐᓂᒃ ᐃᖅᑲᓇᐃᔭᖅᑎᖏᓐᓂᒃ ᐃᓪᓗᖏᑦ ᐃᑭᕋᑖᓚᐅᕐᒥᒻᒪᑕ 

ᐃᑭᕋᑖᔪᒻᒪᑕ, ᐃᓚᖏᑦ ᐱᖃᑎᒋᔪᒐᒃᑭᑦ ᖃᐅᔨᒪᒐᒪᓗ ᐱᔭᕆᐊᑐᔪᖅᓯᐅᓚᐅᕐᖓᑕ ᐊᒻᒪ ᑲᒪᒻᒪᕆᒃᑐᖓᑦᑕᐅᖅ ᐅᑯᐊ 

ᐃᖃᓗᒻᒥᐅᑕᐃᑦ ᐃᑲᔪᕆᐊᖅᓯᒪᔪᕕᔾᔪᐊᕌᓘᒻᒪᑕ ᑕᐃᒃᑯᓂᖓ ᐊᓯᖏᓐᓂᓪᓗ ᓄᓇᕗᑦ ᐃᓗᐊᓂ, ᖃᔭᓕᕙᒃᑲ. 

 

ᐅᖃᖅᑏ, ᑕᐃᒃᑯᐊ ᑎᑎᕋᕆᐊᕐᙵᐅᑎᖏᑦ ᓄᓇᐅᑉ ᐊᑐᖅᑕᐅᓂᔅᓴᖏᓐᓄᑦ ᐸᕐᓇᐅᑏᑦ ᕿᒥᕐᕈᔭᐅᓯᒪᓕᕐᖓᑕ 

ᑎᓴᒪᓂᖅᑲᐃ ᑕᖅᑭᓂᒃ. ᒥᓂᔅᑐ ᓇᓗᓇᐃᖅᓯᒍᓐᓇᓕᖅᑳ ᐱᓕᕆᕕᖓᑕ ᕿᒥᕐᕈᓂᕆᓯᒪᔭᖓᓂᒃ ᑖᒃᑯᓂᖓ 

ᐸᕐᓇᐅᑎᓂᒃ? ᖁᔭᓐᓇᒦᒃ ᐅᖃᖅᑏ. 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᐅᖃᖅᑏ, ᓄᓇᕘᑉ ᒐᕙᒪᖓ ᕿᒥᕐᕈᔪᖅ 2023-ᒥ ᐊᑐᓕᖁᔭᓕᐊᒥᓂᕐᓂᒃ ᓄᓇᐅᑉ ᐊᑐᖅᑕᐅᓂᔅᓴᖏᓐᓄᑦ 

ᐸᕐᓇᐅᑎᓂᒃ ᒪᓕᑦᑎᐊᕋᓗᐊᕐᒪᖔᑕ ᓄᓇᕘᑉ ᒐᕙᒪᖓᑕ ᑐᕌᖅᑕᒐᓕᐊᕆᓯᒪᔭᖏᓐᓂᒃ ᑐᕌᖓᓕᐊᕆᓯᒪᔭᖏᓐᓂᓪᓗ. 

ᓂᕆᐅᑦᑐᒍᑦ ᐃᓛᒃ ᑕᑯᓛᕆᐊᔅᓴᖅ ᐸᕐᓇᐅᑎᒥᒃ ᐊᖏᖅᑕᐅᓛᕐᒪᖔᖅ ᐋᒡᒑᖅᑕᐅᓛᕐᒪᖔᕐᓘᓐᓃᑦ ᐊᕌᒍᒥ ᓄᑖᒥᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᒥᓂᔅᑐ ᑭᐅᒐᕕᙵ, ᑕᐃᒪ ᑎᑎᕋᕆᐊᓐᖓᐅᑎᖏᑦ 

ᐊᐱᖅᑯᑎᒋᖅᑲᐅᔭᒃᑲ ᓄᓇᐅᑉ ᐊᑐᖅᑕᐅᓂᖏᓐᓄᑦ, ᐸᕐᓇᐅᑎᔅᓴᖓᓄᑦ ᒐᕙᒪᑐᖃᒃᑯᑦ ᐃᓄᓕᕆᔨᒃᑯᖏᓐᓄᑦ, 

ᒐᕙᒪᑐᖃᒃᑯᑦ ᐊᕙᑎᓕᕆᔨᒃᑯᖏᓐᓄᑦ, ᐊᒻᒪ ᓄᓇᕗᑦ ᑐᙵᕕᒃᑯᓐᓄᑦ ᕿᒥᕐᕈᔭᐅᒋᐊᖃᖅᓯᒪᒻᒪᑦ.  

 

ᒥᓂᔅᑐ ᓇᓗᓇᐃᖅᓯᒍᓐᓇᓕᖅᑳ ᖃᖓ ᑲᑎᒪᖃᑎᖃᓛᕐᒪᖔᖅ ᒥᓂᔅᑕᕆᔭᖓᓂᑦ ᐊᒻᒪ ᓄᓇᕗᑦ ᑐᙵᕕᒃᑯᓐᓂᒃ 

ᐅᖃᐅᓯᖃᕐᓗᑎᒃ ᑖᒃᑯᓂᖓ ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᐅᑎᔅᓴᓂᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᐅᖃᕈᓐᓇᖅᑐᖓ ᐊᕐᕌᒍ ᓄᑖᒥᒃ ᑖᓐᓇ 

ᐱᔭᕇᖅᑕᐅᓛᕐᓂᐊᕐᓂᕋᖅᑐᒍ ᑭᓯᐊᓂ ᖃᐅᔨᒪᓕᕈᒃᑯ ᐸᕐᓇᐅᑎ ᐅᕗᖓ ᑲᑎᒪᕐᔪᐊᕕᒻᒧᑦ ᐅᖃᐅᓯᕆᓛᖅᑕᕋ, 

ᐊᑎᓕᐅᖅᑏᑦ ᐊᑎᓕᐅᖅᓯᒪᓕᖅᑲᑕ 2023-ᒥ ᐸᕐᓇᐅᑎᓕᐊᖑᔪᔪᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ ᖁᔭᓕᔪᖓ ᓇᓗᓇᐃᖅᓯᑦᑎᐊᕋᑖᕋᕕᑦ ᑭᖑᓪᓕᖅᐹᖓᓂ. 

ᑲᑎᒪᒐᔭᖅᑐᒋᖅᑲᐅᒐᒃᑭᑦ ᐃᓛᒃ ᓄᓇᕗᑦ ᒐᕙᒪᖓᑕ ᑭᖑᓪᓕᖅᐹᖅᓯᐅᑎᓂᒃ ᐱᔭᕇᖅᑎᑦᑎᓚᐅᖏᓐᓂᖏᓐᓂᒃ 

ᐸᕐᓇᐅᑎᓂᒃ. ᐅᖃᖅᑏ, ᐃᓕᓴᖅᓯᓯᒪᔪᐃᓐᓇᐅᒐᑦᑕ ᓴᐳᒻᒥᑦᑎᒋᐊᖃᖅᑐᑕ ᐊᕙᑎᒥᒃ ᐆᒪᔪᖏᓐᓂᓪᓗ.  

 

ᐊᒻᒪᓗᑦᑕᐅᖅ ᑮᓇᐅᔭᓕᐅᕈᑎᓂᒃ ᒪᑭᒪᐅᑎᔅᓴᕈᓘᔭᕐᓂᑦᑕᐅᖅ ᓄᓇᒥᐅᑕᓂᒃ ᐃᒪᕐᒥᐅᑕᓂᒃ 

ᐲᔭᐃᒍᓐᓇᕆᐊᖃᕐᒥᖓᑦᑕ ᓄᓇᕘᑉ ᒐᕙᒪᖓᑕ ᐅᖃᖅᓯᒪᓂᕆᖃᑦᑕᖅᑕᖓ ᓇᐅᒃᑯᑦ ᓇᓕᕇᓐᓂᐊᕐᒪᖔᑕ 

ᐊᓯᕈᖅᓯᒪᒻᒪᑦ ᒐᕙᒪᐃᓪᓗ ᒥᓂᔅᑕᐃᓪᓗ ᐊᓯᔾᔨᑎᓪᓗᒋᑦ. ᑎᑎᕋᖅᑕᐅᒍᓐᓇᓂᐊᕐᖓᑦ ᓄᑖᖑᔪᖅ ᐊᕙᑎᓕᕆᔨᒃᑯᑦ.  

 

ᒥᓂᔅᑕᖓᑦ ᓇᓗᓇᐃᖅᓯᒍᓐᓇᖅᑳ ᖃᓄᖅ ᖃᐅᔨᒐᓱᓐᓂᐊᕐᒪᖔᖅ ᓄᓇᕘᑉ ᐸᕐᓇᐅᑎᖏᑕ ᓄᑖᑦ 

ᓇᓕᕇᑦᑎᑎᑦᑎᐊᓛᕋᓗᐊᕐᒪᖔᖅ ᐊᕙᑎᓕᕆᓂᕐᒥᒃ ᑮᓇᐅᔭᓕᐅᕋᓱᓐᓂᒥᓪᓗ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᓂᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᖁᔭᓕᔭᕋ ᒪᓕᒐᓕᐅᖅᑎ ᑕᐃᒫᒃ 

ᐊᐱᖅᓱᕐᖓᑦ, ᓄᓇᕘᑉ ᒐᕙᒪᖓ ᐃᓱᒪᖃᕐᖓᑕ ᑖᓐᓇ ᐸᕐᓇᐅᑎ, ᓇᓕᕇᑦᑎᐊᕆᐊᕐᑲᕐᖓᑕ ᓂᕐᔪᑏᑦ ᓇᔪᒐᖏᓐᓂᒃ 

ᐊᒻᒪᓗᑦᑕᐅᖅ ᑮᓇᐅᔭᓕᐅᕋᓱᐊᕐᓂᕐᒥᒃ ᐱᕙᓪᓕᐊᑎᑦᑎᓂᕐᒥᒃ.  

 

ᐅᖃᒃᑏ, ᐅᖃᕋᓱᖏᑦᑐᖓ ᒐᕙᒪᕗᑦ ᓄᖅᑲᑎᑦᑎᒍᒪᓂᕋᕐᓗᒍ ᐅᔭᕋᓐᓂᐊᓂᕐᒥᒃ ᑭᓯᐊᓂᓪᓕ 

ᓇᓕᕇᑦᑎᐊᕆᐊᖃᕐᖓᑕ, ᓄᓇᖓ ᐊᕙᑎᖓᓗ ᓴᐳᒻᒥᔭᐅᒋᐊᖃᕐᖓᑦ ᐱᕙᓪᓕᐊᑎᑦᑎᕕᐅᒐᓗᐊᕐᓗᓂ ᓄᓇᕘᒥ. 

ᐅᖃᖅᑏ, ᐸᕐᓇᐅᑎᑦᑕᐅᖅ ᐱᖑᓐᓇᑎᑦᑎᓛᕐᒥᔪᖅ ᐋᖅᑭᒋᐊᖅᑕᐅᒍᓐᓇᕐᓗᓂ, ᐊᓯᔾᔨᖅᑕᐅᒍᓐᓇᕐᓗᓂ ᐸᕐᓇᐅᑎ, 

ᑭᓯᐊᓂ ᐱᕙᓪᓕᐊᔾᔪᓯᖃᕐᓗᓂ ᒪᓕᑦᑕᐅᒋᐊᓕᓐᓂᒃ ᐊᓯᔾᔨᖅᑕᐅᖃᑦᑕᓛᖅᑐᖅ. ᖁᔭᓐᓇᒦᒃ ᐅᖃᖅᑎ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᑉ ᒪᓕᒐᓕᐅᖅᑎᖓ, ᒥᔅᑐ ᐊᓇᕕᓗᒃ. 

 

ᐊᐱᖅᑯᑦ 546 - 6(2): ᐸᖅᑭᔭᒃᑕᐅᓂᖏᑦ ᐊᖏᕐᕋᕆᔭᐅᔪᓂᒃ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᐅᖃᖅᑏ, ᑕᐃᒪ ᐃᓛᓐᓂᒃᑯᑦ ᐃᓚᒌᑦ ᓇᓪᓕᒋᔭᖃᓲᖑᒻᒪᑕ ᐋᓐᓂᐊᑖᖅᑐᒥᒃ ᐱᓯᒪᔭᐅᒋᐊᖃᓕᖅᑐᑎᓪᓗ 

ᐃᑲᔪᖅᑕᐅᒋᐊᖃᓕᖅᑐᑎᓪᓗ. ᐃᓐᓇᑐᖃᐃᑦ ᐃᓄᑑᓗᑎᒃ ᐱᓯᒪᑦᑎᒍᓐᓇᐃᓪᓕᒍᓐᓇᓲᖑᒻᒪᑕ ᐃᒻᒥᓂᒃ, ᐊᒻᒪᑦᑕᐅᖅ 

ᐃᓚᒌᑦ ᐊᒥᓱᑦ ᐃᑲᔪᕆᐊᖃᑦᑕᓲᑦ ᐊᔪᓕᖅᑐᓂᒃ ᐱᓗᐊᖅᑐᒥᒃ ᐅᔅᓱᐊᓗᒃ ᐋᓐᓂᐊᕕᑦᑎᒍᓘᓐᓃᑦ 

ᐃᑲᔪᖅᑕᐅᒋᐊᖃᕐᓂᖃᖅᑎᓐᓇᒋᑦ. 

 

ᒥᓂᔅᑐ ᓇᓗᓇᐃᖅᓯᑦᑎᐊᕈᓐᓇᖅᑳ ᐱᓕᕆᕕᖓ ᖃᐅᔨᒪᒐᓱᐊᖃᑦᑕᕐᒪᖔᖅ ᖃᑦᑏᑦ ᐃᑲᔪᖅᑕᐅᖃᑦᑕᕐᒪᖔᑕ 

ᐃᓚᒥᓄᑦ ᐋᓐᓂᐊᕕᓕᐊᕆᐊᓖᑦ, ᐊᒻᒪᓗ ᖃᓄᖅ ᖃᐅᔨᒪᒐᓱᖃᑦᑕᖅᑲᑦ ᐄᔭᒐᖅᑖᕆᒋᐊᓕᖏᓐᓂᓪᓘᓐᓃᑦ 

ᐃᓅᓕᓴᐅᑎᑖᕆᒋᐊᓕᖏᓐᓂᓘᓐᓃᑦ ᓈᒻᒪᑦᑐᓂᒃ ᐱᑎᑕᐅᕙᒃᑲᓗᐊᕐᒪᖔᑕ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐅᖃᖅᑎᑦᓯᔨ ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᕼᐅᖅᒪᑦ ᑕᒪᑐᒥᖓ. (ᑐᓵᔨᑎᒍᑦ) 

ᐃᓱᒪᔪᖓᐃᓛᒃ ᖃᐅᔨᒪᒐᓱᐊᖃᑦᑕᕈᑦᑕ ᖃᐅᔨᒪᒐᓱᐊᖃᑦᑕᖏᒃᑯᑦᑕᓘᓐᓃᑦ ᐊᔾᔨᒌᖏᑦᑐᑎᒍᑦ ᐊᔾᔨᒌᖏᑦᑐᒡᒍᑎᓂᒃ 

ᖃᐅᔨᒪᒐᓱᐊᖅᐸᑲᑦᑕ ᓄᓇᓕᐅ ᐃᓗᐊᓂᓗ, ᓄᓇᓕᓐᓂ ᖃᐅᔨᒃᑲᖅᑕᐅᒋᐊᓖᑦ ᐋᓐᓂᐊᕕᖏᓐᓄᑦ 

ᖃᐅᔨᒪᔭᐅᖃᑦᑕᕐᖓᑕ, ᐊᖏᕐᕋᒥᓗ ᐃᑲᔪᕐᓂᐅᖃᑦᑕᖅᑐᐃᑦ ᐱᓕᕆᓂᕗᑦ. ᑎᑎᕋᖅᓯᒪᔪᓂᒃ ᐱᖃᐅᑦᑎᐊᖅᑐᒍᑦ 

ᖃᐅᔨᒪᔾᔪᑎᖃᑦᑎᐊᖅᑐᒍᑦ ᖃᑦᑏᑦ ᐃᑲᔪᖅᑕᐅᒋᐊᖃᖅᐸᒻᒪᖔᑕ.  

 

ᐅᖃᖅᑏ, ᖃᑦᑎᐅᓂᖏᓐᓂᒃ ᑕᑯᒐᐃᒐᑦᑕ ᐊᕐᕌᒍᑕᒫᑦ ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ ᐃᑲᔪᖅᓯᖅᑕᕗᑦ 

ᓄᓇᕗᒻᒥᐅᑕᐃᑦ ᑕᒪᐅᓇ ᓇᒻᒥᓂᖅ ᐊᖏᕐᕋᒥᓂᒃ, ᐊᖏᕐᕋᒥᓂᒃ ᐃᑲᔪᖅᑕᐅᔪᑎᒍᑦ. ᑭᐅᒐᓛᑦᑕᔅᓴᕆᒐᓗᐊᖅᑲᕋ 

ᒪᓕᒐᓕᐅᖅᑎᐅᑉ ᐊᐱᖅᑯᑎᒋᕋᑖᖅᑕᖓ. ᑕᐃᒃᑯᐊ ᓄᓇᕘᒻᒥ ᐊᖏᕐᕋᒥᓂᒃ ᐃᑲᔪᖅᑕᐅᔪᓕᒫᖑᖃᑦᑕᖅᑐᐃᑦ 

ᐊᔪᓕᖅᑐᐃᑦ ᐊᖏᕐᕋᒥ ᐃᑲᔪᕐᓂᕐᒧᑦ ᐊᑎᓕᐅᖃᑕᐅᓯᒪᓐᖏᑐᐃᓇᕆᐊᖃᕐᖓᑕ ᑕᐃᒃᑯᐊ ᐊᔾᔨᒌᓐᖏᑐᐃᓐᓇᕆᐊᓖᑦ 

ᖃᑦᑎᒡᒍᑎᐅᓂᖏᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᐊᓇᕕᓗᒃ. ᖁᔭᓐᓇᒦᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑏ. ᖁᐊᓇᐅᖅᑭᐅᔪᖅ. (ᑐᓵᔨᑎᒍᑦ) ᐅᖃᖅᑏ, ᐅᓄᕐᓂᖅᓴᐃᑦ ᐃᓚᖏᑦ 

ᖃᓂᒪᖃᑦᑕᓕᕐᒪᑕ ᐊᕐᕌᒍᑕᒫᑲᓴᒃ. ᐋᓐᓂᐊᖅᑖᖃᑦᑕᕐᒪᑕ ᓲᕐᓗ ᖃᓂᒪᔪᖅ ᑖᓐᓇ ᐃᑲᔪᖅᑕᐅᔭᕆᐊᖃᓕᖅᑎᓪᓗᒍ 

ᓘᒃᑖᓄᑦ ᐅᕝᕙᓘᓐᓃᑦ ᐃᓅᓕᓴᖅᑕᐅᔭᕆᐊᖃᓕᖅᑎᓪᓗᒍ ᐋᓐᓂᐊᕕᖕᒥ. ᐅᓄᖅᑐᑦ ᑕᒪᒃᑯᐊ ᐃᓚᒌᑦ ᑲᒪᖃᑦᑕᕐᒪᑕ 

ᐋᓐᓂᐊᖅᑐᒧᑦ ᐃᑲᔪᕈᓐᓇᖃᑦᑕᕐᒪᑕ. ᑕᐃᒪᐃᓕᐅᖅᑎᓪᓗᒋᑦ ᑖᒃᑯᐊ ᒐᕙᒪᒃᑯᑦ ᑮᓇᐅᔭᖏᓐᓂᒃ 

ᐊᑐᖏᓐᓂᖅᓴᐅᑎᑦᑎᔪᑦ ᐃᒡᓕᕐᓂᒃ ᐊᑐᖏᓐᓂᖅᓴᐅᑎᑦᑎᔪᑦ ᐊᖏᕐᕋᕐᓂ ᐸᖅᑭᒃᓯᕕᐅᖃᑦᑕᖅᑐᒥ ᐅᕝᕙᓘᓐᓃᑦ 

ᐋᓐᓂᐊᕕᖕᒥ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᑮᓇᐅᔭᑎᒍᑦ ᐊᑭᓕᖅᓱᐃᔪᓐᓇᕐᒪᖔᑕ ᐃᓚᒌᑦ ᑕᐃᒃᑯᐊ 

ᐸᖅᑭᒃᖠᖃᑦᑕᖅᑐᑦ ᐋᓐᓂᐊᖅᑐᒥᒃ ᐊᖏᕐᕋᐅᑉ ᐃᓗᐊᓂ? (ᑐᓵᔨᒃᑰᖏᑦᑐᖅ) ᖁᐊᖅᑯᑎᑦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᐃᒪᓐᓇᓕ, ᑖᒃᑯᐊ ᐱᓪᓗᒋᑦ ᖁᔭᓐᓇᒦᕈᒪᔭᕋ ᑖᓐᓇ 

ᐱᒻᒪᕆᐅᓂᖓ ᓇᓗᓇᐃᖅᓯᖕᒪᑦ ᐃᓚᒌᑦ ᐃᑲᔪᖅᑎᒌᖃᑦᑕᕐᓂᖏᓐᓄᑦ ᐃᓐᓇᕐᓂᒃ ᐸᖅᑭᔪᖃᖅᑎᓪᓗᒍ 

ᐃᓚᒥᖕᓂᒡᓘᓐᓃᑦ ᐋᓐᓂᐊᖅᑐᒥᒃ ᐸᖅᑭᑎᓪᓗᒋᑦ, ᐸᖅᑭᔭᐅᔭᕆᐊᓖᑦ ᐃᑲᔪᖅᓯᖕᒪᑕ ᑕᒪᒃᑯᓂᖓ ᐃᓚᒥᖕᓄᑦ ᐊᒻᒪ 

ᓄᓇᓕᖕᒥᖕᓄᑦ ᓄᓇᕗᒻᒥ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᓪᓗ ᒫᓐᓇᐅᔪᖅ ᐱᓕᕆᕕᑦᑎᓐᓂ ᐱᓕᕆᔾᔪᑎᒃᓴᓂᒃ 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᑦᑐᓂᒃ ᐋᖅᑭᒃᓯᓯᒪᖏᓐᓇᑦᑕ ᑮᓇᐅᔭᑎᒍᑦ ᐃᑲᔪᖅᑐᐃᔾᔪᑎᒃᓴᐅᓂᐊᖅᑐᓂᒃ ᑭᓇᒃᑯᑐᐃᓐᓇᕐᓄᑦ 

ᐸᖅᑭᖃᑦᑕᖅᑐᓄᑦ ᑕᒪᒃᑯᓄᖓ ᐃᓚᒥᖕᓄᑦ ᐸᖅᑭᔪᓄᑦ ᐊᖏᕐᕋᒥᖕᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓯᓚᑖᒍᑦ.  

 

ᐃᒻᒪᖄ ᐃᓚᖏᑎᒍᑦ ᑕᒪᒃᑯᓂᖓ ᐋᖅᑭᒃᓯᒪᔪᑕᖃᕈᓐᓇᕐᒥᔪᖅ ᓲᕐᓗ ᑎᒥᒥᒍᑦ ᐱᒡᒐᕈᑎᖃᖅᑐᑦ ᑕᒪᒃᑯᐊ 

ᐃᑲᔪᖅᑕᐅᔭᕆᐊᖃᖅᑐᑦ ᐱᔪᓐᓇᖅᑎᑕᐅᑐᐃᓐᓇᕆᐊᓖᑦ. ᑭᐅᓗᑎᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᑭᓕᖅᓱᐃᔾᔪᑎᖃᖏᑦᑐᑦ, ᐃᑲᔪᖅᑐᐃᔾᔪᑎᖃᕐᒪᖔᑕ ᐊᐱᕆᖅᑲᐅᒐᕕᑦ, ᐋᒃᑳᖅᐳᖓ ᑭᓯᐊᓂᓕ ᑖᒃᑯᐊ 

ᐱᔪᓐᓇᕐᓂᖅᐳᑦ ᒪᓕᒡᓗᒋᑦ ᐃᑲᔪᕋᓱᒍᓐᓇᖅᑐᒍᑦ. (ᑐᓵᔨᑎᒎᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᑐᒡᓕᐊᓗ ᐊᐱᖅᑯᑎᒃᓴᕕᑦ, ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑏ. ᖁᐊᓇᐅᖅᑭᐅᔪᖅ (ᑐᓵᔨᑎᒍᑦ) ᒥᓂᔅᑖ. ᐅᖃᖅᑏ, ᑭᒃᑯᑐᐃᓐᓇᐃᑦ ᑕᐃᒃᑯᐊ 

ᐃᓚᒥᖕᓂᒃ ᐸᖅᑭᖃᑦᑕᖅᑐᑦ ᐊᖏᕐᕋᖏᑕ ᐃᓗᐊᓂ ᐸᖅᑭᑦᑎᐊᖅᑐᒻᒪᕆᐊᓘᖃᑦᑕᕐᒪᑕ ᓇᒡᓕᒍᓱᒃᖢᑎᒡᓗ. ᑖᒃᑯᐊ 

ᑕᖃᓇᖅᑐᐊᓘᖃᑦᑕᕐᒪᑦ ᐸᖅᑭᒃᖠᖅᖢᑎᒃ ᑕᐃᒪᐃᑦᑐᓂᒃ. ᐃᓕᓴᖅᓯᔪᖓ ᐄ, ᑕᖃᐃᖅᓯᖃᑦᑕᕆᐊᖃᖅᑎᑕᐅᔫᒐᓗᐊᑦ 

ᐃᓚᒋᔭᖏᑦ ᑕᖃᐃᖅᓯᖅᑎᑕᐅᔪᓐᓇᕐᓂᐊᕐᒪᑕ. ᑭᓯᐊᓂᓕ ᐅᒃᐱᕈᓱᒃᑐᖓ ᐃᑲᔪᖅᑐᐃᔾᔪᑎᒃᓴᓂᒃ 

ᑐᙵᓱᒃᑎᑕᐅᒃᑲᓐᓂᕋᔭᕐᒥᔪᑦ.  

 

ᒥᓂᔅᑐ ᐃᓱᒪᒃᓴᖅᓯᐅᕈᓐᓇᖅᐹ ᐊᑭᓕᖅᓱᐃᔾᔪᑎᖃᕈᓐᓇᕐᒪᖔᑕ ᐃᓚᒌᓄᑦ ᐸᖅᑭᒃᖠᕙᒃᑐᓄᑦ ᑕᒪᒃᑯᓂᖓ 

ᐊᖏᕐᕋᖓᓂᒃ ᐸᖅᑭᔭᐅᔭᕆᐊᖃᖅᑐᒥᒃ ᐃᓚᒥᖕᓂᒃ ᐸᖅᑭᒃᖠᖅᑐᓄᑦ? (ᑐᓵᔨᒃᑰᖏᑦᑐᖅ) ᖁᐊᖅᑯᑎᑦ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑎ, ᒥᓂᔅᑕᖓᓄᑦ ᑮᓇᐅᔭᓕᕆᔨᒃᑯᑦ 

ᐊᖏᖅᑐᐊᓘᒍᒪ ᑮᓇᐅᔭᓕᕆᔨᒃᑯᓐᓄᑦ ᐊᖏᖅᑕᐅᓯᒪᖏᓪᓗᖓ ᓂᙵᐅᔾᔭᐅᒐᔭᖅᑐᖓ, ᑭᓯᐊᓂ ᐱᓪᓚᑦᑖᕐᓗᑕ, 

ᑭᓯᐊᓂ ᐊᖏᕈᓐᓇᖅᑐᖓ ᕿᒥᕐᕈᓇᒍᓐᓇᕐᒪᖔᕐᒪ ᐃᓱᒪᒃᓴᕐᓯᐅᕈᑎᒋᔭᕐᓄᑦ ᑖᔅᓱᒧᖓ ᐃᖅᑲᓇᐃᔭᖃᑎᒋᓗᒋᑦ ᑖᒃᑯᐊ 

ᑲᑎᒪᔨᐅᖃᑎᒃᑲ ᑖᒃᑯᓂᖓ ᕿᒥᕐᕈᔪᓐᓇᖅᑐᒍᑦ ᐱᑕᖃᖁᔨᒃᐸᑕ ᑖᒃᑯᓇᙵᑦ ᑲᑎᒪᔨᑦ ᐃᓚᐅᔪᒪᓐᓂᖅᐸᑦ ᑖᔅᓱᒥᖓ 

ᐱᓕᕆᑎᓪᓗᑕ ᖃᐅᔨᓴᐃᑎᓪᓗᑕ ᐅᖃᐅᓯᖃᖅᑎᓪᓗᑕ ᐱᒋᐊᓕᓵᖅᑎᓪᓗᑕ ᐅᖃᐅᓯᕆᔭᐅᓕᖅᑎᓪᓗᒍ 

ᐃᓇᑦᑎᔪᓐᓇᖅᑐᖓ. ᖁᔭᓐᓇᒦᖅᐸᕋᓗ ᑖᔅᓱᒥᖓ ᓴᖅᑭᑦᑎᖕᒪᑦ. (ᑐᓵᔨᑎᒎᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᐊᐱᖅᑯᑦ 547 - 6(2): ᓇᖕᒥᓂᖅ ᐃᒡᓗᖃᖅᑎᓄᑦ ᑕᑯᒃᓴᕈᖅᑕᐅᓯᒪᔪᓄᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᖅᓱᒃᑲᓐᓂᕈᒪᓪᓗᖓ ᐊᖏᕐᕋᖃᑦᑎᐊᕆᐊᖃᕐᓂᕐᒨᓕᖓᒃᑲᓐᓂᖅᑐᒥᒃ 

ᓇᖏᖅᓯᔾᔪᑎᖃᖅᑐᖓ ᑖᑦᓱᒧᖓ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ ᐱᔾᔪᑎᖃᖅᑐᖅ ᑖᓐᓇ ᑎᒥᐅᔪᖅ 

ᑯᐊᐳᕇᓴᓐ ᐃᒡᓗᓕᕆᔨᔾᔪᐊᒃᑯᓂᓛᒃ ᓇᖕᒥᓂᖃᖅᑐᓕᕆᓂᕐᒧᑦ. ᐊᖏᕐᕋᒥ ᐋᖅᑭᑦᑕᐅᓯᒪᔪᖅ ᐱᓕᕆᐊᖑᔪᓐᓇᕐᓂᖓ 

ᐃᓄᐃᑦ ᐊᒻᒪ ᐃᓄᑐᖃᐃᑦ ᑕᒪᒃᑯᐊ ᐊᖏᕐᕋᖃᖅᑐᐃᑦ ᓇᖕᒥᓂᖃᖅᑐᓂᒃ ᐅᖃᐅᓯᖃᖅᑐᖓ. ᒪᒥᐊᓇᖅ 

ᓇᓗᓇᐃᑦᑎᐊᖏᑲᐃᓐᓇᕋᒃᑯ. 

 

ᒥᓂᔅᑕᐅᑉ ᑕᒪᓐᓇ ᖃᐅᔨᒪᑦᑎᐊᕐᒪᒍ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᐃᓐᓇᐅᒪᑎᑦᑎᒻᒪᑕ ᐃᑲᔫᑎᔅᓴᐅᔪᓐᓇᖅᑐᓂᒃ, 

ᐋᖅᑭᒋᐊᕈᑎᔅᓴᓄᑦ, ᓴᓇᒋᐊᕈᑎᔅᓴᓄᑦ, ᑐᐊᕕᓇᖅᑐᒃᑯᓪᓗ ᐅᖅᑰᓴᐅᑏᑦ ᑕᒪᒃᑯᐊ ᐊᔾᔨᒌᖏᑦᑐᑦ ᐃᑯᐊ 

ᐱᖓᓲᓕᖓᓗᐊᕐᖓᑕ ᑎᓴᒪᐅᓕᒪᓕᖏᑉᐸᑕ, ᐃᑲᔫᑕᐅᔪᓐᓇᖅᑐᑦ ᓇᖕᒥᓂᖃᖅᑐᓄᑦ ᐃᓐᓇᕐᓄᑦ ᐱᒡᒐᖅᑐᓄᓪᓗ, 

ᐊᒻᒪᓗ ᑎᑎᒥᒍᑦ ᐊᐅᑲᙱᓕᐅᕈᑎᖃᖅᑐᓂᒃ. 

 

ᑖᓐᓇ ᐱᔾᔪᑎᒋᓪᓗᒍ, ᒥᓂᔅᑕ, ᐅᖃᖅᑏ, ᓇᓖᕌᕐᕕᔅᓴᐃᑦ ᑖᒃᑯᐊ ᐃᑲᔪᖅᑐᕈᑕᐅᔪᓐᓇᖅᑐᐃᑦ ᐱᓪᓚᕆᐊᓘᒻᒪᑕ 

ᑭᓯᐊᓂ ᐆᒥᖓ ᐃᓱᒫᓘᒍᑎᖃᒃᑲᓐᓂᕐᓂᕋ ᓇᖏᖅᓯᔾᔪᑎᒋᒐᒃᑯ. ᐃᑲᔫᑎᔅᓴᐃᑦ ᐊᑐᐃᓐᓇᐅᑎᓪᓗᒋᑦ 

ᐃᖏᕐᕋᑎᐊᖏᓗᐊᕋᒥ ᑭᓯᐊᓂᐅᔪᔅᓴᐅᔪᖅ, ᑐᓴᐅᒪᓇᖃᑦᑕᒻᒪᑦ ᑐᓴᖅᑎᑕᐅᓇᖃᑦᑕᕐᒪᑦ ᑭᒡᒐᑐᖅᑕᑎᓐᓄᑦ. 

ᐱᑕᖃᖅᐸᑦ ᑮᓇᐅᔭᖅᑕᖃᖅᐸᑦ ᓴᓇᒋᐊᕈᑎᔅᓴᖅᑕᖃᖅᐸᑦ ᒪᑯᓂᖓ ᐅᖃᓪᓚᑦᑐᖃᖃᑦᑕᕐᓂᖓ ᐱᔾᔪᑎᒋᓪᓗᒍ, ᑖᓐᓇ 

ᐊᑐᐃᓐᓇᐅᒪᑎᑕᖓ ᐱᐅᔪᒻᒪᕆᐅᑎᓪᓗᒍ, ᐊᑐᖅᑕᐅᔪᓐᓇᑎᓪᓗᒍ. 

ᑕᐃᒪᓕ (ᑐᓵᔨᒃᑰᓕᖅᑐᖅ) ᐅᖃᖅᑏ, ᑖᒃᑯᐊ ᒫᓐᓇᕋᑖᖑᓚᐅᖅᑐᖅ ᓴᖅᑭᑦᑎᕋᑖᓚᐅᕐᒪᑕ ᐃᒡᓗᓕᕆᔨᕐᔪᐊᒃᑯᑦ 2021-

22 ᑮᓇᐅᔭᓕᕆᓂᐅᑉ ᐊᕐᕌᒍᐊᓂᒃ ᐅᓂᒃᑳᓄᑦ. ᐊᑕᐅᓯᖅ ᐊᖏᖅᑕᐅᓚᐅᕐᒪᑦ ᓇᖕᒥᓂᖅᑖᕈᒪᔪᖅ ᐃᒡᓗᒥᒃ 

ᑲᖏᖅᖢᒑᐱᖕᒥ ᕿᑭᖅᑕᕐᔪᐊᕐᒥᓪᓗ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᓂᒃ ᑐᒃᓯᕋᐅᑎᓂᒃ ᐱᔪᖃᓚᐅᕐᒪᖔᑦ ᐊᖏᖅᓯᓚᐅᖅᐸᓪᓗ ᓄᓇᓕᖕᓂᙶᖅᑐᓂᒃ 

ᑕᐃᑲᓂ 2022-23 ᐊᕐᕌᒍᐊᓂᒃ ᑮᓇᐅᔭᓕᕆᓐᓇᐅᑉ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᔪᖅ ᐃᒡᓗᓕᕆᔪᐊᒃᑯᓐᓄᑦ ᓄᓇᕗᒥ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔩ. ᑕᒪᒃᑯᐊᖏᓛᒃ, ᐃᑲᔫᑕᐅᖃᑦᑕᖅᑐᑦ ᐊᔾᔨᒌᖏᑦᑐᓄᑦ 

ᐊᒥᓲᖕᒪᑕ ᑕᒡᕙᓂ ᐃᒡᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᖑᔪᑦ. ᑕᒪᒃᑭᐅᒪᓗᒋᑦ ᐅᓂᒃᑳᕐᓂᐊᖅᐸᒃᑲ ᓇᓕᐊᖑᖕᒪᖔᑕ 

ᖃᑉᓯᓪᓗ ᐃᑲᔪᖅᑕᐅᔭᐅᓯᒪᓕᕐᒪᖔᑕ. 

 

ᒫᓐᓇᒧᑦ ᑎᑭᖦᖢᒍ, ᐆᒃᑑᑎᒋᓗᒍ ᑐᐊᕕᕐᓇᖅᑐᒥᒃ ᐃᒡᓗᒥᒃ ᐃᑲᔪᖅᑕᐅᔪᖅᑕᖃᕆᐊᖃᖅᐸᑦ, ᓱᓈᕐᓗᒃᑐᒃ ᐅᖅᑰᓴᐅᑖ 

ᐊᔪᓕᖅᐸᓪᓘᓐᓃᑦ, ᑐᐊᕕᕐᓇᓪᓗᒍ ᐋᖅᑭᒃᑕᐅᔭᕆᐊᖃᖅᐸᑦ. 104−ᓂᒃ ᓇᖕᒥᓂᖃᖅᑐᓂᒃ ᐃᑲᔪᖅᓯᒪᓕᖅᑐᒍᑦ 

ᐅᑉᓗᒥᒧᑦ ᑎᑭᖦᖢᒍ. ᓇᖕᒥᓂᖃᖅᑐᑦ, ᒪᑯᓄᖓ [ᓇᖕᒥᓂᖅ ᐃᒡᓗᖃᕐᓂᖅ, ᐃᒡᓗᒥᒃ ᐋᖅᑭᒃᑎᕆᓂᖅ, 

ᓄᑖᙳᖅᑎᕆᓂᕐᓗ] ᐃᒡᓗᒥᓂᒃ ᐋᖅᑭᒋᐊᖅᑕᐅᖁᔨᔪᑦ, ᓇᑎᓕᖅᓱᐃᖁᔨᔪᓪᓘᓐᓃᑦ, ᐃᒐᓛᖏᓪᓘᓐᓃᑦ ᐋᖅᑭᒋᐊᓖᑦ, 

38 ᐊᖏᖅᑕᐅᓯᒪᓕᖅᑐᑦ. ᓇᖕᒥᓂᖃᖅᑐᖅ ᐅᖅᑰᓴᐅᑎᖏᑦᑕ, ᐅᖅᓲᓯᕝᕕᖏᑦ ᐃᕐᖓᓕᕌᖓᑕ 

ᓄᑖᙳᕆᐊᕆᐊᖃᓲᖑᖕᒪᑕ. 

 

ᒫᓐᓇᒧᑦ ᑎᑭᖦᖢᒍ, ᑕᒡᕙᓂ ᐅᑭᐅᒦᓐᓇᖅ ᐅᖃᐅᓯᖃᖅᑐᖓ. 18 ᐋᖅᑭᒋᐊᖅᑕᐅᓯᒪᓕᖅᑐᑦ. ᓇᖕᒥᓂᖅᑖᕋᓱᒃᖢᑎᒃ 

ᐃᒡᓗᒧᑦ ᐊᑭᓕᐅᑎᑖᖅᑐᑦ ᐃᑲᔫᑎᒥᒃ ᑕᒡᓕᒪᐅᓪᓗᑎᒃ. ᐃᓄᑐᖃᐃᑦ ᐃᒡᓗᒋᔭᖏᑦ ᐋᖅᑭᒋᐊᖅᑕᐅᔭᕆᐊᖃᕐᓂᖏᑦ 

11−ᖑᓚᐅᖅᖢᑎᒃ. ᐊᒻᒪ ᐃᒡᓗᐃᑦ ᐃᓐᓇᐃᑦ ᐃᑲᔪᖅᑕᐅᔭᕆᐊᖃᖅᑐᑦ ᐅᖅᑰᓴᐅᑎᖏᑦ ᐅᓗᕆᐊᓇᖅᑐᒧᐊᖁᓇᒋᓪᓗ 

ᐊᓯᖏᓪᓗ ᑕᒪᒃᑯᐊ, ᖁᓕᐅᑉᓗᑎᒃ.  

 

ᑲᑎᖦᖢᒋᑦ ᑕᒪᒃᑯᐊ ᐃᑲᔪᖅᑕᐅᓯᒪᓕᖅᑐᖅ ᐊᖏᖅᑕᐅᓯᒪᓕᖅᑐᑦ 186−ᖑᓕᖅᑐᑦ. ᐊᒻᒪ ᐅᑕᖅᑭᔭᕗᔅᓱᓕ ᐃᓚᖏᑦ 

ᐊᒥᒐᖅᓯᖃᑦᑕᕐᒪᑕ ᑐᓂᔭᕆᐊᖃᖅᑕᒥᓂᒃ, ᑕᑕᑎᐊᓂᒃᓯᒪᖏᑉᐸᓪᓘᓐᓃᑦ ᓱᓇᒥᒃ ᐱᔾᔪᑎᖃᓕᓲᖑᒻᒪᑕ. 101−ᓂᒃ ᓱᓕ 

ᐅᑕᖅᑭᔪᒍᑦ.  

 

ᑖᒃᑯᐊ ᐃᑲᔪᖅᑕᐅᓯᒪᓕᖅᑐᑦ ᖄᒃᑲᓐᓂᐊᒍᑦ, ᑲᔪᓯᕙᓪᓕᐊᖑᔭᖅᑐᖅ ᑕᒪᒃᑯᐊ, ᓇᓗᓇᐃᑦᓯᐊᒃᑲᓐᓂᖅᐸᑕ. ᑕᒪᓐᓇ 

ᑕᒡᕙᓂ ᐅᑭᐅᒥᒃ ᐱᐊᓂᒋᐊᒃᖠᒃᐸᑕ ᓇᓗᓇᐃᕈᓐᓇᕐᓂᐊᖅᐳᒍᒃ, ᐅᑯᐊ ᓄᓇᓕᖕᓂ ᐃᒪᓐᓇ ᐊᒥᓲᑎᒋᔪᑦ 

ᐆᒃᑐᖅᓯᒪᓕᖅᑐᑦ ᐊᖏᖅᑕᐅᓯᒪᔪᓪᓗ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑏᑦ, ᒥᔅ ᕿᓕᖅᑏ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᑭᐅᔾᔪᑎᒋᔭᐃᑦ, ᐅᖃᐅᓯᕆᕋᑖᖅᑕᕐᓄᑦ 

ᑐᓴᕈᒥᓇᑦᑎᐊᒃᑲᓐᓂᓛᕐᓂᖓᓂᒃ ᐊᕕᑦᑐᖅᓯᒪᓗᓂ ᑕᒪᒃᑯᐊ ᕿᑎᕐᒥᐅᑦ, ᑭᕙᓪᓕᕐᒥᐅᑦ, ᕿᑭᖅᑖᓗᒻᒥᐅᑦ. 

ᑐᓴᕈᒥᓇᒃᑲᓐᓂᕈᑎᒋᒋᐊᖓᓂᒃ ᑐᓴᖅᑕᕋ. ᓇᓕᐊᒃ ᑐᔅᓯᕋᕐᓂᔅᓴᐅᖃᑦᑕᑕᖅᐸᒻᒪᖔᑦ ᑐᓴᕈᒪᓛᕈᒪᓪᓗᒍ. 

 

ᐆᒥᖓᓕ ᐊᐱᖅᑯᑎᖃᒃᑲᓐᓂᕈᒪᓪᓗᖓ ᐅᖃᖅᑎᑦᑎᔩ, ᑕᒪᒃᑯᐊ ᐃᑲᔫᑎᔅᓴᐃᑦ ᑐᓴᐅᒪᑎᑦᑎᔾᔪᑎᒋᓪᓗᒋᑦ, ᖃᓄᖅ 

ᐃᑲᔫᑎᔅᓴᐅᔪᐃᑦ ᐊᑐᖅᑕᐅᔪᔅᓴᐅᓂᖏᓐᓂᒃ ᐃᓄᑐᖃᕐᓄᑦ ᐃᓐᓇᕐᓄᓪᓗ ᐱᔾᔪᑎᒋᓪᓗᒍ, 

ᐱᐅᓂᓕᓪᓚᕆᐊᓘᒐᓗᐊᕐᒪᑦ. ᐃᓚᖏᑦ ᐊᔅᓱᔾᔪᐊᕌᓗ ᐃᓪᓗᑐᖃᕐᒦᓕᕐᒪᑕ. ᓯᓚᑖᓄᑦ ᑎᑭᑦᑐᒍ, ᑕᒪᓐᓇ ᐱᔾᔪᑎᒋᓗᒍ, 

ᓇᖏᖅᓯᔾᔪᑎᒋᒐᒃᑯ. 

 

ᑕᐃᑲᓂ ᓄᕙᒻᐸ 7-ᖑᑎᓪᓗᒍ 2019, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖃᖅᑐᓄᑦ ᓇᖕᒥᓂᖅᑖᕈᒪᓂᕐᒧᓪᓗ 

ᐊᖏᕐᕋᕐᒥᒃ, ᕿᒥᕐᕈᓂᐅᓯᒪᓂᒃᑯᑦ, ᓴᖅᑭᑎᑦᑎᓚᐅᖅᓯᒪᓂᖏᓐᓄᑦ ᑕᕝᕙᓂ ᒪᓕᒐᓕᐅᕐᕕᐅᒻᒥ. ᑖᓐᓇ 

ᐊᐱᖅᑯᑎᒋᔪᒪᓪᓗᒍ. ᐊᑐᓕᖁᔭᐅᓯᒪᔪᒥᒃ ᐅᓂᒃᑳᓂᒃ ᐅᖃᐅᓯᐅᓯᒪᒻᒪᖔᑦ ᓄᓇᕘᑦ ᐃᓪᓗᓕᕆᔨᕐᔪᐊᒃᑯᑦ 

ᐃᒪᐃᓕᕐᖓᑦ, ᐃᒪᐃᓕᖓᒍᒪᓕᓐᓂᕆᔭᖏᓐᓂᒃ, ᖃᓄᐃᓕᖓᒻᒪᖔᑕ.  

 

ᑕᐃᒪᐃᓐᓂᑯᖓᓄᑦ ᐅᖃᐅᓯᐅᓚᐅᖅᓯᒪᔪᖅ, ᐅᓇ (ᑐᓵᔨᒃᑰᓕᖅᑐᖅ) ᑖᒃᑯᐊ ᑲᑎᓪᓗᒍ ᐊᒃᑐᐊᓂᖃᖅᑐᑦ, ᑕᒪᒃᑯᓂᖓ 

ᓂᐅᕕᕐᓂᕐᒧᑦ ᐃᒡᓗᒧᑦ ᐊᑕᐅᓯᕐᒧᑦ ᓇᖕᒥᓂᖅᑖᕈᑎᐅᖃᑦᑕᖅᑐᓪᓗ ᑲᑎᑕᐅᓗᒋᑦ ᓱᕋᒃᓯᒪᔪᓕᕆᔾᔪᑏᓪᓗ ᐊᒻᒪᓗᑦᑕᐅᖅ 

ᓄᑖᕈᕆᐊᖅᑎᑦᑎᔾᔪᑏᑦ. ᑖᔅᓱᒧᖓ ᐊᐱᖅᑯᑎᖃᖅᑐᖓ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᖅᓯᒪᓕᕐᒪᖔᑕ ᐃᒡᓗᓕᕆᔨᕐᔪᐊᒃᑯᑦ? ᐊᑐᓕᖅᑎᑦᑎᓇᓱᒃᑎᓪᓗᒋᑦ ᑖᔅᓱᒪ 

ᐊᑐᓕᖁᔭᓕᐊᒦᒃ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᓯᔩ. ᖁᔭᓐᓇᒦᑦᑎᐊᖅᐸᕋ ᑲᑎᒪᔨᐅᖃᑎᒐ ᑖᒃᑯᓂᖓ 

ᐊᐱᖅᓱᕐᒪᑦ. ᑕᐃᒪ ᑲᑎᒪᔨᐊᓛᓕᐅᓚᐅᕋᑉᑕ ᐅᑭᐅᖅ ᐅᐱᕐᖔᖏᓛᒃ ᑖᓐᓇᓗ ᑲᑎᒪᔨᐅᖃᑎᒋᑉᓗᑎᒍᑦ ᑕᒡᕙᓂ. 

ᕿᒥᕐᕈᔪᒪᓚᐅᕋᑉᑕ ᐃᒡᓗᓕᕆᔨᒃᑯᑦ ᖃᓄᖅ ᐋᖅᑭᒋᐊᕈᓐᓇᖅᐸᑦ ᑕᒪᒃᑯᐊ ᐅᓂᒃᑳᓵᖅᑕᒃᑲ. ᐃᓚᖏᑦ 

ᑎᒍᓯᑦᓯᒋᐊᖃᑦᑕᖏᒻᒪᑕ ᑐᑭᓯᑦᑎᕆᐊᕐᓇᖏᖦᖢᑎᒡᓗ. 

 

ᑲᑎᒪᓂᕐᒥ ᑕᐅᑲᓂ ᓇᐅᔮᓃᖦᖢᑕ ᐃᓱᒪᓕᐅᖃᑎᒌᓚᐅᖅᐳᒍᑦ ᐋᖅᑭᒋᐊᕆᐊᖃᖅᑐᑦ ᐄ, 

ᑐᑭᓯᓇᖅᓯᒃᑲᓐᓂᕆᐊᕆᐊᖃᖅᑐᑦ ᐊᒻᒪ ᑐᓴᐅᒪᔭᐅᒃᑲᓐᓂᕆᐊᓖᑦ. ᐃᓚᖏᓪᓗ 

ᐊᑕᐅᓯᙳᕆᐊᖅᑕᐅᒃᑲᓐᓂᕈᓐᓇᖅᖢᑎᒃ. ᖃᓄᕐᓗ ᐊᑑᑎᖃᒃᑲᓐᓂᕆᐊᖃᕐᒪᖔᑕ. ᑕᒪᒃᑯᓂᖓ ᐅᖃᐅᓯᖃᓚᐅᖅᐳᒍᑦ. 

ᑖᒃᑯᐊ ᐅᖃᐅᓯᕆᓚᐅᖅᑕᕗᑦ ᑲᑎᒪᔨᖃᓛᖑᑉᓗᑕ. ᑖᒃᑯᓄᖓ ᑲᑎᒪᔨᐅᖃᑎᓐᓄᑦ ᓯᕗᓕᖅᑎᓄᑦ 

ᑐᓂᔾᔪᑎᒋᓚᐅᖅᑕᒃᑲ. ᒫᓐᓇ ᕿᒥᕐᕈᔭᐅᔪᑦ, ᐋᖅᑭᒋᐊᕈᒪᒐᑉᑎᒍᑦ ᑕᒪᒃᑯᐊ.  

 

ᐅᒃᑑᑎᒋᓂᐊᖅᐸᕋ ᓇᖕᒥᓂᖅᑖᕈᒪᓂᖅ ᐃᒡᓗᒥᒃ. ᐃᓗᐊᓂ ᐊᑐᐃᓐᓇᕈᖅᑎᑦᓯᒪᓂᐊᖅᑐᒍᑦ. ᓇᖕᒥᓂᖅᑖᖅᖢᑎᒃ 

ᓇᖕᒥᓂᖅ ᓴᓇᖃᑦᑕᓕᓚᐅᕐᒪᑕ ᑕᐃᑦᓱᒪᓂ ᓄᓇᕗᑖᓚᐅᖅᑎᓐᓇᑕ. ᑕᐃᒪᓐᓇᐃᑦᑐᒥᒃ ᓇᖕᒥᓂᖅ ᓴᓇᔪᓐᓇᕐᓂᖅ 

ᐃᒡᓗᒃᓴᑦ ᑐᓂᔭᐅᒃᐸᑦ, ᓇᖕᒥᓂᖅ ᓴᓇᓗᒍ ᐅᕝᕙᓘᓐᓃᑦ ᑮᓇᐅᔭᖃᕈᕕᑦ ᓴᓇᔪᓐᓇᕐᓂᕐᒧᑦ ᑖᒃᑯᐊ ᐊᔾᔨᒌᖏᑦᑐᓂᒃ 

ᐃᑲᔫᑎᓂᒃ ᓴᖅᑭᑦᑎᓂᐊᖅᑐᒍᑦ ᑕᒡᕗᖓ ᑕᒡᕙᓂ ᐅᑭᐅᑉ ᐃᓗᐊᓂ ᐊᒻᒪ ᐊᔾᔨᒌᖏᑦᑐᓂᒃ 

ᐋᖅᑭᒃᓯᒋᐊᖅᓯᒪᓂᐊᕐᒥᔪᒍᑦ. ᓲᕐᓗ ᐃᓚᖏᑦ ᐃᒡᓗᓕᕆᔨᒃᑯᑦ ᐃᒡᓗᖓᓐᓃᑦᑐᑦ ᐃᒡᓗᓕᕆᔨᒃᑯᑦ ᐃᒡᓗᖏᓐᓂᒃ 

ᓇᖕᒥᓂᖅᑖᕈᒪᓲᖑᖕᒥᖕᒪᑕ. 

 

ᑕᒪᒃᑯᐊ ᐊᑐᐃᓐᓇᕈᖅᑎᓐᓂᐊᖅᑕᕗᑦ ᓄᑖᓂᒃ ᒪᓕᒐᐅᓂᐊᖅᑐᓂᒃ ᐊᑐᒐᒃᓴᓂᒃ ᓇᖕᒥᓂᖅᑖᕐᓂᐅᑉ ᒥᒃᓵᓄᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᑐᒡᓕᐊᓂᒡᓗ ᐊᐱᖅᑯᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᑦᑎᐊᒃᑲᓐᓂᖅᑐᒍ. ᐄᑯᓘᒐᓗᐊᖅ 

ᑲᑎᒪᔨᕋᓛᖑᒐᓗᐊᖅᑐᖓ ᐃᓚᐅᒍᓐᓇ−ᖏᓐᓇᖃᑦᑕᓚᐅᖏᒻᒥᒐᒪ ᓯᓚᕈᔪᒃ ᐱᔾᔪᑎᒋᓪᓗᒍᓗ. ᑕᒪᓐᓇᐃᓛᒃ ᐃᒡᓗᓂᒃ 

ᓇᖕᒥᓂᓖᑦ ᑕᒪᒃᑯᐊ ᐋᖅᑭᒋᐊᖃᒃᑲᓐᓂᕐᓂᖓ ᐃᑉᐱᒋᔭᐅᑦᑎᐊᕆᐊᖃᒃᑲᓐᓂᕐᓂᖓ 

ᑎᓕᓯᔾᔪᑎᒋᒃᑲᕐᓂᕆᐊᖃᓪᓚᕆᑦᑕᐃᑦ. ᐃᒡᓗᓕᕆᔨᕐᔪᐊᒃᑯᑦ ᐊᖏᔪᖅᑳᒃᑯᕕᖏᓐᓃᑦᑐᐃᑦ ᑎᓕᔭᐅᒃᑲᓐᓂᖁᓪᓗᒋᑦ 

ᐃᖅᑲᓇᐃᔭᖅᑎᖁᑎᒥᓐᓂᒃ ᓄᓇᓕᕋᓛᓃᑦᑐᓂᒃ. 

 

ᑖᓐᓇ ᐃᖏᕐᕋᑎᑕᐅᑦᑎᐊᕋᓗᐊᕐᒪᖔᑦ ᑐᓴᐅᒪᔭᐅᑦᑎᐊᕋᓗᐊᕐᒪᖔᓪᓗ. (ᑐᓵᔨᒃᑰᓕᖅᑐᖅ) ᐅᖃᖅᑏ, ᓄᓇᕗᒻᒥ 

ᐃᒡᓗᓕᕆᔨᔾᔪᐊᒃᑯᑦ ᓴᖅᑭᑦᑎᓚᐅᕐᒪᑕ ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᖏᓐᓂᒃ, ᑖᒃᑯᐊ ᐱᖃᑕᐅᔪᓐᓇᖅᑐᑦ 

ᐃᒡᓗᑖᕋᓱᒃᑐᓂᒃ ᒪᓕᒐᖏᓐᓂᒃ ᒪᓕᒃᓯᒪᔪᖅ ᐱᖃᑕᐅᓯᒪᔪᑦ ᐃᒡᓗᖏᑦ ᖃᔅᓯᓂᒃ ᑮᓇᐅᔭᓕᐅᕐᒪᖔᑦ ᐊᒻᒪᓗᑦᑕᐅᖅ 

ᐃᒡᓘᓪᓗ ᐊᖏᓂᖓ ᓄᓇᓕᖕᓄᓪᓗ ᖃᓄᖅ ᐊᒃᑎᒋᖕᒪᖔᑦ, ᓇᖕᒥᓂᕆᔭᐅᓪᓗ ᑮᓇᐅᔭᓕᐊᕆᔭᐅᖃᑦᑕᖅᑐᑦ 

ᐃᒡᓗᑖᕈᓐᓇᖅᑐᑦ ᑭᒡᓕᖏᑦ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐱᔭᐅᓯᒪᖕᒪᑕ ᐃᒡᓗᑦ ᑮᓇᐅᔭᓕᐊᕆᔭᐅᖃᑦᑕᖅᑐᑦ ᐅᓄᕐᓂᕆᔭᕆᐊᖃᖅᑕᖏᑦ ᑲᓇᑕᒥ 

ᐃᒡᓗᓕᕆᔨᔾᔪᐊᒃᑯᓐᓂᒃ ᑮᓇᐅᔭᖅᑖᕆᔭᐅᖃᑦᑕᖅᑐᖅ ᐊᖏᕐᕋᕆᔭᐅᔪᐃᑦ ᐃᓗᐊᓂ. ᑖᒃᑯᐊ ᑭᒡᓕᓕᐊᕆᔭᐅᓯᒪᔪᑦ 

ᐊᒃᑑᕙ 2014−ᖑᑎᓪᓗᒍ ᐋᖅᑭᒃᑕᐅᓚᐅᖅᓯᒪᖕᒪᑕ ᐊᓯᔾᔨᖅᑕᐅᓚᐅᖅᓯᒪᖏᑦᑐᑦ ᐊᕐᕌᒍᓄᑦ 9−ᓄᑦ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓᒃᑯᑦ ᑖᓐᓇ ᓄᑖᕈᕆᐊᖅᑕᐅᓂᐊᕐᒪᖔᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᓄᓇᕘᒻᒥ ᐃᒡᓗᓕᕆᔨᔾᔪᐊᒃᑯᓐᓄᑦ ᒥᓂᔅᑕᖓ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐅᖃᖅᑲᐅᒐᒪ ᐅᐊᑦᑎᐊᖅ ᒫᓐᓇ ᑕᐃᒃᑯᐊ 

ᓇᖕᒥᓂᖃᖅᑐᓄᑦ ᑐᕌᖓᔪᑦ ᑕᒪᕐᒥᑦᑎᐊᖅ ᕿᒥᕐᕈᓇᒃᑕᕗᑦ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᐃᓗᐊᓂ 

ᑲᒪᒋᔭᐅᖃᑦᑕᖅᑐᑦ. ᐋᖅᑭᒃᓱᐃᓯᒪᔪᒍᑦ ᐱᐅᓯᒋᐊᒃᑲᓐᓂᕈᒪᔪᒍᑦ ᐊᓯᔾᔨᖅᓯᔪᒪᔪᒍᑦ ᐃᓚᒋᓪᓗᒍ ᓇᖕᒥᓂᖃᖅᑐᓄᑦ 

ᓇᖕᒥᓂᖅᑖᖅᐸᓪᓕᐊᓂᕐᒧᓪᓗ ᑐᕌᖓᔪᑦ. 

 

ᓄᑖᙳᕆᐊᕐᓂᐊᖅᑐᑦ ᐋᖅᑭᒋᐊᖅᑕᐅᓗᑎᒡᓗ ᐊᒻᒪᓗ ᒪᓕᒐᐃᑦ ᑕᐃᒃᑯᐊ ᐋᖅᑭᒋᐊᖅᑕᐅᓗᑎᒃ 

ᓇᖕᒥᓂᖅᑖᖅᐸᓪᓕᐊᔪᓐᓇᖅᓯᖁᓪᓗᒋᑦ ᐅᓄᒃᑲᓐᓂᖅᑐᑦ. ᒥᓂᔅᑕᐃᑦ ᑲᑎᒪᔨᖏᓐᓄᑦ ᑖᐃᒃᑯᐊ ᑎᒍᒥᐊᖅᑕᐅᓕᖅᑐᑦ, 

ᐱᔭᕇᖅᑕᐅᒃᐸᑕ ᐃᓕᔅᓯᓐᓅᖅᑕᐅᓚᖓᔪᐃᑦ ᑕᐃᒃᑯᐊ. ᐊᒻᒪᓗ ᐊᓯᔾᔨᕐᓂᕐᒥᒃ ᑕᑯᓛᖅᑐᒍᑦ ᐃᓘᓐᓈᓗᖏᑦ 

ᕿᒥᕐᕈᓇᒐᑦᑎᒍᑦ ᒫᓐᓇ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 548 - 6(2): ᐊᖅᑯᑎᐅᑉ ᓴᓂᕌᒍᑦ ᖃᐅᒻᒪᖅᑯᑏᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ, ᒥᓂᔅᑕᑖᓵᒧᕐᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ. ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᒪᓕᒐᓕᐅᖅᑎᑦ ᐊᖏᖅᓯᓚᐅᖅᓯᒪᔪᑦ $2 

ᒥᓕᐊᓐᓂᒃ ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᒃᓴᓂᒃ. ᑖᒃᑯᐊ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ 

ᐊᓯᔾᔨᖅᓯᕙᓪᓕᐊᔪᓐᓇᕐᓂᐊᕐᒪᑕ ᐊᖅᑯᑏᑦ ᓴᓂᐊᓂ ᖃᐅᒻᒪᖅᑯᑎᓂᒃ ᐊᒻᒪᓗ ᑕᐃᒃᑯᐊ ᖃᐅᒪᓂᖅᓴᐅᓪᓗᑎᒃ.  

 

ᐅᖃᖅᑏ, ᑐᑭᓯᐅᒪᓂᕋ ᒪᓕᒃᖢᒍ ᑕᐃᒃᑯᐊ ᖃᐅᒪᖅᑯᑏᑦ ᐃᓕᐅᖅᑲᖅᓯᒫᓂᓕᖅᑐᑦ ᑕᓗᕐᔪᐊᓂ ᑰᒐᕐᔪᖕᒥᓗ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᔅᓯᑦ ᓄᑖᑦ ᖃᐅᒻᒪᓂᖅᓴᐃᑦ ᐊᑐᓕᕐᒪᖔᖏᑦ ᑖᒃᑯᓇᓂ ᓄᓇᓕᖕᓂ ᒪᕐᕉᖕᓂᒃ 

ᑭᒡᒐᖅᑐᖅᑕᓐᓂᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᓪᓕᖅ ᐆᒻᒪᖅᑯᑎᓕᕆᔨᖏᓐᓄᑦ ᒥᓂᔅᑕᖓ, ᒥᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑖᔅᓱᒧᖓ. ᐅᖃᖅᑎᑦᑎᔩ. ᒫᓐᓇᒧᑦ 

ᑎᑭᖦᖢᒍ ᑖᒃᑯᐊ ᒪᕐᕉᓕᖅᑲᖓᔪᓄᑦ ᐋᖅᑭᒃᓯᒪᖕᒪᑕ. ᑖᒃᑯᐊ ᓯᕗᓪᓕᖅᐹᖑᔪᑦ 6−ᖑᓪᓗᑎᒃ. ᓄᓇᓖᑦ 

ᐱᐊᓂᒃᑕᐅᓯᒪᓕᖅᑐᑦ ᑕᐃᒪᓐᓇᐅᓇ ᖃᐅᔨᒋᐊᕋᑖᕐᒪᑦ ᒪᓕᒐᓕᐅᖅᑎ. 

 

ᒫᓐᓇᒧᑦ ᑎᑭᖦᖢᒍ 6−ᖑᔪᐃᑦ ᐱᓕᕆᔭᐅᓯᒪᔪᐃᑦ ᐊᕐᕌᒍᒥᒃ 2021 ᐊᒻᒪ 2022. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᑭᐅᓐᖑᖅᐸᓪᓕᐊᓕᕐᒪᑦ ᐊᒻᒪᓗ ᑖᑯᑖᖕᓂᖅᓴᐅᖃᑦᑕᓕᖅᖢᓂ. 

ᐊᑕᐅᓯᐅᖏᑦᑐᓂᒃ ᓂᕈᐊᖅᑎᓐᓂᒃ ᐃᓱᒫᓘᑎᖃᕐᒪᑕ ᑕᓗᕐᔪᐊᕐᒥ ᐅᓄᓐᖏᓗᐊᕐᒪᑕᒎᖅ ᑖᐃᒃᑯᐊ ᖃᐅᒻᒪᖅᑯᑏᑦ 

ᐊᖅᑯᑏᑦ ᓴᓂᐊᓃᑦᑐᑦ. 

 

ᐅᖃᖅᑏ, ᑕᒪᒃᑯᐊ ᐊᖅᑯᑏᑦ ᖃᐅᒪᑦᑎᐊᖅᑎᓪᓗᒋᑦ ᐊᒃᓱᐊᓗᒃ ᐱᕚᓪᓕᐅᑎᒋᔭᐅᖃᑦᑕᖅᑐᑦ 

ᐊᑦᑕᕐᓇᙱᓐᓂᖅᓴᐅᓲᖑᓪᓗᓂᓗ. ᐱᕋᔭᒃᑐᓪᓗ ᑕᒪᒃᑯᐊ ᐅᓄᙱᓐᓂᖅᓴᐅᓲᖑᓪᓗᑎᒃ.  

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖁᓪᓕᒃᑯᑦ ᑭᓱᓂᒃ ᒪᓕᒐᓂᒃ ᒪᓕᒃᖢᑎᒃ ᐃᓕᓯᖃᑦᑕᖅᐸᑦ ᖃᐅᒻᒪᖅᑯᑎᓂᒃ 

ᐊᖅᑯᑏᑦ ᓴᓂᐊᓃᑦᑐᓂᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ, ᒥᔅᑕ ᖃᐃᕐᓂᖅ.  

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕐᒪᑦ. ᑕᐃᒪ 

ᐊᕕᒃᑐᖅᓯᒪᓂᕋᕋᑖᒃᑭᒃ ᑖᔅᓱᒥᖓ ᐱᖓᔪᒋᔭᐅᔭᖓᓂᒃ ᑖᒃᑯᐊ ᓄᓇᓖᑦ ᓇᓗᓇᐃᖅᑕᐅᓯᒪᔪᑦ ᐱᐊᓂᒃᑕᐅᓯᒪᓚᐅᖅᑐᑦ 

ᒫᑦᓯ 31−ᒥ. 

 

ᐄᓛᒃ ᑕᒪᓐᓇ ᑕᒪᒃᑯᐊ ᐱᕋᔭᖃᑦᑕᕐᓂᕐᒧᑦ ᑕᐃᒪᓐᓇ ᐊᑐᖅᑕᐅᓇᓱᒃᑎᓪᓗᒋᑦ, ᓄᓇᓕᒐᑦᑕᐅᖅ 

ᑕᐃᒪᓐᓇᐅᒐᓗᐊᕆᕗᖅ, ᑖᒃᑯᐊ ᑭᒡᒐᖅᑐᖅᑕᒃᑲ. ᑕᐃᒪᓕ ᑕᒪᓐᓇ ᑕᑯᓪᓗᒍ ᑖᒃᑯᐊ 20-ᖑᔪᐃᑦ ᓄᓇᓖᑦ ᑕᐃᒪᓐᓇ 

ᓱᓕ ᕿᒥᕐᕈᔭᐅᓂᖃᖅᐳᐃᑦ ᑕᒪᒃᑯᓂᖓ ᐊᖅᑯᑎᓂᒃ ᖃᐅᒻᒪᖅᑯᑎᓄᑦ ᐋᖅᑭᒋᐊᕐᓂᖅ. ᒫᓐᓇᒧᑦ ᑎᑭᖦᖢᒍ 20-ᓂᒃ 

ᑕᐃᒪᓐᓇ ᐸᕐᓇᐅᑎᖃᖅᐳᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᖁᕐᓗᖅᑐᕐᒧᑦ, ᐊᑕᐅᓯᐊᕐᓇᓂ 

ᐊᐱᖅᑯᑎᖃᖃᑦᑕᖅᓯᒪᖕᒪᑦ ᓄᓇᖓᓂᒃ. ᑕᐃᓐᓇ ᐆᒻᒪᖅᑯᓯᐅᕐᕕᒃ ᓄᑖᖅ ᖃᓄᐃᓕᖓᓕᕐᒪᖔᑦ ᐊᒻᒪᓗ ᑖᔅᓱᒪ 

ᐊᔾᔨᐸᓗᖏᓐᓂᒃ ᐊᐱᖅᑯᑎᖃᕐᓂᐊᕐᒥᔪᖓ ᑖᔅᓱᒧᖓ ᒥᓂᔅᑕᑖᓵᒧᑦ ᐱᔾᔪᑎᒋᓪᓗᒍ ᑰᒑᕐᔪᒃ.  

 

ᒥᓂᔅᑕ ᓇᓗᓴᐃᖅᓯᔪᓐᓇᖅᐹ ᕿᑎᕐᒥᐅᓄᑦ ᓄᓇᓕᖕᓄᑦ ᐳᓚᕋᓐᓂᐊᖁᓪᓗᒍ ᑕᖅᑭᓂᒃ ᐊᒡᒋᖅᑐᓂᒃ ᖃᐅᔨᓂᐊᕐᒪᑦ 

ᖃᓄᐃᑦᑐᓂᒃ ᑭᙴᒪᔭᖃᕐᒪᖔᑦᑕ ᓄᓇᑦᑎᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ, ᒥᔅᑕ ᖃᐃᕐᓂᖅ.  

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᓐᓇ ᒪᓕᒐᓕᐅᖅᑎ ᑕᑉᐸᐅᖓ 

ᓇᑦᑎᓕᖕᒧᑦ ᖃᐃᖁᔨᓯᒪᖕᒪᑦ. ᑖᒃᑯᐊ ᕿᑎᕐᒥᐅᑦ ᑕᑯᔭᖅᑐᕈᒪᓇᔭᖅᐸᒃᑲ ᑖᒃᑯᓂᖓ ᖁᓪᓕᒃᑯᓐᓂᒃ 

ᖃᐅᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᓐᓂᒃ ᒥᓂᔅᑕᐅᓗᖓ. ᐄ, ᑕᑯᔭᖅᑐᕈᓐᓇᕋᔭᖅᐸᒃᑲ ᑭᓯᐊᓂ ᐅᓪᓗᕐᒥᒃ 

ᐋᖅᑭᒃᓯᔪᓐᓇᕋᔭᙱᓚᖓ. ᖃᐅᔨᒪᑎᓛᖅᐸᒋᑦ ᖃᖓ ᑕᑉᐸᐅᓐᖓᕈᓐᓇᕋᔭᕐᒪᖔᕐᒪ. ᐊᖏᖅᓯᒪᕗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ.  

 

ᐊᐱᖅᑯᑦ 549 - 6(2): ᐃᑲᔪᖅᑕᐅᓂᖏᑦ ᐃᓕᓴᐃᔨᒃᓴᐅᓂᕐᒧᑦ ᐊᓂᒍᐃᓯᒪᔪᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐅᓪᓗᑐᐃᓐᓇᕐᒥ ᐊᐱᖅᑯᑎᒋᖃᑦᑕᓚᐅᖅᑕᒃᑲ 

ᐃᓕᓴᐃᔨᙳᕆᐅᖅᓴᓂᕐᒧᑦ ᑐᕌᖓᔪᑦ ᐱᔾᔪᑎᒋᓪᓗᒋᑦ ᐊᒻᒪᓗ ᐃᓱᓕᑦᑎᕙᓪᓕᐊᖃᑦᑕᕐᓂᖏᑦ.  

 

ᐅᖃᖅᑏ, ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᖁᓚᐅᖅᓯᒪᒐᒃᑭᑦ 

ᓯᓚᑦᑐᖅᓴᕐᕕᖕᒧᑦ ᐱᔾᔪᑎᒋᓪᓗᒍ ᐃᓕᓴᐃᔨᙳᕆᐅᖅᓴᕐᓂᕐᒥᒃ ᐃᓕᓐᓂᐊᖅᑐᑦ ᐊᒻᒪᓗ 

ᐃᖅᑲᓇᐃᔮᖅᑖᖅᐸᓪᓕᐊᓂᖏᑦ ᐃᓕᓐᓂᐊᕐᓂᓕᕆᓂᐅᑉ ᐃᓗᐊᓂ. ᑕᐃᒃᑯᐊ ᐃᓱᓕᑦᑎᕙᓪᓕᐊᔪᑦ 

ᐃᓕᓴᐃᔨᙳᕆᐅᖅᓴᓂᕐᒥᒃ ᖃᓄᖅ ᐃᖅᑲᓇᐃᔮᖅᑖᖅᐸᓪᓕᐊᑎᑕᐅᖃᑦᑕᖅᐸᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎᒧᑦ ᐊᐱᖅᑯᑎᖓᓄᑦ.  

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓴᐃᔨᙳᕆᐅᖅᓴᓂᕐᒧᑦ ᑐᕌᖓᔪᖅ ᑮᓇᐅᔭᖃᖅᑎᑕᐅᓪᓗᑎᒡᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᓄᓇᕗᒻᒥ 

ᐃᓕᓴᐃᔩᑦ ᑕᒪᒃᑯᐊ ᐅᓄᖅᓯᒋᐊᒃᑲᓐᓂᖁᓪᓗᒋᑦ ᐃᓄᖕᓂᒡᓗ ᐃᖅᑲᓇᐃᔮᖅᑎᑖᖅᐸᓪᓕᐊᓪᓗᑕ. ᐅᓄᖅᑐᓂᒃ 

ᐃᓕᓴᐃᔨᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᔪᒪᒐᑦᑕ ᓄᓇᕗᒻᒥᐅᓂᒃ.  

 

ᓯᕗᓪᓕᖅᐹᒥᒃ ᐃᓕᓐᓂᐊᕌᓂᒃᑎᓪᓗᒋᑦ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ ᑕᐃᑯᖓ ᑐᕌᖅᑕᐅᑎᒋᖃᑦᑕᖅᑐᒍᑦ ᐊᒻᒪᓗ 

ᐃᖅᑲᓇᐃᔭᖃᑎᖃᖃᑦᑕᕐᒥᔪᒍᑦ ᓯᓚᑦᑐᖅᓴᕐᕕᒃᑯᓐᓂᒃ. ᐃᓕᓴᖅᑐᕐᓗ ᑕᐃᒃᑯᐊ ᐃᓕᓴᐃᔨᐅᕙᒌᖅᑐᓂᒃ 

ᐃᓕᓐᓂᐊᖅᑎᑕᐅᖃᑦᑕᕐᒪᑕ ᐃᖅᑲᓇᐃᔭᖃᑎᒋᔭᐅᖃᑦᑕᖅᖢᑎᒡᓗ. ᓴᖅᑭᔮᖅᑎᑦᑎᓕᕌᖓᑦᑕ ᑕᐃᒃᑯᐊ 

ᐃᓚᒋᔭᐅᖃᓯᐅᔾᔭᐅᖃᑦᑕᖅᑐᑦ. ᐃᓄᖕᓂᒃ ᐃᓕᓴᐃᔨᖃᕐᓗᓂ ᓄᓇᕗᒻᒥᐅᓂᒡᓗ ᐃᓕᓐᓂᐊᕌᓂᒃᐸᓪᓕᐊᔪᑦ 15-

ᖑᖕᒪᑕᐃᒃᑯᐊ ᑕᐃᒃᑯᐊ ᐃᓕᓴᐃᔨᙳᕆᐅᖅᓴᓂᕐᒥᒃ ᐃᓕᓐᓂᐊᕈᑎᒋᔭᐅᔪᑦ ᐊᒻᒪᓗ ᐱᔭᕇᖅᐸᑕ ᐃᓕᓐᓂᐊᕐᕕᖕᓄᑦ 

ᐃᓯᖅᐸᓪᓕᐊᖁᔭᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᖅᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᑎᑕᐅᓚᐅᕋᒪ ᑕᐃᒃᑯᐊ ᐃᓱᓕᑦᑎᕙᓪᓕᐊᔪᑦ 

ᐃᓕᓴᐃᔨᙳᕆᐅᖅᓴᓂᕐᒥᒃ ᑐᙵᓱᒃᑎᑕᐅᖃᑦᑕᖅᑐᒡᒎᖅ ᐊᐱᖅᓱᖅᑕᐅᖃᑦᑕᖅᖢᑎᒡᓗ ᐃᖅᑲᓇᐃᔮᒧᑦ 

ᐃᓕᔪᒪᑎᓪᓗᒋᑦ, ᑭᓯᐊᓂ ᐃᖅᑲᓇᐃᔮᖅᑖᖅᑎᑕᐅᕙᙱᑦᑐᑦ ᐊᐱᖅᓱᖅᑕᐅᒐᓗᐊᕋᒥᒃ. ᑖᓐᓇ ᑐᓴᓕᓵᙱᑕᕋ 

ᐱᔭᕇᓵᖅᑐᒥᒃ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᖓᓐᓅᓚᐅᖅᓯᒪᔪᒧᑦ ᑕᒪᓐᓇ ᑎᑎᕋᐅᓯᕆᓚᐅᖅᓯᒪᓪᓗᒍ. ᑕᐃᒃᑯᐊ 

ᑮᓇᐅᔭᓕᖅᓯᖃᑦᑕᕋᑦᑕ ᓯᓚᑦᑐᖅᓴᕐᕕᒃᑯᓐᓄᑦ ᑕᐃᒃᑯᐊ ᐃᑲᔪᒃᑲᓐᓂᕈᒥᓇᖅ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐃᖅᑲᓇᐃᔭᖃᑎᖃᖃᑦᑕᕐᒪᖔᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᓄᓇᕗᒻᒥᐅᓂᒃ ᐃᖅᑲᓇᐃᔭᖅᑎᑖᖅᑐᖅᐸᓪᓕᐊᒃᑲᓐᓂᕐᓂᐊᕋᑦᑕ ᐃᓕᓐᓂᐊᕐᕕᖕᓂ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᑲᑎᒪᔨᓂᒃ ᐊᒻᒪᓗ ᑕᐃᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᓇᑦᑎᓃᑦᑐᑦ ᐊᔭᐅᖅᑐᐃᔨᒋᖃᑦᑕᕋᑦᑎᒃᑯᑦ ᐃᓕᓐᓂᐊᕐᕖᑦ ᐱᔾᔪᑎᒋᓪᓗᒋᑦ 

ᑭᓱᓂᒡᓗ ᑕᑯᕙᓪᓕᐊᔪᓐᓇᕐᒪᖔᑦ ᐃᓕᓐᓂᐊᕐᕕᖏᑦᑕ ᐃᓗᐊᓂ.  

 

ᖃᐅᑕᒫᑦᑎᐊᖅ ᑕᐃᒃᑯᐊ ᐃᑲᔪᕋᓱᑦᑕᖅᑐᑦ ᐊᒻᒪᓗ ᐊᖓᔪᖅᑲᐅᑎᓂᒃ ᐃᓕᓐᓂᐊᕐᕖᑦ ᐃᓗᐊᓃᑦᑐᓂᒃ 

ᑲᑎᒪᖃᑎᖃᕋᔪᒃᖢᑎᒃ. ᑕᐃᒃᑯᐊ ᑕᐃᖅᑲᐅᖕᒥᔭᑎᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᙵᓕᒫᖅ 

ᑲᑎᒪᖃᑎᖃᕋᓱᖃᑦᑕᖅᑐᑦ ᓯᕗᒧᐊᒃᐸᓪᓕᐊᖁᓪᓗᒍ ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᑦ ᓄᓇᕗᒻᒥᐅᓪᓗ 

ᐃᑲᔪᕐᓗᑎᒃᑯᑦ. ᐃᓱᒫᓘᑎᑕᖃᖅᐸᑦ ᑲᑐᔾᔨᖃᑎᒌᒃᖢᑕ ᖃᓄᖅᑑᕈᑎᖃᑦᑕᖅᑕᕗᑦ.  

 

ᐊᔾᔨᒌᙱᑦᑐᓂᒃ ᓴᖅᑭᖅᑐᖃᖃᑦᑕᕐᒪᑦ ᐊᒻᒪᓗ ᐃᓕᓴᐃᔩᑦ ᐊᖓᔪᖅᑳᖏᑦ ᑕᒫᓂ ᐃᖃᓗᖕᓂ ᑲᑎᒪᓯᒪᖕᒪᑕ. 

ᑕᕝᕙᓃᑦᑐᐃᓐᓇᐅᓚᐅᖅᓯᒪᔪᑦ ᓯᕗᓪᓕᖅᐹᑦᑎᐊᒥᒡᓗ ᑕᐃᒪᐃᑦᑐᒥᒃ ᑲᑎᒪᕐᔪᐊᕐᓂᖅᑕᖃᓚᐅᖅᖢᓂ ᓄᕙᖕᓇᕐᔪᐊᖅ 

ᐊᓂᒍᖅᑎᓪᓗᒍ. ᑕᐃᒃᑯᐊ ᐃᓕᓴᐃᔨᙳᕆᐅᖅᓴᓂᕐᒧᑦ ᑐᕌᖓᔪᒥᒃ ᐃᓕᓐᓂᐊᖅᑐᑦ ᐃᓕᓐᓂᐊᕐᕕᖕᓂ 

ᐃᖅᑲᓇᐃᔭᖅᑎᑕᐅᑲᐃᓐᓇᖃᑦᑕᖅᑐᑦ ᐱᓕᒻᒪᒃᓴᖅᑎᑕᐅᓪᓗᑎᒃ. ᓯᕗᒃᑲᖅᑕᖅᑎᒋᔭᐅᔪᑦ ᑕᐃᒃᑯᐊ ᐊᒻᒪᓗ ᐃᓕᓴᐃᔩᑦ 

ᐊᖓᔪᖅᑳᖏᑦ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ.  

 

ᐊᐱᖅᓱᕐᓂᖅ ᑕᐃᓐᓇ ᓇᓗᓇᐃᖅᑲᐅᔭᖓ ᑖᓐᓇ ᑐᓴᕋᒃᑯ ᑖᓐᓇ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᑖᓵᖅ 

ᐃᖅᑲᓇᐃᔭᖃᑎᒋᓂᐊᖅᑕᕋ ᑕᐃᒪᓐᓇ ᐃᓕᓴᕐᕕᖕᒥ ᐱᓕᒻᒪᒃᓴᖅᑎᑦᑎᑕᐅᑎᓪᓗᒋᑦ ᑕᐃᓐᓇ ᐃᓗᐊᓄᑦ 

ᐃᓕᖃᓯᐅᔾᔭᐅᓯᒪᓕᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑏᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᒧᖅ ᑭᐅᖕᒪᑦ ᐊᒻᒪᓗ 

ᐃᖅᑲᓇᐃᔭᖃᑎᖃᕐᓂᐊᕐᓂᕋᕐᒪᑦ ᓯᓚᑦᑐᖅᓴᕐᕕᒃᑯᑦ ᒥᓂᔅᑕᖓᓐᓄᑦ.  



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄ, ᑕᐃᓐᓇ ᐊᐱᖅᓱᖃᑦᑕᕐᓂᖅ ᐱᔾᔪᑎᒋᓪᓗᒍ, ᐃᓕᓴᐃᔨᓂᒃ ᐃᓕᓯᕙᓪᓕᐊᔪᒪᒐᑦᑕ ᐃᓕᓐᓂᐊᕐᕕᖕᒥ. 

ᐅᓪᓗᑐᐃᓐᓇᕐᒥ ᑖᓐᓇ ᓯᓚᑦᑐᖅᓴᕐᕖᑦ ᒥᓂᔅᑕᖓᑦ ᐅᖃᓚᐅᕐᒪᑦ 6-ᓂᒎᖅ ᐃᓱᓕᑦᑎᔪᓂᒃ 2022-2023 

ᐃᖅᑲᓇᐃᔭᖅᑎᑖᓚᐅᖅᑐᑦ, 19-ᖑᓚᐅᖅᑎᓪᓗᒋᑦ 2021-2022 ᐃᓱᓕᑦᑎᔪᑦ.  

 

ᒥᓂᔅᑕᖃᐃ ᐅᕙᑦᑎᓐᓄᑦ ᓇᓗᓇᐃᖅᓯᔪᓐᓇᖅᐸ ᖃᑦᑎᑦ ᐊᐱᖅᓱᖅᑕᐅᓚᐅᕐᒪᖔᑕ ᐃᖅᑲᓇᐃᔭᖅᑖᕈᒪᖕᒪᖔᑕ 

ᐊᒻᒪᓗ ᖃᑦᑎᑦ ᐃᖅᑲᓇᐃᔭᓕᖅᐸᑦ ᐃᓕᓐᓂᐊᕐᕕᑦᑎᓐᓂ? ᒥᓂᔅᑕᐅᑉ ᑖᒃᑯᐊ ᐱᓯᒪᙱᒃᑯᓂᒋᑦ ᐊᐱᖅᑯᑎᒋᔭᒃᑲ, ᐊᑏ 

ᑕᐃᒃᑯᐊ ᐱᓇᔪᖕᓂᐊᖅᐸᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒐᖕᓂ. 

ᐱᓯᒪᔭᒃᑲ ᑭᐅᒋᐊᕐᓗᒍ ᐊᐱᖅᑯᑎᒋᔭᐃᑦ. ᒫᓐᓇ ᐅᑯᐊ ᐅᖃᐅᓯᕆᔪᓐᓇᖅᑕᒃᑲ, ᐱᓯᒪᙱᑕᒃᑲ ᑕᐃᒃᑯᐊ. ᑕᒪᑐᒪᓂ 

2023-2024 ᑲᑎᒪᓕᒫᖅᖢᒋᑦ 12-ᒥᒃ ᐃᓱᓕᑦᑎᓯᒪᔪᓂᒃ ᐃᖅᑲᓇᐃᔭᖅᑎᑖᖅᓯᒪᔪᒍᑦ. ᑕᒪᑐᒪᓂ 

ᐊᕐᕌᒍᒥᔅᓴᐃᓇᐅᙱᑦᑑᒐᓗᐊᑦ ᑭᓯᐊᓂ 6 ᐃᓱᓕᑦᑎᓚᐅᕐᒪᑕ. ᐊᒻᒪᓗ ᑭᐅᒃᑲᓐᓂᕐᓗᒍ, ᑎᓴᒪᑦ 

ᐃᖅᑲᓇᐃᔮᖅᑎᑖᓵᙳᖅᑐᑦ ᐃᖅᑲᓇᐃᔭᖅᑎᑖᕆᔭᐅᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᒻᒪᑦ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᒃᓯᕋᖅᐳᖓ ᐊᐱᖅᓱᖃᑦᑕᕐᓂᖅ ᐅᖃᐅᓯᒃᑯᑦ ᐅᐃᒍᒋᐊᕈᒪᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐊᐱᖅᓱᕐᓇᖅ ᐅᖓᕙᕆᐊᖅᑕᐅᖁᓪᓗᒍ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᙱᒻᒪᑦ ᐊᐱᖅᓱᕐᓇᖅ 30 ᒥᓂᑦᓯᒧᑦ ᐃᓚᔭᐅᔪᖅ ᐅᖃᐅᓯᒃᑯᑦ ᐊᐱᖅᑯᑏᑦ.  

 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 550 - 6(2): ᑎᑎᕋᕐᕕᐅᖏᑦᑐᒥᒃ ᐅᖓᓯᒃᑐᒦᖦᖢᑎᒃ ᐃᖅᑲᓇᐃᔭᓲᑦ ᐊᑐᐊᒐᖓ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥᐅᑦ ᐅᑉᓗᒃᑯᑦᓯᐊᖅᐸᒃᑲ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑏᑦ 

ᐊᐱᖅᓱᕈᓐᓇᖅᑎᑕᐅᒐᒪ. ᐅᖃᖅᑏ, ᐊᐱᖅᑯᑎᖃᕈᒪᔪᖓ ᒥᓂᔅᑕᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᒥᓂᔅᑕᐅᑉ 

ᐅᖓᓯᑦᑐᒥᒃ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᖓᓂᒃ.  

 

ᒥᓂᔅᑕᐃᑦ ᐅᖃᐅᓯᖏᓐᓂᒃ ᐱᓇᓱᐊᕈᓯᐅᓚᐅᖅᑐᒥ ᐊᒻᒪᓗ ᐅᖃᐅᓯᕆᓂᐊᖅᐸᒃᑲ ᐃᓚᖏᑦ. 

"ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᑦᑎᕗᑦ ᐅᖓᓯᒋᔭᐅᔪᒦᑦᑐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᐊᒐᕐᒥᒃ," ᐊᒻᒪ 

ᐅᖃᖅᓯᒪᒋᓪᓗᓂ "ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᑐᐊᒐᖅ ᑐᕌᖓᖕᒪᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᒻᒪ ᒐᕙᒪᒃᑯᑦ 

ᑎᒥᖁᑎᖏᓐᓄᑦ ᐃᖅᑲᓇᐃᔭᖅᑎᑖᓚᐅᑲᒍᓐᓇᖁᓪᓗᒋᑦ ᐃᖅᑲᓇᐃᔭᖅᑎᑖᕐᓗᑎᒃ ᐅᓄᖏᑦᑐᓂᒃ 

ᓇᓗᓇᐃᖅᑕᐅᓯᒪᔪᓂᒃ ᐱᓕᕆᔨᒻᒪᕆᖕᓂᒃ ᐊᒻᒪ ᐃᖅᑲᓇᐃᔮᒃᓴᓂᒃ." 

 

ᐅᖃᖅᑏ, ᑎᑎᕋᖅᑕᐅᓯᒪᓂᐊᕐᒪᑦ ᐃᑲᔪᖅᑐᐃᑦᑎᐊᖅᑐᖓ ᐅᖓᓯᑦᑐᒥᒃ ᐃᖅᑲᓇᐃᔭᕐᓂᕐᒥᒃ ᓄᓇᕗᒻᒥ, ᑭᓯᐊᓂᓕ, 

ᐃᓂᒋᔭᕋ ᐃᑲᔪᖅᑐᐃᖏᓐᓇᕐᒪ ᐅᖓᓯᑦᑐᒥᒃ ᐃᖅᑲᓇᐃᔭᕐᓂᕐᒥᒃ ᓄᓇᕗᑦ ᓯᓚᑖᓂ. ᐃᓱᒪᔪᖓ ᐅᖓᓯᒃᑐᒥᒃ 

ᐃᖅᑲᓇᐃᔭᕐᓂᖅ ᓄᓇᕗᒻᒦᖏᓐᓇᓪᓗᐊᕐᒪᑦ. 

 

ᐅᖃᖅᑏ, ᓯᕗᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ: ᖃᔅᓯᑦ ᐃᖅᑲᓇᐃᔭᖅᑏᑦ ᒫᓐᓇ ᓄᓇᕗᑦ ᓯᓚᑖᓂ ᐃᖅᑲᓇᐃᔭᖅᐸᑦ 

ᐅᖓᓯᒃᑐᒥᒃ ᐃᖅᑲᓇᐃᔭᖅᖢᑎᒃ, ᐊᒻᒪᓗ ᖃᔅᓯᑦ ᐃᓅᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐃᕆᒋᐊᕋᕕᑦ ᑖᓐᓇ 

ᐊᐱᖅᑯᑎᑦᑎᐊᕙᒃ. (ᑐᓵᔨᑎᒎᓕᖅᑐᖅ) ᐅᖃᕆᐊᖃᖅᑐᖓ, ᐅᖓᓯᑦᑐᒥ ᐱᓕᕆᓂᐅᔪᖅ ᐱᒡᒐᓇᖅᑐᒻᒪᕆᐅᓯᒪᕗᖅ 

ᐱᔾᔪᑎᒋᓪᓗᒍ ᐅᖃᐅᓯᖃᖅᑎᓪᓗᑕ ᖃᐅᔨᒪᔾᔪᑎᐅᔪᓂᒃ, ᐃᓚᖏᑦ ᐱᓕᕆᕕᐅᔪᑦ ᐊᔾᔨᒌᓐᖏᑦᑐᓂᒃ 

ᐊᐅᓚᓂᖃᖅᓯᒪᒻᒪᑕ, ᐅᕝᕙᓘᓐᓃᑦ ᐃᓚᖏᑦ ᒥᓂᔅᑕᐅᔪᑦ ᖃᐅᔨᒪᓐᖏᑐᐃᓐᓇᕆᐊᖃᖅᑯᑦ ᐃᓚᖏᑦ ᑲᑐᔾᔨᓪᓗᑎᒃ 

ᑎᒃᑯᐊᖅᑕᐅᔪᑦ ᓯᓚᑖᓃᓐᓂᖏᓐᓂᒃ ᓄᓇᕗᑦ ᒐᕙᒪᐅᓚᐅᖅᑐᓂᒃ. ᒫᓐᓇᐅᔪᖅ, 50-ᐅᒻᒪᑕ ᓄᓇᕗᑦ ᓯᓚᑖᓃᑦᑐᑦ 

ᒫᓐᓇᐅᔪᖅ.  

 

ᑕᒻᒪᑐᐃᓐᓇᕆᐊᖃᖅᑐᖓ ᑕᕝᕙᓂ ᓈᓴᐅᑎᒥᒃ, ᑭᓯᐊᓂ ᐅᑎᕐᕕᒋᔪᓐᓇᕆᒃᑭᑦ ᑕᒪᑐᒧᖓ. ᐱᔾᔪᑎᒋᓪᓗᒋᑦ 

ᖃᔅᓯᐅᖕᒪᖔᑕ ᓄᓇᕗᒻᒥ, ᖃᐅᔨᒪᒐᔭᙱᑕᕋ ᑖᓐᓇ ᓈᓴᐅᑎᐅᔪᖅ ᒫᓐᓇᐅᔪᖅ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐃᑉᐸᖓ ᐊᐱᖅᑯᑎᐅᑉ; ᖃᔅᓯᐅᕙᑦ ᑖᒃᑯᐊ ᐅᖓᓯᒃᑐᒥ 

ᐃᖅᑲᓇᐃᔭᖅᑎᑦ ᓄᓇᕘᑉ ᓯᓚᑖᓂ ᐃᓅᕙᑦ? ᐃᒻᒪᖃ ᒥᓂᔅᑕ ᐅᕙᓐᓄᑦ ᐅᑎᕈᓐᓇᖅᐳᖅ ᑕᒪᓐᓇ ᐱᒻᒪᕆᐅᒻᒪᑦ. 

ᐃᓱᒪᒋᔭᒃᑯᓪᓕ ᐊᒥᓱᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑐᑦ ᓄᓇᕗᑦ ᓯᓚᑖᓂ ᐃᓅᖏᒻᒪᑕ. ᑕᒪᓐᓇ 

ᐃᓱᒪᒋᑐᐃᓐᓇᖅᑕᕋ, ᐊᒻᒪᓗ ᒥᓂᔅᑕ ᓇᓗᓇᐃᖅᓯᒍᓐᓇᖅᑐᖅ ᐅᕙᓐᓂᒃ ᑕᒻᒪᙱᓐᓂᕋᕐᓗᓂᖓ ᐅᕝᕙᓘᓐᓃᑦ 

ᑕᒻᒪᕐᓂᕋᕐᓗᓂᖓ. 

 

ᐅᖃᖅᑏ, ᐊᑲᐅᙱᓕᐅᕈᑎᑕᖃᕆᐊᖃᙱᓚᖅ ᖃᑦᑎᓚᑦᑖᖑᒻᒪᖔᑕ ᐃᖅᑲᓇᐃᔭᖅᑏᑦ ᐅᖓᓯᑦᑐᒥᒃ ᓄᓇᕗᒻᒥ. 

ᐅᖃᖅᑏ, ᐱᓕᕆᕕᓕᒫᑦ ᖃᐅᔨᒪᔪᑦ ᖃᑦᑎᓂᒃ ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓂᒃ ᐱᑕᖃᕐᒪᖔᑕ. ᑐᑭᓯᔭᕋᓗᐊᕋ 

ᐊᔾᔨᒌᖃᑦᑕᖏᒻᒪᑦ ᖃᐅᑕᒫᑦ ᐅᕝᕙᓘᓐᓃᑦ ᐱᓇᓱᐊᕈᓯᑕᒫᑦ, ᑭᓯᐊᓂᓕ ᐅᓂᒃᑳᖅᑕᖃᖃᑦᑕᕐᒪᑦ ᐊᕐᕌᒍᑕᒫᑦ 

ᖃᑦᑎᐅᒻᒪᖔᑕ ᐃᖅᑲᓇᐃᔭᖅᑎᐅᖏᓐᓇᖅᑐᑦ, ᖃᑦᑎᐅᕙᑦ ᐃᓅᔪᑦ, ᖃᑦᑎᑦ ᐃᓅᖏᑦᑐᑦ, ᐊᒻᒪᓗ ᖃᑦᑎᐅᕙᑦ 

ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᑦ.  

 

ᐸᐃᑉᐹᒃᑯᑦ, ᐊᒻᒪᓗ ᒐᕙᒪᒃᑯᑦ ᐱᓕᕆᐊᖃᖅᓯᒪᔪᑦ ᑖᔅᓱᒥᖓ ᐅᖓᓯᑦᑐᒥᒃ ᐃᖅᑲᓇᐃᔭᓂᕐᒧᑦ ᐊᑐᐊᒐᕐᒥᒃ, ᓱᓕᒍᒪ 

ᐱᖓᓱᑲᓴᐃᑦ ᐊᕐᕌᒍᐃᑦ, ᐃᓘᓇᖓᑎᒍᑦ ᒐᕙᒪᐅᑉ. ᑕᐃᒪᐃᒻᒪᑦ ᐊᐱᕆᔪᓐᓇᕆᐊᖃᖅᐳᒍᑦ, ᐊᒻᒪ ᐱᔪᓐᓇᕆᐊᖃᖅᑐᑕ 

ᑖᒃᑯᓂᖓ ᓈᓴᐅᑎᓂᒃ ᑕᒪᓐᓇ ᒫᓐᓇ ᐊᑐᖅᑕᐅᔪᖅ ᖃᖓᒃᑰᓂᖏᓐᓄᑦ. ᐱᔾᔪᑎᑕᖃᓪᓗᐊᙱᓚᖅ ᓈᓴᐅᑎᒥᒃ 

ᖃᐃᑦᑎᓂᕐᒥᒃ. 

 

ᐅᖃᖅᑏ, 50-ᓂᒃ ᐊᑦᑎᑦᑑᒻᒪᑦ ᒐᕙᒪᓕᒫᓄᑦ ᐅᖓᓯᑦᑐᒥᒃ ᐃᖅᑲᓇᐃᔭᖅᑎᓪᓗᒋᑦ. ᐊᑦᑎᑦᑐᑯᓘᔮᖅᑐᖅ. ᑖᓐᓇ 

ᓈᓴᐅᑎ ᖁᑦᑎᓂᖅᓴᐅᖅᑰᕐᒪᑦ.  

 

ᑖᓐᓇ ᑭᖑᓪᓕᖅ ᐊᐱᖅᑯᑎᒐ ᒥᓂᔅᑕᒧᑦ, ᑖᒃᑯᐊ ᐊᒥᓲᓗᐊᓐᖏᑦᑐᑦ ᖃᐅᔨᒪᔪᒻᒪᕆᐅᔪᑦ ᐃᖅᑲᓇᐃᔮᓪᓗ; ᐅᖓᓯᑦᑐᒥᒃ 

ᐃᖅᑲᓇᐃᔭᖅᑎᑕᖃᖅᑲ ᓄᓇᕗᑦ ᓯᓚᑖᓂ, ᐊᖏᔪᖅᑳᕆᔭᐅᕚ, ᐊᐅᓚᑦᑎᔨᐅᔪᑦ? ᑲᒪᔨᐅᕚᑦ ᐃᖅᑲᓇᐃᔭᖅᑎᓂᒃ 

ᓄᓇᕗᒻᒥ ᑭᖑᕙᖃᑦᑕᖁᓇᒋᑦ ᐊᒻᒪᓗ ᐃᖅᑲᓇᐃᔭᑦᑎᐊᕋᓗᐊᕐᒪᖔᑕ? ᐅᖓᓯᑦᑐᒥᒃ ᐃᖅᑲᓇᐃᔭᖅᑎᑕᖃᖅᑳ 

ᓄᓇᕗᑦ ᓯᓚᑖᓂ "ᑲᒪᔨᐅᑉ ᐊᑖᓂ"? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

(ᑐᓵᔨᑎᒎᓕᖅᑐᖅ) ᐄ, ᑖᓐᓇ ᐅᑎᕐᕕᒋᓂᐊᖅᐸᕋ ᑖᓐᓇ ᒪᓕᒐᓕᐅᖅᑎ, ᐃᓄᐃᑦ ᐅᖓᓯᑦᑐᒥ ᐃᖅᑲᓇᐃᔭᖅᑐᑦ. 

ᐅᓄᙱᑦᑐᓂᒃ ᐃᓱᒪᒋᔪᓐᓇᖅᑕᒃᑲ ᐃᓄᓕᕆᔨᒃᑯᑦ; ᑕᐃᒃᑯᐊ ᑐᖅᑕᕐᕕᐅᔪᑦ ᐅᖃᐅᓯᕆᖃᑦᑕᖅᓯᒪᔭᒃᑲ 

ᒪᓕᒐᓕᐅᕐᕕᒻᒥ. ᑖᒃᑯᐊ ᐃᖅᑲᓇᐃᔭᖅᑎᓕᒫᑦ ᐃᓅᕗᑦ ᓄᓇᕗᑦ ᓯᓚᑖᓃᑦᑐᑎᒃ ᐱᓕᕆᖃᑎᖃᖃᑦᑕᖅᑐᑦ 

ᑎᒍᐊᙳᐊᖃᖃᑦᑕᖅᑐᓂᒃ ᐅᕝᕙᓘᓐᓃᑦ ᑎᒍᐊᙳᐊᖃᖅᑐᓂ. ᐋᑐᕚᒦᑉᐳᑦ, ᐋᓐᑎᐅᕆᐅᒥ, ᐊᒻᒪ ᐃᐊᑦᒪᓐᑕᓐᒥ, 

ᑭᓯᐊᓂ ᐋᑐᕚᒥᓗᐊᑕᐅᔪᖅ. ᑕᒪᕐᒥᐸᓗᒃ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᑎᑎᕋᖅᓯᒪᔭᕗᑦ ᐋᓐᓂᐊᓯᐅᖅᑎᐅᔪᑦ, 

ᕿᓚᒥᐅᔪᒧᑦ ᐋᓐᓂᐊᓯᐅᖅᑎᐅᔪᑦ.  

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᖃᓕᕋᐃᒐᑦᑕ ᐊᓯᖏᓐᓂᒃ ᐃᖅᑲᓇᐃᔭᖑᔪᓂᒃ ᐅᖃᐅᓯᐅᔪᓂᒃ ᐃᖅᑲᓇᐃᔭᕋᔭᖅᑐᓂᒃ ᐅᖓᓯᑦᑐᒥ, ᐃᓚᖏᑦ 

ᐊᖓᔪᖅᑳᖑᑐᐃᓐᓇᕆᐊᖃᖅᑐᑎᒃ, ᑭᓯᐊᓂᓕ ᐅᖓᓯᑦᑐᒥ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᐅᔪᖅ ᐊᑐᖅᑕᐅᕙᓪᓕᐊᔪᖅ, 

ᑕᐃᒃᑯᐊ ᐃᖅᑲᓇᐃᔮᖑᔪᑦ ᑲᒪᒐᔭᙱᑦᑐᑦ ᐃᖅᑲᓇᐃᔭᖅᑎᓂᒃ. ᐊᒻᒪᓗ, ᐅᖃᐅᓯᖃᓕᕌᖓᑦᑕ ᖃᓄᖅ 

ᐊᐅᓚᑦᑎᑦᑎᐊᒃᑲᓐᓂᕈᓐᓇᕐᒪᖔᑦᑕ ᐅᖓᓯᑦᑐᒥ ᐃᖅᑲᓇᐃᔭᖅᑐᓂᒃ ᓄᓇᕗᑦ ᓯᓚᑖᓂ, ᒥᓂᔅᑕᐃᑦ 

ᑲᑎᒪᔨᖏᑎᒍᖅᑳᖅᑐᐃᓐᓇᐅᕙᓚᐅᖅᑐᑦ ᐊᖏᖅᑕᐅᖅᑳᖅᑐᑎᒃ ᓯᕗᓂᐊᒍᑦ ᑎᑎᕋᖅᑕᐅᓚᐅᖅᓯᒪᙱᒻᒪᑕ. 

ᐃᓚᖏᓐᓄᑦ, ᖃᐅᔨᒪᙱᑐᐃᓐᓇᕆᐊᖃᖅᑐᒍᑦ ᐱᓕᕆᕕᒃ ᐊᖏᕐᓂᕆᐊᖓᓂᒃ ᒥᓂᔅᑕᐅᑉ ᖃᐅᔨᒪᓐᓂᖏᑉᐸᑦ. 

ᑕᒪᒃᑯᐊ ᓴᖅᑭᑕᐅᓚᐅᖅᓯᒪᖏᑦᑐᑦ, ᐊᒻᒪᓗ ᑕᒪᒃᑯᐊ ᐅᑎᖅᑎᒐᓱᐊᖅᑕᕗᑦ ᐊᒻᒪᓗ ᖃᐅᔨᓇᓱᐊᖅᑐᑕ.  

 

ᐅᖃᐅᓯᖃᓕᕋᐃᒐᑦᑕ ᖃᑦᑎᓂᒃ ᐃᖅᑲᓇᐃᔭᖅᑎᖃᕐᒪᖔᑦᑕ ᓄᓇᕗᑦ ᓯᓚᑖᓂ, ᐅᑎᕐᕕᒋᔪᓐᓇᑎᐊᖅᑕᕋ 

ᒪᓕᒐᓕᐅᖅᑎ ᓈᓴᐅᑎᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᑭᖑᓪᓕᖅᐹᖅ ᐊᐱᖅᑯᑦ ᑭᐅᔭᐅᑦᓯᐊᕆᐊᓕᒃ. ᒥᓂᔅᑕ 

ᐃᓱᒪᖁᕙᕋ ᐅᖓᓯᒃᑐᒥᒃ ᐃᖅᑲᓇᐃᔭᕐᓂᕐᒥᒃ ᐅᕝᕙᓘᓐᓃᑦ ᐅᖓᓯᒃᑐᒥᒃ ᐃᖅᑲᓇᐃᔭᖅᑐᓂᒃ ᐅᖓᓯᒃᑐᒥᒃ ᓄᓇᕗᑦ 

ᓯᓚᑖᓂ; ᒥᓂᔅᑕ ᐱᓕᕆᐊᖃᖅᐳᖅ ᖃᓄᐃᓕᖓᓂᖓᓂᒃ ᐅᖓᓯᒃᑐᒥᒃ ᓄᓇᕗᑦ ᓯᓚᑖᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᔪᓐᓇᙱᑦᑐᖓ... ᐊᒥᓲᓂᖅᓴᓂᒃ ᐃᓄᖕᓂᒃ ᐃᖅᑲᓇᐃᔭᖁᔨᒐᓗᐊᖅᑐᒍᑦ ᓄᓇᕗᒻᒥ, ᑭᓯᐊᓂᓕ 

ᐱᑕᖃᙱᓗᐊᕐᓂᑯᒧᑦ ᐊᖏᔫᑎᓂᒃ ᐃᑲᔪᖅᑐᐃᔪᓂᒃ ᐃᑲᔪᖅᑕᐅᔭᕆᐊᓕᓐᓄᑦ ᐊᒻᒪᓗ ᐋᓐᓂᐊᕕᓐᓄᑦ, ᐅᕝᕙᓘᓐᓃᑦ 

ᐋᓐᓂᐊᕕᓐᓂ, ᐅᕝᕙᓘᓐᓃᑦ ᐃᒻᐸᓯ ᐅᐊᔅᑦᒥ ᐃᓐᓇᑐᖃᐃᑦ, ᐊᓯᐊᒎᕐᕕᖃᙱᓇᑦᑕ ᒫᓐᓇᐅᔪᖅ 

ᐃᓪᓗᑕᖃᑦᑎᐊᑎᓐᓇᒍ ᐃᑲᔪᖅᑐᐃᓂᐊᖅᑐᓂᒃ ᓄᓇᓕᑦᑎᓐᓂᒃ ᐃᑲᔪᖅᑕᐅᔭᕆᐊᓕᓐᓂᒃ ᐱᑐᐃᓐᓇᐅᖏᑦᑐᒃᑯᑦ 

ᑲᒪᕕᐅᔪᓂᒃ.   

 

ᐱᒡᒐᓇᖅᑐᒻᒪᕆᐅᕗᖅ ᒪᓕᒐᓕᐅᖅᑎ ᐊᐱᕆᒋᐊᖓ ᖃᓄᖅ ᑕᒪᓐᓇ ᐃᓱᒪᒋᒻᒪᖔᒃᑯ ᐱᓪᓗᒍ 

ᐃᖅᑲᓇᐃᔭᖅᑎᖃᕈᒪᒐᔭᕋᒪ ᓄᓇᕗᒻᒥ, ᑭᓯᐊᓂ ᒫᓐᓇᐅᔪᖅ ᐱᑕᖃᙱᓇᑦᑕ ᐃᓚᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 551 - 6(2): ᐅᓪᓗᒥ ᐃᖅᑲᓇᐃᔭᖅᑎᕗᑦ ᐊᒥᓲᓂᕆᓕᖅᑕᖏᓐᓄᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᐅᓪᓗᒥ ᒥᓂᔅᑕᖓᓐᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ.  

 

ᐱᓇᓱᐊᕈᓯᐅᓚᐅᖅᑐᓂ, ᑕᓚᕖᓴᒃᑰᓚᐅᕋᑦᑕ ᓈᓚᓐᓂᖃᖅᑎᓪᓗᑕ ᑕᐃᓐᓇ ᓄᑖᖅ ᒥᓂᔅᑕᐅᑉ ᑐᖏᓕᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᑕᐃᒪᐃᖅᑰᓚᐅᖅᑐᖅ, ᐅᕝᕙᓘᓐᓃᑦ ᒥᓂᔅᑕᐅᑉ ᑐᖏᓕᕆᓚᐅᖅᐸᐅᒃ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᐅᖃᓚᐅᖅᑐᖅ 1.6 ᐅᕝᕙᓘᓐᓃᑦ 1.7 ᐃᖅᑲᓇᐃᔭᖅᑏᑦ ᐅᓪᓗᕐᒧᑦ ᐊᑕᐅᓯᕐᒧᑦ 

ᓄᖅᑲᖅᑐᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ. ᐅᖃᕋᔪᒃᑲᒪ ᖃᓄᑎᒋ ᐱᒻᒪᕆᐅᑎᒋᒻᒪᖔᖅ ᐃᖅᑲᓇᐃᔭᖅᑎᑖᕐᓂᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ.   

 

ᐊᕐᕌᓂ ᐊᐱᕆᓚᐅᖅᓯᒪᒐᒪ, ᐊᒻᒪᓗ ᓱᓕ, ᐅᖃᐅᓯᖃᒃᑲᓐᓂᕋᒪ, ᐊᕐᕌᒍᓪᓗᐊᖑᓕᖅᑐᖅ ᐊᐱᕆᓚᐅᖅᓯᒪᒐᒪ ᒥᓂᔅᑕ 

ᐅᖃᓚᐅᖅᓯᒪᒻᒪᑦ ᐃᖅᑲᓇᐃᔭᖅᑐᓕᕆᔨᒃᑯᑦ 65%−ᒥᒃ ᐃᖅᑲᓇᐃᔭᖅᑎᖃᕐᓂᕋᑦᑐᓂᒋᑦ. ᒥᓂᔅᑕ ᐊᐱᕆᔪᒪᔭᕋ 

ᐅᓪᓗᒥ, ᒫᓐᓇ ᐃᖅᑲᓇᐃᔭᖅᑐᓕᕆᔨᒃᑯᑦ ᖃᔅᓯᐅᕙᑦ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ.  

 

(ᑐᓵᔨᑎᒎᓕᖅᑐᖅ) ᒫᓐᓇᐅᔪᖅ, 62-ᐳᓴᓐᑦ ᐊᒻᒪᓗ ᑕᒪᓐᓇ ᐊᔾᔨᒋᓗᐊᖏᒻᒪᒍ ᑭᖑᓪᓕᖅᐹᒥᓂᑦ. 

ᐅᖃᐅᓯᖃᓕᕋᐃᒐᑦᑕ ᖃᓄᖅ ᑎᑎᕋᖅᐸᒻᒪᖔᑦᑕ ᐊᒻᒪᓗ ᐊᐅᓪᓚᐸᓪᓕᐊᔪᓂᒃ ᐃᖅᑲᓇᐃᔭᖅᑎᓂᒃ, ᖃᐅᔨᒪᔪᖓ 

ᐊᒥᓲᓂᖏᑦ ᐊᔾᔨᒋᒍᓐᓇᖏᒻᒪᒋᑦ. ᐊᐱᕆᒍᕕᐅᒃ ᐊᖓᔪᖅᑳᖓ ᑮᓇᐅᔭᓕᕆᔨᒃᑯᑦ ᐅᕝᕙᓘᓐᓃᑦ ᐊᖓᔪᖅᑳᖓ 

ᐃᖅᑲᓇᐃᔭᖅᑐᓕᕆᔨᒃᑯᑦ, ᐃᓛᓐᓂᒃᑯᑦ ᐅᓪᓗᐃᑦ ᐊᔾᔨᒋᖏᒻᒪᒍ ᒪᓕᑦᑐᑎᒃ ᑎᑎᕋᖅᓯᒪᔪᓂᒃ ᖃᐃᔪᓂᒃ, ᑭᓯᐊᓂᓕ 

ᑕᒪᑐᒧᖓ 1.6, ᑕᒪᓐᓇ ᕿᒥᕐᕈᔭᕗᑦ.  

 

ᐅᖃᖅᑲᐅᒐᒪ, ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ, ᕿᒥᕐᕈᔪᒍᑦ ᐃᖅᑲᓇᐃᔭᖅᑎᑦᑎᓐᓂᒃ ᐱᓯᒪᑦᑎᒍᒪᓪᓗᑕ. ᑕᐃᒪᓕ 

62-ᐳᓴᓐᖑᔪᖅ ᒫᓐᓇᐅᔪᖅ. (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᕙᕋ ᒥᓂᔅᑕᐅᑉ ᑭᐅᔾᔪᑎᖓ ᑕᒪᑐᒧᖓ ᐱᓪᓗᒍ ᐅᖃᖃᑦᑕᖅᓯᒪᒐᒪ 

ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪ ᐊᒥᓱᑲᓪᓚᐃᑦ ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒥᖓ ᐱᓕᕆᐊᖃᖅᓯᒪᒻᒪᑕ; 

ᑐᑦᑕᕐᕕᓪᓗᐊᑕᐅᓪᓗᑎᒃ, ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᒃᓴᖃᕐᒪᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᐃᖅᑲᓇᐃᔭᖅᑎᑖᕈᓐᓇᖁᓪᓗᒋᑦ ᐱᓕᕆᕝᕕᓕᒫᓂᒃ ᓄᓇᕗᑦ ᒐᕙᒪᒃᑯᓐᓂᒃ.  

 

ᑕᑯᒍᒃᑭᑦ ᖃᕋᓴᐅᔭᒃᑯᑦ ᑐᑭᓯᒋᐊᕐᕖᑦ, 100-ᖑᓗᐊᕌᕐᔪᑦᑐᑦ ᐃᖅᑲᓇᐃᔮᔅᓴᐃᑦ ᑎᑎᕋᖅᓯᒪᔪᑦ ᖃᕋᓴᐅᔭᒃᑯᑦ 

ᑐᑭᓯᒋᐊᕐᕕᒻᒥ, ᑭᓯᐊᓂ ᑎᓴᒪᐃᓐᓇᐅᕗᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐅᖃᖅᑲᐅᒐᒪ ᐅᐊᑦᑎᐊᕈ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖃᕆᐊᖃᕐᒪᑕ ᖃᐅᔨᒪᒋᐊᖁᓪᓗᒋᑦ ᐃᑲᔪᖅᓱᕈᓐᓇᕋᓗᐊᕐᒪᖔᑕ ᓄᓇᕗᒻᒥ 

ᒐᕙᒪᒃᑯᓐᓄᑦ. ᖃᓄᖅ ᐸᕐᓇᓯᒪᕕᓯ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᒃᑯᓂᖓ ᓂᕆᐅᓐᓂᐅᔪᓂᒃ ᐊᑐᕈᓐᓇᖁᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ (ᑐᓵᔨᒃᑰᓕᖅᑐᖅ) 

ᐊᖏᖃᑎᒋᓪᓚᕆᒃᑕᒋᑦ ᑕᑯᓇᒋᐊᖃᕋᑦᑎᒍᑦ ᑕᒪᓐᓇ ᖃᓄᕐᓗ ᐊᓯᕗᑦ ᒐᕙᒪᐅᖃᑎᕗᑦ ᑲᒪᒋᔭᖃᕐᓂᕆᓲᖏᑕ 

ᑮᓇᐅᔭᓕᐊᑦ ᕿᒥᕐᕈᔭᐅᓂᐊᕌᖓᑕ ᐃᖅᑲᓇᐃᔭᖅᑎᖏᓐᓄᑦ.  

 

ᓄᓇᕘᒧᓪᓕ ᑖᓐᓇ ᕿᒥᕐᕈᓇᓱᒃᓯᒪᔭᕗᑦ ᐊᒻᒪᓗ ᓂᕆᐅᒋᔭᖃᖅᑐᒍᑦ ᐱᒋᐊᕐᖓᐅᑎᒥᒃ ᐅᓂᒃᑳᒥᒃ 

ᓴᖅᑭᑦᑎᓂᐊᕐᓂᖏᑕ ᓄᕙᒻᐸᐅᑉ ᐃᓱᓕᓕᕈᓂ ᑕᖅᑭᖓ. ᓂᕆᐅᒍᒪᕗᒍᑦ ᖃᓄᖅ ᑖᓐᓇ ᑲᒪᒋᓂᐊᕐᒪᖔᑦᑎᒍᑦ 

ᐅᓂᒃᑳᓕᐊᖅ ᐱᒋᐊᕐᖓᐅᑎᖓ ᑐᓂᔭᐅᒍᓂ, ᐃᑲᔪᐃᔪᓐᓇᕐᓂᐊᕐᒪᑦ ᓇᓗᓇᐃᖅᓯᓗᓂ ᑭᓱᑦ ᑲᒪᒋᔭᒃᓴᐅᓂᖏᑕ, 

ᖃᓄᓪᓗ ᐱᐅᓂᖅᓴᐅᔪᒃᑯᑦ ᐋᖅᑭᒋᐊᒃᑲᓐᓂᕈᓐᓇᕐᒪᖔᑦᑎᒍᑦ ᐱᕚᓪᓕᐅᑎᒋᓲᖏᑦ ᑮᓇᐅᔭᓕᐊᖑᓲᓪᓗ, ᐃᓗᐊᓂ 

ᒐᕙᒪᑦᑕ ᖃᓂᑦᑐᒥᕐ ᐊᒡᒋᖅᑐᒃᑯᑦ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 552 - 6(2): ᖃᓄᐃᓕᖓᓕᕐᓂᖓ ᓴᓪᓖᑦ ᓴᒃᑯ ᐃᓕᓐᓂᐊᕐᕕᖓᑕ ᓴᓇᔭᐅᒪᓂᕆᔭᖓ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ ᐃᓕᑕᕆᒃᑲᓐᓂᕈᓐᓇᕋᕕᖓ. ᑖᒃᓱᒧᖓ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᖅᓲᑎᖃᕈᒪᔪᖓ. ᑕᐃᖕᓇ ᓴᒃᑯ ᐃᓕᓐᓂᐊᕐᕕᒃ ᓄᑖᙳᖅᑎᖅᑕᐅᓂᖓ ᐱᓪᓗᒍ.  

 

(ᑐᓵᔨᒃᑯᑦ) ᐅᖃᖅᑎᑦᓯᔩ, ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕᒧᑦ ᐊᐱᖅᑯᑎᒐ, ᑖᓐᓇ ᓴᒃᑯ ᐃᓕᓐᓂᐊᕐᕕᒃ ᓴᓪᓕᕐᓂ 

ᓴᓇᔭᐅᕙᓪᓕᐊᓂᐊᖅᑎᓪᓗᒍ ᐅᑭᐅᑦ ᖁᓕᓄᑦ ᑲᔪᓯᕙᓪᓕᐊᖏᓐᓇᕐᒪᑦ ᐸᕐᓇᒃᑕᐅᕙᓪᓕᐊᓂᕆᓯᒪᔭᖓ. ᓄᓇᓕᖕᓂ 

ᑭᓯᐊᓂ ᐃᓱᒫᓘᑎᑕᖃᕐᒪᑦ ᑖᒃᑯᐊ ᓴᓇᔭᐅᔾᔪᑎᒋᓂᐊᖅᑕᖓᓄᑦ ᐃᓚᒃᓴᖏᑦ ᓱᓕ ᑎᑭᓚᐅᖏᒻᒪᑕ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᑯᒍ ᐃᓕᓐᓂᐊᕐᕕᒃᓴᖅ ᑎᑭᓐᓂᐊᕐᒪᖔᑕ ᓴᒃᑯ ᐃᓕᓐᓂᐊᕐᕕᐅᑉ 

ᓴᓇᔭᐅᓂᖓᓅᖓᔪᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᒡᓗ ᐊᐱᕆᔪᓐᓇᕐᒪᑦ. ᓴᒃᑯ 

ᐃᓕᓐᓂᐊᕐᕕᖓ ᓄᑖᙳᖅᑎᑕᐅᓂᖓ ᐱᒋᐊᖅᓯᒪᓕᖅᑐᖅ ᐃᓂᒃᓴᖓ ᑐᙵᕕᒃᓴᖓᓗ ᐃᓕᔭᐅᕙᓪᓕᐊᔪᑦ. 

ᐃᓕᓐᓂᐊᕐᕕᒃᓴᖅ ᐱᕙᓪᓕᐊᔪᖅ.  

 

ᑭᓯᐊᓂᓕ ᑖᔅᓱᒧᖓ ᐊᐱᖅᑯᑎᖓᓄᑦ, ᒪᓕᒐᓕᐅᖅᑎ ᐅᑎᕐᕕᒋᔭᕆᐊᖃᕋᔭᖅᑕᕋ. ᑭᓯᐊᓂ ᐅᖃᕈᓐᓇᖅᑐᖓ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᕈᕙᓪᓕᐊᓕᖅᑐᖅ. ᑐᙵᕕᒃᓴᖅ ᐃᓂᒃᓴᖓᓗᑦ ᐋᖅᑭᒃᓱᖅᑕᐅᕙᓪᓕᐊᓪᓗᑎᒃ, 

ᑭᓯᐊᓂᓕ ᑕᒪᒃᑯᓄᖓ ᐃᓚᒃᓴᖏᓐᓄᑦ ᐅᑎᕐᕕᒋᓗᒍ ᑭᐅᔾᔪᑎᒋᓛᖅᐸᒃᑲ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ, ᓂᕆᐅᒋᓂᐊᖅᐸᕋ ᑖᓐᓇ ᑭᐅᔾᔪᑎᒋᓂᐊᖅᑕᖓ. (ᑐᓵᔨᒃᑯᑦ) 

ᐅᖃᖅᑏ, ᓴᓪᓕᕐᒥᐅᑦ ᐊᑯᓂ ᐅᑕᖅᑭᓯᒪᓕᕐᒪᑕ ᐃᓕᓴᕕᖓᑕ ᓴᓇᔭᐅᒋᐊᕐᓂᖓᓂ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᓱᖕᒪᑦ ᐅᓇ ᑭᖑᕙᕆᐊᖅᑕᐅᓯᒪᓕᕇᕆᕙ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᒡᓗ ᒪᓕᒐᓕᐅᖅᑎ ᑕᐃᒪᓐᓇ ᐊᐱᕆᖕᒪᑦ. 

ᐅᕙᖓᓕ ᖃᐅᔨᒪᔭᖓᒍᑦ ᑖᓐᓇ ᑭᖑᕙᕆᐊᖅᑕᐅᓯᒪᖏᑦᑐᖅ. ᑲᔪᓯᔪᖅ. ᑲᔪᓯᒋᐊᕐᕕᒋᓂᐊᖅᑕᖓᓂᒃ ᒪᓕᒃᑐᓂ 

ᐱᓕᕆᐊᖑᓕᖅᑐᖅ ᐊᒻᒪᓗᑦᑕᐅᖅ ᓂᕆᐅᒃᑐᒍᑦ ᐊᕐᕌᒍᓂᒃ ᐊᒡᒋᖅᑐᓂᒃ ᐱᔭᕇᖅᑕᐅᓛᕋᓱᒋᒐᑦᑎᒍᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᔪᑦ ᐱᔭᕇᓛᕐᓂᐊᕋᓱᒋᓪᓗᑎᒃ ᓄᕕᐱᕆ 2027-ᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎᒧᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᒥᓂᔅᑕᖃᐃ ᓇᓗᓇᐃᖅᓯᒃᑲᓐᓂᕈᓐᓇᖅᐸ 

ᑭᖑᕙᕆᐊᖅᑕᐅᓂᐊᕈᓂ ᒫᓐᓇ ᖃᓂᑦᑐᒃᑯᑦ ᓱᓇ ᐱᔾᔪᑕᐅᓗᓂ ᑭᖑᕙᕆᐊᕈᑕᐅᓇᔭᖅᐸ ᑖᒃᓱᒧᖓ 

ᓄᑖᕈᖅᑎᖅᑕᐅᓂᐊᖅᑐᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎ ᐊᐱᕆᖕᒪᑦ. 

ᐅᕙᖓᓕ ᖃᐅᔨᒪᔭᖓᒍᑦ ᑭᖑᕙᕆᐊᖅᓯᒪᖏᑦᑐᖅ ᓴᓇᒋᐊᖅᑕᐅᓂᖓ, ᓄᑖᕈᕆᐊᖅᑕᖓᓂᒃ ᓴᒃᑯ ᐃᓕᓴᕕᐅᑉ. 

ᑭᖑᕙᕆᐊᖅᑕᐅᓂᐊᖅᐸᑦ ᓄᑖᕈᕆᐊᖅᑕᐅᓂᖓᑕ, ᖃᐅᔨᒪᒐᒪ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᖅᓯᒪᖕᒪᑕ 

ᓴᓪᓕᕐᒥᐅᓂᒃ, ᑭᖑᕙᕆᐊᕆᐊᖃᑲᓪᓚᖕᓂᖅᐸᑦ ᖃᐅᔨᒃᑲᐃᒐᔭᖅᑐᒍᑦ ᓴᓪᓕᕐᒥᐅᓂᒃ, ᐊᒻᒪᓗ ᒪᓕᒐᓕᐅᖅᑎᖓᓂᒃ. 

ᑭᖑᕙᕆᐊᖁᓇᖏᑦᑑᒐᓗᐊᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 553 - 6(2): ᐊᑦᑎᓛᖅ ᐊᑭᓕᒐᒃᓴᐅᓲᑉ ᐋᖅᑭᒋᐊᕈᑖᓄᑦ ᐆᒃᑑᑕᐅᔪᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒃᑲ ᑐᕌᖅᑎᙳᓱᒃᑕᒃᑲ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᐱᔾᔪᑎᖃᖅᑐᑎᒃ ᑐᓴᖅᑕᐅᑎᑦᑎᓂᕆᓚᐅᖅᑕᖓᓂᒃ ᐅᓪᓗᑐᐃᓐᓇᐅᓚᐅᖅᑐᒥᒃ 

ᑐᒃᓯᕋᐅᑕᐅᓕᕆᐅᖅᓯᒪᓂᕆᔭᖓᓂᒃ ᐊᑭᒋᔭᐅᒐᔭᖅᑐᓂᒃ ᐆᒻᒪᖅᑯᑎᓄᑦ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᓪᓗᓂ ᐅᖃᖅᓯᒪᖕᒪᑦ ᑖᓐᓇ ᐋᖅᑭᒋᐊᖅᑕᐅᔾᔪᑎᖓᒎᖅ ᐃᓚᒋᔭᐅᖕᒪᑦ ᓄᓇᕗᒥ ᐅᖅᓱᐊᓗᐃᑦ 

ᐊᑭᑦᑐᖅᐸᓪᓕᐊᓂᕆᔭᖏᓐᓂᒃ ᒪᓕᑦᑐᑎᒃ ᑕᐃᒪᖓᓂ ᐊᑭᑦᑐᕆᐊᖅᑕᐅᓚᐅᖅᓯᒪᖕᒪᑕ ᐆᒻᒪᖅᑯᑏᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑲᑎᒪᔨᖏᑦ ᐊᖏᖅᓯᒪᖕᒪᖔᑕ ᑖᒃᑯᓂᖓ 

ᐊᑭᑦᑐᕆᐊᕆᔪᒪᔾᔪᑎᖏᓐᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᒃᑯᑦ): ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᖕᒪᑦ. ᐅᖃᖅᑎ, 

ᑕᖅᑭᕆᓚᐅᖅᑕᑦᑎᓂᓂᑦ ᑎᒃᑯᐊᖅᑕᐅᔪᒐᒪ ᒥᓂᔅᑕᒧᑦ, ᑲᑎᒪᔨᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᓯᒪᓕᖅᑐᑦ 

ᓱᓕ ᑕᑯᓚᐅᖏᓐᓇᒃᑭᑦ ᐊᑐᓕᖁᔭᓕᐊᒥᓂᖏᑦ ᑕᐃᒃᑯᐊ ᑲᑎᒪᔨᖏᑦᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ ᑕᐃᒪ ᖃᐅᔨᒪᖕᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑐᒃᓯᕋᐅᑎᓕᐊᕆᓯᒪᔭᖓ ᓇᓗᓇᐃᖅᓯᓯᒪᖕᒪᑦ, ᐅᖃᓕᒫᕐᓗᒋᑦ, “ᑐᔅᓯᕋᖅᑐᐃ ᐊᔾᔨᒌᒥᒃ ᐳᓴᓐᑎᖓᓂᒃ 

ᐊᑭᑦᑐᕆᐊᕆᓂᐊᕐᓗᑎᒃ 9.4%−ᒥᒃ ᐆᒻᒪᖅᑯᑏᑦ ᐊᑭᖏᓐᓄᑦ ᑭᒃᑯᓕᒫᖅ.” 

 

ᑭᓯᐊᓂᓕᑦᑕᐅᖅ ᖁᓪᓕᒃᑯᑦ ᑐᔅᓯᕋᐅᑎᖏᑦ ᓇᓗᓇᐃᖅᓯᓯᒪᖕᒥᖕᒪᑕ ᐲᖅᑕᐅᓗᓂ ᒫᓐᓇ ᐅᖅᓱᐊᓗᖕᓄᑦ 

ᐊᑭᑦᑐᑲᓪᓚᐃᔾᔭᐃᒃᑯᑎᐅᖃᑦᑕᖅᑐᖅ ᒫᓐᓇ ᐊᑭᑦᑐᕆᐊᕆᓂᖅ ᑮᓇᐅᔭᓕᕆᔨᒃᑯᑎᒍᑦ ᐃᑲᔫᑎᒋᖃᑦᑕᖅᑕᖏᑎᒍᑦ 

ᑕᑯᔭᐅᔪᓐᓇᖅᑐᖅ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᐊᑭᒋᓕᖅᐸᑦᑕᖓᐃᓛᒃ ᐊᑭᓕᖅᓱᐃᔨᖏᓐᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᔅᓯᕋᐅᑎᖓ ᐊᖏᕐᕋᓕᖕᓄᑦ ᑕᖅᑭᑕᒫᑦ 

ᐊᑭᓕᕆᐊᓕᖏᑦ ᖁᕝᕙᕆᐊᓛᖅᐸᑦ ᐅᕝᕙᓘᓐᓃᑦ ᑲᑕᒋᐊᓛᖅᑲᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᖅᓱᕆᐊᒃᑲᓐᓂᕐᒪᑦ ᑖᔅᓱᒧᖓ. ᐅᖃᖅᑎᑦᑎᔩ, ᑕᐃᒪ 

ᑖᒃᑯᐊ ᖁᓪᓕᒃᑯᑦ, ᖃᐅᒻᒪᖅᑐᓕᕆᔨᒃᑯᑦ ᑯᐊᐳᕋᐃᓴᒃᑯᖏᑦ ᕿᒥᕐᕈᓚᐅᖅᑎᓪᓗᒋᑦ ᐊᒃᐸᕆᐊᖅᑕᐅᓂᐊᖅᑐᖅ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐊᐃᐸᖓ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᓚᐃᓯᑑᓐ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᒥᓂᔅᑕ ᓇᓗᓇᐃᖅᓯᒍᓐᓇᕐᖓᑦ.  

ᑕᐃᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᓴᖅᑕᐅᑎᑦᑎᔾᔪᑎᖓ, ᐅᐊᑦᑎᐊᕈᐊᐃᑦ... ᒫᓐᓇ ᐅᓪᓗᑐᐃᓐᓇᐅᓚᐅᖅᑐᒥ, 

ᑖᓐᓇᒎᖅ ᑲᑎᒪᔨᓄᑦ ᑐᓂᔭᐅᔾᔮᖏᒻᒪᑦ ᐋᖅᑭᒋᐊᕆᔾᔪᑎᐅᔪᖅ. 

 

ᒥᓂᔅᑕᑦᑕᐅᖅ ᖃᐅᔨᒪᖕᒪᑦ ᖁᓪᓕᒃᑯᑦ ᑐᔅᓯᕋᐅᑎᖓ ᐆᒻᒪᖅᑯᑎᓕᕆᔨᒃᑯᓂᓛᒃ ᐊᕙᑎᓕᕆᔨᒃᑯᓐᓄᑦ. ᐅᖃᖅᑎ, 

ᑐᑭᓯᓯᒪᒐᒪ ᐆᒻᒪᖁᑏᑦ ᐊᑭᖏᓐᓂᒃ ᕿᒥᕐᕈᔩᑦ ᐃᔅᓯᕙᐅᑕᖓ ᐃᓐᓄᒃᓯᒪᖏᒻᒪᑦ ᒫᓐᓇ. ᒥᓂᔅᑕ ᓇᓗᓇᐃᖅᓯᒍᓐᓇᖃ 

ᖃᓄᐃᓕᐅᖅᑐᑎᒃ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᐊᖓᔪᖅᑳᖓᓐᓂᒃ ᐊᒻᒪᑦᑕᐅᖅ ᐆᒻᒪᖁᑎᓂᒃ ᐊᑭᖏᓐᓂᒃ ᕿᒥᕐᕈᔪᑦ 

ᐃᔅᓯᕙᐅᑕᖓᑦ ᖃᖓ ᐃᓐᓄᒃᑕᐅᒐᔭᕐᒪᖔᑕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᑖᓐᓇ ᒪᓕᒐᓕᐅᖅᑎ ᐊᐱᖅᓱᕆᐊᒃᑲᓐᓂᕐᒪᑦ.  

 

ᖃᐅᔨᒪᒋᐊᑦᑎᐊᖁᑐᐃᓐᓇᖅᑕᕋ ᑖᓐᓇ ᒪᓕᒐᓕᐅᖅᑎ, ᐄ, ᑖᒃᑯᐊ ᖃᐅᒻᒪᖅᑯᑎᒧᑦ ᕿᒥᕐᕈᔨᐅᔪᐃᑦ ᐃᓛᒃᑯᑦ 

ᓇᖕᒥᓂᖅ ᐊᐅᓚᑦᑎᖕᒪᑕ. ᐅᕙᖓᓗ ᓇᖕᒥᓂᖅ ᒥᓂᔅᑑᓕᖅᑎᓪᓗᖓ ᑕᕝᕗᖓ ᐅᖃᕐᕕᖃᕈᓐᓇᖏᓚᖓ ᑕᕝᕘᓇ. 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇᓕ ᑭᐅᔪᓐᓇᖅᐸᒋᑦ ᑖᒃᑯᐊ ᐃᓛᒃᑯᑦ ᐊᐅᓚᖕᒪᑕ ᑖᒃᑯᐊ ᕿᒥᕐᕈᔨᐅᕙᒃᑐᐃᑦ ᖃᐅᒻᒪᖅᑯᑎᓕᕆᓂᕐᒥᒃ 

ᑲᑎᒪᔨᐅᔪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 

 

ᐊᐱᖅᑯᑦ 554 - 6(2): ᒪᓕᑦᑎᐊᖅᑐᓕᕆᓂᕐᒧᑦ ᐱᓕᕆᔨᖓ (ᐳᕉᔅᑐ) 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃᑕᐅᖅ ᐃᓕᓴᕆᒃᑲᓐᓂᕈᓐᓇᕋᕕᖓ. ᐊᐱᖅᑯᑎᒃᑲᓕ 

ᑐᕌᖓᙳᓱᒃᑐᐃᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓄᑦ. 

 

ᐅᖃᖅᑎ, ᑲᑎᒪᕐᔪᐊᕐᓂᖅ ᐱᒋᐊᓕᖅᑭᑎᓪᓗᒍᐃᓛᒃ ᐅᑭᐊᔅᓵᖅ, ᐱᖁᔨᕗᖔᕈᑎᖃᔪᒐᒪ ᓱᓕᑦᑎᐊᕆᐊᖃᕐᓂᕐᒧᑦ 

ᑲᒥᓯᓇᒪ ᐊᑐᓕᖁᔭᓕᐅᔪᒐᑦᑕ ᑎᒃᑯᐊᖅᑕᐅᓂᖓᓂᒃ. ᒐᕙᒪᒃᑯᓪᓗ ᐃᖅᑲᓇᐃᔭᖅᑎᖏᑦᑕ ᒪᓕᒐᕐᔪᐊᖓ 

ᓇᓗᓇᐃᖅᑐᐃᓯᒪᖕᒪᑦ ᐱᑦᑎᐊᖏᑦᑐᖃᕐᓂᖅᐸᑦ ᒐᕙᒪᒃᑯᓐᓂᒃ ᑎᒃᑯᐊᖅᑕᐅᓂᕆᓯᒪᔭᖓᓄᓪᓗ 

ᐱᑦᑎᐊᕆᐊᖃᕐᓂᕐᒧᓪᓗ ᑲᒥᓯᓇᐅᑉ. 

 

ᑕᕝᕙᓂ ᐊᕐᕌᒍᑦᑎᓐᓂ ᑖᓐᓇ ᐱᓕᕆᕕᒃ ᓴᖅᑭᖅᓯᔪᖕᒪᑦ ᐃᖅᑲᓇᐃᔮᒥᒃ, ᐱᔭᒃᓴᖃᓕᕋᐃᑉᐸᑦ 

ᐃᖅᑲᓇᐃᔭᖅᑎᑖᖃᑦᑕᕐᓂᐊᕐᓗᑎᒃ ᐊᒻᒪᓗ ᑎᒃᑯᐊᖅᑕᐅᔪᖃᕋᑖᔪᒋᓪᓗᓂ ᐃᖅᑲᖅᑐᐃᕕᒻᒧᑦ. ᑳᓐᑐᕌᒃ ᐱᓇᓱᐊᕋᔅᓴᖅ 

ᒪᑐᓚᐅᖅᓯᒪᖕᒪᑦ ᔪᓚᐃ−ᖑᑎᓪᓗᒍ. ᑕᐃᓐᓇ ᓄᑖᖅ ᐱᓕᕆᑦᑎᐊᕆᐊᖃᕐᓂᕐᒧᑦ ᐃᖅᑲᓇᐃᔭᖅᑎ ᐱᒋᐊᕋᔭᖅᑐᕉᖅ 

ᐊᒡᒌᓯ 21, 2023-ᒥ ᒫᓐᓇᓕ ᐊᒃᑐᐸ ᓄᖑᑉᐸᓪᓕᐊᓕᕐᖓᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑭᓇ ᑎᒃᑯᐊᖅᑕᐅᓯᒪᖕᒪᖔᖅ, ᓄᑖᖑᓗᓂ ᐱᑦᑎᐊᕆᐊᖃᕐᓂᕐᒧᑦ ᑲᒪᔨᐅᓂᐊᕐᓗᓂ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ.  

(ᑐᓵᔨᒃᑯᑦ) ᑕᐃᒫᒃ ᐊᐱᕆᕈᓘᔭᖅᑐᑎᑦ. ᑕᐃᒪ ᑲᓐᑐᕌᒃ ᐱᓇᓱᐊᕋᔅᓴᖅ, ᓰᑦᑏᕙᒥ ᒪᑐᔪᔪᖅ, ᖃᑦᑏᓐᓇᑯᓗᓐᓄᑦ 

ᐱᓇᓱᐊᖅᑕᐅᔪᔪᖅ. ᑐᓴᖅᑕᐅᑎᑦᑎᓛᖅᑐᒍᑦ ᓈᒻᒪᓈᓕᖅᑲᖅ ᑐᓴᖅᑕᐅᑎᑦᑎᕕᔅᓴᖓ. ᑭᓯᐊᓂ ᖃᖓᐅᓛᕐᒪᖔᑦ 

ᐅᖃᕈᓐᓇᖏᑲᓚᐅᖅᑐᖓ. ᐱᔭᕇᓕᖅᑑᒐᓗᐊᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᑐᑭᓯᒃᑲᓐᓂᕈᑎᒃᓴᐃᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓴᖅᑭᖅᑕᐅᓯᒪᔪᑦ 

ᓇᓗᓇᐃᖅᓯᓯᒪᖕᒪᑕ ᐃᖅᑲᓇᐃᔭᖅᑎᓄᑦ ᐱᑦᑎᐊᖅᑕᐅᖏᓐᓂᒥᓂᕐᒥᓂᒃ ᓇᓗᓇᐃᖅᓯᒍᒪᓯᒪᔪᓄᑦ ᒪᓕᒐᕐᒧᑦ, 

ᐱᑦᑎᐊᑕᐅᖏᓐᓂᕐᒥᓂᒃ. ᐊᒻᒪᑦᑕᐅᖅ ᑕᐃᓐᓇ ᐱᑦᑎᐊᕆᐊᖃᕐᓂᕐᒧᑦ ᑲᒥᓯᓇ ᐃᖅᑲᓇᐃᔮᖓᓂᒃ 6-ᓂᒃ ᑕᖅᑭᑦ 

ᐊᓂᒍᖅᑎᓪᓗᒋᑦ ᖃᑦᑎᑦ ᐅᓐᓂᕐᓗᒃᓴᖅᓯᒪᕙᑦ? ᑕᕝᕗᖓ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. (ᑐᓵᔨᒃᑯᑦ) 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᑦ, ᐅᓂᒃᑳᓕᐊᕕᓂᕐᓂᒃ ᐱᖃᑦᑕᖅᑐᐃᑦ ᑕᐃᑲᓐᖓᑦ, ᑕᐃᑲᙶᖅᑐᓂᒃ 

ᓈᓴᐅᑎᓂᒃ ᒫᓐᓇ ᐱᓯᒪᙱᑲᓚᐅᕋᒪ ᑭᓯᐊᓂ, ᑭᓯᐊᓂ ᐱᓚᐅᕐᓗᒋᑦ ᐅᑎᕐᕕᒋᔪᓐᓇᓛᖅᑕᕋ ᖃᑦᑎᑦ 

ᓴᖅᑭᖅᑕᐅᖁᔨᓪᓗᑎᒃ ᑐᔅᓯᕋᖅᓯᒪᖕᒪᖔᑕ ᑕᖅᑭᑦ 6 ᐃᓗᐊᓂ ᐊᓂᒍᖅᑐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒐ ᐊᐃᑉᐸᖃᖅᑲᐅᖕᒪᑦ ᐱᒻᒪᕆᐅᔪᒥᒃᑕᐅᖅ. ᐊᐱᕆᖅᑲᐅᔪᖓ 

ᖃᑦᑎᑦ ᓴᖅᑭᖅᑕᐅᓯᒪᖕᒪᖔᑕ ᓴᖅᑭᖅᓯᖁᔨᓃᑦ ᑐᓂᔭᐅᓯᒪᖕᒪᖔᑕ ᐊᒻᒪᓗ ᖃᓄᖅ ᑲᒪᒋᔭᐅᖕᒪᖔᑕ 

ᖃᐅᔨᒍᒪᒋᓪᓗᖓ ᐱᑦᑎᐊᕆᐊᖃᕐᓂᕐᒧᑦ ᐃᖅᑲᓇᐃᔭᖅᑎᖃᖅᑎᓐᓇᒋᑦ. 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᑦᑕᐅᖅ ᐃᖅᑲᐅᒪᔪᔅᓴᐅᒻᒪᑦ ᐊᐃᕐᕆᓕ 2021 2022−ᒥ ᐊᕐᕌᒍᑕᒫᖅᓯᐅᑎᖏᓐᓂᒃ ᐅᓂᒃᑳᓕᐊᒥᓂᖏᓐᓂᒃ 

ᐱᑦᑎᐊᕆᐊᖃᕐᓂᕐᒧᑦ ᐱᓕᕆᔨᐅᑉ, ᓄᕙᒻᐸᒥ 2022-ᒥ ᑐᓂᓚᐅᖅᓯᒪᔭᖏᑦ, ᓄᕙᓐᓇᕐᔪᐊᖃᓚᐅᕋᒪ 

ᐅᖃᓕᒫᕋᕐᓂᖏᑦᑐᐊᓘᒻᒪᑕᐃᓛᒃ ᐊᒥᓲᖕᒪᑕ. 

 

ᑕᕝᕙᓂ ᐅᓂᒃᑳᓕᐊᒥᓂᕐᓂᒃ ᑕᑯᔭᒥᓂᕐᓂᒃ ᐊᑐᓕᖁᔭᓕᐊᓂᓪᓗ ᐱᑕᖃᔪᖕᒪᑦ ᐃᖅᑲᓇᐃᔭᖅᑎᐅᖏᑦᑐᓄᑦ 

ᓴᖅᑭᖅᓯᖁᔨᓂᐅᓯᒪᔪᓄᑦ ᐊᒻᒪᓗᑦᑕᐅᖅ ᓄᓇᓕᖕᓃᓐᖔᖅᑐᓄᑦ ᐱᑯᑦᑐᑦᑐᓂᒃ ᖃᐅᔨᔪᒥᓂᐅᕋᓂᖅᑐᒥᓂᐅᔪᓄᑦ, 

ᕼᐋᒪᓚᐃᓪᓗ ᐃᖅᑲᓇᐃᔭᖅᑎᖏᓐᓂᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᖓ ᓴᖅᑭᖅᓯᓛᕐᒪᖔᖅ ᐋᖅᑭᒋᐊᖅᑕᐅᒍᑎᔅᓴᖏᓐᓂᒃ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᖁᔭᖓᓂᒃ ᑲᒪᔾᔪᑕᐅᓂᐊᖅᑐᓂᒃ ᑕᒪᒃᑯᓂᖓ ᐃᓱᒫᓗᒋᔭᐅᔪᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᓯᔨ. ᑖᔅᓱᒥᖓ ᐊᐱᕆᒋᐊᕋᑖᕐᖓᑦ, (ᑐᓵᔨᒃᑯᑦ) 

ᐊᐱᖅᑯᑎᐅᖅᑲᐅᔪᒧᑦ ᐅᑎᕆᐊᕆᐊᖃᖅᑐᖓ ᑭᐅᑦᑎᐊᕐᓂᖅᓴᐅᔪᒪᒐᒪ.  

 

ᐅᓂᒃᑳᓕᐊᒥᓂᕐᓄᑦ ᑭᐅᒋᐊᖃᕐᓂᕈᑦᑕᓘᓐᓃᑦ ᐱᑯᑦᑐᑦᑐᒥᓂᐅᓪᓘᓐᓃᑦ ᒥᔅᓵᓄᑦ ᒫᓐᓇ ᑲᒪᒋᔭᐅᖕᒪᑕ 

ᒪᓕᒐᕐᓂᐊᖅᑎᐅᔪᓄᑦ ᓯᓚᑎᑦᑎᓐᓃᑦᑐᓄᑦ. ᑖᓐᓇ ᑐᑭᓯᔭᐅᑦᑎᐊᓂᐊᕐᖓᑦ. ᖃᑦᑎᐅᒻᒪᖔᑕ ᖃᓄᕐᓗ 

ᑲᒪᒋᔭᐅᒻᒪᖔᑕ ᐅᖃᖅᑲᐅᒐᒪ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᖑᖏᒻᒪᑕ ᒫᓐᓇ. ᐊᒻᒪᑦᑕᐅᖅ 

ᐋᖅᑭᒋᐊᖅᓯᒍᒪᓐᓂᕈᑦᑕ ᑖᓐᓇ ᐋᖅᑭᒋᐊᕆᑎᓪᓗᑕ ᐱᖃᑕᐅᖁᒍᒪᒐᔭᕋᑦᑎᒍᑦ ᐃᖅᑲᓇᐃᔭᖅᑎᖃᓕᕈᑦᑕ 

ᑕᐃᒪᐃᑦᑐᓕᕆᔨᒥᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᓈᓴᐅᑎᖓ 6. ᐊᑎᖁᑎᖃᕈᓐᓃᕋᒪ. 6-ᒥᒃ ᐱᔭᕇᓕᖅᑯᒍᑦ. 7-ᖓᓅᖅᑯᒍᑦ. 

ᑲᑎᒪᔾᔪᑎᒥᓂᕐᓂᒃ ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᖅᑲᖅᑎᒍᑦ ᐊᐱᖅᑯᑎᓄᑦ. 9. ᑭᐅᔾᔪᑏᑦ 

ᒪᑐᐃᖅᓯᔾᔪᑎᓄᑦ. 10 ᐊᑎᓕᐅᖃᑎᒌᒃᓯᒪᔪᐃᑦ. 11. ᑭᐅᔾᔪᑏᑦ ᐊᑎᓕᐅᖃᑎᒌᒃᓯᒪᔪᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ ᐅᓂᒃᑳᖏᑦ ᐱᖁᔭᔅᓴᐃᑦ ᐊᓯᖏᓪᓗ ᐱᓪᓗᒋᑦ. 13-ᖓ. ᑎᑎᖅᑲᓂᒃ ᓴᖅᑭᑦᑎᓂᖅ.  

 

ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 172 - 6(2): ᐅᖅᓱᐊᓗᓕᕆᔨᒃᑯᑦ 2021-22 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ. ᐅᖃᖅᑏ ᖁᕕᐊᑉᐳᖓ ᑖᓐᓇ ᐅᖅᓱᐊᓗᓕᕆᔨᒃᑯᑦ 

ᐅᓂᒃᑳᓕᐊᖓᑦ ᐊᕐᕌᒍᑕᒫᖅᓯᐅᑎᓂᒃ 2021/2022 ᓴᖅᑭᑦᑐᓐᓇᕋᒃᑯ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᒃᑯᑦ): 13ᖓᑦ. ᑎᑎᖅᑲᓂᒃ ᓴᖅᑭᖅᑎᕆᓂᖅ. 14-ᖓᑦ. ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᑕᖃᕐᓂᐊᕐᒪᑦ. 15ᖓᑦ. ᖃᐅᔨᒃᑲᐃᔾᔪᑎᑦ ᐱᖁᔨᕗᖔᕈᑎᖃᕐᓂᐊᕐᒪᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓᓂᒃ ᒪᓕᒐᒃᓴᑦ. 16. ᐱᖁᔨᕗᖔᕈᑏᑦ 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ.  

 

ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᑕᐃᕕᑎ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 26 - ᐊᔾᔨᒌᓐᖏᑦᑐᑦ ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᓅᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᑎᒪᔨᒧᑦ ᑲᖏᖅᖠᓂᐅᑉ ᓂᒋᐊᓄᑦ, ᒪᓕᒐᒃᓴᖅ 26 ᑭᓱᑐᐃᓐᓇᕐᓄᑦ ᐋᖅᑭᒃᓱᕆᐊᓖᑦ ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ. 

 

ᐊᖓᔪᖅᑳᖅ ᑖᓐᓇ ᑕᒻᒪᖅᓯᒪᔪᓂᒃ ᐋᖅᑭᒃᓱᐃᔪᖅ ᐊᐃᕖᑎᑑᖅᑐᓂᒃ ᐱᖁᔭᕐᔪᐊᖁᑎᖏᓐᓂᒃ ᓄᓇᕘᒥᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᐱᔾᔪᑎᐊᓄᒃ ᒪᓕᒐᒃᓴᐅᑉ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᑐᓂᔭᐅᕗᖅ ᑖᓐᓇ ᑲᑎᒪᔨᕋᓛᖏᓐᓄᑦ ᒪᓕᒐᒃᓴᓕᕆᔨᒃᑯᓐᓄᑦ.  

 

ᑲᑎᒪᔾᔪᑎᒃᓴᑦ 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᒃᓴᖅ 28 - ᐋᓐᓂᐊᓗᐊᖅᑐᓄᑦ ᐄᔭᒐᕐᓄᑦ ᓱᕋᒃᑕᐅᓯᒪᔪᓄᑦ ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ 

ᐊᑭᓕᖅᑕᐅᕙᑦᑐᑦ ᐅᑎᕐᕕᐅᓂᖏᓐᓄᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᓅᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᒪᓕᒐᓕᐅᖅᑎᐅᔪᒧᑦ ᒪᓕᒐᒃᓴᖅ 20 ᑕᒪᒃᑯᓄᖓ ᓱᕐᕋᖕᓇᖅᑐᓄᑦ ᐋᓐᓂᐊᖃᑦᑕᖅᑐᑦ 

ᒪᓕᒐᖅᑎᒍᑦ ᐊᑭᓕᕆᐊᓖᑦ ᐅᑎᖅᑎᑕᐅᓂᖏᑦ ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ. 

 

ᑖᒃᑯᐊ ᐋᖅᑭᒃᓯᔪᑦ ᒪᓕᒐᒃᓴᓄᑦ ᓄᓇᕘᑉ ᒐᕙᒪᒃᑯᖏᑦ ᐊᐅᓚᔾᔭᐃᔪᓐᓇᖁᓪᓗᒋᑦ ᑕᐃᒃᑯᐊ ᑕᐃᒃᑯᓇᖓᑦ 

ᓴᓇᔨᐅᖃᑦᑕᖅᑐᓂᒃ ᓂᐅᕐᕈᑎᖃᖃᑦᑕᖅᑐᓂᒃ ᓱᕐᕋᖕᓇᒐᓚᒃᑐᓂᒃ ᐊᔾᔨᒌᖏᑦᑐᓂᒃ ᓴᙱᔪᓂᒃ ᐊᒻᒪᓗᑦᑕᐅᖅ 

ᖃᐅᔨᒪᔨᑕᕐᓂᒃ ᑕᒪᒃᑯᓂᖓ ᐅᑎᖅᑎᑕᐅᔪᓐᓇᖃᑦᑕᕐᓂᐊᕐᒪᑕ ᐃᓅᓕᓴᖅᑕᐅᔾᔪᑎᕕᓂᖏᑦ ᐸᖅᑭᔭᐅᔾᔪᑎᕕᓂᐅᔪᑦ 

ᑕᒪᒃᑯᓄᖓ ᐄᔭᒐᓄᑦ ᐅᕝᕙᓘᓐᓃᑦ ᓱᕐᕋᖕᓇᖅᑐᓄᑦ ᓴᙱᔪᓄᑦ ᐱᔮᕆᔭᐅᓇᑎᒃ ᑕᒪᒃᑯᓄᖓ ᐱᓕᕆᔭᐅᔪᕕᓂᕐᓄᑦ. 

 

ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑦ ᓈᒻᒪᖕᒪᑦ ᐱᔾᔪᑎᐊᓄᑦ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

ᒪᓕᒐᒃᓴᖅ ᑖᓐᓇ ᑐᓂᔭᐅᕗᖅ ᑲᑎᒪᔨᕋᓛᖏᓐᓄᑦ ᐱᖁᔭᒃᓴᓕᕆᔨᒃᑯᑦ.  

 

18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑕᐃᕕᑎ ᐊᕿᐊᕈᖅ, ᒪᓕᒐᓕᕆᔨᒃᑯᑦ ᒥᓂᔅᑕᖓᑦ. 

 

ᒪᓕᒐᒃᓴᖅ 29 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓴᓇᔨᓄᑦ ᐊᒻᒪᓗ ᓄᓇᓕᕆᔨᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): ᖁᔭᓐᓇᒦᒃᑲᓐᓂᖅ ᐅᖃᖅᑎ. ᑭᖑᓪᓕᖅᐹᑦᑎᐊᖅ 

ᓂᑯᕕᓐᓂᐊᓕᖅᑐᖓ ᑭᖑᓪᓕᖅᐹᒥᒃ ᐅᖃᖅᑎ. 

 

ᓅᑦᑎᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᑲᖏᖅᖠᓂᐅᑉ ᓂᒋᐊᓄᑦ ᒪᓕᒐᒃᓴᖅ 29 ᐋᖅᑭᒋᐊᕈᑎ 

ᓴᓇᔨᐅᔪᑦ ᐊᒻᒪᓗᑦᑕᐅᖅ ᑭᓱᑐᐃᓐᓇᕐᓄᑦ ᖃᐅᔨᓴᖅᑏᑦ ᐅᔭᕋᖕᓂᐊᖅᑏᑦ ᑖᒃᑯᓂᖓ ᒪᓕᒐᕐᔪᐊᖓ ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ. 

 

ᑕᒪᒃᑯᓂᖓ ᑕᐃᒪᐃᓐᓇᐃᑦᑐᓂᒃ ᒪᓕᒐᕐᔪᐊᓂᒃ ᖃᐅᔨᓴᖅᑎᐅᖃᑦᑕᖅᑐᓪᓗ ᓴᓇᔨᒃᓴᓂᒃ ᑕᐃᒎᓯᖏᑦ ᓄᓇᑦᑎᐊᓚᔪᑦ 

ᐲᖅᑕᐅᓗᑎᒃ ᑕᒪᒃᑯᓂᖓ ᓄᓇᑦᑎᐊᕐᒥᐅᓂᒃ ᐱᓕᕆᖃᑎᖃᕐᓗᑎᒃ ᓄᑖᓂᒃ ᐱᓕᕆᖁᓪᓗᒋᑦ ᑎᑎᕋᖅᓯᒪᔪᓂᒃ. 

 

ᐅᖃᖅᑎ (ᑐᓵᔨᒃᑯᑦ): ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ ᐱᖁᔨᕗᖔᕈᑎᑕᖃᕐᒪᑦ. ᐱᖁᔨᕗᖔᕈᑦ ᓈᒻᒪᖕᒪᑦ 

ᐱᔾᔪᑎᐊᓄᑦ. 

ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᑐᓂᔭᐅᕗᖅ ᑖᓐᓇ ᑲᑎᒪᔨᕋᓛᖏᓐᓄᑦ 

ᒪᓕᒐᒃᓴᓕᕆᔨᒃᑯᓐᓄᑦ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᔪᐊᓇᓯ. 

 

ᒪᓕᒐᒃᓴᖅ 27 - ᒪᓕᒐᖅ ᐲᖅᑕᐅᖁᓪᓗᒍ ᐃᓂᓕᐅᕐᓂᕐᒧᑦ ᐱᕙᓪᓕᐊᑎᑦᑎᔾᔪᑎᒃᓴᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᓅᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓄᑦ ᖁᑦᑎᒃᑐᕐᒥᐅᓄᑦ ᒪᓕᒐᒃᓴᖅ 27 ᒪᓕᒐᖅ ᐲᖅᓯᔾᔪᑕᐅᔪᖅ ᑕᐃᒃᑯᓂᖓ ᐱᕙᓪᓕᐊᑎᑦᑎᓂᕐᒧᑦ 

ᒪᓕᒐᖓᓄᑦ ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ. 

 

ᑖᓐᓇ ᒪᓕᒐᒃᓴᖅ ᐲᔭᐃᔪᖅ ᑕᒪᒃᑯᓂᖓ ᐱᖁᔭᕐᔪᐊᖏᓐᓂᒃ ᐱᕙᓪᓕᐊᑎᑦᑎᓂᕐᒧᑦ ᒪᓕᒐᕋᓛᓪᓗ ᐊᑖᒍᑦ 

ᓴᓇᔭᐅᓯᒪᔪᑦ ᐲᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᐱᔾᔪᑎᖓᓄᑦ ᒪᓕᒐᒃᓴᐅᑉ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ ᑖᓐᓇ ᑲᑎᒪᔨᕋᓛᖏᓐᓄᑦ ᒪᓕᒐᒃᓴᓕᕆᓂᕐᒧᑦ. 

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑯᓱᒐᖅ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ. 

 

ᒪᓕᒐᒃᓴᖅ 30 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔭᐃᑦ ᐅᑎᖅᑕᖅᑐᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᐅᐃᕖᑎᑐᑦ ᐅᖃᔾᔮᖏᑦᑐᖓ.  

 

ᐅᖃᖅᑎ, ᓅᑦᑎᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᖁᑦᑎᒃᑐᒧᑦ ᒪᓕᒐᒃᓴᖅ 30 ᐋᖅᑭᒋᐊᕈᑎ 

ᑮᓇᐅᔭᑦ ᐅᑎᖅᑕᖅᑐᑦ ᒪᓕᒐᕐᔪᐊᖓᑦ ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ. 

 

ᑖᒃᑯᐊ ᒪᓕᒐᒃᓴᑦ ᐊᖏᒡᓕᒋᐊᖅᑎᑦᑎᔪᖅ ᐅᖅᓱᐊᓗᓕᕆᓂᕐᒧᑦ ᐅᑎᖅᑕᖅᑐᑦ ᑮᓇᐅᔭᖏᑦ ᐊᖏᒡᓕᒋᐊᖅᑕᐅᖁᓪᓗᑎᒃ 

$350 ᒥᓕᐊᓐᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑦ ᓈᒻᒪᖕᒪᑦ, ᐱᔾᔪᑎᐊᓄᑦ ᒪᓕᒐᒃᓴᐅᑉ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ ᑖᓐᓇ ᑲᑎᒪᔨᕋᓛᖏᓐᓄᑦ ᒪᓕᒐᒃᓴᓕᕆᓂᕐᒧᑦ. 

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑯᓱᒐᖅ, ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᔪᖅ. 

 

ᒪᓕᒐᒃᓴᖅ 34 - ᐱᖁᑏᑦ ᐊᑭᓕᒃᓴᐃᓪᓗ ᖁᔭᓈᖅᑕᐅᓂᖏᓐᓄᑦ ᒪᓕᒐᖅ, 2022-2023 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ, ᐱᒋᐊᖅᑎᑦᑎᕗᖓ ᓅᑦᑎᓪᓗᖓ 

ᐊᐃᑉᐱᖅᑕᐅᓪᓗᖓ ᖁᑦᑎᒃᑐᕐᒧᑦ ᒪᓕᒐᓕᐅᖅᑎᖓᓄᑦ ᒪᓕᒐᒃᓴᖅ 34, ᑎᑎᕋᖅᓯᒪᔪᑦ ᐱᖁᑎᓂᒃ 

ᑮᓇᐅᔭᓕᕆᔾᔪᑎᓂᒃ ᐲᖅᓯᖃᑦᑕᖁᓪᓗᒋᑦ ᐊᑭᓕᒃᓴᑦ 2022/2023 ᑖᓐᓇ ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐱᖁᑏᑦ ᑎᑎᕋᖅᑕᐅᓯᒪᓂᖏᑦ ᑮᓇᐅᔭᓕᕆᔾᔪᑎᑎᒍᑦ ᐲᖅᑕᐅᖁᓪᓗᒋᑦ ᑎᑎᕋᖅᓯᒪᔪᖅ 

24, 82-ᓗ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᕐᔪᐊᖓ ᐊᑐᕐᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᐱᔾᔪᑎᐊᓄᑦ ᒪᓕᒐᒃᓴᐅᑉ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ ᑖᓐᓇ ᑲᑎᒪᔨᕋᓛᖏᓐᓄᑦ ᒪᓕᒐᒃᓴᓕᕆᓂᕐᒧᑦ. 

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᓴᕕᑲᑖᖅ. 

ᒪᓕᒐᒃᓴᖅ 35 - ᒪᓕᒐᖅ ᐱᔾᔪᑎᒋᓪᓗᒍ ᓂᕈᐊᖅᑕᐅᕖᑦ ᓄᓇᕗᒥ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᓄᑦᑎᕗᖓ ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ ᓂᒋᐊᓄᑦ ᒪᓕᒐᒃᓴᖅ 

35 ᑖᓐᓇ ᒪᓕᒐᖅ ᑖᒃᑯᓂᖓ ᓂᕈᐊᖅᑏᑦ ᑭᒡᓕᖓᓄᑦ ᓄᓇᕘᒥ ᐊᓯᔾᔩᓂᕐᒥᒃ ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ. 

 

ᑖᓐᓇ ᒪᓕᒐᒃᓴᖅ ᐊᓯᔾᔩᔪᖅ ᑖᓐᓇ ᓄᓇᕗᒥ ᓂᕈᐊᖅᑐᓕᕆᓂᕐᒥᒃ ᒪᓕᒐᕐᔪᐊᕐᒥᒃ ᐊᑐᓕᖁᔭᓕᐊᖏᑦ ᓄᓇᕗᒥ 

ᓂᕈᐊᖅᑐᓕᕆᓂᕐᒧᑦ ᐅᓂᒃᑳᖏᑦ ᒪᓕᒡᓗᒋᑦ 2023-ᒥ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᐱᔾᔪᑎᐊᓄᑦ ᒪᓕᒐᒃᓴᐅᑉ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ ᑖᓐᓇ ᑲᑎᒪᔨᕋᓛᖏᓐᓄᑦ ᒪᓕᒐᒃᓴᓕᕆᓂᕐᒧᑦ. 

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᓴᕕᑲᑖᖅ. 

 

ᒪᓕᒐᒃᓴᖅ 36 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ ᑭᒃᑯᓕᒫᓄᑦ 

ᓂᕈᐊᕐᓂᐅᖃᑦᑕᖅᑐᓄᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ ᓅᑦᑎᕗᖓ ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ ᓂᒋᐊᓄᑦ, 

ᒪᓕᒐᒃᓴᖅ 36 ᒪᓕᒐᖅ ᐋᖅᑭᒋᐊᕈᑎ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᔪᐊᖏᓐᓄᑦ ᐊᒻᒪ ᐃᓱᒪᒃᓴᖅᓯᐅᕆᓂᕐᒧᑦ 

ᒪᓕᒐᕐᔪᐊᖅ ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ. 

 

ᑖᓐᓇ ᒪᓕᒐᒃᓴᖅ ᐋᖅᑭᒃᓯᒋᐊᖅᑐᖅ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᐊᒻᒪᓗ ᐃᓱᒪᓯᐅᕆᓂᕐᒧᑦ ᒪᓕᒐᕐᔪᐊᖏᓐᓂᒃ 

ᐊᓯᔾᔩᔪᖅ ᐊᑐᓕᖅᑎᑦᑎᓂᐊᕐᒪᑕ ᐱᖃᓯᐅᔾᔭᐅᔪᓐᓇᕐᓂᐊᕐᒪᑕ ᖃᕋᓴᐅᔭᒃᑯᑦ ᓂᕈᐊᖃᑦᑕᖅᑐᑦ 

ᐅᓄᖅᓯᒋᐊᒃᑲᓐᓂᖁᓪᓗᒋᑦ ᓄᓇᕗᒻᒥᐅᑕᐃᑦ ᐊᐅᓪᓚᖅᓯᒪᑎᓪᓗᒋᑦ ᐃᓅᓕᓴᖅᑕᐅᔭᖅᑐᖅᓯᒪᓗᑎᒃ 

ᓂᕈᐊᕈᓐᓇᖃᑦᑕᖁᓪᓗᒋᑦ ᓇᔫᑎᖏᒃᑲᓗᐊᖅᑎᓪᓗᒋᑦ ᓄᓇᖏᓐᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᐱᔾᔪᑎᐊᓄᑦ ᒪᓕᒐᒃᓴᐅᑉ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ ᑖᓐᓇ ᑲᑎᒪᔨᕋᓛᖏᓐᓄᑦ ᒪᓕᒐᒃᓴᓕᕆᓂᕐᒧᑦ. 

 

19. ᑲᑎᒪᔾᔪᑎᒃᓴᑦᑎᓐᓂ. ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᕈᑎ ᒪᓕᒐᒃᓴᓂᒃ ᐊᓯᖏᓐᓂᒡᓗ. ᑲᒪᓂᐊᕐᓗᑎᒃ 

ᒪᓕᒐᒃᓴᓂᒃ 31, 32, 33, 35 ᐊᒻᒪᓗ 36 ᐊᒻᒪ ᑎᑎᕋᖅᓯᒪᔪᑦ ᓴᖅᑭᑕᐅᔪᑦ 1 – 6 (2), 73 – (2), 120 – 6(1), 

ᐊᒻᒪ 163 – (2) ᒥᔅᑕ ᕼᐃᒃᔅ ᐃᒃᓯᕙᐅᑕᕐᒦᓪᓗᓂ. 

 

ᑲᑎᒪᑐᐃᓐᓇᕆᐊᓚᐅᖏᓐᓂᑦᑎᓐᓂ, 20 ᒥᓂᑦᓯᓂᒃ ᕿᑲᑲᐃᓐᓇᕐᓂᐊᖅᐳᒍᑦ. 

 

ᐃᖅᓱᖅᑏ. 

 

>>ᓄᖅᑲᖓᑲᐃᓐᓇᖅᑐᑦ 16:09ᒥ 16:44ᒧᑦ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ)(ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᒋᐊᓚᐅᕐᒥᑕ. ᑲᑎᒪᑐᐃᓐᓇᕆᐊᓚᐅᕐᒥᑕ 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᐱᓕᕆᐊᒃᓴᖃᖅᑐᒍᑦ ᒪᓕᒐᒃᓴᖅ 31, 32, 33, 35, 36−ᓗ. ᑎᑎᖅᑲᑦ 

ᓴᖅᑭᑕᐅᓯᒪᔪᑦ 1-6(2), 73-6(2), 120-6(2), ᐊᒻᒪᓗ 163-6(2). ᖃᓄᐃᓕᐅᕈᒪᕕᓯ? ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑲᔪᓯᔪᒪᔪᒍᑦ ᕿᒥᕐᕈᓇᒡᓗᑕ 2024-2025 ᐊᑭᑐᔪᖅᑐᕈᑎᒃᓴᓄᑦ, 

ᓄᓇᓕᖕᓂ ᒐᕙᒪᒃᑯᓪᓗ ᐱᔨᑦᓯᖅᑎᒃᑯᑦ ᐊᑭᑐᔪᒃᑰᖅᑐᒃᓴᖏᓐᓄᑦ. ᐱᔭᕇᖅᐸᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᑐᕈᒫᖅᑕᖏᑦ ᐊᑭᑐᔪᒃᓴᑦ ᑲᒪᒋᔭᐅᓂᐊᕐᓗᑎᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖏᖅᐱᑖ ᒪᓕᒐᒃᓴᖅ 31 ᑲᒪᒋᓂᐊᕋᑦᑎᒍᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025 - ᒐᕙᒪᒃᑯᓐᓄᑦ 

ᓄᓇᓕᓐᓄᓪᓗ ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓰ ᑖᒃᑯᐊ ᓵᖓᓄᐊᖃᑎᒋᓂᐊᖅᑕᑎᑦ ᑕᐅᓄᙵᖃᑎᒋᔪᒪᕕᒌᑦ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᓄᐃᒃᓴᖏᒃᑯᕕᑦ ᐄ, ᑕᒪᐅᙵᕈᓐᓇᖅᑐᑦ 

ᑕᒪᐅᓐᖓᖁᔭᒃᑲ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖏᖅᐱᓰ ᑖᒃᑯᐊ ᑭᐅᖃᑕᐅᖃᑦᑕᕐᓂᐊᖅᑐᑦ ᑕᐅᓇᓂ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖅᓱᖅᑏ, ᐊᑏ ᐃᓯᖅᑎᓚᐅᒃᑭᑦ. 

 

ᖁᔭᓐᓇᒦᒃ. ᓂᐱᓕᐅᖅᑕᐅᓯᒪᓂᐊᕐᒪᑦ, ᒥᔅᑕ ᔪᐊᓇᓯ ᐱᖃᑎᒋᔭᑎᑦ ᑕᐃᑲᐃᓐᓇᒃᑭᑦ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᕝᕙᓃᖃᑎᒋᔭᒃᑲ ᑐᖏᓕᕋ ᑲᐃᐅᓪ ᓰᓕ 

ᐊᒻᒪᓗᑦᑕᐅᖅ ᒫᓐᑎ ᕼᐃᑭ, ᑐᑭᒧᐊᒃᑎᑦᑎᔨ ᑮᓇᔭᐅᓕᕆᓂᕐᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓪᓗᑐᐃᓐᓇᐅᑎᓪᓗᒍ ᓄᓇᓕᖕᓄᑦ ᒐᕙᒪᓐᓄᑦ ᐱᔨᑦᓯᕈᑎᑦ J−3 

ᐃᓗᐊᓃᓚᐅᖅᑐᒍᑦ. $90,879,000. ᐊᐱᖅᑯᑎᒃᓴᖅᑕᖃᖅᐹ? ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᙵᓱᒋᑦᑎ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  

 

ᑕᐃᔅᓱᒪᓂ 2019−ᖑᑎᓪᓗᒍ ᒐᕙᒪᑐᖃᒃᑯᑦ ᑐᓴᖅᑎᑦᑎᓚᐅᖅᓯᒪᖕᒪᑕ $151 ᒥᓕᐊᓐᓂᒃ 

ᑮᓇᐅᔭᖅᑖᖅᑎᑕᐅᓂᐊᖅᑎᓪᓗᒋᑦ ᐅᖓᓯᒃᑐᒥᐅᓂᒃ ᓄᓇᖃᖅᑐᑦ ᐃᓗᐊᓂ ᑲᓇᑕᐅᑉ ᑮᓇᐅᔭᓂᒃ ᑕᐃᒃᑯᓂᖓ 

ᐃᒡᓗᕐᔪᐊᖅᑖᕈᑎᒃᓴᖏᓐᓂᒃ, ᓄᓇᕘᓪᓗ ᒐᕙᒪᒃᑯᖏᑕ ᐅᐊᔭᒧᑦ ᐊᓕᒎᔭᖅ ᐅᐊᔭ ᖃᕆᓴᐅᔭᓂᒃ ᓱᒃᑲᒃᑎᕈᑎ. 

ᑮᓇᐅᔭᐃᑦ ᖃᔅᓯᑦ ᓄᓇᕘᑉ ᒐᕙᒪᒃᑯᖏᑦ ᐱᓯᒪᓕᖅᐸᑦ ᑕᕝᕙᙶᖅᑐᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐅᑦᑎᐊᕈᐊᐃᑦ. ᐅᑕᖅᑭᐊᓪᓚᒋᑦ.  

 

ᖁᔭᓐᓇᒦᒃ ᐃᒃᓯᕙᐅᑖᖅ. ᒪᒥᐊᑉᐳᖓ. ᐅᑎᖅᑎᓚᐅᖅᑕᕗᑦ ᑮᓇᐅᔭᐃᑦ ᑕᕝᕗᖓ. ᑕᕙᓃᓕᖅᑐᑦ ᐊᒻᒪᓗ ᑮᓇᐅᔭᓂᒃ 

ᐊᑐᖅᓯᒪᔪᒍᑦ $10 ᒥᓕᐊᓐᓂᖃᐃ. ᑕᐃᒃᑯᐊ ᑕᕝᕙ ᑮᓇᐅᔭᐃᑦ ᐱᒐᔭᖅᑕᕗᑦ ᒐᕙᒪᑐᖃᒃᑯᓐᓃᙵᕐᓗᑎᒃ ᐅᓪᓗᒥᒧᑦ 

ᑎᑭᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑖ ᓇᓗᓇᐃᖅᓯᒃᑲᓐᓂᐊᕐᔪᒋᑦ ᖃᓄᖅ “ᐅᑎᖅᑎᑕᐅᕙᑦ?” 

ᐱᔾᔪᑎᒋᓪᓗᒋᑦ ᑮᓇᐅᔭᐃᑦ ᐊᑐᖅᑕᐅᓐᓂᕐᒪᑖ, ᑕᐃᒃᑯᓄᖓ ᐱᓕᕆᔾᔪᑕᐅᓚᐅᖅᑐᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᐃᒪᓐᓇ ᑕᕝᕙ ᐋᖅᑭᒃᓱᖅᓯᒪᖕᒪᑕ 

ᑮᓇᐅᔭᖅᑖᕈᑎᒋᔭᕗᑦ ᑕᐃᒪᓐᓇ, ᑖᒃᑯᓂᖓ ᐱᓕᕆᔭᑦᑎᓐᓄᑦ ᐅᑎᖅᑎᖃᑦᑕᖅᑕᕗᑦ ᑮᓇᐅᔭᐃᑦ ᐊᑐᓚᐅᖅᑕᕗᑦ 

ᐊᑭᓕᐅᑎᒋᓚᐅᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒃᑲᐃᓚᐅᕆᑦ ᐃᓗᓕᑯᓘᔭᖏᓐᓂᒃ. ᓲᕐᓗ $10 ᒥᓕᐊᓐ ᑭᓱᒧᑦ 

ᐊᑐᖅᑕᐅᓪᓚᕆᖕᓂᕐᒪᖓᑦ? ᐊᑐᖅᑕᐅᓐᓂᕐᒪᖔᓂᓛᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᐊᑦᑎᐊᕈᐊᐃᑦ.  

 

ᖁᔭᓐᓇᒦᒃ, ᑖᒃᑯᐊ ᐊᑐᖅᑕᐅᓂᑯᑦ ᑳᓐᑐᕌᒃᑎᑦᑎᓚᐅᖅᓯᒪᒐᑦᑕ ᑕᐃᒃᑯᓄᖓ ᐊᑐᖅᓯᒪᔭᕗᑦ, ᓲᕐᓗ ᑕᐃᒃᑯᐊ 

ᐊᖅᑯᑎᒋᓪᓗᑎᒃᑯᑦ ᐅᓪᓗᒥᒧᑦ ᑕᒪᐅᖓ ᑎᑭᓯᒪᓕᖅᑐᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ $10 ᒥᓕᐊᓐ ᐅᓪᓗᒥᒧᑦ ᑎᑭᖦᖢᒍ ᐊᑐᖅᑕᐅᓯᒪᔪᖅ 

ᐸᕐᓈᕆᔭᐅᔪᓐᓇᕐᓂᐊᕐᒪᑦ ᑖᓐᓇ ᐱᓕᕆᐊᕆᔭᐅᔪᒪᔫᖅ? ᑐᑭᓯᒍᒪ. ᑖᒃᑯᐊ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᐅᓄᒃᑲᓐᓂᖅᑐᓂᒃ ᑮᓇᐅᔭᓂᒃ ᐊᑐᒃᑲᓐᓂᐊᖅᐸᖅᑲᐃ ᐸᕐᓈᕆᔭᖃᕐᓂᕐᒧᑦ ᑐᕌᖓᔪᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᑯᓇᓂ ᓇᐃᓴᐅᑎᓂᒃ ᓇᓗᓇᐃᔭᐃᓯᒪᔪᒍᑦ 

ᑭᓱᓄᑦ ᐊᑐᕈᒪᓂᐊᕐᒪᖓᑦᑕ $10 ᒥᓕᐊᓐ. ᐃᓚᖃᕐᒥᔪᖅ ᑎᑎᕋᐅᔭᒐᐃᑦ, ᑕᐃᔅᓱᒪ ᓴᓇᔪᒪᔭᑦᑕ ᑎᑎᕋᐅᔭᖅᑕᐅᓂᖓ. 

ᓇᓗᓇᐃᖅᓯᓪᓚᕆᒍᓐᓇᖏᑦᑐᖓ ᖄᒃᑲᓐᓂᐊᒍᑦ ᑮᓇᐅᔭᒃᑲᓐᓂᕐᓂᒃ ᐊᑐᕆᐊᖃᕐᓂᐊᕐᒪᖔᑦᑕ ᐅᓪᓗᒥᒧᑦ ᑎᑭᖦᖢᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑖ, ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᖃᓄᐃᓕᐅᕆᐊᖃᕐᓂᐊᖅᐸᑦ 

ᑕᐃᒃᑯᐊ ᐊᒥᐊᒃᑯᐃᑦ ᐱᔪᓐᓇᕐᓂᐊᕋᒥᒋᑦ? ᑯᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑲᔪᓯᑦᑎᐊᖅᑐᒥᒃ ᑳᓐᑐᕌᒥᒃ 

ᐱᓯᒪᔭᕆᐊᖃᕐᓂᐊᖅᑐᒍᑦ ᑭᓯᐊᓂ ᓱᓕ ᑕᐃᑯᖓ ᑎᑭᐅᑎᓚᐅᙱᑦᑐᒍᑦ. ᐸᕐᓇᐃᓂᕐᒧᑦ ᐅᑎᕐᓗᑕ, 

ᐸᕐᓈᕆᓯᒪᓪᓚᕆᒃᑖᓗᒋᒐᑦᑎᒃᑯᑦ ᑖᓐᓇ ᑭᓯᐊᓂ ᐃᓗᓕᖏᑦ ᑳᓐᑐᕌᒃᓴᐃᓪᓗ ᑕᖅᑲᐅᙵᖅᑕᐅᓂᐊᖅᐸᑕ, 

ᐊᓯᔾᔨᕐᓂᐊᕈᑦᑎᒃᑯᑦ ᐸᕐᓇᐃᓂᕐᒧᑦ ᐅᑎᒃᑲᓐᓂᕆᐊᖃᕐᓂᐊᖅᑐᒍᑦ ᐊᒻᒪᓗ ᑮᓇᐅᔭᓂᒃ ᑖᒃᑯᓄᖓ ᐊᑐᖅᑐᒃᓴᓂᒃ 

ᑐᒃᓯᕌᖃᒃᑲᓐᓂᕐᓗᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒃᓱᐊᓗᒃ ᒪᓕᒐᕐᓂᖏᑦᑐᑦ ᑖᐃᒃᑯᐊ ᑳᓐᑐᕌᒃᓴᐃᑦ 

ᑕᖅᑲᐅᙵᖅᑕᐅᖃᑦᑕᕐᓂᖏᑦ, ᐊᓯᖏᓪᓗ. ᑖᒃᑯᐊ ᑐᓴᐅᒪᓇᓱᒃᖢᓂ ᐱᔭᕐᓂᖃᑦᑕᖏᒻᒪᑦ. ᓇᓗᓇᐃᔭᐃᔪᓐᓇᖅᐲᑦ 

ᐅᕙᑦᑎᓐᓄᑦ ᖃᓄᐃᓕᐅᒃᑲᓐᓂᕐᓂᐊᕐᒪᖔᔅᓯ ᓯᕗᓂᒃᓴᑦᑎᓐᓂ? ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒪᒥᐊᓇᖅ. ᓯᕗᓂᒃᓴᑦᑎᓐᓂ 

ᐊᖏᖅᑕᐅᓇᓱᖕᓂᖅ ᑲᓇᑕᐅᑉ ᓈᓚᐅᑎᓄᑦ ᑕᓚᕖᓴᓄᓪᓗ CRTC−ᑯᑦ ᐊᖅᑯᑎᒋᓗᑎᒃᑯᑦ ᑲᔪᓯᑎᑦᑐᒪᔭᕗᑦ ᑕᒪᓐᓇ. 

ᐊᒻᒪᓗ ᔮᓐᓄᐊᕆ 2024−ᒥ ᑖᒃᑯᐊ ᐅᑎᕐᕕᒋᔪᒫᕐᓂᐊᖅᓯᒪᔭᕗᑦ. ᑕᐃᑲᓐᖓᑦ ᐊᓱᐃᓛᒃ 

ᖃᓄᐃᓕᐅᒃᑲᓐᓂᕐᓂᐊᕐᒪᖔᑦᑕ ᓯᕗᓂᒃᓴᑦᑎᓐᓂᒃ ᐋᖅᑭᒃᓱᐃᔪᓐᓇᖅᓯᓇᔭᖅᑐᒍᑦ. ᓱᓕᓛᒃ ᐊᖏᖅᑕᐅᓰᕋᑦᑎᒃᑯᑦ 

ᑖᓐᓇ ᐱᓕᕆᐊᕆᔪᒪᔭᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑭᓱᓪᓕ ᐃᓗᖓᓄᑦ ᐃᓕᔭᐅᓚᐅᕐᒪᑕ ᐱᔪᒪᔾᔪᑎᒧᑦ 

ᕿᒥᕐᕈᓇᒃᑕᐅᔪᒪᓂᐊᕐᓂᖓ CRTC−ᑯᑎᒍᑦ ᑮᓇᐅᔭᑦ ᖃᓄᑎᒋᓗ ᑕᒪᓐᓇ ᐊᑯᓂᐅᓂᐊᕋᓱᒋᕕᐅᒃ ᑐᒃᓯᕌᕆᔭᔅᓯ 

ᒥᒃᓵᓄᑦ ᓯᕗᓂᑦᑎᓐᓂ ᑐᑭᓯᑎᑕᐅᓛᕐᒪᖔᔅᓯ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒪᓐᓇᓗᐊᖅ ᐱᓕᕆᕝᕕᒃᐳᑦ ᑖᒃᑯᐊ 

ᖃᕆᓴᐅᔭᓕᕆᔨᑦ IT branch ᐊᖅᑯᑎᒋᓪᓗᑎᒃᑯ ᑭᖑᓪᓕᖅᐹᒧᑦ ᐅᒃᑐᖁᔨᓂᕐᒧᑦ ᐊᐅᓚᓂᐊᖅᑐᖅ. ᑕᐃᒃᑯᐊ 

ᑭᖑᓪᓕᖅᐹᖅᓯᐅᖅᑏ ᑕᑯᓪᓗᒋᑦ ᑳᓐᑐᕌᒃᑖᕋᓱᒃᑐᓂᒃ ᓇᓂᓯᔪᓐᓇᓚᐅᖏᑦᑐᒍᑦ. ᑮᓇᐅᔭᓂᒡᓗ 

ᐱᒃᑲᓐᓂᕆᐊᖃᕐᓂᐊᖅᖢᑎᒃ ᓯᕗᒧᐊᒃᐸᓪᓕᐊᓕᖅᐸᑦ ᑕᒪᓐᓇ ᐱᓕᕆᐊᕆᔭᐅᔪᒪᔪᖅ.  

 

ᐃᓚᖓᑦ ᕿᒥᕐᕈᓯᒪᔪᖅ ᑲᓇᑕᒥ ᓈᓚᐅᑎᒃᑯᑦ-ᑕᓚᕖᓴᒃᑯᑦ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᑮᓇᐅᔭᓂᒃ ᐱᓗᐊᖅᑐᒥᒃ. 

ᑐᒃᓯᕋᐅᑎᖃᑦᑐᒍᑦ ᑕᒪᑐᒧᖓ. ᓱᓕ, ᓂᕆᐅᒃᑐᒍᑦ ᑐᓴᖅᑎᑕᐅᓛᕆᐊᒃᓴᖅ ᖃᓄᐃᓕᖓᓂᐊᕐᒪᖔᑕ ᔮᓐᓄᐊᕆᒥ, 

ᑕᒪᓐᓇ ᐋᖅᑭᒃᓯᔾᔪᑕᐅᓪᓗᐊᑕᕐᓂᐊᖅᑐᖅ ᓇᒧᑦ ᑕᒪᓐᓇ ᐱᓕᕆᐊᖑᔪᖅ ᓴᖅᑭᓂᐊᕐᒪᖔᑦᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑲᐅᒻᒪᑦ IM/IT. ᑕᒪᓐᓇ ᑐᑭᓯᒋᐊᕈᑎᐅᔪᖅ 

ᐊᐅᓚᑦᑎᓂᖅ ᐊᒻᒪᓗ ᖃᕋᓴᐅᔭᒃᑯᑦ ᑐᔪᐃᔾᔪᑎᐅᔪᖅ. ᑐᑭᓯᓇᖅᓯᑦᑎᐊᖁᓪᓗᒍ, ᒪᓕᑦᑐᒍ ᑭᖑᓪᓕᖅᐹᒥ 

ᑭᐅᔾᔪᑎᒋᕋᑖᖅᑕᖓ, ᑖᓐᓇ ᓄᑖᖑᕚ ᑐᔅᓯᕋᐅᑎᐅᔪᖅ ᑮᓇᐅᔭᓂᒃ ᐊᖅᑯᑎᖃᕐᓗᑎᒃ ᖃᕋᓴᐅᔭᒃᑰᕈᑎᐅᔪᓂᒃ 

ᑮᓇᐅᔭᓂᒃ ᐃᓇᖐᔾᔪᑕᐅᓂᐊᖅᑐᓂᒃ ᓄᓇᓕᕋᓛᖑᓂᖅᓴᓂᒃ ᐊᒻᒪᓗ ᐅᑭᐅᖅᑕᖅᑐᒥ ᓄᓇᓕᓐᓂ ᐊᖏᔫᑎᓂᒃ 

ᐊᑐᖅᑕᐅᔪᒥᒃ ᑲᓇᑕᒥ ᐊᖏᔫᑎᓄᑦ ᐸᕐᓇᐅᑎᐅᔪᓂᒃ ᑮᓇᐅᔭᓂᒃ? ᐊᓯᐊᓂ ᑮᓇᐅᔭᖅᑖᕐᓂᐊᓕᖅᐱᑖ ᑖᔅᓱᒧᖓ 

ᐱᓕᕆᐊᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᒪᓕᒐᓕᐅᖅᑎᐅᖃᑎᒐ 

ᓇᓗᓕᖅᑎᒃᑯᒃᑯ. ᑐᓴᒐᒃᓴᓕᕆᓂᖅ ᐊᐅᓚᑦᑎᓂᕐᓗ ᖃᕆᑕᐅᔭᓕᕆᔨᒃᑯᓪᓗ IM/IT−ᖑᔪᖅ. ᒪᒥᐊᓇᖅ 

ᓇᐃᓈᖅᓯᒪᔪᒥᒃ ᐊᑐᕋᒪ.  

 

ᑲᓇᑕᒥ ᓈᓚᐅᑎᓄᑦ-ᑕᓚᕖᓴᒃᑯᑦ ᐊᒻᒪᓗ ᐅᖄᓚᐅᓯᕆᓂᕐᒧᑦ ᑲᒥᓴᓐᑯᑦ, ᐃᓛᒃᑯᑦ ᑐᒃᓯᕋᐅᑎᖃᑦᑐᒍᑦ ᐃᒻᒥᒃᑯᑦ 

ᐱᓕᕆᐊᖑᓪᓗᓂ, ᑭᓯᐊᓂᓕ ᐊᑐᑦᑎᐊᕋᓱᐊᖅᑕᕗᑦ ᑮᓇᐅᔭᐃᑦ ᐊᑐᖅᓯᒪᔭᕗᑦ ᐊᒻᒪᓗ ᐱᔪᓐᓇᖅᑎᒐᓱᐊᖅᑐᒋᑦ 

ᓄᓇᕗᒻᒧᑦ ᐊᑕᓂᖃᖁᓪᓗᒍ. ᐃᖃᓗᐃᑦ ᑐᕌᒐᕆᔭᐅᓪᓗᐊᑕᖅᓯᒪᔪᖅ, ᓯᕗᓪᓕᐅᔾᔭᐅᓯᒪᓂᖅᐹᖑᓪᓗᓂ 

ᐱᓕᕆᕝᕕᑦᑎᓐᓄᑦ ᐊᓕᒎᔭᐃᑦ ᐊᑦᑕᑕᖅᑎᑕᐅᖁᓪᓗᒋᑦ, 75-ᐳᓴᖏᑦ ᐃᖃᓗᖕᓂ ᖃᖓᑦᑕᖅᑎᑕᐅᓯᒪᔪᒃᑯᑦ 

ᐊᑐᖅᑕᐅᖃᑦᑕᕐᓂᖏᓐᓄᑦ. ᑭᓯᐊᓂᓕ, ᑭᕙᓪᓕᕐᒥᒃ ᑲᓱᖃᑎᖃᕋᓱᐊᕈᒪᔪᒍᑦ. ᐃᓛᒃᑰᖓᔪᒥᒃ ᑐᒃᓯᕋᐅᑎᖃᖅᑐᒍᑦ 

ᐊᖅᑯᑎᖃᖅᑐᑕ ᓯᓚᕐᔪᐊᕐᒥ ᖃᕆᓴᐅᔭᐃᑦ ᐊᖅᑯᑎᖏᓐᓄᑦ ᑮᓇᐅᔭᖏᑎᒍᑦ. 

ᐊᔾᔨᒌᓐᖏᑦᑑᑎᐅᒻᒪᑕ ᑕᑯᔪᒪᔭᕗᑦ ᓯᕗᒧᐊᖅᐸᓪᓕᐊᓗᑕ ᑖᒃᑯᑎᒎᓇᖅ ᐊᓕᒎᔭᒃᑯᑦ. ᒫᓐᓇᐅᔪᖅ, ᑮᓇᐅᔭᓂᒃ 

ᐱᔪᓐᓇᖅᓯᒪᖏᑦᑐᒍᑦ ᑲᓱᖅᑕᐅᒍᓐᓇᖁᓪᓗᒍ ᐊᑕᐅᓯᐅᔪᖅ ᐊᒥᓱᓄᑦ ᓄᓇᓕᓐᓄᑦ ᑕᒫᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᖃᖅᐳᒍᑦ ᒪᕐᕉᓐᓂᒃ 

ᐱᓕᕆᐊᔅᓵᓐᓂᒃ ᐊᒻᒪ ᒪᕐᕉᓐᓂᒃ ᐊᔾᔨᒌᓐᖏᑦᑑᓐᓂᒃ ᑮᓇᐅᔭᓂᒃ. ᒫᓐᓇ ᓴᕕᒐᐅᔭᕐᓂᒃ ᓴᕕᒐᐅᔭᕐᓂᒃ 

ᐱᓕᕆᓯᒪᓕᖅᑐᒍᑦ. 

 

ᒥᓂᔅᑕ ᐅᖃᐅᔾᔨᔪᓐᓇᖅᐹ ᖃᓄᖅ ᑐᒃᓯᕋᐅᑎᐅᔪᖅ ᖃᕋᓴᐅᔭᒃᑰᕈᓐᓇᐅᑎᓄᑦ ᑮᓇᐅᔭᖃᕐᕕᒻᒧᑦ ᑭᕙᓪᓕᕐᒥ ᓄᓇᓖᑦ 

ᑲᓱᖅᑕᐅᓂᐊᕐᒪᖔᑕ ᐊᓯᖏᓐᓂᒃ ᐅᐊᔭᑯᑖᓂᒃ ᐃᖃᓗᐃᑦ ᓯᕗᒧᐊᖅᑎᑕᐅᓂᖓᓄᑦ. ᒫᓐᓇ ᐊᓕᒎᔭᖅ ᐱᓕᕆᐊᖅ 

ᐃᖃᓗᐃᑦ ᑲᓱᖅᑕᐅᙱᑉᐸᑦ, ᖃᓄᐃᒃᑲᔭᖅᐸᓕ ᐱᓕᕆᐊᒃᓴᖅ ᑭᕙᓪᓕᕐᒥ ᑲᓱᖅᑕᐅᖁᓪᓗᒍ ᓄᓇᕐᔪᐊᕐᒥ 

ᖃᕆᑕᐅᔭᓕᕆᔪᓐᓇᐅᑎᓄᑦ ᑮᓇᐅᔭᓄᑦ ᐱᓇᔫᑎᒃᑯᑦ? ᖃᑦᑎᓄᑦ ᑐᒃᓯᕋᐅᑎᐅᔪᖅ ᐊᑐᖅᑕᐅᕙ? ᑖᒃᑯᐊ 

ᐊᒥᓱᒻᒪᕆᐅᕗᑦ ᐊᐱᖅᑯᑎᐅᔪᑦ. ᒪᒥᐊᑉᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒃᑎᑉᐸᕗᑦ ᐊᐱᖅᑯᑏᑦ. ᑕᐃᒃᑯᐊ 

ᐊᓕᒎᔭᐃᑦ, ᐊᔭᐅᖅᓯᒪᔭᕗᑦ ᐃᖃᓗᑦᑖᕋᓱᐊᖅᑐᑕ. ᑕᒪᓐᓇ ᑐᕌᒐᐅᓯᒪᔪᖅ ᐊᒻᒪᓗ ᓯᕗᓪᓕᐅᔾᔭᐅᓯᒪᓪᓗᓂ 

ᐱᓕᕆᕕᐅᔪᒧᑦ ᑲᓱᖅᑕᐅᖁᓪᓗᒍ ᐃᖃᓗᐃᑦ. ᓴᖅᑮᓚᐅᖅᑐᒍᑦ ᐊᑭᑦᑐᕋᐅᑎᒥᒃ ᑕᒪᑐᒧᖓ, ᐊᒻᒪᓗ 

ᑲᔪᓯᑦᑎᐊᓚᐅᖏᑦᑐᖅ. ᖃᐅᔨᒃᑲᓐᓂᕆᐊᖃᓚᐅᕋᑦᑕ ᖃᓄᖅ ᑕᐅᕗᙵᕈᓐᓇᕐᒪᖔᑦᑕ. ᑐᓂᓯᓯᒪᔪᒍᑦ ᒪᕐᕈᒃᑲᓐᓃᓐᓂᒃ 

ᑐᒃᓯᕋᐅᑎᒃᑲᓐᓂᕐᓂᒃ ᐅᕝᕙᓘᓐᓃᑦ ᑐᒃᓯᕋᐅᑎᓂᒃ ᓄᓇᕐᔪᐊᕐᒥ ᖃᕋᓴᐅᔭᒃᑰᕈᓐᓇᐅᑎᓄᑦ ᑮᓇᐅᔭᓂᒃ ᐊᓕᒎᔭᕐᓄᑦ. 

 

ᑖᒃᑯᐊ ᐱᔾᔪᑎᒋᓪᓗᒋᑦ ᑲᖐᓱᑐᐃᓐᓇᕐᓂᖅ, ᐅᑕᖅᑭᓂᐊᖅᑐᒍᑦ ᔮᓐᓄᐊᕆ 2024-ᒧᑦ ᑎᑭᓪᓗᒍ ᑕᐃᒃᑯᐊ 

ᐅᑎᖅᑎᑕᐅᖁᓪᓗᒋᑦ ᓇᒧᓐᖓᐅᓂᐊᕐᒪᖔᑕ, ᑭᓯᐊᓂ ᒫᓐᓇᐅᔪᖅ, ᑲᓱᖅᑎᒍᒪᒐᑦᑎᒍ ᓄᓇᕗᑦ ᐊᓕᒎᔭᕐᓄᑦ. ᖃᓄᖅ 

ᐱᖃᑦᑕᕐᒪᖔᑦᑎᒍ ᑮᓇᐅᔭᑲᓪᓛᓗᓐᓂᒃ ᐊᑐᕆᐊᖃᕋᑦᑕ ᐊᒻᒪᓗ ᐊᒥᓱᓂᒃ ᐊᑐᕋᓱᐊᖅᑐᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑕᖅᑲᒃᑯᓄᖓ ᓇᓗᓇᐃᖅᑕᐅᓚᐅᖅᑐᖅ ᓄᓇᕗᑦ 

ᒐᕙᒪᒃᑯᖏᑦ ᐊᑎᓕᐅᓚᐅᕐᒪᑕ ᑐᓴᖅᑎᑦᑎᔭᕆᐊᖃᓐᖏᓐᓂᕐᒧᑦ ᐊᖏᖃᑎᒌᒍᑎᓂᒃ ᓄᓇᕗᑦ ᑐᓐᖓᕕᒃᑯᓐᓂᒃ 

ᐱᔾᔪᑎᒋᓪᓗᒍ ᐊᓕᒎᔭᖅ ᓴᓇᔭᐅᔪᖅ. ᐃᒃᓯᕙᐅᑖᖅ, ᑖᓐᓇ ᑐᓴᖅᑎᑦᑎᒍᑕᐅᓐᖏᑦᑐᖅ ᐊᖏᕈᑎᐅᔪᖅ ᑭᕙᓪᓕᕐᒥ 

ᐊᓕᒎᔭᕐᓄᑦ ᑐᕌᖓᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᑖᒃᑯᐊ ᓄᓇᕗᑦ 

ᑐᓐᖓᕕᒃᑯᑎᒎᖅᑐᑦ, ᑖᒃᑯᐊ ᑲᑎᑦᑐᖅ, ᑖᒃᑯᐊ ᐊᖏᖃᑎᒌᒍᒻᒥᒃ ᐱᑕᖃᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐃᓱᒪᒋᓗᒍ ᑕᒪᓐᓇ ᑐᓴᖅᑎᑦᑎᒋᐊᖃᓐᖏᓐᓂᕐᒧᑦ ᐊᖏᕈᑎᐅᔪᖅ, 

ᐱᒻᒪᕆᐅᓱᒋᒐᒃᑯ ᒥᓂᔅᑕ ᐅᓂᒃᑳᕐᓗᓂ ᖃᓄᑎᒋ ᓄᓇᕗᑦ ᑐᓐᖓᕕᒃᑯᑦ ᐱᓕᕆᐊᖃᕐᒪᖔᑕ ᓄᓇᕗᑦ ᒐᕙᒪᒃᑯᑦ 

ᐅᐊᔭᑯᑖᓄᑦ ᐸᕐᓇᐅᑎᖏᓐᓂ.ᒃ ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᔪᖓ ᑕᒪᓐᓇ ᓈᒻᒪᒻᒪᖔᖅ 

ᐅᖃᐅᓯᖃᕐᓂᖅ ᑐᓴᖅᑎᑦᑎᓂᒃᑰᖏᑦᑐᖅ ᐅᖃᖃᑎᒌᓐᓂᐅᔪᓂᒃ ᐅᕝᕙᓘᓐᓃᑦ ᖃᓄᖅ ᐅᖃᐅᓯᖃᕐᒪᖔᑦᑕ 

ᑕᒪᒃᑯᓇᓂ. ᐃᒻᒪᖃ ᓇᓂᓯᒋᐊᖃᖅᐳᒍᑦ ᐊᖅᑯᑎᑦᑎᐊᕙᒻᒥᒃ ᑲᑐᔾᔨᓂᕐᒧᑦ ᑐᑭᓯᒋᐊᕈᑎᔅᓴᓂᒃ 

ᒪᓕᒐᓕᐅᖅᑎᐅᖃᑎᓐᓄᑦ ᖃᓄᐃᓕᐅᕐᒪᖔᑕ ᐃᓚᖏᑦ ᑖᒃᑯᐊ ᐱᒻᒪᕆᐅᓪᓗᑎᒃ ᑲᔪᓯᒋᐊᕋᓱᐊᖅᑎᓪᓗᑕ ᐊᖏᔪᒧᑦ 

ᐱᓕᕆᐊᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᑦᑎᐊᖅᐸᕋ. ᑐᑭᓯᐅᒪᕗᖓ ᖃᓄᐃᒻᒪᑦ ᑐᓴᖅᑎᑦᑎᙱᓪᓗᓂ 

ᐊᖏᖃᑎᒌᒍᑕᐅᓯᒪᔪᑦ ᐱᒻᒪᕆᐊᓘᖕᒪᖔᑕ. ᑭᓯᐊᓂᓕ, ᐱᒻᒪᕆᐅᓱᒋᕙᕋ ᓇᓗᓇᐃᖅᓯᒋᐊᖓ ᑕᖅᑲᒃᑯᓄᖓ ᑕᒪᒃᑯᐊ 

ᑕᖅᑲᒃᑯᓄᖓ ᑮᓇᐅᔭᐃᑦ ᐊᐅᓚᑕᕗᑦ, ᐱᓗᐊᖅᑐᒥᒃ, ᑭᒡᒐᖅᑐᕐᓗᒋᑦ ᒐᕙᒪᑐᖃᒃᑯᑦ ᑕᒪᑐᒧᖓ ᐱᓕᕆᐊᕐᒧᑦ 

ᐱᓗᐊᖅᑐᒥᒃ.  

 

ᓇᓗᓇᕈᔪᒻᒪᑦ ᑭᒃᑯᑐᐃᓐᓇᕐᓄᑦ ᖃᓄᖅ ᓄᓇᕗᑦ ᑐᙵᕕᒃᑯᑦ ᐱᖃᑕᐅᒻᒪᖔᑕ ᐅᕝᕙᓘᓐᓃᑦ ᖃᓄᐃᓕᐅᕐᒪᖔᑕ. 

ᐱᕕᖃᖅᑎᒃᑲᓐᓂᕐᓂᐊᖅᐸᒋᑦ, ᒥᓂᔅᑕ, ᑐᑭᓯᑎᑦᑎᐊᖁᓪᓗᑎᑦ ᓄᓇᕗᑦ ᑐᓐᖓᕕᒃᑯᑦ ᖃᓄᐃᓕᐅᕐᒪᖔᑕ ᓄᓇᕗᑦ 

ᒐᕙᒪᒃᑯᑦ ᐅᐊᔭᑯᑖᓄᑦ ᐸᕐᓇᐅᑎᖓᓂᒃ ᐊᑕᐅᓯᐊᒃᑲᓐᓂᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑎᑦᑐᖅ ᐊᓕᒎᔭᐃᑦ 

ᐊᑐᖅᑕᐅᑎᓪᓗᒋᑦ ᐱᓗᐊᖅᑐᒥᒃ, ᐃᒻᒪᖃ ᐅᖃᑐᐃᓐᓇᕐᓗᖓ, ᒪᑐᐃᖓᐃᓐᓇᕋᓱᒃᓯᒪᔪᒍᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᖃᓄᖅ ᐱᓕᕆᖃᑎᒌᒍᓐᓇᕐᒪᖔᑦᑕ ᑕᒪᓐᓇ ᐱᓕᕆᐊᕆᔭᐅᔪᖅ ᐱᔾᔪᑎᒋᓪᓗᒍ. ᒫᓐᓇᒧᑦ 

ᑎᑭᖦᖢᒍ, ᑕᖅᑲᒃᑯᓄᖓ ᑳᓐᑐᕌᒃᑎᑦᑎᓇᓱᖃᑦᑕᖅᓯᒪᕗᒍᑦ, ᓲᕐᓗ ᐊᖏᔫᑎᓂᒃ, ᐊᖏᔫᑎᓂᒃ ᐱᖁᑎᕐᔪᐊᓂᒃ.  

 

ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ ᐃᓚᐅᓂᐊᖅᑐᑦ ᖃᓄᑐᐃᓐᓇᖅ. ᑕᒪᓐᓇ ᐃᓚᓕᐅᑎᓇᓱᐊᖅᐸᑉᐸᕗᑦ ᐅᕝᕙᓘᓐᓃᑦ 

ᑲᑎᑎᕋᓱᐊᖅᐸᑉᐸᕗᑦ ᐊᔾᔨᒌᙱᑦᑐᓄᑦ ᖃᓄᐃᓐᓂᐅᔪᓄᑦ ᑲᔪᓯᒐᓱᐊᖅᑎᓪᓗᑕ ᐱᓕᕆᐊᕐᒧᑦ. ᑕᒪᓐᓇ ᐱᔾᔪᑎᒋᓪᓗᒍ, 

ᓱᓕ ᒪᑐᐃᖓᐃᓐᓇᖅᑐᒍᑦ ᐊᒻᒪᓗ ᓯᕗᒧᐊᒋᐊᕈᒪᓪᓗᑕ ᑖᒃᓱᒧᖓ ᐱᓕᕆᐊᒧᑦ ᐊᒻᒪᓗ ᐱᓇᓱᐊᕐᓗᑕ ᖃᓄᖅᑑᕈᑎᓂᒃ 

ᑕᖅᑳᓂ. ᑕᒪᒃᑯᐊ ᑲᑐᔾᔨᖃᑎᒌᓐᓂᕗᑦ ᐊᑐᑦᑎᐊᕈᒪᒐᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓱᓕᓪᓗᒍ, ᐅᑎᕐᓗᖓᓗ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓᓄᑦ 

ᐅᑎᕐᓂᐊᕐᓂᕋᖅᑐᓂ ᐊᒻᒪᓗ, ᐃᒻᒪᖃ, ᐊᓯᐊᒍᑦ ᐱᓕᕆᓇᓱᐊᕐᓗᓂ "ᖃᐅᔨᒪᔪᒥᒃ" ᒪᓕᒐᓕᐅᖅᑎᑐᐃᓐᓇᕐᓂᒃ ᖃᓄᖅ 

ᑲᑐᔾᔨᖃᑎᒌᓐᓂᖃᕐᒪᖔᑕ ᑕᒪᑐᒧᖓ ᐊᓕᒎᔭᕐᒧᑦ ᐱᓕᕆᐊᒧᑦ. ᐱᒻᒪᕆᐅᓱᒋᕙᕋ ᑐᑭᓯᒋᐊᕈᑎᔅᓴᖃᑦᑎᐊᕈᑦᑕ ᐊᒻᒪ 

ᑕᐃᒪᐃᓕᖓᑎᑐᐃᓐᓇᕐᓂᐊᖅᐸᕋ. ᑕᐃᒪᑲᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᒃᑯᐊ ᐅᖃᐅᓯᕆᓂᐊᖅᐸᒃᑲ ᐊᒻᒪᓗ ᓱᓕ, ᐄ, 

ᓇᓂᓯᓇᓱᐊᕐᓂᐊᖅᑐᒍᑦ ᐊᖅᑯᑎᑦᑎᐊᕙᒻᒥᒃ ᑲᑐᔾᔨᓂᕐᒧᑦ ᑐᑭᓯᒋᐊᕈᑎᓂᒃ, ᐅᑉᐱᕈᓱᓐᓂᒃᑰᖓᒻᒪᖔᖅ ᐋᒡᒐᓘᓐᓃᑦ. 

ᒪᑐᐃᖓᔪᒪᒐᑦᑕ ᐊᒻᒪᓗ ᓴᖅᑭᔮᑦᑎᐊᕐᓗᑕ ᑕᒪᑐᒧᙵ ᐊᒻᒪᓗ ᐊᒥᓱᒻᒪᕆᐅᓪᓗᑎᒃ ᑮᓇᐅᔭᐃᑦ ᐊᑐᕋᓱᐊᖅᑕᕗᑦ, 

ᑭᓯᐊᓂᓕ ᐊᖅᑯᑎᖃᑦᑎᐊᕋᓱᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒫ? (ᑐᓵᔨᑎᒍᑦ) ᓇᑯᕐᒦᒃ. ᐊᑎᖁᑎᓐᓂ ᐱᓯᒪᔭᕋ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐱᓕᕆᕕᓯ 2023-24-ᒧᑦ ᐊᑭᑐᔪᖅᑐᕈᑎᔅᓴᖏᑦ ᐃᓚᖃᖅᑐᑦ $1.5 

ᒥᓕᐊᓂᒃ ᐊᑭᑐᔪᖅᑐᕈᑎᔅᓴᓄᑦ. ᑎᑎᕋᓚᐅᖅᑕᕐᓂᒃ ᒪᓕᒐᓕᐅᖅᑎᓄᑦ ᐅᓪᓗᓕᖅᓯᒪᓪᓗᓂ ᐅᑐᐱᕆ 18, 2022−ᒥᒃ, 

ᓇᓗᓇᐃᖅᓯᓚᐅᕋᕕᑦ ᐃᒪᓐᓇ, "ᓄᑖᓂᒃ ᐱᓕᕆᐊᒃᓴᓂᒃ ᐃᓚᓕᐅᔾᔨᔪᖃᔾᔮᙱᓐᓂᖓᓂᒃ ᐱᕙᒌᔭᕐᓂᕐᒧᑦ 

ᐴᒃᓴᐅᑎᒧᑦ ᐊᕐᕌᒎᓛᓕᕐᒥᔪᒥᒃ. ᐃᒪᓐᓇᖔᕐᓕ, 2023-24-ᒥ ᑮᓇᐅᔭᑦ ᑐᒃᓯᕋᖅᑕᐅᔪᑦ ᐸᕐᓇᒃᑕᐅᔪᓄᑦ $1.5 ᒥᓕᐊᓐ 

ᑐᕌᖓᑎᑕᐅᓂᐊᖅᐳᑦ ᐱᓕᕆᐊᓄᑦ ᐊᖏᖅᑕᐅᓯᒫᓂᒃᑐᑦ ᑮᓇᐅᔭᓂᒃ ᐊᐅᓚᑦᑎᔨᑦ ᑲᑎᒪᔨᓄᑦ 2023-24 ᑐᖔᓂ." 

 

ᑎᑎᕋᓚᐅᖅᑕᐃᑦ ᐃᓚᖃᖅᐳᖅ ᑎᑎᕋᖅᓯᒪᔪᓂᒃ 22−ᓂᒃ ᐱᓕᕆᐊᒃᓴᓂᒃ ᒫᓐᓇ ᐱᕙᒌᔭᖅᑕᐅᕙᓪᓕᐊᔪᓂᒃ. 

ᓇᓪᓕᐊᒃ ᑖᒃᑯᐊ ᐸᕐᓇᒃᑕᐅᕙᓪᓕᐊᓂᖏᑦ ᐱᔭᕇᖅᑕᐅᓯᒪᕙᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. ᐅᑎᕐᕕᒋᔭᕆᐊᖃᕐᓂᐊᖅᑕᕋ ᒪᓕᒐᓕᐅᖅᑎ 

ᑕᒪᑐᒪ ᒥᒃᓵᓄᑦ ᐊᒻᒪᓗ ᑎᑎᖅᑲᑎᒍᑦ, ᐊᖏᕈᓐᓇᖅᑐᖓ ᐅᑎᓛᕐᓂᐊᕐᓂᕋᕐᓗᖓ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓂᕆᐅᒋᓂᐊᖅᐸᕋ. ᑕᒪᓐᓇ ᑕᑯᑦᑎᐊᕈᒪᓂᐊᕋᒃᑯ. ᐊᒻᒪ (ᑐᓵᔨᑎᒍᑦ) 

ᐱᓕᕆᕕᓯ 2024-25 ᐊᑭᑐᔪᖅᑐᕈᑎᔅᓴᖏᑦ ᐃᓚᖃᖅᑐᑦ $5.0 ᒥᓕᐊᓂᒃ ᓄᑖᓄᑦ ᐱᓕᕆᐊᓄᑦ ᑕᐃᒎᓯᖃᖅᑐᓄᑦ 

ᑎᑎᕋᐅᔭᕐᓂᕐᒧᑦ ᑮᓇᐅᔭᐃᑦ - ᓄᓇᓕᓐᓂ ᒐᕙᒪᓕᕆᓂᕐᒧᑦ ᓯᕗᓪᓕᐅᔾᔭᐅᓯᒪᔪᑦ." ᐱᓕᕆᕕᓯ ᐊᕐᕌᒍᓄᑦ ᑕᓪᓕᒪᓄᑦ 

ᐊᑭᑐᔪᖅᑐᕈᑎᔅᓴᖏᑦ ᐅᖃᖅᓯᒪᒻᒪᑕ $20 ᒥᓕᐊᓐ ᐊᑐᖅᑕᐅᓂᐊᕐᒪᑕ 2024-25 ᐊᒻᒪᓗ 2028-29. ᖃᓄᖅ ᑖᓐᓇ 

ᓇᓗᓇᐃᖅᑕᐅᓚᐅᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᕗᒍᑦ ᐱᑕᖃᕆᐊᖓᓂᒃ, 

ᑕᑯᓐᓇᖅᑐᒋᑦ ᐊᒥᓲᓂᖏᑦ ᐱᓕᕆᐊᑦ ᒫᓐᓇᐅᔪᖅ ᐸᕐᓇᑕᐅᕙᓪᓕᐊᔪᑦ, ᖃᓄᖅ ᐱᓕᕆᐊᖃᑦᑎᐊᕈᓐᓇᕐᒪᖔᖅᑕ 

ᑎᑎᖅᑐᒐᖅᑕᐅᓂᖓᓄᑦ. ᑐᓂᓯᓚᐅᖅᑐᒍᑦ ᑎᑎᕋᖅᓯᒪᔪᓂᒃ ᑲᑎᒪᔨᕋᓛᓄᑦ ᖃᓄᐃᑦᑐᓂᒃ ᓄᓇᓕᓐᓂ ᐊᖏᔫᑎᓂᒃ 

ᑖᒃᑯᐊ ᑎᑎᕋᐅᔭᖅᑕᐅᓂᖏᓐᓄᑦ ᑮᓇᐅᔭᐃᑦ ᑐᕌᖓᓂᐊᕐᒪᖔᑕ, ᑎᑎᕋᖅᓯᒪᔪᓂᒃ ᐱᑕᖃᑉᐸᑦ 

ᑎᑎᕋᐅᔭᖅᑕᐅᓂᖓᓄᑦ.  

 

ᓂᕆᐅᒍᒪᒐᓗᐊᖅᐳᒍᑦ ᑕᒪᓐᓇ ᑲᔪᓯᖁᓪᓗᒍ ᑕᕝᕙᓂ ᒪᓕᒐᓕᐅᕐᕕᒻᒥ, ᑕᒪᒃᑯᐊ ᑎᑎᖅᑐᒐᐃᑦ ᓴᖅᑭᑕᐅᔪᓐᓇᕋᔭᕐᒪᑕ 

ᐊᒻᒪ 6-ᓂᒃ ᑕᖅᑭᓂᒃ ᐱᕕᔅᓴᖃᖅᑎᑦᑎᒐᔭᖅᑐᑕ ᓇᓗᓇᐃᖅᓱᖅᓯᒪᔪᓂᒃ ᑎᑎᖅᑐᒐᕐᓂᒃ ᐊᒻᒪ ᐱᐅᓂᖅᓴᐅᖁᓪᓗᒍ 

ᓴᓇᔭᐅᓚᐅᖅᑎᓐᓇᒍ. ᐃᓱᒪᔪᒍᑦ ᑕᒪᓐᓇ ᐊᐅᓚᑕᒃᓴᐅᓪᓗᓂ ᑮᓇᐅᔭᖅ ᓄᓇᓕᖕᓂ ᒐᕙᒪᒃᑯᓐᓂ 

ᓯᕗᓪᓕᐅᔾᔭᐅᔭᕆᐊᓕᖕᓄᑦ ᓯᕗᒻᒧᐊᒃᐸᓪᓕᐊᓂᕐᒧᑦ ᐋᖅᑭᒃᓯᒪᓂᒃᓴᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐱᓕᕆᕕᓯ ᐊᑭᑐᔫᑎᓄᑦ ᓇᓗᓇᐃᖅᓯᔾᔪᑎᖏᑦ ᐅᖃᖅᓯᒪᖕᒪᑕ 

ᑖᒃᑯᐊᒎᖅ ᓄᓇᕗᑦ ᒐᕙᒪᒃᑯᑦ ᐊᑭᑐᔪᖅᑐᕈᑎᒃᓴᖏᑦ ᓴᓇᔭᐅᔪᓐᓇᕐᓂᐊᕐᒪᑕ ᐅᕝᕙᓘᓐᓃᑦ ᑐᒃᓯᕋᐅᑎᑎᒍᑦ 

ᒐᕙᒪᑐᖃᒃᑯᑦ ᐱᓕᕆᐊᖏᑎᒍᑦ.  

 

ᑭᓱᓪᓚᑦᑖᓂᒃ ᓄᓇᓕᖕᓂ ᐱᓕᕆᐊᒃᓴᓂᒃ ᐱᕙᒌᔭᖅᓯᒪᔪᖃᖅᐸ ᓯᕗᒻᒧᐊᖅᐸᓪᓕᐊᓂᐊᕐᓗᓂ ᑖᔅᓱᒪ ᓄᑖᑉ 

ᐱᓕᕆᐊᒃᓴᐅᑉ ᐊᑖᒍᑦ 2024-25 ᑮᓇᐅᔭᓄᑦ ᐊᕐᕌᒍᒋᔭᐅᔪᒥᒃ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᐊᑐᕈᒪᔪᒍᑦ 

ᑎᑎᕋᐅᔭᕐᓂᕐᒧᑦ ᑮᓇᐅᔭᓂᒃ ᑕᒪᒃᑯᓄᖓ ᖃᑦᑎᕈᑎᖃᕐᕕᐅᔪᓄᑦ, ᐱᙳᐊᕐᕕᐅᔪᓄᑦ, ᑕᖏᓕᓐᓄᑦ ᐊᒃᓯᕕᓐᓄᑦ, 

ᕼᐊᒻᓚᒃᑯᑦ ᐊᓪᓚᕝᕕᖏᓐᓄᑦ, ᑕᒪᒃᑯᐊ ᕼᐊᒻᓚᒃᑯᑦ ᐱᖁᑎᒋᒻᒪᒋᑦ.  

2024-25−ᒧᑦ, ᓯᕗᒻᒧᐊᖅᐸᓪᓕᐊᔪᒪᔪᒍᑦ ᐊᕐᕕᐊᓂ ᖃᑦᑎᕆᕝᕕᖓᓂ, ᑎᑭᕋᕐᔪᐊᕐᒥ ᖃᑦᑎᕆᕝᕕᖓᓂ, ᐊᒻᒪ 

ᐃᒡᓗᓕᖕᒥ ᓄᓇᓯᐅᑎᒃᑯᕕᖕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓄᓇᓕᖕᓂ ᐱᙳᐊᕐᕕᐅᔪᑦ ᐊᒻᒪᓗ ᓯᐊᕐᕆᔮᕐᕖᓪᓗ ᑕᕝᕙᓂ 

ᐱᖃᓯᐅᑎᓯᒪᕙᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐱᖃᓯᐅᑎᓯᒪᔪᑦ. ᑕᒪᒃᑯᐊ 

ᐃᓪᓗᐃᑦ ᐱᔪᓐᓇᖅᑎᑕᐅᖁᓪᓗᒋᑦ ᐱᓕᕆᐊᑦ ᑲᔪᓯᖁᓪᓗᒋᑦ ᐸᕐᓇᐅᒻᒥᒃ ᓴᓇᒪᐅᓯᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒡᓱᒧᖓ ᐊᐱᖅᑯᑎᒃᓴᖃᕋᒪ. ᑎᑎᕋᕐᕕᒋᓚᐅᖅᖢᒍᓗ ᒥᓂᔅᑕ ᑖᔅᓱᒪ ᒥᒃᓵᓄᑦ 

ᐃᓗᐊᓃᑦᑐᓂᒃ  ᓴᓪᓕᒥ ᐱᙳᐊᕐᕕᐊᓄᑦ ᐊᒻᒪ ᐱᙳᐊᕐᕕᖓ ᐅᒃᑯᐊᖅᑕᐅᓯᒪᓕᕐᒪᑕ ᐱᔾᔪᑎᖃᖅᖢᑎᒃ (ᑐᓵᔨᑎᒍᑦ) 

ᐃᑭᑦᑐᓕᕆᓂᕐᒧᑦ ᐊᒻᒪᓗ ᐊᕐᑕᕐᓇᖅᑕᐃᓕᒪᓂᕐᒧᑦ ᖃᐅᔨᓴᖅᑕᐅᓂᕐᒧᑦ (ᑐᓵᔨᒃᑰᖏᑦᑐᖅ) ᐅᒃᑯᐊᖅᑕᐅᓯᒪᖕᒪᑦ. 

ᑖᒃᑯᐊ ᑮᓇᐅᔭᕐᒥᒃ ᐃᑲᔪᖅᑕᐅᓚᐅᖅᑐᐃᑦ? ᐃᑲᔪᖅᑕᐅᒃᑲᓐᓂᕆᐊᖃᖅᐸᑕ ᑐᓂᔭᐅᒃᑲᓐᓂᐊᕈᓐᓇᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑎᑎᕋᓚᐅᕐᒪᑦ 

ᓴᓪᓕᕐᒥ ᑕᐃᓐᓇ ᕼᐋᑭᕐᕕᖓᓄᑦ ᐱᙳᐊᕐᕕᖓᓄᑦ. ᑭᐅᔾᔪᑎᑦᑎᓐᓂᒃ ᓇᓗᓇᐃᔭᓚᐅᖅᐳᒍᑦ ᑭᓱᓂᒃ ᑕᐃᒃᑯᐊ 

ᖃᐅᔨᓴᖅᑎᓄᑦ ᐃᑲᔪᖅᑐᖅᑕᐅᓚᐅᕐᒪᑕ ᕼᐋᒻᓚᒃᑯᖏᓐᓄᑦ. ᑕᐃᓐᓇ ᕼᐊᒻᒪᓚᒃᑯᓐᓄᑦ ᐱᖁᑎᒋᔭᐅᔪᖅ 

ᐋᖅᑭᒋᐊᖅᑕᐅᔪᓐᓇᖁᓪᓗᒍ.  

 

ᐊᒻᒪᓗ ᐃᖅᑲᐅᒪᑦᓯᐊᕈᒪ, ᐃᑲᔪᖅᑕᐅᓚᐅᕐᒥᔪᑦᑕᐅᖅ ᑖᒃᑯᓄᖓ ᐱᙳᐊᑦᑐᓕᕆᔨᒃᑯᖏᓐᓄᑦ (Sports and 

Recreation) ᑮᓇᐅᔭᑎᒍᑦ $30,000ᒥ $40,000ᒧᑦ ᑭᓯᐊᓂ ᑖᒃᑯᐊ ᑐᔪᖅᑕᐅᒐᓱᐊᖅᑐᐃᑦ ᕼᕼᐋᒻᒪᓚᒃᑯᓄᑦ 

ᓴᓪᓕᕐᓂ ᑕᐃᓐᓇ ᐱᔾᔪᑎᒋᓪᓗᒍ ᐅᖃᐅᓯᕆᓚᐅᖅᑕᖓ ᒪᓕᒐᓕᐅᖅᑎᐅᖃᑎᒪ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑑ ᑖᒃᓱᒥᖓ ᑕᐃᒃᑯᐊ ᑭᒡᒐᖅᑐᖅᑕᒃᑲ ᓴᓪᓕᕐᒥᐅ 

ᐃᓱᒫᓗᒍᓛᕈᓐᓃᕐᒪᑕ ᒪᒃᑯᒃᑐᖁᑎᖏᑦ ᓄᑕᕋᖏᓪᓗ ᑖᔅᓱᒥᖓ ᐊᑐᓛᕐᒥᖕᒪᑕ ᕼᐋᑭᕐᕕᖕᒥᒃ. ᐃᓱᒫᓗᖕᒪᑕ 

ᐃᓚᖏᓪᓘᓐᓃᑦ ᐊᓯᐊᓄᑦ ᓄᓇᓕᖕᓄᑦ ᓅᑦᑐᒪᓕᖅᖢᑎᒃ ᐅᖃᖅᓯᒪᔪᐃᑦ ᑖᓐᓇ ᐅᒃᑯᐊᖅᑕᐅᓂᖓ ᐱᓪᓗᒍ. ᐃᓚᖏᑦ 

ᐱᓕᕆᐊᒃᓴᕆᒐᓗᐊᕐᒪᒍ ᒪᒃᑯᒃᑐᐃᑦ ᐊᔪᕈᓐᓃᖅᓴᕐᕕᒋᓪᓗᓂᐅᒡᔪᒃ. ᐃᓚᖏᓐᓂᒃ ᐊᔪᖏᑦᑐᖅᑕᖃᐅᑦᑎᐊᖅᖢᓂᓗ 

ᑖᒃᑯᓇᓂ ᕼᐋᑭᕈᓐᓇᖅᑐᓂᒃ ᓴᓪᓕᕐᒥᐅᓂᒃ. 

 

ᑖᓐᓇ ᑮᓇᐅᔭᕐᒥᒃ ᑐᓂᓯᔭᐅᒃᑲᓐᓂᖁᔭᒃᑲ ᑳᓐᑐᕌᒃᓯᓗᑎᒃ ᐅᒃᑯᐃᖅᑕᐅᔪᓐᓇᖅᓯᖁᓪᓗᒍ. ᖁᔭᓐᓇᒦᒃ. ᐃᒃᓯᕙᐅᑕᖅ. 

ᖁᔭᓐᓇᒦᒃ ᐃᑲᔪᖅᑐᖅᑕᐅᓂᐊᖅᑐᖅ ᑖᓐᓇ ᒥᓂᔅᑐᒧᑦ. ᖁᔭᓐᓇᒦᒃ. ᐃᒃᓯᕙᐅᑕᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑖᓐᓇ ᕼᐋᒻᒪᓚᒃᑯᓐᓄᑦ ᐱᖁᑎᒋᔭᐅᑎᓪᓗᒍ, 

ᐱᓕᕆᖃᑎᒋᒐᓱᐊᖅᑕᕘᒐᓗᐊᖅ ᑖᓐᓇ ᒪᒃᐱᖅᑕᐅᔪᓐᓇᖁᓪᓗᒍ ᐊᒻᒪᓗ ᓇᓗᓇᐃᔭᖅᑐᖅᑐᖅᓯᒪᔪᓂᒃ ᑖᒃᑯᐊ 

ᐊᑦᑕᓇᖏᑦᑐᒥᐅᔭᕆᐊᖃᕐᖓᑦ ᑖᓐᓇ ᐃᓯᖅᑕᐅᒍᓐᓇᖁᓪᓗᒍ. 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᖃᐅᔨᓴᖅᑏᑦ ᐃᓚᒋᔭᐅᓪᓗᑎᒃ ᐊᒻᒪᓗ ᖃᑦᑎᕆᔨᒃᑯᓐᓂᒻᒪᕆᒃᑯᓐᓃᙶᖅᓯᒪᔪᓂᒃᑕᐅᖅ 

ᖃᐅᔨᓴᖅᑕᐅᑦᑎᐊᕆᐊᖃᖅᑎᓪᓗᒍ ᑕᒪᒃᑯᐊ ᒪᓕᒋᐊᖃᖅᑕᖏᒃ ᑭᒡᓕᖃᐅᓲᑦ ᐊᑦᑕᕐᓇᖏᑦᑐᒦᕆᐊᖃᕐᓂᖏᑦ 

ᒪᓕᒡᓗᒋᑦ. ᑕᐃᒪᐃᑎᓪᓗᒍ ᓯᕗᒻᒧᐊᒍᑕᐅᓇᓱᒋᐊᖃᖅᑐᖅ ᐊᒻᒪᓗ ᐋᖅᑭᒋᐊᕈᑎᓂᒃ ᑮᓇᐅᔭᓂᒃ ᑭᓯᐊᓂᑦᑕᐅᖅ 

ᑐᑦᓯᕋᐅᑎᑕᖃᑐᐊᖅᐸᑕ ᕼᐋᒻᒪᓚᒃᑯᓐᓂᒃ, ᑖᓐᓇ ᕿᒥᕐᕈᒐᔭᕐᒥᔭᕗᑦ ᓇᓕᐊᖕᓂᒃ ᑮᓇᐅᔭᓄᑦ ᑐᑦᓯᕋᐅᑎᒥᒃ 

ᑐᕌᖓᔪᓐᓇᕋᔭᕐᒪᖔᑦ ᐃᓱᒪᒃᓴᖅᓯᐅᕈᑎᒋᓗᑎᒍᑦ. ᖁᔭᓐᓇᒦᒃ. ᐃᒃᓯᕙᐅᑕᖅ.      

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑑ ᐅᖃᖅᑲᐅᒐᒪ ᑖᒃᑯᐊ ᐱᙳᐊᕐᕕᒃ ᕼᐋ−ᖓ ᐊᒻᒪ 

ᐊᕇᓇᖓ ᐅᒃᑯᐊᖅᑕᐅᖕᒪᑎᒃ ᐊᑕᐅᑦᑎᒃᑯᒻᒪᕆᒃ ᑲᑎᙵᖕᒪᑕᐃᓛᒃ ᐊᒻᒪᓗ ᐱᑐᖃᐅᓕᖅᖢᑎᒃ. ᑕᐃᒃᑯᐊ ᓇᓕᐊᒃ 

ᑐᒃᓯᕋᐅᑎᓃᑦᑑᒃ I.C... ᓱᓇᑭᐊᕐᖏᓐᓇ ᖃᓪᓗᓈᑐᑦ Community Infrastrusture Planning? ᑐᒃᓯᕋᖅᓯᒪᓪᓗᑕ 

ᑕᒪᒃᑯᓂᖓ, ᑖᓐᓇᑭᐊᖅ ᐸᕐᓇᐅᑎᓄᑦ ᐃᓕᓚᐅᔪᓐᓇᖏᒃᑲᓗᐊᕐᒪᖔᑦ. ᐊᒻᒪ ᖁᔭᓐᓇᒦᒃ ᐃᒃᓯᕙᐅᑕᖅ.   

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᐃᒃᓯᕙᐅᑕᖅ. ᑖᒃᑯᐊ ᓄᓇᓖᑦ ᑕᒪᐃᓐᓂᒃ ᑕᒪᒃᑯᓇᙵᑦ 

ᐱᖁᑎᕐᔪᐊᓂᒃ ᓄᑖᕈᖅᑎᕆᐊᖃᖅᑐᓪᓗᑭᐊᖅ ᐅᕝᕙᓘᓐᓃᑦ ᐃᓚᖏᑦ ᕼᐋᑭᕐᕕᖃᑦᑐᖃᖅᑰᕐᒪᑦ ᐆᒪ ᐃᓚᖓᓐᓂᒃ 

ᓄᓇᓕᖕᒥᒃ ᐅᕝᕙᓘᓐᓃᑦ ᐃᑯᐊᓚᖕᒧᑦ ᐊᑦᑐᖅᑕᐅᓯᒪᔪᑦ ᓴᓂᑭᓗᐊᕐᒥ ᑖᓐᓇ ᐆᒃᑑᑎᒋᑐᐃᓐᓇᕐᓗᒍ. 

ᑕᒪᒃᑯᐊᖑᑎᓪᓗᒋᑦ ᑖᒃᑯᐊ ᓄᓇᓕᖕᓂ ᒐᕙᒪᒃᑯᑦ ᐱᔨᑦᓯᖅᑏᑦ ᑮᓇᐅᔭᑎᒍᑦ ᕼᐋᒻᒪᓚᒃᑯᓐᓄᑦ 

ᑐᓂᓯᐊᕐᔪᖃᑦᑕᕋᓗᐊᕋᑦᑕ ᐋᖅᑭᒋᐊᕈᑎᓄᑦ.  

 

ᑭᓯᐊᓂᑦᑕᐅᖅ ᖄᒃᑲᓐᓂᐊᒍᑦ ᒫᓐᓇᒃᑯᑦ ᓇᓕᐊᒃ ᓄᓇᓕᒃ ᕼᐋᑭᕐᕕᒃᑖᕐᓂᐊᕐᒪᖔᑦ ᓇᓗᓇᐃᖅᓯᒪᖏᑦᑐᒍᑦ 

ᐸᕐᓇᐅᑎᑦᑎᓐᓃᖏᒻᒪᑕ ᓱᓕ ᑭᓯᐊᓂ ᐋᖅᑭᒋᐊᕈᑎᓄᑦ ᑐᕌᖓᓂᖅᓴᐅᖃᑦᑕᖅᑐᒍᑦ ᒫᓐᓇᒃᑯᑦ ᑖᒃᑯᐊ 

ᑭᖑᓪᓕᖅᐹᒥᐅᖅᑰᖅᑐᖅ ᑭᖑᓪᓕᖅᐹᒥ ᑲᖏᖅᓯᓂᕐᒥ ᕼᐋᑭᕐᕕᖕᒥ ᓄᑖᒥᒃ ᓴᖅᑭᑦᑐᖃᓚᐅᕐᒪᑦ.   

 

ᑭᓯᐊᓂᓕ ᒫᓐᓇᒧᑦ ᑕᐃᒪᓐᓇᑎᒋ ᑮᓇᐅᔭᓂᒃ ᑐᕌᖅᓯᒪᖏᑦᑐᒍᑦ ᐱᓕᕆᐊᒃᓴᐃᑦ ᓄᑖᕈᖅᑎᕆᐊᓖᓪᓘᓐᓃᑦ 

ᓯᕗᓪᓕᐅᑎᑕᐅᑲᓚᐅᕐᒪᑕ ᒫᓐᓇᒃᑯᑦ. ᐃᒃᓯᕙᐅᑖᖅ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐸᕐᓇᐅᑎᒧᑦ ᐃᓕᔭᐅᖁᓪᓗᒋᑦ ᐅᖃᕋᓱᒃᑲᓗᐊᖅᐳᖓ ᑕᐃᓐᓇ 

ᐱᙳᐊᕐᕕᖓ ᐊᕇᓇᖓᓗ ᒥᑭᓗᐊᖅᖢᓂ. ᖁᔭᓐᓇᒦᒡᓗ ᐅᒃᑯᐊᖅᑕᐅᑦᑎᐊᒻᒪᕆᒃᖢᓂ ᐸᕐᓇᐅᑎᓄᖅ 

ᐃᓕᔭᐅᖁᓪᓗᒍ. ᑕᓐᓇ ᑭᖑᓪᓕᖅᐹᖅ ᑯᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᑖᒃᑯᐊ ᑮᓇᐅᔭᐃᑦ ᑖᓐᓇ 45 ᒥᓕᐊᓐ ᑐᑦᓯᕋᖅᑕᑦᑎᓐᓂᒃ 

ᓇᓗᓇᐃᕿᐊᒃᑲᓐᓂᐊᕐᒧᒡᓗᒍᖃᐃ ᐊᑭᑐᔪᖅᑐᕈᑎᓂᒃ ᓄᓇᓕᖕᓂ ᒐᕙᒪᒃᑯᑦ ᐱᔨᑦᓯᖅᑏᑦ ᐃᑲᔪᖅᑎᒋᔭᐅᖃᑦᑕᕋᑦᑕ 

ᕼᐋᒻᓚᒃᑯᓐᓂᒃ ᓇᓪᓕᐊᒃ ᐱᖁᑎᕐᔪᐊᑦ ᓄᑖᕐᒥᒃ ᐱᒋᐊᖃᖅᑐᓪᓗᑭᐊᖅ ᐅᕝᕙᓘᓐᓃᑦ ᓄᑖᕈᕆᐊᖃᖅᑐᑦ ᓴᓇᔭᐅᓂᖏᑦ 

ᐋᖅᑭᒋᐊᕆᐊᖃᖅᑐᑦ. ᑕᐃᓐᓇ ᑎᑎᑎᖅᑲᑎᒍᑦ ᓇᓗᓇᐃᓚᐅᖅᐸᒃᑲ ᑖᒃᑯᐊ ᐊᔾᔨᒌᖏᑦᑐᑦ ᖃᑦᑎᕆᔨᒃᑯᑦ 

ᐃᒡᓗᖁᑎᐊ ᐱᙳᐊᕐᕖᑦ, ᕼᐋᑭᕐᕖᑦ,  ᕼᐋᒻᒪᓚᒃᑯᑦ ᐊᒡᓚᕐᕕᖏᑦ, ᓄᓇᓯᐅᑎᒃᑯᕖᑦ, ᑭᓈᓗᖕᓄᒃ 

ᑯᕕᑦᑕᕐᕕᐅᖃᑦᑕᖅᑐᑦ, ᐃᒪᓕᕆᔾᔪᑎᓄᓪᓗ. 

 

ᑖᒃᑯᐊ ᐊᔨᒌᖏᑦᑐᓄᑦ ᐊᑐᖅᑕᐅᔪᓐᓇᖃᑦᑕᖅᑐᐃᑦ ᑮᓇᐅᔭᐃᑦ ᑎᑎᕋᐅᔭᖅᑕᐅᔾᔪᑎᒋᓂᐊᖅᑕᖏᓐᓄᑦ. ᑖᒃᑯᐊ 

ᐃᓚᖏᑦ ᐸᕐᓈᓂᒃᑕᐅᓯᒪᔫᒐᓗᐊᑦ ᑕᐃᑯᖓ ᑎᑎᕋᐅᔭᖅᑕᐅᔪᓐᓇᕐᓂᐊᖁᓪᓗᒋᑦ ᑖᓐᓇ ᑮᓇᐅᔭᖅ ᑐᑦᓯᕋᖅᑕᕗᑦ 

ᑭᓯᐊᓂ ᐃᓱᒪᒋᔭᕆᐊᖃᕐᓂᐊᕐᒥᔭᕗᑦ. ᑖᒃᑯᐊ ᐃᓚᖏᑦ ᓇᓪᓕᐊᒃ ᓄᓇᓖᑦ 

ᐸᕐᓇᐅᑎᓄᐊᖅᑕᐅᕙᓪᓕᐊᒍᒪᒐᓗᐊᖅᑎᓪᓗᒋᑦ ᐊᒻᒪ ᑖᒃᑯᐊ ᐸᕐᓇᒃᑕᐅᕙᓪᐊᔪᑦ ᐱᔭᕇᕐᔫᒥᖁᓪᓗᒋᑦ 

ᑎᑎᕋᐅᔭᖅᑕᐅᒋᐊᖃᕐᒪᑕ. ᑕᒡᕙ ᑎᑎᕋᐅᔭᖅᑕᐅᔪᓐᓇᕐᓂᐊᖁᓪᓗᒋᑦ ᑮᓇᐅᔭᓂᒃ ᑕᕝᕙ ᑐᑦᓯᕋᓕᖅᐳᒍᑦ.  

 

ᑭᓚᒥᐅᓂᖅᓴᖅ ᑕᒪᓐᓇ ᓴᓇᔭᐅᒋᐊᕈᓐᓇᕋᔭᕐᒪᑕ ᑮᓇᐅᔭᓂᒃ ᑐᑦᓯᕋᒃᑲᓐᓂᕕᓐᓇᖅᓯᓗᑕᓗ ᖃᒃᑲᓐᓂᐊᒍᑦ 

ᐊᕐᕌᒎᓛᖅᑐᒧᑦ ᐸᕐᓇᒃᐳᒍᑦ ᐃᒃᓯᕙᐅᑖᖅ. ᑐᑭᓯᓇᖅᓯᒃᑲᓐᓂᖅᑐᒃᓴᐅᕗᖅ. ᐃᒃᓯᕙᐅᑕᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᖁᑎᒋᓕᕐᒥᔭᕋ ᑭᖑᓪᓕᖅ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐱᓕᕆᕕᓯ ᑐᒃᓯᕋᐅᑎᖏᑦ, 2024-25-ᒧᑦ ᐊᑭᑐᔪᖅᑐᕈᑎᒃᓴᖏᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐃᓚᖃᖅᑐᑦ $1.5 ᒥᓕᐊᓐᓂᒃ ᐸᕐᓇᐃᓂᕐᒧᑦ ᖃᐅᔨᓴᕐᓂᕐᒧᑦ.  

 

ᖃᖓᒃᑯᓪᓕ ᐱᑎᑦᑎᓂᐊᖅᐱᑦ ᑎᑎᕋᖅᓯᒪᔪᓂᒃ ᓄᑖᓄᑦ ᐸᖅᓇᑕᐅᓂᖏᓐᓄᑦ ᖃᐅᔨᓴᕐᓂᕐᓄᑦ ᑲᑎᒪᔨᓄᑦ 

ᒪᓕᒐᓕᐅᕐᕕᖕᒥ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᒪᓕᒐᓕᐅᖅᑎᐅᖃᑎᒃᑲ, 

ᐊᔾᔨᖏᓐᓂᒃ ᐱᓯᒪᖏᓐᓇᒪ. ᑎᑎᕋᖃᑎᒌᓚᐅᖅᑐᒍᑦ ᑐᓴᒐᒃᓴᓂᒡᓗ ᐅᑐᐱᕆ 13−ᒥ ᓇᓗᓇᐃᔭᐃᓯᒪᔪᑦ ᓄᑖᒥᒃ 

ᐸᕐᓇᐃᓂᕐᒧᑦ ᐊᕐᕌᒍᒧᑦ 2024-25−ᒧᑦ, ᑎᑎᕋᖅᓯᒪᓪᓗᑎᒡᓗ 8−ᓂᒃ ᐱᓕᕆᐊᒃᓴᓂᒃ ᐸᖕᓇᒃᑕᐅᔪᒪᔪᓂᒃ.  

 

ᐊᑎᖏᑦ ᑎᑎᕋᖅᓯᒪᖁᒍᕕᒋᑦ, ᐱᔪᓐᓇᖅᑐᖓ. ᑲᖏᖅᖢᒑᐱᖕᒥ ᐃᒥᕐᒧᑦ ᓴᓗᒻᒪᖅᓴᐃᕕᒃᑕᖃᖅᐳᖅ, ᐃᒡᓗᓕᖕᒥ 

ᐃᒥᕐᒧᑦ ᓴᓗᒻᒪᖅᓴᐃᕕᒃ, ᖁᕐᓗᖅᑑᕐᒥ ᐃᒥᕐᒧᑦ ᓴᓗᒻᒪᖅᓴᐃᕕᒃ, ᓴᓪᓕᓂ ᐃᒥᕐᒧᑦ ᓴᓗᒻᒪᖅᓴᐃᕕᒃ, ᖃᒪᓂᖅᑐᐊᕐᒥ 

ᐋᓐᓂᐊᕕᒃ, ᓄᓇᕗᒻᒥ ᓯᓚᑦᑐᖅᓴᕐᕕᒃ ᕿᑐᕐᖓᓕᖕᓄᑦ ᐃᓪᓗᐃᑦ, ᐃᖃᓗᖕᓂ ᓂᕕᐊᖅᓯᐊᓄᑦ ᒪᒥᓴᕐᕕᖓ ᐊᒻᒪ 

ᐃᖃᓗᑦᑑᑦᑎᐊᕐᒥ ᒥᕝᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒧᑦ ᑎᑭᖦᖢᒍ, ᓇᓕᐊᒃ ᓄᓇᓖᑦ ᑐᓂᓯᓯᒪᙱᓚᑦ 

ᓄᑖᙳᕆᐊᖅᓯᒪᔪᓂᒃ ᐃᓚᓕᐅᔾᔭᐅᓯᒪᔪᓂᒃ ᓄᓇᓕᖕᓂ ᑲᔪᓰᓐᓇᕈᓐᓇᕐᓂᕐᒧᑦ ᐱᕙᒌᔭᖅᑕᐅᓯᒪᔪᓂᒃ 

ᐱᓕᕆᕝᕕᒋᔭᔅᓯᓐᓄᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑎᖏᑦ ᐱᓯᒪᙱᑕᒃᑲ, ᑭᓯᐊᓂ 

ᖃᐅᔨᒪᔪᖓ ᐱᔪᓐᓇᑎᑦᓯᒐᑦᑕ, ᓂᕈᐊᕐᓇᐅᒻᒪᑦ, ᐅᓪᓗᒥ ᓂᕈᐊᕐᓇᐅᒻᒪᑦ, ᑕᐃᒃᑯᐊ ᑲᑎᑎᖅᓯᒪᔪᑦ ᓄᓇᓕᓐᓂ 

ᒪᑭᒪᑦᓯᓂᕐᒧᑦ ᐸᕐᓇᐅᑏᑦ ᑐᓂᔭᐅᒋᐊᓖᑦ ᑲᑎᒪᔨᑎᒍᑦ. ᓄᑖᑦ ᓂᕈᐊᖅᑕᐅᒃᑲᓐᓂᖅᑐᓪᓘᓐᓃᑦ ᒪᐃᔭᐃᑦ ᑲᑎᒪᔨᓪᓗ, 

ᐅᖓᕙᕆᐊᖅᑎᑦᑎᔪᒍᑦ ᐃᓱᓕᕝᕕᒃᓴᖓᓂᒃ ᑐᓂᓯᓂᕐᒥᒃ ᑲᑎᓯᒪᔪᓂᒃ ᓄᓇᓕᖕᓂ ᑲᔪᓰᓐᓇᕈᓐᓇᕐᓂᕐᒧᑦ 

ᐱᕙᒌᔭᐅᑎᓂᒃ ᑎᓯᐱᕆ 2023−ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓯᑉᑕᒻᕙ 16-ᒥ ᑎᑎᕋᓚᐅᖅᓯᒪᒐᕕᑦ ᐃᒃᓯᕙᐅᑕᖓᓐᓄᑦ 

ᑲᑎᒪᔨᕋᓛᑦ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ, ᐸᕐᓇᐅᑎᓯᓐᓂᒃ ᖃᐅᔨᓴᕐᓂᕐᒧᑦ ᐱᓪᓗᒋᑦ ᓄᓇᓕᓐᓂ ᓯᐊᕐᕆᔮᕐᕖᑦ 

ᓄᑖᕐᖑᕆᐊᖅᑕᐅᓂᖏᑦ, ᓄᓇᓖᑦ ᑲᖏᖅᑐᒑᐱᒃ, ᑭᒻᒥᕈᑦ, ᑭᙵᐃᑦ, ᑰᒑᕐᔪᒃ, ᓇᐅᔮᑦ ᐊᒻᒪᓗ ᓴᓂᕋᔭᒃ, ᒫᓐᓇ 

ᖃᐅᔨᓴᖅᑕᐅᕙᓪᓕᐊᓕᖅᑐᑦ.  

 

ᐱᖃᓯᐅᔾᔨᔪᓐᓇᕋᔭᖅᐲᑦ ᐃᒡᓗᓕᒑᖅᔪᒻᒥᒃ ᑐᒃᓯᕋᓚᐅᕐᒪᑕ ᐋᖅᑭᒋᐊᖅᑕᐅᖁᔨᓪᓗᑎᒃ ᐊᓐᓂᑭᑦᑐᕐᕕᖓᓂ 

ᐊᑐᖅᑕᐅᔪᓐᓃᖅᐸᑦ ᐅᐱᕐᖔᒃᑯᑦ, ᑕᐃᓐᓇ ᐃᓪᓗ ᐊᑐᖅᑕᐅᔪᓐᓇᖅᓯᓂᐊᕐᒪᑦ ᐊᐅᔭᒃᑯᑦ ᐱᖃᓯᐅᔾᔭᐅᓗᓂ ᕿᑯᖅ 

ᓇᑎᖓ. (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓯᑉᑕᒻᕙ 16-ᒥ ᑎᑎᕋᓚᐅᖅᓯᒪᒐᕕᑦ ᐃᒃᓯᕙᐅᑕᖓᓐᓄᑦ 

ᑲᑎᒪᔨᕋᓛᑦ ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ, ᐸᕐᓇᐅᑎᓯᓐᓂᒃ ᖃᐅᔨᓴᕐᓂᕐᒧᑦ ᐱᓪᓗᒋᑦ ᓄᓇᓕᖕᓂ ᓯᐊᕐᕆᔮᕐᕖᑦ 

ᓄᑖᕐᖑᕆᐊᖅᑕᐅᓂᖏᑦ, ᓄᓇᓖᑦ ᑲᖏᖅᑐᒑᐱᒃ, ᑭᒻᒥᕈᑦ, ᑭᙵᐃᑦ, ᑰᒑᕐᔪᒃ, ᓇᐅᔮᑦ ᐊᒻᒪᓗ ᓴᓂᕋᔭᒃ, ᒫᓐᓇ 

ᖃᐅᔨᓴᖅᑕᐅᕙᓪᓕᐊᓕᖅᑐᑦ.  

 

ᐱᖃᓯᐅᔾᔨᔪᓐᓇᕋᔭᖅᐲᑦ ᐃᒡᓗᓕᒑᖅᔪᒻᒥᒃ ᑐᒃᓯᕋᓚᐅᕐᒪᑕ ᐋᖅᑭᒋᐊᖅᑕᐅᖁᔨᓪᓗᑎᒃ ᐊᓐᓂᑭᑦᑐᕐᕕᖓᓂᒃ 

ᐊᑐᖅᑕᐅᔪᓐᓃᖅᐸᑦ ᐅᐱᕐᖔᒃᑯᑦ, ᑕᐃᓐᓇ ᐃᒡᓗ ᐊᑐᖅᑕᐅᔪᓐᓇᖅᓯᓂᐊᕐᒪᑦ ᐊᐅᔭᒃᑯᑦ ᐱᖃᓯᐅᔾᔭᐅᓗᓂ ᕿᑯᖅ 

ᓇᑎᖓ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐱᓕᕆᐊᖑᔪᖅ, ᐊᓐᓂᑭᑦᑐᕐᕕᐅᔪᖅ 

ᓄᓇᓕᓐᓂ ᓴᓇᒋᐊᖅᑕᐅᓂᖓ 1-ᖑᒻᒪᑦ ᐊᒻᒪᓗ ᐃᓛᒃᑯᑦ ᐃᓪᓗᓕᒑᕐᔪᒻᒥ ᐱᖃᖅᑐᑕ ᐱᖃᓯᐅᔾᔨᔪᒥᒃ ᐃᓪᓗᓕᒑᕐᔪᒻᒥ, 

ᐃᒃᐱᐊᕐᔪᒻᒥ ᐊᒻᒪᓗ ᐅᖅᓱᖅᑑᒥ.  

 

ᑖᒃᑯᐊ ᑮᓇᐅᔭᖃᖅᑎᑕᐅᕙᑦᑐᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᕝᕙᓂᒃᓴᐃᓐᓇᖅ ᑎᑎᖅᑲᒥᒃ ᒪᑉᐱᒐᖅ 27-ᒥ, "ᖃᐅᔨᓴᕐᓂᖅ 

ᑭᓐᖓᕐᓂ, ᐸᓐᓂᖅᑑᒥ, ᑎᑭᕋᕐᔪᐊᕐᒥ, ᓴᓂᑭᓗᐊᕐᒥ ᐊᒻᒪᓗ ᖃᒪᓂᑦᑐᐊᕐᒥ."  

 

ᐱᖃᓯᐅᔾᔨᔪᓐᓇᕋᔭᕆᕕᓯ ᐃᓪᓗᓕᒑᕐᔪᒻᒥ? ᐊᑯᓂᒻᒪᕆᒃ ᑐᐊᐸᒃᑖᕈᒪᓕᕐᒪᑕ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᒋᕙᕋ ᒪᓕᒐᓕᐅᖅᑎᐅᖃᑎᒐ 

ᑕᒪᑐᒥᖓ ᓴᖅᑮᒻᒪᑦ. ᑖᒃᑯᐊ ᓯᕗᓪᓕᐅᔾᔭᐅᓯᒪᔪᑦ ᑖᒃᑯᐊ ᑐᐊᐸᐃᑦ ᖃᐅᔨᓴᖅᑕᐅᓚᐅᖅᑐᑦ ᓇᓗᓇᐃᖅᑕᐅᓪᓗᑎᒃ.  

ᐃᓱᒪᒥᐅᑕᖃᖅᐳᒍᑦ ᐃᒡᓗᓕᒑᕐᔪᖕᒥᐅᑦ ᐊᔪᕐᓇᖅᑐᖅᓯᐅᖅᐸᖕᓂᖏᓐᓂᒃ ᐱᓯᒪᓕᕐᓂᕐᒥᒃ ᓇᓂᓯᓂᕐᒥᒡᓗ 

ᓇᒧᙵᐅᓇᔭᕐᓂᖏᓐᓂᒃ ᑐᐊᐸᒃᑕᕐᓂᕐᒧᑦ ᐱᔭᕆᐊᖃᖅᐸᒃᑕᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐱᓕᕆᖃᑎᒌᓐᓇᕐᓂᐊᖅᑕᕗᑦ ᕼᐋᒻᓚᒃᑯᑦ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. J-3-ᒦᑦᑐᒍᑦ. $90,879,000. ᐊᖏᖅᐱᓰ? 

  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J-5-ᒨᕐᓗᓯ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᐊᐱᖅᑯᑎᔅᓴᖃᕋᒪ J-5-ᒥ. ᐋᒡᒌᓯ 12, 2021−ᒥ, 

ᑲᓇᑕᒥ ᓄᓇᖃᖅᑳᖅᓯᒪᔪᓕᕆᓂᖅ ᐊᒻᒪ ᐅᑭᐅᖅᑕᖅᑐᒥ ᐱᓕᕆᐊᑦ ᑐᓴᖅᑎᑦᑎᓚᐅᖅᐳᑦ $517.8 ᒥᓕᐊᓐ 

ᐊᑐᐃᓐᓇᐅᓂᖏᓐᓂᒃ ᐳᐊᕐᕆᔭᕐᕕᐅᑐᐃᓐᓇᕆᐊᖃᖅᑐᓄᑦ ᐊᐅᓚᔪᓐᓇᐅᑎᓄᑦ ᐃᓄᖕᓄᑦ ᓄᓇᓕᖕᓄᑦ. ᑖᒃᑯᐊ 

ᑮᓇᐅᔭᑦ ᐃᑲᔫᑕᐅᓂᐊᖅᐳᑦ ᐊᐅᓚᔪᓐᓇᐅᑎᓄᑦ ᐱᑕᖃᙱᓐᓂᐅᔪᓄᑦ 2030−ᒧᑦ ᑎᑭᓪᓗᒍ.  

 

ᖃᓄᑎᒋ ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᖅᐸᑦ ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥ 

ᓇᓗᓇᐃᖅᓯᖁᓪᓗᒋᑦ ᐱᓕᕆᐊᖑᓂᐊᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᑦ. ᐊᖏᔪᐊᓗᒻᒥᒃ 

ᐊᖏᔫᑎᓄᑦ ᐊᑭᓕᒃᓴᖃᕋᑦᑕ ᓄᓇᕗᒻᒥ, ᐊᒻᒪᓗ ᐱᓕᕆᖃᑎᖃᕈᒪᓪᓗᑕ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᓄᓇᕗᑦ 

ᑐᓐᖓᕕᒃᑯᓐᓂᒃ ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥ, ᐊᒻᒪᓗ ᓱᓕ, ᑕᑯᓯᒪᔪᒍᑦ ᓄᓇᕗᒻᒥ 3,000-ᓂᒃ, ᑕᑯᔪᒪᔪᒍᑦ 

ᐃᓪᓗᓂᒃ ᓴᓇᔭᐅᔪᓂᒃ. ᓱᖁᑕᐅᖏᑦᑐᖅ ᑭᒃᑯᐃᓐᓇᐃᑦ ᐃᓪᓗᓕᐅᖅᑕᐅᑉᐸᑕ, ᓴᓇᔭᐅᑐᐃᓐᓇᕐᓗᑎᒃ.  

 

ᑖᒃᑯᐊ ᐊᑭᓕᒃᓴᐃᑦ ᐱᓯᒪᒐᑦᑎᒍᑦ, ᖃᐅᔨᒪᒍᒪᑐᐃᓐᓇᖅᑐᒍᑦ ᑕᒪᒃᑯᐊ ᐃᓄᐃᑦ ᑎᒥᖁᑎᖏᑦ 

ᐱᓕᕆᖃᑎᒋᖃᑦᑕᖏᓪᓗᑎᒍᑦ, ᑲᑎᒪᖃᑎᖃᖃᑦᑕᖅᓯᒪᔪᖓ ᓄᓇᕗᑦ ᑐᓐᖓᕕᒃᑯᑦ ᐊᖓᔪᖅᑳᖓᑕ ᑐᖏᓕᖓᓂᒃ, 

ᐊᒻᒪᓗ ᐅᖃᐅᓯᖃᖃᑦᑕᖅᑐᖓ ᐱᖁᑎᕐᔪᐊᓂᒃ ᑭᓐᖒᒪᔭᐅᔪᓂᒃ, ᐊᒻᒪᓗ ᓇᓗᓇᐃᖅᓯᓚᐅᖅᑐᖓ ᑕᒪᓐᓇ 

ᐱᓕᕆᐊᕆᖃᑦᑕᕋᑦᑎᒍ ᐊᕐᕌᒍᑕᒫᑦ,  ᐊᒻᒪᓗ ᑐᒃᓯᕋᕐᓗᑕ ᑮᓇᐅᔭᓂᒃ ᒪᓕᒐᓕᐅᕐᕕᒻᒥ, ᑕᒪᒃᑯᐊ 

ᓯᕗᓪᓕᐅᑦᔭᐅᖁᔭᕗᑦ ᐊᒻᒪᓗ ᓱᓕ, ᓴᖅᑮᓇᓱᐊᕈᒪᒐᑦᑕ, ᐊᒻᒪᓗ ᓱᓕ, ᐊᔾᔨᑐᐃᓐᓇᕆᓐᖏᓪᓗᒋᑦ ᐃᓱᓕᕝᕕᖃᖅᑐᑦ 

ᑮᓇᐅᔭᐃᑦ, ᑭᓯᐊᓂᓕ ᐃᑲᔪᖃᑦᑕᐅᑎᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔫᓂ 15, 2023-ᖑᑎᓪᓗᒍ, ᐃᒃᓯᕙᐅᑕᕆᔭᐅᔪᖅ ᑲᓇᑕᒥ 

ᓯᕗᓕᖅᑏᑦ ᑲᑎᒪᔨᖏᓐᓄᑦ ᑎᑎᕋᓚᐅᖅᑐᖅ ᑲᓇᑕᐅᑉ ᐊᖏᔪᖅᑳᕐᔪᐊᖓᓄᑦ ᐱᔾᔪᑎᒋᓪᓗᒍ ᑲᓇᑕᒥ 

ᐱᖁᑎᕐᔪᐊᓕᕆᓂᕐᒧᑦ ᐱᓕᕆᐊᖅ, ᑎᑎᖅᑲᐅᔪᖅ ᓇᓗᓇᐃᖅᓯᓚᐅᖅᑐᖅ ᑖᒃᑯᐊ ᑲᓇᑕᒥ ᐊᕕᒃᑐᖅᓯᒪᔪᑦ 

ᐅᑭᐅᖅᑕᖅᑐᒥᓗ ᓯᕗᓕᖅᑎᐅᔪᑦ ᒐᕙᒪᑐᖃᒃᑯᑦ ᑐᓂᓯᔭᕆᐊᖃᕐᒪᑕ, ᐊᒻᒪᓗ ᐅᖃᕐᓗᖓ, "ᐃᓗᐃᒃᑲᓂᒃ 

ᐱᖁᑎᕐᔪᐊᓂᒃ ᓄᒃᑎᕆᓗᑎᒃ."  

 

ᔫᓂ 21, 2023−ᒥ, ᑲᓇᑕᒥ, ᑲᓇᑕᒥ ᐊᕕᒃᑐᖅᓯᒪᔪᓂ ᐊᒻᒪ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᒥᓂᔅᑕᐃᑦ 

ᐊᐅᓚᔪᓐᓇᐅᑎᓕᕆᓂᕐᒧᑦ ᑲᑎᒪᓚᐅᖅᐳᑦ. ᖃᓄᖅ ᒐᕙᒪᑐᖃᒃᑯᑦ ᐃᓱᒪᖃᖅᐸᑦ ᑭᖑᕝᕕᖅᓯᓂᕐᒥᒃ ᑲᓇᑕᒥ 

ᐱᖁᑎᕐᔪᐊᓕᕆᓂᕐᒧᑦ ᐱᓕᕆᐊᒥᒃ ᐃᓗᐃᒃᑲᓂᒃ ᐱᖁᑎᕐᔪᐊᓂᒃ ᓄᒃᑎᖅᑕᐅᓗᑎᒃ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓄᑦ 

ᐊᒻᒪ ᐅᑭᐅᖅᑕᖅᑑᑉ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᕆᓂᐊᓕᖅᑕᕋ 

ᐊᐱᖅᑯᑎᒃᓴᖃᒃᑲᓐᓂᕐᓂᐊᖅᑐᖓ J-7-ᒧᐊᕈᑦᑕ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᑐᑭᓯᔭᒃᑯᓪᓕ, 

ᐊᖏᕈᑎᑕᖃᖅᓯᒪᖏᒻᒪᑦ ᐃᓗᐃᒃᑲᓂᒃ ᑮᓇᐅᔭᓂᒃ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᑲᓇᑕᓕᒫᒥ, 

ᑭᓯᐊᓂᓕ ᐃᓱᒪᔪᖓ, ᕿᒥᕐᕈᓪᓗᑕ ᖃᓄᖅ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᓕᕆᐊᑦ 

ᓴᖅᑭᑕᐅᖃᑦᑕᖅᓯᒪᔪᑦ ᐊᕐᕌᒍᓂᒃ ᐊᓂᒍᖅᑐᓂᒃ, ᐱᓇᓱᐊᖃᑦᑕᖅᑐᒍᑦ ᓄᑖᓂᒃ ᐱᕚᓪᓕᖅᑎᒐᓱᐊᖅᑐᒋᑦ ᐅᕝᕙᓘᓐᓃᑦ 

ᐱᐅᓯᕚᓕᖅᑎᑦᑎᓇᓱᐊᖅᑐᑕ ᖃᓄᖅ ᑕᒪᒃᑯᐊ ᐱᓕᕆᐊᖑᔪᑦ ᓴᖅᑭᑕᐅᖃᑦᑕᕐᒪᖔᑕ ᓄᓇᓕᑦᑎᓐᓄᑦ,  ᐊᒻᒪᓗ 

ᓂᕆᐅᒃᑐᒍᑦ ᓄᑖᕈᕆᐊᖅᑕᐅᓂᐊᕐᓂᖓᓂᒃ ᑲᓇᑕᒥ ᐱᖁᑎᕐᔪᐊᓕᕆᓂᕐᒧᑦ ᐱᓕᕆᐊᖅ ᐊᒻᒪᓗ ᑭᐅᓗᑕ 

ᐊᖅᑯᑎᒋᕙᑦᑕᑎᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᓱᓕ, ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ 

ᐱᑕᖃᙱᓐᓂᐅᔪᑦ, ᖃᓄᖅ ᐱᓕᕆᐊᖃᕈᓐᓇᕐᒪᖔᑦᑕ ᐊᒻᒪᓗ ᑲᒪᓗᑕ, ᐆᒃᑑᑎᒋᓗᒍ ᓴᓇᓐᓇᐅᓗᐊᖅᑎᓐᓇᒍ, ᓲᕐᓗ. 

 

ᑕᒪᒃᑯᐊ ᐃᓚᖏᑦ ᓴᖅᑭᕋᓱᐊᖅᐸᒃᑕᕗᑦ ᐃᖅᑲᓇᐃᔭᕐᓂᓪᓚᕆᒃᑎᓪᓗᑕ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ ᑕᕝᕙᓂ ᐱᖁᑎᕐᔪᐊᓕᕆᓂᕐᒧᑦ J-5, $45,100,000. ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᕆᒃᑲᓐᓂᕈᒪᑐᐃᓐᓇᖅᑕᕋ. ᒥᓂᔅᑕ ᐅᖃᖅᑲᐅᒻᒪᑦ, 

ᖃᐅᔨᒋᐊᕋᓱᐊᖅᑐᓂ ᑭᓱᑦ ᐊᐳᖅᑕᕈᑕᐅᒻᒪᖔᑕ ᐃᓗᐃᒃᑲᐃᑦ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ 

ᑮᓇᐅᔭᐃᑦ. ᑐᓴᒃᑲᓐᓂᕈᒪᑐᐃᓐᓇᖅᑐᖓ ᒥᓂᔅᑕᒥᒃ ᑭᓱᒃᑲᓐᓃᑦ ᐃᓱᒫᓘᑎᐅᔪᑦ ᐋᖅᑭᒍᓐᓇᕐᒪᖔᒋᑦ ᐃᓗᐃᒃᑲᐃᑦ 

ᐊᖏᔫᑎᓄᑦ ᐊᐅᓛᖅᑕᐅᕙᑦᑐᑦ, ᐱᓗᐊᖅᑐᒥᒃ ᓄᓇᕗᒻᒧᑦ, ᖃᐅᔨᒪᓪᓗᑎᒃ ᑕᒪᒃᑯᐊ ᐃᓗᐃᒃᑲᐃᑦ ᓄᑦᑎᖅᑕᐅᔪᑦ 

ᑐᙵᕕᖃᓲᖑᒻᒪᑕ ᐃᓄᒋᐊᓐᓂᖏᓐᓄᑦ. ᒥᓂᔅᑕᐅᔪᖅ ᐅᖃᖃᑎᖃᒐᓛᒍᓐᓇᖅᐸᑦ ᐅᕙᑦᑎᓐᓂᒃ ᑕᒪᒃᓱᒪ ᒥᒃᓵᓄᑦ, 

ᖁᕕᐊᒋᒐᔭᖅᑕᕋ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓱᒪᔪᖓ ᐃᓗᐃᒃᑲᐃᑦ ᑮᓇᐅᔭᐃᑦ, ᓇᓂᓯᒐᓱᐊᕐᒪᑕ 

ᓈᒻᒪᑦᑐᓂᒃ ᐱᑦᔪᑎᓂᒃ, ᐅᐱᓐᓇᕋᓂ ᐊᔾᔨᒌᙱᑦᑐᓂᒃ ᐱᔾᔪᑎᖃᐅᖅᐸᓪᓚᐃᔪᑦ. ᒪᑯᐊ ᐃᓄᐃᑦ ᐊᒥᓲᓂᖏᑦ, 

ᑭᓯᐊᓂᓕ ᑕᑯᒃᓴᐅᑎᑦᑎᓇᓱᐊᖅᐸᒃᑐᒍᑦ ᖃᓄᐃᑦᑐᓪᓚᕆᐅᒻᒪᖔᑕ ᓄᓇᕗᑦ ᓴᓕᒍᓱᒻᒪᑕ ᐊᖏᔫᑎᓄᑦ. 

 

ᓱᓕ, ᐊᖑᒻᒪᑎᔪᒪᒐᑦᑕ ᑲᓇᑕᒥᐅᓕᒫᓄᑦ. ᑕᒪᓐᓇ ᐊᓐᖑᑎᓯᒪᐃᓐᓇᐅᔭᖅᑐᖅ, ᑭᓯᐊᓂ ᐊᑐᑦᑎᐊᕋᓱᖃᑦᑕᖅᑕᕗᑦ 

ᖃᓄᑎᒋ ᐱᖁᑎᕐᔪᐊᓂᒃ ᐊᑐᖃᑦᑕᕐᒪᖔᑕ ᓄᓇᕗᒻᒥ ᐊᔾᔨᒌᓐᖏᑦᑐᓂᒃ ᓵᓂᒃ. 

 

ᐃᒪᐃᒍᒪᔪᒍᑦ, ᐃᒻᒪᖃ, ᐊᖏᓪᓕᒋᐊᖅᓯᒍᒪᔪᒍᑦ ᑮᓇᐅᔭᓂᒃ ᐊᑐᕐᓂᐅᔪᓂᒃ ᐱᑦᔪᑎᒋᓪᓗᒍ ᐃᓄᖁᑎᕗᑦ 

ᐊᒥᓱᕈᑉᐸᓪᓕᐊᒻᒪᑕ, ᓄᓇᕗᑦ ᐊᖏᔪᐊᓘᒻᒪᑦ, ᐊᒻᒪᓗ ᐃᓚᒋᐊᕈᒪᓪᓗᑎᒍ. ᖃᖓᒍᒃᑲᓐᓂᖅ, ᐊᒥᓲᕗᑦ 

ᐃᓚᓕᐅᑎᔭᕆᐊᓖᑦ ᐃᓗᐃᒃᑲᕐᓄᑦ ᑮᓇᐅᔭᓄᑦ, ᑭᓯᐊᓂ ᐅᓪᓗᒥ ᐊᖏᕈᑎᑕᖃᖅᓯᒪᙱᓚᖅ ᖃᓄᖅ ᑕᒪᓐᓇ 

ᐱᓕᕆᐊᖑᔪᓐᓇᕐᒪᖔᖅ ᐊᓯᖏᓐᓂᒃ ᓄᓇᓕᓐᓂᑦ ᐊᒻᒪ ᐊᖏᕈᑎᖃᖅᑐᑕ ᐊᓯᖏᓐᓂᒃ ᐱᓕᕆᖃᑕᐅᔪᓂᒃ 

ᐱᓕᕆᐊᖃᖅᑐᑕ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ. 

 

ᑕᕝᕗᖓ ᐃᓱᓕᑲᓚᐅᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᓇᕿᖅᑲᐅᒐᒃᑯ ᓇᕿᑕᒐᖅ. ᑭᖑᕙᓕᕐᒪᑦ ᐅᓪᓗᒥ. 

 

ᑐᓴᕈᒪᑐᐃᓐᓇᖅᑐᖓ, ᐅᐱᓐᓇᕋᓂ ᐅᖃᐅᓯᖃᖃᑦᑕᕋᑦᑕ ᐱᔨᑦᓯᖅᑕᐅᓐᖏᓗᐊᖅᑐᓂᒃ ᓄᓇᓕᐅᔪᓂᒃ ᑕᐃᒪᙵᓕᒫᖅ 

ᐅᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ ᓄᓇᕗᑐᐃᓐᓇᐅᓗᑕ, ᓄᓇᓕᐅᒍᑦᑕ ᓄᓇᕗᒻᒥ ᐱᔨᑦᓯᖅᑕᐅᙱᓗᐊᕋᔭᕋᑦᑕ 

ᕿᒥᕐᕈᓕᕈᑦᑕ ᓇᒥ ᓈᒻᒪᒻᒪᖔᖅ ᑲᓇᑕᒥ, ᐅᕝᕙᓘᓐᓃᑦ ᑕᒪᒃᑯᓄᖓ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ. 

 

ᑕᐃᒪᐃᒻᒪᑦ ᑐᓴᒃᑲᓐᓂᕈᒪᕗᖓ ᖃᓄᖅ ᑕᒪᓐᓇ ᓄᑦᑎᖅᑕᐅᓂᖅ ᐃᑲᔫᑎᖃᕋᔭᕐᒪᖔᖅ ᓄᓇᕗᒻᒥ 

ᐱᓕᕆᐊᖑᑎᓪᓗᒋᑦ ᐱᔨᑦᓯᙱᓗᐊᖅᑐᑦ ᓄᓇᓖᑦ ᐊᓯᔾᔩᓗᑎᒃ ᑐᔅᓯᕋᐅᑕᐅᕙᑦᑐᓂᒃ ᑕᒪᒃᑯᓄᖓ ᐃᓗᐃᒃᑲᕐᓂᒃ 

ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᓄᒃᑎᖅᑕᐅᓂᖏᓐᓄᑦ. ᖃᓄᖅ ᐃᓱᒪᒋᔭᐅᓲᖑᕙ ᓄᓇᓖᑦ 

ᐊᓯᐅᔨᔭᕌᖓᑕ ᐊᐅᓚᔪᓐᓇᐅᑎᓄᑦ ᐃᑭᑦᑐᖃᖅᑎᓪᓗᒍ, ᐅᕝᕙᓘᓐᓃᑦ ᐊᓯᖏᑦ ᓂᕆᐅᓇᙱᑦᑐᑦ ᐱᔾᔪᑕᐅᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓯᐊᓂᓕ, ᐱᓕᕆᐊᖃᑦᑐᒍᑦ 

ᑐᒃᓯᕋᐅᑎᑎᒍᑦ ᐱᓪᓚᕆᑦᑐᒥᒃ ᐊᒻᒪᓗ ᑕᐃᒪᓐᓇ ᓴᖅᑮᔭᕆᐊᖃᓚᐅᖅᑐᒍᑦ ᓯᕗᓪᓕᐅᑎᒍᒪᔭᑦᑎᓐᓂᒃ ᑐᙵᕕᖃᑦᑐᑕ 

ᐱᔪᒪᔭᐅᔪᓂᒃ. ᕿᒥᕐᕈᓇᓱᐊᖅᐸᒻᒥᔪᒍᑦ ᐊᑐᐃᓐᓇᐅᔪᓂᒃ ᓄᓇᕗᒻᒥ, ᑭᓯᐊᓂᓕ ᐄ, ᐊᔪᕐᓇᕐᒪᑦ ᐃᓗᐃᒃᑲᓂᒃ 

ᑮᓇᐅᔭᓂᒃ ᐱᓇᓱᐊᕆᐊᒃᓴᖅ, ᖃᓄᖅ ᑕᒪᓐᓇ ᐊᐅᓚᓂᖃᕋᔭᕐᒪᖔᖅ ᐊᑲᐅᔪᒃᑯᑦ.  ᒪᒥᐊᓇᖅ, ᑐᓴᕋᑖᙱᓇᒃᑯ 

ᐊᐃᑉᐸᖓ ᐊᐱᖅᑯᑎᕕᑦ. ᐱᔾᔪᑎᖃᖅᑰᓚᐅᖅᑐᖅ ᐃᑭᑦᑐᓂᒃ, ᐊᓯᐅᔨᒐᐃᒐᑦᑕ ᓄᓇᓖᑦ ᐊᑐᖅᐸᑦᑕᖏᑦ 

ᐊᐅᓚᔪᓐᓇᖁᓪᓗᒋᑦ ᓂᕆᐅᓇᓐᖏᑦᑐᓄᑦ. 

 

ᐅᕙᒍᑦ, ᐅᐱᓐᓇᕋᓂ, ᖃᓄᐃᓕᒋᐊᕆᐊᖃᕋᑦᑕ ᑕᐃᒪᐃᑦᑐᖃᖅᑎᓪᓗᒍ ᐊᒻᒪᓗ ᓴᓂᑭᓗᐊᖅ ᐆᒃᑑᑎᒋᓂᐊᖅᐸᕋ. 

ᕼᐋᒻᓚᒃᑯᑦ ᐊᓪᓚᕝᕕᖃᓚᐅᙱᒻᒪᑕ ᓴᓇᓂᐊᖅᑐᒥᒃ, ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑲᒪᖔᓕᓚᐅᖅᑐᑦ ᓴᓇᔪᒪᓪᓗᑎᒃ 

ᐊᒻᒪᓗ ᑐᐊᕕᐅᔾᔭᐅᒋᐊᕐᓗᑎᒃ ᓄᑖᒥᒃ ᕼᐋᒻᓚᒃᑯᑦ ᐊᓪᓚᒡᕕᖓᓂᒃ ᑕᐃᑲᓂ. ᒫᓐᓇ ᐱᔭᕇᖅᑕᐅᕙᓪᓕᐊᓕᕐᒪᑦ. 

ᐅᑭᐅᑦ ᖃᔅᓯᐊᕐᔪᐃᑦ ᐊᓂᒍᖅᑐᑦ, ᑭᓯᐊᓂ ᑕᐅᕗᙵᖅᐸᓪᓕᐊᔪᒍᑦ.  



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑭᓐᓂᕐᒧᑦ, ᑖᓐᓇ ᒪᓕᒐᓕᐅᕐᕕᒃ ᑐᓴᖅᓯᒪᔪᖅ ᐊᒥᓲᓗᐊᖅᑐᓂᒃ ᐃᓕᓐᓂᐊᕐᕕᓐᓂᒃ ᐃᑭᖃᑦᑕᖅᑐᓂᒃ. ᑲᓐᖑᓇᖅᐳᖅ, 

ᐊᒃᓱᐊᓗᒃ ᔭᒐᐃᓇᕐᒪᑦ.  ᓇᖕᒥᓂᖅ ᐃᓕᓐᓂᐊᕐᕕᖁᑎᒐ ᐃᓚᒋᔭᐅᓚᐅᖅᑐᖅ. ᓱᓕ, ᐅᑎᕆᐊᖃᑦᑐᒍᑦ ᑕᒪᐅᖓ 

ᐱᓕᕆᕕᐊᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᓴᖅᑮᔭᕆᐊᖃᑦᑐᒍᑦ ᓄᑖᒥᒃ ᐃᓕᓐᓂᐊᕐᕕᒻᒥᒃ ᓄᓇᓕᓐᓄᑦ. ᑕᒪᒃᑯᐊ 

ᐊᑐᓃᖅᑕᕐᓗᒋᑦ ᖃᓄᐃᓕᒋᐊᕆᐊᖃᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑐᒃᓯᕋᐅᑎᑎᒍᑦ, ᒥᓂᔅᑕ, ᐅᖃᖅᑲᐅᒐᕕᑦ 

ᐱᔾᔪᑎᒋᔭᐅᔪᑦ ᓄᑖᓄᑦ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᑐᒃᓯᕋᐅᑎᑎᒍᑦ ᑐᙵᕕᖃᕐᒪᑕ. 

ᓇᓗᓇᐃᑦᑎᐊᑐᐃᓐᓇᕐᓗᒍ, ᐅᖃᐅᓯᖃᖅᑭᑖ ᑐᔅᓯᕋᐅᑎᐅᔪᓂᒃ ᓴᓇᔭᐅᓯᒪᔪᓂᒃ ᕼᐊᒻᒪᓚᒃᑯᓐᓂᒃ? ᐅᕝᕙᓘᓐᓃᑦ, 

ᐅᖃᐅᓯᖃᖅᑭᑖ ᑐᔅᓯᕋᐅᑎᐅᔪᓂᒃ ᓴᓇᔭᐅᓯᒪᔪᓂᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ? 

 

ᖃᐅᔨᒪᔪᒍᓪᓕ ᑕᒪᓐᓇ ᐃᖅᑲᓇᐃᔭᖅᑎᖃᕐᓂᖅ ᑕᒪᒃᑮᓐᓂᒃ ᒐᕙᒪᓕᕆᓂᐅᒻᒪᑦ. ᑐᓴᕈᒪᔪᖓ ᑭᒃᑯᑦ ᓴᖅᑮᕙᒻᒪᖔᑕ 

ᑖᒃᑯᓂᖓ ᑐᑦᓯᕋᐅᑎᓂᒃ ᐊᒻᒪᓗ ᖃᓄᐃᑦᑐᓂᒃ ᐃᑲᔪᖅᑐᖅᑕᐅᕙᑉᐸᑦ ᕼᐊᒻᓚᑦᒃᑯᑦ ᑕᒪᑐᒧᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐅᖃᑐᐃᓐᓇᕐᓗᖓᖃᐃ, ᑖᒃᑯᐊ ᐱᖁᑎᕐᔪᐊᓕᕆᓂᕐᒧᑦ ᑮᓇᐅᔭᐃᑦ 

ᓄᓇᕗᑦ ᒐᕙᒪᒃᑯᖏᑎᒍᑦ ᑐᒃᓯᕋᐅᑎᑎᒎᕐᒪᑕ. ᑕᒪᓐᓇ ᒪᓕᑉᐳᖅ ᐊᑐᖅᐸᑦᑕᑎᓐᓂᒃ ᐊᕐᕌᒍᑕᒫᑦ ᐊᑭᑐᔪᓄᑦ 

ᐸᕐᓇᐅᑎᒃᑯᑦ. ᐊᑐᓂᑦ ᐱᓕᕆᕕᐅᔪᑦ ᑐᓂᓯᕙᒻᒪᑕ ᐱᔪᒪᔭᒥᓂᒃ ᒪᓕᒐᓕᐅᕐᕕᒻᒧᑦ ᐊᒻᒪᓗ ᐸᕐᓇᓂᕐᒧᑦ, 

ᑎᑎᕋᐅᔭᕐᓂᕐᒧᑦ, ᓴᓇᓂᕐᒧᑦ. ᑕᒪᓐᓇ ᑕᐃᒪᐃᓕᖓᕗᖅ. 

 

ᐃᓚᖏᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᔭᐅᕙᒃᑐᑦ ᕼᐊᒻᓚᒃᑯᓐᓂᑦ. ᑕᐃᒫᒃ ᐅᖃᑐᐃᓐᓇᕐᓗᖓ ᐊᒻᒪᓗ ᐊᑕᐅᓯᕐᒥᒃ 

ᐆᑦᑑᑎᖃᕐᓗᖓ ᖃᐅᔨᒪᔭᓐᓂᒃ. ᑕᕆᐅᕐᔪᐊᒥ ᓴᐳᔾᔨᓂᕐᒧᑦ ᐸᕐᓇᐅᑎᒃᑯᑦ, ᐆᑦᑑᑎᒋᓗᒍ, ᕼᐋᒻᒪᓚᒃᑯᑦ ᑭᙵᕐᓂ, 

ᑐᔅᓯᕋᐅᑎᓕᐅᓚᐅᖅᐳᑦ ᐊᒻᒪ ᑐᓂᔭᐅᓪᓗᑎᒃ ᒐᕙᒪᒃᑯᓐᓄᑦ. ᑲᔪᓯᑦᑎᐊᓚᐅᖅᑐᑦ ᐊᒻᒪᓗ ᐱᓕᕆᖃᑎᖃᖅᑐᑎᒃ 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓯᕗᒧᐊᒋᐊᕈᒪᓪᓗᑎᒃ ᑕᒪᑐᒧᖓ. 

 

ᐃᓚᖏᑦ ᕼᐊᒻᓚᐃᑦ ᐊᐅᓚᑦᓯᕙᑦᑐᑦ ᐃᓚᖏᓐᓂᒃ ᓇᒻᒥᓂᖅ ᑐᕌᑦᓱᒋᑦ ᐃᓄᖁᑎᒥᓄᑦ. ᑖᒃᑯᐊ ᐱᔾᔪᑎᒋᓪᓗᒋᑦ 

ᐃᑲᔪᖅᑐᐃᓂᕆᖃᑦᑕᖅᑕᖏᑦ Hᐋᒻᓚᒃᑯᓐᓄᑦ ᑐᒃᓯᕋᐅᑎᑎᒍᑦ, ᑕᐃᒪᓐᓇᐅᖏᖦᖢᓂ ᑭᓯᐊᓂ ᕼᐋᒻᓚᐅᔪᑦ 

ᑐᓴᐅᒪᑎᖃᑦᑕᖅᑕᕗᑦ ᑕᒪᒃᑯᓂᖓ ᐱᔪᓐᓇᕐᒪᖔᑕ. ᑐᓂᓯᔪᒪᑉᐸᑕ ᑕᕝᕙᑦᑕᐅᑎᒋ, ᓄᓇᓕᐸᐅᔭᖓ ᐃᖃᓗᐃᑦ 

ᐃᒻᒪᖃ ᐆᑦᑑᑎᑦᑎᐊᕙᐅᑐᐃᓐᓇᕆᐊᓕᒃ ᐱᕐᓗᐊᕿᔪᖃᖅᑐᒥᓂᐅᑎᓪᓗᒍ ᒥᑭᓪᓕᑎᕆᓂᕐᒧᑦ ᑮᓇᐅᔭᓂᒃ ᐃᒥᕐᒧᑦ 

ᐊᐅᓚᔪᓐᓇᐅᑎᖏᓐᓄᑦ ᑕᒫᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᑲᓐᓂᑐᐃᓐᓇᕐᓗᖓ, ᐅᖃᖃᑎᒌᖏᓐᓇᐸᑉᐹᑦ ᓄᓇᕗᑦ 

ᒐᕙᒪᒃᑯᖏᑦ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᖃᑎᖏᑦ ᐱᓕᕆᐊᓄᑦ ᐅᕝᕙᓘᓐᓃᑦ ᐱᔭᐅᔭᕆᐊᖃᖅᑐᓄᑦ ᓄᓇᕗᑦ 

ᒐᕙᒪᒃᑯᑦ ᐱᔪᓐᓇᖏᑕᖏᓐᓂᒃ, ᐅᖃᕈᒪᖏᑦᑐᖓ ᑮᓇᐅᔭᖃᖅᑎᑦᑎᔪᒪᖏᓐᓂᕐᒥᒃ, ᑖᒃᑯᐊ ᓈᒻᒪᑦᑐᑦ ᒐᕙᒪᑐᖃᒃᑯᑦ 

ᑎᒥᖁᑎᖏᑦ ᖃᐅᔨᒪᓂᐊᕐᒪᑕ ᐱᑕᖃᒻᒪᑦ, ᐱᑕᖃᕆᐊᖃᕐᓂᖅᓴᐅᒻᒪᑦ ᑐᒃᓯᕋᐅᑎᓂᒃ ᐱᒍᑎᒃ ᐱᔨᑦᑎᖅᑕᐅᖏᑦᑐᓂᒃ 

ᓄᓇᓕᓐᓂᑦ?  

 

ᖃᓄᐃᑦᑐᓂᒃ ᐃᑲᔪᖅᑐᐃᕙᑦ ᓄᓇᕗᑦ ᒐᕙᒪᒃᑯᖏᑦ ᑕᐃᒃᑯᓄᖓ ᐱᔨᑦᓯᖅᑕᐅᓐᖏᓗᐊᖅᑐᓄᑦ ᓄᓇᓕᐅᔪᓄᑦ 

ᑮᓇᐅᔭᓂᒃ ᐊᑐᓐᖏᓗᐊᖅᑐᓄᑦ ᐱᑕᖃᕆᐊᖃᓪᓚᕆᑦᑐᓂᒃ, ᖃᐅᔨᒪᓪᓗᑎᒃ ᐃᓚᐃᓐᓇᖏᓐᓂᒃ ᑮᓇᐅᔭᓂᒃ 

ᐊᑐᐃᓐᓇᖅᑕᖃᕐᒪᑦ. ᐃᑲᔪᕆᐊᖃᖅᑐᒍᑦ ᓄᓇᓕᓕᒫᓂᒃ ᐃᑲᔪᕐᓗᑕ ᑮᓇᐅᔭᓂᒃ ᐱᔪᓐᓇᕐᓗᑕ ᐊᖏᔫᑎᓄᑦ 

ᐊᔪᓐᓇᖏᑉᐸᑦ, ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖅᑖᕐᕕᖏᓐᓂᒃ ᐱᒐᓗᐊᖅᐸᑕ ᐅᕝᕙᓘᓐᓃᑦ ᑲᓇᑕᐅᑉ ᒐᕙᒪᒃᑯᖏᑕ 

ᑮᓇᐅᔭᖅᑖᕐᕕᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

54 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐊᐱᕆᖅᑲᐅᒻᒪᑦ ᐅᖃᖃᑎᖃᐃᓐᓇᖃᑦᑕᕐᒪᖔᑕ ᒐᕙᒪᑐᖃᒃᑯᓐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ 

ᑎᒍᒥᐊᖅᑎᐅᖃᑕᐅᔪᓂᒃ ᑭᓱᓂᒃ ᐱᑕᖃᖁᔨᒻᒪᖔᑕ. ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᑭᓕᒃᓴᐃᑦ, 

ᐅᖃᐅᓯᐅᕙᙱᓚᑦ. ᑕᒪᒃᑯᐊ ᐱᑕᖃᕆᐊᖃᕐᒪᑕ ᐊᒻᒪᓗ ᑕᒪᒃᑯᐊ ᑲᑎᓐᓇᓱᐊᖅᑕᕗᑦ ᐃᒪᐃᑦᑐᑦ ᐃᒥᕐᒧᑦ ᐊᒻᒪᓗ 

ᑭᓈᓗᒻᒧᑦ, ᐱᓕᕆᕕᒋᔭᕋ ᓄᓇᓯᐅᑎᑖᕋᓱᐊᕐᓯᒪᒻᒪᑕ ᑕᒪᒃᑯᓂᖓ ᒪᕉᕐᔫᓐᓂᒃ.  

 

ᐊᒻᒪᓗ ᑖᓐᓇ ᑐᖏᓕᕋ ᐅᓂᒃᑳᖅᑎᒃᑲᓐᓂᕐᓂᐊᕈᕕᐅᒃ ᖃᓄᖅ ᑖᒃᑯᐊ ᐅᖃᖃᑎᒌᖃᑦᑕᕐᒪᖔᑕ ᐅᕝᕙᓘᓐᓃᑦ ᖃᓄᖅ 

ᐊᐱᕆᖅᑲᐅᒻᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐱᓕᕆᕝᕕᒋᔭᐅᔪᖅ, ᐊᕐᕌᒎᓵᖅᑑᖕᓂ ᒪᕐᕉᖕᓂᒃ, 

ᓴᖅᑭᑎᑦᑎᓯᒪᕗᖅ ᐊᔾᔨᒌᙱᑦᑐᓂᒃ ᐱᓇᔪᒍᑕᐅᔪᓂᒃ−ᑐᙵᕕᓕᖕᓂᒃ ᐱᓕᕆᐊᒃᓴᓂᒃ ᕼᐋᒻᓚᒋᔭᐅᔪᓄᑦ ᐱᒋᐊᕐᓗᑎᒃ 

ᕼᐋᒻᓚᒃᑯᑦ ᓄᓇᓯᐅᑎᓄᑦ ᓄᖅᑲᖓᕝᕕᐅᕙᒃᑐᓄᑦ ᐱᓕᕆᐊᖑᕙᒃᑐᒥᒃ, ᖃᖓᙳᒃᑲᓐᓂᖅᑎᓪᓗᒍ ᓯᖁᓪᓗᐃᓂᕐᒧᑦ 

ᐱᓕᕆᐊᖑᕙᒃᑐᒥᒃ. ᑕᒪᓐᓇ ᐃᓚᓕᐅᑎᕗᖅ ᐊᓯᖏᓐᓄᑦ ᑐᔅᓯᕋᐅᑎᓄᑦ ᐱᓕᕆᐊᓄᑦ ᓄᓇᓖᑦ ᒐᕙᒪᖏᓐᓄᑦ 

ᑐᓂᔭᐅᔪᓐᓇᖅᑐᓄᑦ ᐱᓕᕆᐊᓄᑦ ᑐᔅᓯᕋᐅᑎᓄᑦ. 

 

ᑕᑯᓯᒪᔪᒍᑦ ᑲᔪᓯᑦᑎᐊᖅᑐᓂᒃ ᑕᒪᑐᒧᖓ, ᑭᓯᐊᓂᓕ ᑐᓴᖅᑕᑦ ᓄᓇᓖᑦ ᒐᕙᒪᖏᓐᓂᒃ, ᐊᖏᔪᑦ ᐊᒻᒪᓗ ᒥᑭᔪᑦ, 

ᐱᐊᓂᒃᓯᓂᖅ ᑖᒃᑯᓂᖓ ᑐᒃᓯᕋᐅᑎᓂᒃ ᐊᑯᓂᐊᓘᖃᑦᑕᕐᒪᑦ ᐊᒻᒪᓗ ᐊᐅᓚᑦᑎᓂᒃᑯᑦ ᖃᐅᔨᒪᓂᖃᑦᑐᑎᒃ 

ᐱᑕᖃᓗᐊᖏᒻᒪᑕ. ᑕᒪᓐᓇ ᐊᔾᔨᑐᐃᓐᓇᐸᓗᒋᕚ ᒥᑭᓂᖅᓴᐃᑦ ᑲᓇᑕᒥ ᐊᕕᒃᑐᖅᓯᒪᔪᑦ ᐊᒻᒪ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᑦ ᑲᓇᑕᒧᑦ ᑐᓂᔭᐅᖃᑦᑕᖅᓯᒪᕗᑦ ᑐᔅᓯᕋᐅᑎᓂᒃ.  

 

ᐊᐅᓚᑦᑎᓇᓱᐊᖅᓯᒪᔪᒍᑦ ᐊᒻᒪᓗ ᐋᖅᑭᒃᓯᓇᓱᐊᖅᓯᒪᓪᓗᑕ ᐊᑐᖅᑕᐅᒍᓐᓇᖅᑐᓂᒃ ᐃᑲᔪᖅᑐᐃᓪᓗᑕ ᓄᓇᓖᑦ 

ᒐᕙᒪᖏᓐᓂᒃ ᑕᒪᑐᒧᖓ. ᑕᒪᓐᓇ ᐱᖃᓯᐅᔾᔨᔪᖅ ᐃᒪᐃᑦᑐᓂᒃ ᓴᓇᓂᖅ ᖃᐅᔨᒪᓂᒃᑯᑦ ᐱᔨᑦᑎᓂᕐᒧᑦ 

ᐊᖏᖃᑎᒌᒍᑎᓂᒃ ᐱᑕᖃᑦᑐᓂᒃ ᑳᑦᑐᓛᑦᑎᐅᔪᓂᒃ ᓴᓇᔨᒻᒪᕆᓐᓄᑦ ᐊᑐᐃᓐᓇᐅᔪᓂᒃ ᓄᓇᓕᓐᓄᑦ 

ᐃᖏᕐᕋᖃᑦᑕᓂᐊᖏᒻᒪᑕ ᕿᓂᕆᐊᖃᖏᑦᑐᑦ ᑖᒃᑯᓂᖓ ᐱᓕᕆᕕᐅᔪᓂᒃ, ᐱᔪᓐᓇᑎᐊᖅᑐᑦ ᐊᖏᖃᑎᒌᒍᑎᓂᒃ. 

 

ᐊᒻᒪᓗ ᓱᓕ, ᓴᖅᑭᑕᐅᓂᖓ ᓄᑖᖅ ᑎᑎᕋᐅᔭᕐᓂᕐᒧᑦ ᑮᓇᐅᔭᐃᑦ ᑐᒃᓯᕋᖅᑕᐅᔪᑦ ᑕᒫᓂ ᐊᕐᕌᒍᒥ, ᑕᐃᒪᓕ 

ᓯᕗᕙᕆᐊᖅᑎᑦᑎᒐᔭᖅᑐᑦ ᐱᓕᕆᐊᒃᓴᓂᒃ ᐸᕐᓇᑎᕆᓂᒃᑯᑦ ᑎᑎᕋᐅᔭᕐᓂᒃᑯᑦ ᐱᔭᕇᖅᑕᐅᓗᓂ ᑎᑎᕋᐅᔭᖅᓯᒪᓂᖓ 

ᐊᑐᐃᓐᓇᐅᓕᕐᓗᓂ ᐊᒻᒪᓗ ᑎᑎᕋᐅᔭᖅᑕᐅᓗᓂ. ᑕᐃᒪᓕ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᐃᑦ 

ᐊᑐᐃᓐᓇᐅᓕᖅᐸᑕ, ᓄᓇᓕᐅᔪᑦ ᑐᓂᓯᔪᓐᓇᖅᑐᑦ ᐊᒻᒪᓗ ᐃᓚᓕᐅᑦᔭᐅᓗᑎᒃ ᑐᒃᓯᕋᐅᑎᒧᑦ ᑕᑯᒃᓴᐅᑎᑦᑎᓗᑎᒃ 

ᐱᔪᓐᓇᕐᓂᖏᓐᓂᒃ ᓯᕗᕙᕆᐊᖁᓪᓗᒍ ᐱᓕᕆᐊᖑᔪᖅ ᐊᒻᒪᓗ ᑕᐃᓐᓇ ᐱᓕᕆᐊᖑᔪᖅ. 

 

ᒥᓂᔅᑕ ᐅᖃᖃᑎᖃᕇᖅᓯᒪᒻᒪᑦ ᑲᓇᑕᐅᑉ ᒐᕙᒪᒃᑯᖏᑕ ᐱᓕᕆᐊᖏᓐᓂᒃ ᐊᑐᐃᓐᓇᐅᑎᑕᐅᔪᓂᒃ 

ᐃᑲᔫᑕᐅᓂᐊᖅᑐᓂᒃ ᐱᖁᑎᕐᔪᐊᓂᒃ ᐱᑕᖃᓐᖏᓐᓂᖏᓐᓂᒃ ᐱᔨᑦᓯᕋᐅᓯᖃᓐᖏᑦᑐᓂᒃ ᓄᓇᓕᓐᓂ, ᓲᕐᓗ ᓄᓇᓕᓐᓂ 

ᐃᓪᓗᓕᐅᕐᓂᕐᒧᑦ ᑮᓇᐅᔭᐃᑦ ᐅᕝᕙᓘᓐᓃᑦ ᓱᕈᖅᑎᕆᓗᐊᙱᑦᑐᓄᑦ ᐊᒻᒪᓗ ᐃᓚᓕᐅᔾᔨᓂᒃᑯᑦ ᓄᓇᓕᓐᓂ 

ᐃᓪᓗᓕᐅᕐᓂᕐᒧᑦ ᑮᓇᐅᔭᓂᒃ, ᐊᑦᔨᒌᖏᑦᑐᓂᒃ ᐱᓕᕆᐊᒃᓴᓂᒃ ᐅᕝᕙᓘᓐᓃᑦ ᐱᓕᕆᐊᒃᓴᓂᒃ ᑕᐃᒪᐃᑦᑐᒐᓚᓐᓂᒃ. 

ᐃᓱᒪᕗᒍᑦ ᑕᒪᒃᑯᐊ ᓯᕗᒧᐊᖅᑎᒋᐊᕐᓗᒋᑦ ᓄᓇᓕᓐᓂ ᐱᓕᕆᐊᖑᔪᑦ ᑎᑎᕋᐅᔭᕐᓯᒪᓂᒃᑯᑦ ᐊᒻᒪᓗ 

ᐊᑐᐃᓐᓇᐅᑎᓪᓗᒋᑦ ᐊᒻᒪᓗ ᐃᓚᓕᐅᑦᔭᐅᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑐᒃᓯᕋᐅᑎᖏᓐᓄᑦ ᑕᐃᒪᓕ 

ᐊᑲᐅᓂᖅᐸᐅᒐᔭᖅᑐᒃᓴᐅᕗᖅ ᑕᒪᒃᑯᐊ ᐱᓕᕆᐊᖑᔪᑦ ᓯᕗᕙᕆᐊᕈᓐᓇᖁᓪᓗᒋᑦ ᐊᒻᒪᓗ ᐃᓱᒪᒋᔭᐅᔪᓐᓇᕐᓗᑎᒃ 

ᐊᔪᕐᓇᕋᔭᓐᖏᒻᒪᖔᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐅᕝᕙᓘᓐᓃᑦ ᐅᕙᓂ ᒪᓕᒐᓕᐅᕐᕕᒻᒥ.  

 

ᑖᒃᑯᐊ ᑕᕝᕙ ᐊᑐᖅᓯᒪᔭᕗᑦ ᑕᒪᒃᑯᐊ ᐱᓕᕆᐊᖑᔪᑦ ᐊᑐᐃᓐᓇᐅᖁᓪᓗᒋᑦ ᐱᕕᒃᓴᖃᓕᑐᐊᖅᐸᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

55 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓰᓕᐅᑉ ᐊᐱᖅᑯᑎᒋᒃᑲᓐᓂᕐᓂᐊᖅᑲᐅᔭᕋ ᑎᒍᖕᒪᒍ.  

 

>>ᐃᒡᓚᖅᑐᑦ 

 

ᐊᐱᖅᑯᑎᒋᒃᑲᓂᖅᑕᕋ, ᓄᓇᓖᑦ ᐊᑐᐃᓐᓇᐅᔪᓐᓇᕐᒪᖔᑕ ᑕᒪᒃᑯᓄᖓ ᐱᓕᕆᐊᓄᑦ ᑐᓂᒍᒪᔭᖏᓐᓄᑦ ᓄᓇᕗᑦ 

ᒐᕙᒪᒃᑯᖏᓐᓄᑦ. ᓇᓗᓇᐃᑦᑎᐊᕐᓗᒍ, ᑖᓐᓇ ᐱᓕᕆᐊᖅ ᐱᒋᐊᕋᑖᕐᓂᖅᐸ ᐊᒻᒪᓗ, ᑕᐃᒪᐃᑉᐸᑦ, ᖃᑦᑎᑦ ᓄᓇᓖᑦ 

ᐊᖏᖅᓯᒪᕙᑦ ᑎᑎᕋᐅᔭᕈᓐᓇᓂᕐᒥᒃ ᑐᓂᓯᓂᐊᕐᓗᑎᒃ ᑐᒃᓯᕋᐅᑎᓂᒃ?  

 

ᑖᓐᓇ ᒥᔅᑕ ᓴᒻᒧᖅᑐᖅ ᐅᖃᐅᓯᖃᖅᑲᐅᒻᒪᑦ ᓯᖁᓪᓗᐃᓂᕐᒥᒃ ᐊᒻᒪᓗ ᑕᒪᓐᓇ ᐆᑦᑑᑎᒋᑐᐃᓐᓇᓕᕋᕕᐅᒃ. ᒥᓂᔅᑕ 

ᐊᖏᓚᐅᕐᒪᑦ ᐅᖃᖃᑎᒌᒃᑎᓪᓗᑕ ᑕᒪᓐᓇ ᑲᔪᓯᖁᓪᓗᒍ ᓴᖅᑭᑕᐅᔭᕆᐊᓕᒃ. ᑭᓯᐊᓂᓕ, ᖁᔭᓐᓇᒦᓚᐅᖅᑎᓪᓗᓯ 

ᑕᒪᓐᓇ ᓴᖅᑭᖃᑦᑕᕋᕕᐅᒃ, ᒪᓕᒐᓕᐅᖅᑎ ᓱᓕᓂᐊᕐᓂᕋᑐᐃᓐᓇᖅᐳᖅ ᖃᖓᑐᐃᓐᓇᖅ ᓄᓇᓕᖓᑦ ᑕᐃᒪᐃᑦᑐᒥᒃ 

ᐱᔪᓐᓇᑐᐃᓐᓇᕆᐊᖃᕐᒪᑦ.  

 

ᑐᑭᓯᑦᑎᐊᕋᓱᑐᐃᓐᓇᖅᑐᖓ ᖃᓄᖅ ᒪᓕᒐᓕᐅᖅᑏᑦ ᖃᐅᔨᒪᑦᑎᐊᕋᓱᐊᕈᓐᓇᕐᒪᖔᑕ ᓄᓇᕗᑦ ᒐᕙᒪᒃᑯᖏᑦ 

ᓯᕗᓪᓕᐅᔾᔨᔪᓐᓇᖏᑉᐸᑕ ᐱᓕᕆᐊᒥᒃ, ᐃᑲᔪᖅᑐᐃᒍᓐᓇᕋᔭᖅᑐᑦ ᐅᖃᐅᓯᕆᔭᕐᓂᒃ ᓴᖅᑮᓂᕐᒧᑦ ᐊᖏᔫᑎᓄᑦ 

ᑐᒃᓯᕋᐅᑎᓂᒃ ᐊᓯᖏᓐᓄᑦ ᒐᕙᒪᐅᔪᓄᑦ. ᐅᑎᕐᓗᖓ ᐊᐱᖅᑯᑎᓐᓄᑦ, ᖃᑦᑎᑦ ᓄᓇᓖᑦ ᐱᔨᑦᑎᖅᑕᐅᓐᖏᓗᐊᖅᑐᑦ 

ᐃᑲᔪᖅᓱᖅᑕᐅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ; ᐊᔾᔨᒌᓐᖏᑦᑐᓂᒃ 

ᐅᖃᐅᓯᖃᖅᓯᒪᕙᓪᓚᐃᔪᑦ. ᓇᓗᓇᐃᕆᐊᑐᐃᓐᓇᕐᓗᒍ ᑎᑎᕋᐅᔭᕐᓂᕐᒧᑦ ᑮᓇᐅᔭᐃᑦ, ᑕᒪᓐᓇ 

ᐅᖃᐅᓯᐅᒃᑲᓐᓂᖅᑰᖅᑲᐅᒻᒪᑦ.  

 

ᑖᓐᓇ ᓯᕗᓪᓕᖅᐹᖑᒻᒪᑦ $5 ᒥᓕᐊᓂᒃ ᑐᒃᓯᕋᕆᐅᕋᑦᑕ ᑎᑎᕋᐅᔭᕐᓂᕐᒧᑦ ᑮᓇᐅᔭᓂᒃ ᓄᓇᓕᓐᓂ ᒐᕙᒪᒃᑯᑦ 

ᓯᕗᓪᓕᐅᑎᒍᒪᔭᖏᓐᓂᒃ. ᑕᒪᓐᓇ ᐊᖏᖅᑕᐅᑉᐸᑦ, ᐱᖓᓱᓂᒃ ᐱᓕᕆᐊᖑᓂᐊᖅᑐᓂᒃ ᐋᖅᑭᒃᓯᓯᒪᓕᖅᑐᒍᑦ. 

ᖄᒃᑲᓐᓂᐊᒍᑦ, ᐊᓯᖏᓐᓂᒃ ᑲᔪᓯᔪᓂᒃ ᑐᒃᓯᕋᐅᑎᓂᒃ ᐱᑕᖃᕐᒥᔪᖅ ᐱᓕᕆᕕᑦᑕ ᐊᑐᐃᓐᓇᐅᑎᑕᖏᓐᓂᒃ 

ᕼᒻᓚᒃᑯᓐᓄᑦ ᐊᕐᕌᒍᑕᒫᑦ ᑐᓂᕐᕈᑎᓂᒃ ᐊᒻᒪᓗ ᑐᓂᕐᕈᑎᓂᒃ. ᐱᔾᔪᑎᒋᓪᓗᒍ ᒪᓕᒐᓕᐅᖅᑎᐅᖃᑎᕗᑦ ᐃᓪᓗᓕᒑᕐᔪᒻᒥ, 

ᓄᑖᖅ ᑐᐊᐸᓕᐅᕈᑎᓄᑦ ᐱᓕᕆᐊᖅ, ᐱᖓᓱᓂᒃ ᑐᔅᓯᕋᐅᑎᓂᒃ ᐱᓚᐅᖅᐳᒍᑦ ᖃᒪᓂᖅᑐᐊᕐᒥ, ᐃᓪᓗᓕᒑᕐᔪᒻᒥ, ᐊᒻᒪ 

ᑭᙵᕐᓂ, ᕿᒥᕐᕈᓛᖅᑐᑎᒍᓗ ᑐᔅᓯᕋᐅᑏᑦ.  

 

ᐊᒥᓲᕙᓪᓚᐃᒻᒪᑕ ᐅᖃᐅᓯᐅᓂᐊᖅᑐᑦ ᐊᒻᒪᓗ ᑭᓱᓕᒫᓂᒃ ᐅᖃᐅᓯᖃᙱᒃᑯᒪ, ᑕᒪᓐᓇ 

ᐅᖃᖃᑎᒌᓐᓇᕈᓐᓇᐸᓪᓚᐃᔭᕗᑦ ᓯᕗᒧᑦ, ᑭᓯᐊᓂᓕ ᒫᓐᓇᐅᔪᖅ, ᓄᓇᓕᓐᓂ ᒐᕙᒪᒃᑯᑦ ᑎᑎᕋᐅᔭᕐᓂᕐᒧᑦ ᑮᓇᐅᔭᐃᑦ 

ᑲᔪᓯᓇᓱᐊᕐᒪᑕ ᓯᕗᓪᓕᖅᐹᒥᒃ ᓄᑖᖑᒻᒪᑦ ᑕᕝᕙᓂ ᑮᓇᐅᔭᓂ ᐊᑐᖅᑐᒃᓴᐅᔪᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ, ᖁᕕᐊᒋᔭᕋ ᑕᒪᓐᓇ ᐅᖃᐅᓯᐅᓂᖓ ᐊᒻᒪᓗ 

ᐱᕕᖃᒃᑲᓐᓂᕆᐊᖃᖅᑰᖅᑐᖓ ᐊᐱᖅᓱᑲᓐᓂᕐᓗᖓ. ᑖᓐᓇ ᐱᔾᔪᑎᒋᓪᓗᒍ, ᐱᒋᐊᖅᑎᑦᑎᕗᖓ 

ᓄᖅᑲᕆᐊᕈᒪᓕᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐳᕉᔅᑐ. ᓄᖅᑲᖅᐸᓪᓕᐊᔪᒪᓕᕐᒪᑦ. ᐊᐃᕙᐅᑕᐅᔪᓐᓇᖏᑦᑐᖅ. 

ᐊᖏᖅᑐᐃᓐᓇᐃᑦ. ᑲᔪᓯᕗᖅ.  

 

ᐃᓕᔅᓯᓐᓂᒃ ᐊᓂᑎᑦᑐᓐᓇᖅᑐᓯ. ᐅᖃᖅᑎ ᐅᑎᕐᓂᐊᓕᕐᒪᑦ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᒪᓕᒐᒃᓴᖅ 31, ᓄᖅᑲᖅᐸᓪᓕᐊᔪᒪᓕᖅᖢᑕ. 

ᑖᒃᑯᐊᓗ ᐊᖏᖅᑕᐅᖁᓪᓗᒋᑦ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᖅᑕᖃᒻᒪᑦ ᐊᐃᑉᐲᔩ ᒥᔅᑕ ᖂᒃᑭᐊᖅ. ᓇᐄᓴᐅᑎᓕᒃ 21, ᐱᖓᔪᐊᓂᑦ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᓇᐄᓴᐅᑎᓕᒃ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᖢᖓ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓂᐊᖅᑐᑦ 9-ᒥ ᐅᓪᓛᒃᑯᑦ. ᐊᒃᑑᕝᕙ 24−ᒧᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 31 

 ᒪᓕᒐᒃᓴᖅ 32 

 ᒪᓕᒐᒃᓴᖅ 33 

57 

 ᒪᓕᒐᒃᓴᖅ 35 

 ᒪᓕᒐᒃᓴᖅ 36 

 ᓴᖅᑭᑕᐅᓯᒪᔪᖅ ᑎᑎᖅᑲᖅ 1 - 6(2) 

 ᓴᖅᑭᑕᐅᓯᒪᔪᖅ ᑎᑎᖅᑲᖅ 73 - 6(2) 

 ᓴᖅᑭᑕᐅᓯᒪᔪᖅ ᑎᑎᖅᑲᖅ 120 - 6(2) 

 ᓴᖅᑭᑕᐅᓯᒪᔪᖅ ᑎᑎᖅᑲᖅ 163 - 6(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᐅᓇ ᒪᓕᒐᓕᐅᕐᕕᒃ ᒪᑐᓯᒪᑲᐃᓐᓇᓐᓂᐊᖅᑐᖅ ᐊᐃᑉᐹᓂ ᐋᒃᑐᕝᕙ 24, 1:30−ᒥ ᐅᓐᓄᓴᒃᑯᑦ 

ᐱᒋᐊᓪᓗᑎᒃ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:58ᒧᐊᖅᑎᓪᓗᒍ



 

 

 


